
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑲᑎᒪᔨᖏᓐᓂᑦ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᒫᑦᓯ 10, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᕐᔪᒃ, ᐊᖓᔪᖅᑳᖅ 
ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. 
ᑕᐃᒪ ᐱᒋᐊᖏᓂᑦᑎᓐᓂ, ᑐᒃᓯᐊᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ ᒥᔅᑕ ᓂᓐᖓᖅ 
ᐊᐱᕆᔪᒪᓪᓗᒍ. ᒥᔅᑕ ᓂᓐᖓᖅ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐅᓐᓄᓴᒃᑎᐊᕙᒃᑯᑦ ᓯᕗᓕᖅᑎ, ᒥᓂᔅᑕᐃᑦ, 
ᒪᓕᒐᓕᐅᖅᑏᑦ, ᐊᒻᒪᓗᒃᑕᐅᖅ ᓄᓇᕗᒻᒥᐅᑦ. 
 
ᑲᑎᒪᔾᔪᑎᑦᑎᓐᓂ 2-ᖓᓂ. ᒥᓂᔅᑕᐃᑦ ᐅᖃᐅᓯᖏᑦ. 
ᒥᓂᔅᑕ ᓯᐅᑦᓴᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 104 - 3(2): ᓄᓇᕗᒻᒥᑦ 

ᕿᓯᓐᓂᑦ ᒥᖅᓱᖅᑏᑦ ᓯᓚᕐᔪᐊᕐᒥ 
ᐱᓂᑭᓴᐅᑎᑎᓪᓗᒋᒃ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᑖᒃᑯᐊ ᒪᕐᕉᒃ 
ᕿᓯᕋᔭᓐᓂᒃ ᒥᖅᓱᖅᑎᐅᔫᒃ ᐃᓚᐅᖃᑕᐅᓚᐅᕐᒪᑎ 
2010 ᓯᓚᕐᔪᐊᕐᒥ ᐱᓂᑭᓴᐅᑎᑎᓪᓗᒋᒃ  
ᓴᓇᑦᑎᐊᖅᓯᒪᓂᑭᓴᐅᑎᑎᓪᓗᒋᑦ ᐃᑕᓕᒥ. ᑖᓐᓇ  

ᑕᑯᒃᓴᐅᑎᑦᑎᓂᖅ ᑕᐃᒪᐃᓚᐅᖅᑐᖅ ᒫᑦᓯ 3-ᒥᒃ 6-
ᒧᑦ. ᐊᕙᑎᓕᕆᔨᒃᑯᑦ ᖁᕕᐊᓱᑉᐳᑦ 
ᐃᑲᔪᖅᑐᐃᓚᐅᕋᑦᑕ ᑖᒃᑯᓂᖓ ᐃᖃᓗᒻᒥᐅᑕᐅᔪᓂᒃ 
ᑕᑯᒃᓴᐅᑎᑦᑎᓂᐊᖅᑎᓪᓗᒋᑦ 
ᐱᒃᑲᐅᓂᑭᓴᐅᑎᑎᓪᓗᒋᑦ. 
 
ᑳᓖᓐ ᐋᕆᐊᒃ ᐊᒻᒪᓗ ᒦᑲ ᕿᓚᕝᕙᖅ ᐱᔭᕇᖅᓯᒪᔫᒃ 
ᓄᓇᕗᒻᒥ ᓯᓚᑦᑐᖅᓴᖅᕕᒻᒥ ᕿᓯᕐᒥᒃ 
ᒥᖅᓱᖃᑦᑕᕐᓂᕐᒧᑦ. ᐃᓚᐅᖃᑦᑕᖅᓯᒪᔫᒃ ᑲᓇᑕᒥ 
ᒥᐊᓕᒐᓂᓪᓗ ᑕᑯᒃᓴᐅᑎᑦᑎᓂᕐᒧᑦ ᒫᑐᕆᐊᒥ ᐊᒻᒪᓗ 
ᑲᓇᑕᒥ ᐅᑭᐅᖅᑕᖅᑐᒥ ᐃᓪᓗᒋᔭᖓᓂᒃ ᕚᓐᑰᕙᒥ 
ᐱᓐᖑᐊᕕᔾᔪᐊᑎᓪᓗᒋᑦ.  
 
ᑳᓖᓐ ᐊᒻᒪ ᒦᑲ ᐊᒃᓱᐊᓗᒃ ᖁᕕᐊᒋᔭᐅᓯᒪᔫᒃ 
ᐃᓕᓴᕆᔭᐅᓯᒪᓪᓗᑎᓪᓗ ᓴᓇᒃᑲᐅᓂᖏᓐᓄᑦ. 
ᐱᔭᕇᖃᑕᐅᓚᐅᕐᒥᔫᒃᑕᐅᖅ 
ᖁᓪᓕᖅᐹᖑᖃᑕᐅᓪᓗᑎᒃ ᑕᕝᕙᓂ ᕆᒥᐊᒃᓯᒥ. ᒦᑲ 
ᑕᕝᕙᓂ 8-ᒋᔭᐅᓚᐅᖅᑐᖅ. ᑖᓐᓇ ᐱᔭᕇᖅᓯᒪᔪᖅ 
ᖁᕝᕙᓯᓐᓂᖅᐸᐅᓪᓗᓂ ᑕᕝᕙᓂ ᕿᓯᓕᕆᓂᕐᒧᑦ 
ᑕᕝᕙᓂ ᐱᓕᕆᖃᑦᑕᑎᓪᓗᒋᑦ ᐊᕐᕌᒍᓂ 7-ᓂᒃ. 
 
>>ᐸᑦᑕᑐᖅᑐᑦ 
 
ᑖᒃᑯᐊ ᓴᖅᑭᔮᖅᑎᑦᑎᓚᐅᖅᑐᑦ 
ᓄᓇᕗᒻᒦᖔᖅᓯᒪᔪᓂᒃ, ᓇᓗᓇᐃᖅᓯᓪᓗᑎᓪᓗ 
ᐊᑑᑎᖃᓐᓂᖏᓐᓂᒃ ᑕᕝᕙᓂ ᓴᓇᓚᐅᖅᑕᖏᓐᓂᒃ 
ᑕᕝᕗᖓ ᐅᐸᖃᑕᐅᓯᒪᔪᓂ. ᐊᒻᒪᓗ 
ᐱᕕᖃᑦᑎᑎᒃᑲᓐᓂᓚᐅᕐᕆᕘᒃ ᕿᓯᓕᕆᓂᕐᒧᑦ 
ᐊᑑᑎᖃᓐᓂᖓᓄᓪᓗ ᑕᒪᒃᑯᐊ ᕿᓯᐅᔪᑦ ᓄᓇᕗᒻᒥ. 
 
ᖃᐅᔨᒪᒐᑦᑎ ᐊᕐᕌᒍ ᐊᓂᒍᖅᑐᖅ 
ᐊᔪᓐᓇᕈᔪᖃᑦᑕᓐᖓᑦ ᓄᓇᕗᒻᒥᐅᓄᑦ ᑕᒪᒃᑯᓄᖓᓗ  
ᕿᓯᓐᓄᑦ ᐊᑭᑭᓐᓂᖏᓐᓄᑦ.  

ᑕᒪᒃᑯᐊ ᐅᐱᒋᔭᕆᐊᖃᑦᑕᕗᑦ ᐊᖑᓇᓱᒃᑏᑦ, 
ᒥᖅᓱᖅᑏᑦ, ᓄᓇᕗᒻᒥᐅᓪᓗ ᑐᕚᖃᑉᐸᑦᑐᑦ ᕿᓯᓐᓂᒃ. 
ᑕᐃᒫᒃ ᑲᔪᓯᑦᑎᐊᕈᓐᓇᖁᓪᓗᒋᑦ ᑕᒪᓐᓇᓗ 
ᓯᓚᕐᔪᐊᕐᒥ ᓴᖅᑭᔮ*ᑎᑦᑎᔾᔪᑎᒋᒐᑦᑎᒍ ᕿᓰᑦ ᒥᒃᓵᓄᑦ 
ᓇᑦᑏᑦ. 
 
ᐅᐱᒋᔭᕗᑦ ᑳᓖᓐ ᐊᒻᒪ ᒦᑲ, ᐅᐱᒋᓪᓗᒋᓪᓗ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓗᐃ ᑕᐹᕐᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 105 - 3(2): 

ᐃᓕᓐᓂᐊᕐᕕᓂᑦ ᓄᓇᓕᓐᓂᑦ 
ᐃᓕᓐᓂᐊᖅᕕᒻᒥ ᐃᓅᓯᓕᕆᔩᑦ 
ᐃᓕᓐᓂᐊᖅᑎᑕᐅᓂᖏᑦ (ᑕᐹᕐᔪᒃ) 

 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐅᓐᓄᓴᒃᑯᑦ, 
ᑕᐃᒃᑯᐊᓪᓗ ᐃᒡᓗᓕᒃᒥᐅᓪᓗ ᓴᓂᕋᔭᒻᒥᐅᓪᓘᓐᓃᑦ 
ᐅᓐᓄᓴᒃᑰᐸᒃᑲ. ᓯᓚᑦᑎᐊᕚᓗᒃ ᑕᒫᓂ. 
 
ᐅᖃᖅᑎᑦᑎᔩ, ᒫᓐᓇ ᓇᖏᖅᓯᔾᔪᑎᒋᔭᕋ ᑖᒃᑯᐊ 
ᑐᓴᐅᒪᖃᑎᒋᔪᒪᓪᓗᒋᑦ ᐃᓕᓐᓂᐊᖅᑐᖃᓚᐅᕐᒪᑦ 
ᑕᐃᑲᓂ ᐃᓕᓐᓂᐊᖅᕕᒻᒥ ᐃᓅᓯᓕᕆᔩᑦ, ᑖᒃᑯᐊ 
ᐅᖃᓪᓚᐅᔾᔪᐃᕙᑦᑐᑦ. 
 
ᐅᖃᖅᑎᑦᑎᔩ, ᐱᓇᓱᐊᕈᓯᖅ ᑭᖑᓪᓕᖅᐹᖓᓂ 
ᑖᒃᑯᐊ ᐃᓅᓯᓕᕆᔨᐅᕙᑦᑐᑦ ᖃᒪᓂᖅᑐᐊᕐᒥᒃ 
ᑲᑎᓚᐅᖅᓯᒪᒻᒪᑕ ᐅᓪᓗᓄᑦ ᐱᖓᓱᓄᑦ. 
ᐃᓕᓐᓂᐊᖅᑎᑕᐅᓪᓗᑎᒃ, ᐃᓛᒃ 
ᐅᔾᔨᖅᓱᕈᓐᓇᖅᓯᑎᑕᐅᓇᓱᐊᖅᖢᑎᒃ ᑕᒪᒃᑯᐊ 
ᐊᒃᑕᓇᖅᑐᖃᓕᖅᑐᒥᓂᐅᓐᓂᖅᐸᑦ ᑕᒪᒃᑯᓄᖓ 
ᐋᓐᓂᐊᒨᖏᑦᑐᖅ ᑐᖁᑳᓪᓚᑦᑐᓄᑦ ᑕᒪᒃᑯᐊ ᖃᓄᖅ 
ᐃᓕᓴᕆᔭᐅᒃᑲᓐᓂᕈᓐᓇᕐᒪᖔᑕ ᐊᒻᒪᓗ 
ᓯᕗᓂᕆᓂᐊᖅᑕᑎᓐᓪᓂᑦ ᐃᓕᓴᕆᔪᓐᓇᑦᑎᐊᖁᓪᓗᒋᑦ 
ᐊᑦᑕᓇᖅᑐᒦᑦᑐᖃᓕᕐᓂᖅᐸᑦ ᑕᒪᒃᑯᓂᖓ 
ᐃᓕᓐᓂᐊᖅᑎᓂᑦ. ᑕᒪᒃᑯᐊ ᐃᓕᓴᐃᔾᔪᑕᐅᓚᐅᖅᑐᑦ 
ᐃᑲᔪᕐᓂᖃᓚᐅᖅᑐᑦ ᑕᒪᒃᑯᓄᖓ ᐃᓄᒋᔭᐅᔪᓄᑦ 
ᐊᒻᒪᓗ ᓲᕐᓗ ᐃᒪᓐᓇ ᖁᔅᓴᓱᖏᑦᑎᐊᕐᓗᑎᑦ 
ᐃᑲᔪᕈᓐᓇᕐᓗᑎᑦ ᑕᒪᒃᑯᐊᓗ ᓲᕐᓗ 
ᐊᑦᑕᓇᖅᑐᒦᑦᑐᖃᓕᖅᑐᒥᓂᐅᓐᓂᖅᐸᑦ ᖃᓄᖅ 
ᐃᑲᔪᒃᑲᓐᓂᕈᓐᓇᕐᒪᖔᑕ ᐃᒻᒥᓂᒃ ᐱᕙᑦᑐᓄᑦ 
ᑕᒪᒃᑯᓄᖓᐃᓛᒃ ᐅᔾᔨᖅᓱᒃᑲᓐᓂᕈᒪᓪᓗᑎᑦ ᑕᒫᓂ 
ᐃᓅᓯᓕᕆᔩᑦ ᐃᓕᓐᓂᐊᕐᕕᒻᒥᑦ ᐱᓕᕆᖃᑦᑕᖅᑐᑦ 
ᑖᔅᓱᒥᖓ ᑐᑭᓯᐅᒪᖁᔭᐅᓪᓗᑎᑦ. 
 

ᐅᖃᖅᑎᑦᑎᔩ, ᓄᑖᒥᑦ ᑕᕝᕙᓂ ᒪᓕᒐᕐᒥᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕐᕕᒻᒥᑦ 
ᐃᓅᓯᓕᕆᔩᑦ ᑖᒃᑯᐊ ᐃᑲᔪᖃᑦᑕᓂᐊᕐᒪᑕ 
ᐃᓕᓐᓂᐊᖅᑐᓂᑦ ᑕᕝᕙᓂ 
ᐅᖃᓪᓚᐅᔪᐃᖃᑦᑕᓂᒃᑯᓪᓗ ᐊᓯᖏᓐᓄᓗ 
ᑕᒪᒃᑯᓂᖓ ᐃᓕᓐᓂᐊᕐᕕᐅᑉ ᐃᓗᐊᓂ 
ᓴᐃᒪᓇᖅᑐᒦᑦᑎᐊᖁᓪᓗᒋᑦ ᐊᒻᒪᓗ ᑖᒃᑯᐊ 
ᐃᓅᓯᖃᑦᑎᐊᖁᓗᒋᑦ ᐃᓕᓐᓂᐊᕐᕖᑦ ᐃᓗᐊᓐᓂ. 
ᑕᒪᓐᓇ ᐱᓕᕆᐊᖑᓚᐅᖅᑐᖅ ᑕᒪᒃᑯᓄᖓᐃᓛᒃ 
ᐃᑲᔫᑎᖃᕕᒡᔪᐊᐸᒻᒪᑦ ᖃᐅᔨᓇᓱᐊᖅᑐᓄᑦ ᐊᒻᒪᓗ 
ᐃᒻᒥᓃᖅᑕᐃᓕᒪᓂᕐᒧᑦ ᐊᒻᒪᓗ ᐃᓚᒌᑦᑎᐊᓂᕐᒧᑦ 
ᓇᒻᒥᓂᕐᓗ ᐅᐱᒍᓱᒍᓐᓇᓂᕐᒧᑦ ᐊᒻᒪᓗ 
ᐊᑲᐃᓪᓕᐅᕈᑎᖃᕐᖢᓂ ᖃᓄᖅ ᐱᐅᓂᖅᐹᒥᑦ 
ᓴᐃᒪᓇᖅᑐᒦᓪᓗᓂ ᐋᖅᑭᒃᓯᔪᓐᓇᕐᒪᖔᑦᑕ. 
ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ ᐊᒻᒪ ᑕᒪᒃᑯᓄᖓ 
ᐊᖓᔪᖅᑳᕆᔭᐅᔪᓄᑦ ᐱᓕᕆᖃᑦᑕᖅᑐᑦ 
ᐃᓕᓐᓂᐊᕐᕕᓐᓂᓪᓗ ᐃᖅᑲᓇᐃᔭᖅᑎᓂᑦ 
ᐃᑲᔪᖃᑦᑕᖅᑐᑦ, ᑕᒪᒃᑯᐊ ᐃᓕᓐᓂᐊᖅᑐᑦ 
ᐃᓕᓐᓂᐊᑦᑎᐊᕈᓐᓇᖁᓪᓗᒋᑦ ᐃᓕᓐᓂᐊᕐᕖᑦ 
ᐃᓗᐊᓐᓂ.  
 
ᑕᒪᒃᑯᐊ ᐃᓅᓯᓕᕆᔨᐅᕙᑦᑐᑦ ᐅᖃᓪᓚᐅᔾᔨᐅᕙᑦᑐᑦ 
ᐃᓕᓐᓂᐊᕐᕕᓐᓂᑦ ᑕᒪᒃᑯᐊ ᐊᑑᑎᖃᒻᒪᕆᒻᒪᑕ 
ᑖᒃᑯᓂᖓ ᐃᓕᓐᓂᐊᕐᕕᑦᑎᓐᓂᑦ ᐊᒻᒪᓗ ᑖᒃᑯᐊ 
ᓲᕐᓗ ᐊᔪᖏᑦᑎᐊᕐᓗᑎᓪᓗ, ᖁᔅᓴᓱᖏᑎᐊᕐᓗᑎᓪᓗ 
ᐃᓅᓯᓕᕆᓂᐊᑐᐊᕈᑎᑦ ᒪᒃᑯᑦᑐᖁᑎᑦᑎᓐᓄᑦ ᑖᒃᑯᐊ 
ᐃᑲᔫᑎᖃᕕᔾᔪᐊᓂᐊᕐᒪᑕ ᓇᓗᓇᖏᑦᑐᖅ 
ᐊᖓᔪᖅᑳᕆᔭᐅᔪᓄᓪᓗ ᐊᒻᒪᓗ ᐃᓕᓐᓂᐊᕐᕖᑦ 
ᐃᖅᑲᓇᐃᔭᖅᑎᖏᓐᓄᑦ. ᑕᒪᓐᓇ 
ᐱᒻᒪᕆᐅᔾᔪᑎᒋᔭᕗᑦ ᐃᓕᓐᓂᐊᕐᒃᕖᑦ ᐃᓗᐊᓐᓂ 
ᐊᒻᒪᓗ ᓂᕆᐅᑉᐳᖓ ᑕᒪᕐᒥᑦᑎᐊᖅ ᐃᓕᓐᓂᐊᕐᕖᑦ 
ᐃᓕᓐᓂᐊᕕᒻᒥ ᐃᓅᓯᓕᕆᔨᑎᑖᖁᓪᓗᒋᑦ ᑕᒫᓂ 
ᐊᕐᕌᒍᒋᔭᑦᑎᓐᓂ ᐊᑐᕐᓂᐊᖅᑕᑎᓐᓂᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑕ ᑕᑉᑑᓇ.  

ᐳᓚᕋᖅᑐᓕᕆᓂᕐᒥᑦ ᐱᕙᓪᓕᐊᑎᑦᑎᓂᖅ 
(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᒫᓐᓇᐅᔪᖅ ᑐᓴᖅᑎᑦᑎᒍᒪᔪᖓ 
ᒪᓕᒐᓕᐅᖅᑎᓂᑦ ᒐᕙᒪᒃᑯᑦ ᐸᕐᓇᒍᑎᖏᓐᓂᑦ 
ᐳᓚᕋᖅᑐᓕᕆᓂᕐᒧᑦ. ᓯᕗᓪᓕᖅᐸᐅᓪᓗᒍ 
ᐱᓕᕆᖃᑎᖃᖅᓯᒪᔪᒍᑦ ᓄᓇᕗᑦ 



ᐱᖓᑦᓯᖅ, ᒫᑦᓯ 10, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1297

ᐳᓚᕋᖅᑐᓕᕆᔨᒃᑯᓐᓂᑦ ᐋᖅᑭᒃᓯᓗᑕ 
ᐅᐸᓗᖓᐃᔭᐅᑎᑦᑎᓂᓪᓗ ᐳᓚᕋᖅᑐᓕᕆᓂᕐᒥᑦ  
ᑲᑐᔾᔨᖃᑎᖃᕈᒪᓪᓗᑕ ᐊᐅᓚᑦᑎᑎᐊᓂᕐᒧᑦ 
ᐳᓚᕋᖅᑐᓕᕆᓂᕐᒥᑦ. 
 
ᓄᓇᕗᒻᒥᑦ ᐱᔭᔅᓴᖅᑕᓕᐊᓘᒻᒪᑦ 
ᐱᓕᕆᖃᑎᒌᒃᑯᑦᑕᓗ ᒐᕙᒪᑐᖃᒃᑯᑦ, ᐃᓄᐃᑦ 
ᑲᑐᔾᔨᖃᑎᒌᖏᑦ, ᐊᓯᖏᓐᓂᓗ ᓄᓇᓕᓐᓂᑦ. 
ᐊᔾᔨᒌᕈᔪᓐᓂᑦ ᑕᐅᑐᒐᖃᕋᑦᑕ ᐳᓚᕋᖅᑐᓕᕆᓂᕐᒧᑦ 
ᐃᑲᔪᖅᑐᐃᒐᔭᖅᑐᖅ ᓴᓐᖓᑎᑦᑎᒐᔭᖅᑐᖅ 
ᑮᓇᐅᔭᓕᐅᕈᑎᒃᓴᓂᑦ. 
 
ᑲᓱᖅᓯᒪᐅᑎᖃᕋᑦᑕ ᐱᕙᓪᓕᐊᓂᕐᒧᑦ ᑕᒫᓂ 
ᐳᓚᕋᖅᑐᓕᕆᓂᕐᒥᑦ, ᐊᒻᒪᓗ ᐃᖏᕋᔾᔪᑎᐅᖃᑦᑕᖅᑐᑦ 
ᐱᕙᓪᓕᐊᓂᕐᒧᑦ ᓴᖅᑭᔮᖅᑎᑦᑎᓂᕐᒧᑦ ᓄᓇᕗᒻᒥ 
ᐱᔪᒪᔭᐅᔪᓂᑦ ᐃᓕᖅᑯᓯᒃᑯᑦ ᐱᓕᕆᕕᐅᔪᓂᑦ. ᑕᐃᒪ 
ᒐᕙᒪᒋᔭᕗᑦ ᓴᖅᑭᔮᖅᑎᑦᑎᓂᖅᓴᐅᓂᐊᓕᕐᖓᑕ 
ᑲᓱᖅᓯᒪᐅᑎᓂᑦ ᓴᖅᑭᔮᕈᓐᓇᕐᓗᑕ. 
 
ᑲᔾᔮᓇᕐᒪᑦ ᓄᓇᕗᑦ ᐃᓕᖅᑯᓯᕆᔭᕗᓪᓗ ᐊᒻᒪᓗ 
ᓄᓇᓕᐅᐃᔪᑦ ᐅᐸᒍᒥᓇᖅᓯᒍᓐᓇᖅᑐᑦ ᐳᓚᕋᖅᑐᓄᑦ 
ᐊᒥᓱᕈᒃᑲᓂᕐᓗᑎᑦ. ᐃᑲᔪᖅᑐᐃᔪᓐᓇᖅᑐᒍᑦ 
ᐱᓕᕆᕕᖃᖅᑐᓂᑦ ᑕᒪᒃᑯᓂᖓ ᐱᔨᑦᑎᐸᑦᑐᓂᑦ 
ᑕᐃᒃᑯᓄᖓ ᐳᓚᕋᖅᑐᓄᑦ. ᐱᓕᕆᕕᖃᕋᑦᑕ 
ᑲᑐᔾᔨᖃᑎᒌᓂᑦ ᐳᓚᕋᖅᑐᓕᕆᓂᕐᒥᑦ 
ᐃᓕᖅᑯᓯᓕᕆᓂᕐᒥᓪᓗ. 
 
ᐅᖃᖅᑏ, ᑕᐃᒪᓕ ᓄᓇᕗᑦ ᑲᔾᔮᓇᖅᑎᒍᒪᒐᑦᑎᒍᑦ 
ᐅᐸᒍᒥᓇᕐᓗᓂ ᐳᓚᕋᑦᑐᓄᑦ ᑮᓇᐅᔭᓂᓪᓗ 
ᐊᑐᕐᕕᐅᔪᓐᓇᕐᓗᓂ ᑕᒪᓐᓇ ᐱᕈᑦᑎᐊᕈᓐᓇᒻᒪᕆᒻᒪᑦ 
ᓄᓇᕗᒧᑦ ᐊᒻᒪᓗ ᑕᒪᓐᓇ ᐱᓕᕆᐊᕆᓂᐊᖅᐸᕗᑦ 
ᐃᑲᔪᑦᑎᐊᕈᓐᓇᕐᓂᐊᕋᑦᑕ ᓄᓇᕗᒻᒥ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃ 
ᐅᖃᐅᓯᖏᑦ. ᒥᓂᔅᑕ ᕼᐊᓐᑐ ᑐᑐ.  

ᐃᓪᓗᖃᖅᑐᓄᑦ ᐊᑭᓕᖅᑕᐅᓂᖏᓐᓄᑦ 
ᐅᑎᕐᕕᐅᓂᖏᓐᓄᑦ ᐅᖓᕙᕆᐊᖅᑕᐅᓂᖓ 
(ᑐᑐ) 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᒥᑦ ᓂᑯᕕᑉᐳᖓ 
ᑐᓴᖅᑎᑦᑎᔪᒪᓪᓗᖓ ᓄᓇᕗᒻᒥᐅᓂᑦ. 
ᐃᓪᓗᓕᕆᔨᕐᔪᐊᒃᑯᑦ ᓇᒻᒥᓂᖅ ᐃᓪᓗᖃᖅᑐᓄᑦ 
ᐊᑭᓕᖅᑕᐅᓂᖏᓐᓄᑦ ᐅᑎᕐᕕᐅᓂᖏᓐᓄᑦ 
ᐅᖓᕙᕆᐊᖅᑕᐅᒻᒪᑦ ᐊᕐᕌᒍᒃᑲᓂᕐᒧᑦ ᓱᓕ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᐅᖃᖅᑏ, ᑖᒃᑯᐊ ᐅᑎᖅᐸᓚᐅᖅᑐᑦ 
ᒪᕐᕈᐊᖅᑎᓗᐊᖅᑐᒋᑦ ᐊᒥᓱᕈᖅᑐᑦ ᒪᕐᕈᐊᑎᖅᑐᒋᑦ. 
 
>>ᐸᑦᑕᑐᖅᑐᑦ 
 
ᑕᐃᒪᓕ ᓴᖅᑭᑕᐅᓚᐅᖅᓯᒪᒻᒪᑦ 2007 ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ 385-ᖑᔪᓂᒃ ᐊᖏᕐᕋᖃᑦᑐᓂᒃ 
ᓇᒻᒥᓂᖅ ᑕᐃᒫᒃ ᐊᑭᓖᖃᑦᑕᕐᒪᑕ. ᐅᖃᖅᑏ, ᑖᓐᓇ 
ᓴᖅᑭᑕᐅᓚᐅᖅᓯᒪᔪᑦ ᓄᓇᕗᒻᒥᐅᑦ ᑕᒪᒃᑯᐊ 
ᐊᖏᕐᕋᕆᔭᖏᑦ ᖃᐅᒻᒪᖅᑯᑎᓂᒃ 
ᐊᑐᓗᐊᖅᑕᐃᓕᒪᓂᐊᕐᖓᑕ. 
 
ᐅᖃᖅᑏ, ᐆᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᖅ 
ᓄᖑᓐᓂᐊᓚᐅᕋᓗᐊᕐᖓᑦ ᑕᖅᑮᑦ ᓄᓐᖑᐊᓂ 
ᑭᓯᐊᓂᓕ ᐅᖓᕙᕆᐊᖅᑕᐅᑎᓪᓗᒍ ᓄᓇᕗᒻᒥᐅᑦ 
ᑕᕝᕗᖓ ᐱᕕᖃᓐᓂᐊᕐᓕᖅᑐᑦ ᐃᐳᕈ 1, 2011-ᒧᑦ. 
ᐅᖓᕙᕆᐊᖅᑕᐅᓂᖓ ᐱᖃᓯᐅᔾᔨᒻᒥᔪᖅ ᑕᒪᒃᑯᐊ 
ᐃᓪᓗᖁᑎᖃᑦᑐᑦ 50-ᐳᓴᓐᖏᓐᓂᒃ ᐅᑎᕈᓐᓇᖅᑐᑎᒃ 
ᐊᒥᓱᕈᕆᐊᓕᕐᒥᔪᖅ $2,000-ᒧᑦ. ᑕᐃᒃᑯᐊ 
ᐊᖏᖅᑕᐅᖃᑦᑕᖅᓯᒪᔪᑦ ᑕᒪᒃᑯᓄᖓ 
ᐱᓇᓱᒃᑲᓐᓂᕈᓐᓇᖅᑐᑦ ᑲᑎᓪᓗᒍ $2,000-ᒧᑦ 
ᐊᔪᓐᖏᑉᐸᑕ. 
 
ᐅᖃᖅᑏ, ᑖᓐᓇ ᐅᖓᕙᕆᐊᖅᑕᐅᔪᖅ 
ᓇᓗᓇᐃᖅᓯᑲᓐᓂᖅᑐᖅ ᓄᓇᕗᑦ ᒐᕙᒪᒃᑯᖏᓐᓂᒃ 
ᐃᑲᔪᕐᓂᖏᓐᓂᒃ ᓴᖅᑭᔮ*ᑎᑦᑎᓂᕐᒧᑦ ᓇᒻᒥᓂᖅ 
ᐃᓪᓗᖃᑦᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 108 - 3(2): ᓄᑖᖑᔪᑦ 

ᐱᕙᓪᓕᐊᓂᖏᑦ ᓇᓄᕐᓄᑦ 
ᖃᐅᔨᓴᕈᑕᐅᕙᑦᑐᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ 
ᑐᓴᖅᑎᑦᑎᒋᐊᔅᓴᖅ ᐃᓕᓐᓂᒃ ᑖᒃᑯᐊ 
ᐊᕙᑎᓕᕆᔨᒃᑯᑦ ᑖᒃᓱᒧᖓ ᐃᓱᒫᓗᒍᑎᒋᔭᖓᓄᑦ 
ᐃᓄᓐᓂᒃ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᑕᒪᒃᑯᐊ ᐃᒫᒃ ᐸᕝᕕᓴᓐᖏᓂᖅᓴᐅᔪᓂᒃ ᐆᒪᔪᓂᒃ 
ᖃᐅᔨᓴᕈᑎᐅᕙᑦᑐᓂᒃ. ᑲᖏᖅᖠᓂᕐᒥᑦ ᑲᑎᒪᑎᓪᓗᒋᑦ 
ᐆᒪᔪᓕᕆᔨᒃᑯᑦ ᐃᓐᓇᕆᔭᐅᔪᑦ, ᐊᖑᓇᓱᒃᑎᓪᓗ, 
ᐅᖃᐅᓯᖃᖃᑦᑕᓚᐅᕐᖓᑕ ᐃᓱᒫᓗᒍᑎᒋᔭᖏᓐᓂᒃ 
ᐸᕝᕕᓴᑦᑕᐅᖃᑦᑕᕐᓂᖏᓐᓂᒃ ᖃᐅᔨᓴᖅᑎᓪᓗᒋᑦ. 
ᐱᓗᐊᖅᑐᒥᒃ ᓇᓄᐃᑦ, ᑕᐃᒪᐃᖃᑦᑕᖅᓯᒪᒻᒪᑕ.  
 
ᐊᕙᑎᓕᕆᔨᒃᑯᑦ ᐊᒃᓱᕈᖅᓯᒪᑦᑎᐊᕐᖓᑕ ᐊᓯᐊᒍᑦ 
ᖃᓄᖅᑑᖅᕕᖃᒃᑲᓐᓂᕈᓐᓇᕐᒪᖔᑕ ᑕᒪᒃᑯᐊ 
ᓇᓄᕐᓄᑦ ᖃᐅᔨᓴᕈᑕᐅᖃᑦᑕᓂᐊᖅᑐᑦ. ᒫᓐᓇᐅᔪᕐᓗ 
ᖃᐅᔨᓴᖅᐸᓪᓕᐊᖃᑦᑕᕐᖓᑕ ᖃᖓᑕᓲᒃᑯᑦ ᐃᒫᒃ 
ᓇᐃᓴᐃᔾᔪᑕᐅᑦᑎᐊᕈᓐᓇᖅᑐᒥᒃ ᑕᐅᕙᓂ ᐊᒥᖅᑐᕐᒥ 
ᓇᓄᕐᓂᒃ. ᐊᒻᒪ ᐊᕙᑎᓕᕆᔨᒃᑯᑦ 
ᐱᔭᕇᕋᑖᓚᐅᕐᒥᒻᒪᑕ Baffin Bay-ᒥ ᓄᓇᓕᓐᓂ 
ᐃᑲᔪᖅᑐᐃᓪᓗᑎᒃ ᓯᕗᓪᓕᖅᐹᒥᒃ 
ᖃᐅᔨᓴᕈᑕᐅᓂᐊᖅᑐᖅ ᖃᖓᑕᓲᒃᑯᑦ ᓄᑖᖑᔪᖅ 
ᓇᐃᓴᖅᓯᒪᑦᑕᐅᑎᐊᕐᓂᐊᕐᖓᑕ. 
 
ᐱᕙᓪᓕᐊᓂᖃᖅᓯᒪᒻᒥᔪᑦᑕᐅᖅ ᖃᐅᔨᓇᓱᒃᑐᑎᒃ 
ᓄᑖᖑᔪᓂᒃ ᐊᑐᖅᑕᐅᔪᓐᓇᖅᑐᓂᒃ 
ᓇᑭᓐᖔᖅᓯᒪᓂᖏᓐᓂᒃ ᖃᐅᔨᔾᔪᑕᐅᖃᑦᑕᓂᐊᖅᑐᑎᒃ 
ᐊᒥᓲᓂᖏᓐᓂᒃ ᐊᒻᒪᓗ ᐊᓯᖏᓐᓂᒃ 
ᖃᐅᔨᒪᔭᐅᒋᐊᖃᑦᑐᓂᒃ ᑲᒪᒋᔭᐅᓗᑎᒃ. ᑕᐃᒪ 
ᓄᑖᖑᔪᒥᒃ ᓇᑭᓐᖔᖅᓯᒪᓂᖏᓐᓄᑦ 
ᖃᐅᔨᓴᕈᑎᐅᔪᓂᒃ ᐱᒋᐊᕐᓂᐊᖅᑐᑦ ᐃᒫᒃ  

ᓯᓂᒃᑎᑕᐅᖃᑦᑕᓐᖏᓪᓗᑎᒃ 
ᑲᒪᒋᔭᐅᖃᑦᑕᖏᑦᑎᐊᒻᒪᕆᓐᓂᐊᕐᖓᑕ. 
 
ᑭᓯᐊᓂᓕ ᑖᒃᑯᐊ ᐅᐱᒋᑦᑎᐊᖅᑕᕗᑦ ᖁᓚᓐᖏᑦᑐᒍᑦ 
ᓄᑖᖑᔪᑦ ᐃᒫᒃ ᑐᑭᓯᔾᔪᑎᒋᒃᑲᓂᕐᓂᐊᕋᑦᑎᒍ 
ᓇᓗᓇᐃᖅᓯᒪᑦᑎᐊᖅᑐᓂᒃ ᐆᒪᔪᑦᑎᓐᓄᑦ 
ᑲᒪᓂᑦᑎᓐᓂ. ᑕᒪᒃᑯᐊᓗ ᓈᓚᓪᓗᒋᑦ ᐃᓄᐃᑦ 
ᐱᖅᑯᓯᕆᔭᖏᑦ ᐊᒻᒪᓗ ᑭᓐᖒᒪᔭᐅᔪᑦ ᐱᓂᐊᕋᑦᑎᒍ 
ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑮᓈᐅᔭᓕᕆᓂᕐᒧᑦ, 
ᐊᖓᔪᖅᑳᖅ ᑮᑦ ᐲᑕᓴᓐ. 
 
ᐊᖓᔪᖅᑳᑉ ᐅᖃᐅᓯᖓ 109 - 3(2): ᓄᓇᕗᒻᒥ 

ᑭᒃᑯᑐᐃᓐᓇᕐᓄᑦ ᐃᓄᓐᓄᑦ 
ᐱᔪᓐᓇᐅᑎᖏᓐᓄᑦ ᑲᑎᒪᔩᑦ (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓂᑯᕕᑉᐳᖓ ᐅᐱᒍᓱᒍᒪᓪᓗᖓ ᓄᓇᕗᒻᒥ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᖏᓐᓄᑦ 
ᐊᖏᖅᓯᒪᑦᑎᐊᕐᖓᑕ ᓴᖅᑭᔮᖅᑎᑎᓪᓗᑎᒃ 
ᓄᓇᕗᒻᒥᐅᑦ ᐃᒫᒃ ᐃᓚᐃᓐᓈᖅᑕᐅᖃᑦᑕᓂᐊᖏᒻᒪᑕ 
ᐱᔾᔪᑎᒋᓗᒋᑦ ᑭᓇᐅᓂᖏᑦ, ᐅᑭᐅᖓᓂᒃ, 
ᐅᑉᐱᓐᓂᕐᖓᓄᑦ, ᐊᔪᕐᓂᖓᓄᓪᓘᓐᓃᑦ. ᑖᒃᑯᐊ 
ᑲᑎᒪᔨᐅᔪᑦ ᑭᒃᑯᑐᐃᓐᓇᐅᑉ ᐱᔪᓐᓇᐅᑎᖏᓐᓄᑦ 
ᒪᑐᐃᖓᑎᑦᑎᕙᑦᑐᑦ ᑕᖅᑲᒃᑯᓇᓐᖓᑦ 
ᑐᓴᖅᑎᑦᑎᕚᑦᑐᑎᒃ. 
 
ᖁᕕᐊᓱᒃᐳᖓ ᑖᒃᑯᐊ ᑲᑎᒪᔨᐅᔪᑦ ᓴᖅᑮᓯᒪᓕᕐᖓᑕ 
ᑐᑭᓯᒋᐊᕈᑎᔅᓴᐅᔪᓂᒃ ᒪᓕᒃᑕᐅᒋᐊᓕᓐᓂᒃ 
ᑕᑕᑎᕆᐊᓖᑦ ᐊᕙᓗᒥᐅᑕᐃᑦ, ᕿᓪᓕᖅᑐᑦ, 
ᑕᖅᑲᒃᑯᓄᖓ ᐊᑐᐃᓐᓇᐅᓂᐊᖅᑐᓂᒃ. ᑖᒃᑯᐊᓗ 
ᐊᑐᐃᓐᓇᐅᑎᑦᑎᓂᐊᕐᒥᔪᑦ ᒪᓕᒐᓕᐅᖅᑎᓄᑦ 
ᑖᒃᑯᓂᖓ ᐊᕙᒃᑯᑎᖏᓐᓄᑦ. ᑖᒃᑯᐊ 
ᓴᖅᑭᔮᖅᑎᑦᑎᓯᒪᔪᑦ ᐅᖃᐅᓯᓕᒫᑦ ᐊᑐᖅᑐᒋᑦ ᐊᒻᒪᓗ 
ᓈᓚᐅᑎᖃᕝᕕᒻᒨᖅᑕᐅᓛᕆᓪᓗᑎᒃ.  

ᖃᐅᔨᕚᓪᓕᖅᑕᐅᓂᐊᕐᖓᑕ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓂᒃ ᑲᑎᒪᔨᓂᓪᓗ. 
 
ᐅᖃᖅᑏ, ᓄᓇᕘᒥ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓄᑦ ᑲᑎᒪᔨᐅᔪᑦ ᓴᖅᑮᓯᒪᒻᒥᔪᑦ 
ᖃᕆᓴᐅᔭᒃᑯᑦ ᑐᑭᓯᒋᐊᖅᕕᒃᓴᐅᔪᒥᒃ ᖃᓄᖅ ᐃᓄᐃᑦ 
ᖃᐅᔨᒃᑲᐃᔪᓐᓇᕐᒪᖔᑕ. ᐅᖃᖅᑏ, ᑎᓕᐅᒃᑲᓂᖅᐸᒃᑲ 
ᓄᓇᕗᒻᒥᐅᑦ ᑕᕝᕗᖓ ᐅᖄᓚᖃᑦᑕᖁᓪᓗᒋᑦ 
ᐊᐱᖅᑯᑎᔅᓴᖃᑉᐸᑕ ᐃᓱᒫᓗᒍᑎᒥᓂᓪᓘᓐᓃᑦ. ᑖᒃᑯᐊ 
ᓇᓂᔭᐅᔪᓐᓇᖅᑐᑦ ᖃᕆᓴᐅᔭᒃᑰᓪᓗᑎᒃ ᐅᖃᐅᓯᓕᒫᑦ 
ᐊᑐᕐᓗᒋᑦ ᑕᕝᕙᓂ www.nhrt.ca. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑯᓪᓕᕐᒧᑦ 
ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 161 - 3(2): 

ᐋᓐᓂᐊᖅᑐᓕᕆᓂᕐᒧᑦ ᓈᒻᒪᒃᓴᓐᖏᓐᓂᕐᒧᑦ 
ᐊᑐᐊᒐᖅ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᕗᖓ 
ᑎᑎᖅᑲᖅᑖᓚᐅᕋᒪ ᒪᕐᕉᓐᓂᒃ ᓇᐅᔮᓂ. ᑕᒪᓐᓇ, 
ᐃᓛᒃ ᐅᖃᓕᒫᓐᓂᐊᓐᖏᑕᒃᑲ ᐅᕙᓂ, ᐆᒪ ᐃᓗᐊᓂᑦ 
ᐊᑎᓕᐅᖅᓯᒪᒻᒪᑕ ᒥᓂᔅᑕᒧᑦ ᑐᓂᔾᔪᑎᒋᓂᐊᑉᐸᒃᑲ 
ᐆᒪ ᐃᓗᐊᓂᐅᓐᖏᑦᑐᖅ. ᑕᒪᒃᑯᐊ 
ᐋᓐᓂᐊᕝᕕᓕᐊᖃᑦᑕᖅᑐᑦ ᒥᔅᓵᓄᑦ ᑎᑎᕋᖅᓯᒪᔪᑦ 
ᐊᔾᔨᒌᑦᑎᑕᐅᖏᓗᐊᓐᓂᖏᓐᓄᑦ. ᑖᒃᑯᐊ ᐊᑯᓕᒥ, 
ᓇᐅᔮᓂᓪᓗ ᑰᕌᕐᔪᒥᓪᓗ ᓂᕈᐊᖅᑕᐅᓯᒪᕕᖃᕋᒪ.  
 
ᑖᒃᑯᐊ ᐊᔾᔨᒌᑦᑐᓂᒃ ᑕᒻᒪᒻᒥᒃ ᐅᖃᓪᓚᖃᑦᑕᒻᒪᑕ  

ᐃᓄᖏᑦ. ᐊᒻᒪᓗ ᐃᑉᐸᔅᓴᖅ ᐊᕐᕚᕐᓘᑉ  
ᐅᖃᐅᓯᕆᑦᑎᐊᓚᐅᒻᒪᒍ, ᑲᑎᒪᔨᑐᐃᓐᓇᐅᑎᓪᓗᑕ 
ᑲᑎᒪᑎᓪᓗᑕ ᐊᒻᒪ ᓂᖏᐅᖓᓐ 
ᐅᖃᐅᓯᕆᑦᑎᐊᓚᐅᒻᒪᒍ. 
 
ᑕᐃᒪ ᑐᓂᔭᐅᓯᒪᒐᑦᑕ, ᐅᖃᖅᑎᑦᑎᔩ, 
ᐅᓐᓂᓪᓗᒍᒪᒍᑦᑕᒎᖅ ᐅᓂᓪᓗᕝᕕᔅᓴᒥᑦ ᖃᓄᖏᓐᓇ 
ᖃᓪᓗᓈᑎᑐᑦ, Patient-Client Complaints 
Procedure. ᑖᓐᓇᐅᒻᒪᑦ, ᑖᒃᑯᐊ ᑎᑎᖅᑲᖅᑖᕆᔭᒃᑲ. 
 
ᐊᐅᓚᖅᑎᓐᓇᓱᓚᐅᕋᓗᐊᕋᒃᑭᑦ ᐅᓪᓛᖅ 8:30-ᒥᖃᐃ, 
ᑕᕝᕗᖓ ᑎᑎᕋᖅᓯᒪᔪᒧᑦ, ᒥᓂᔅᑐᒃᑯᑦ ᑎᑎᕋᕝᕕᐊᑕ 
ᐊᑖᓂ. ᓈᓴᐅᑎᖃᖅᖢᓂ 867-975-5771, ᑕᒫᓂ 
8:30-ᕈᔪᒻᒥ, ᐊᑐᖅᑕᐅᖏᓐᓇᖅᖢᓂᒎᖅ 
ᐱᓯᐅᖏᓐᓇᖅᖢᓂ. 1:22-ᖑᑎᓪᓗᒍ ᓱᓕ 
ᐊᐅᓚᖅᑎᑦᑎᓐᓇᓱᒃᑲᓐᓂᕋᓗᐊᕋᒪ ᐊᑐᐃᓐᓇᖅᖢᓂ. 
ᖃᓄᐃᒻᒪᒃᑭᐊᖅ ᑖᓐᓇ ᐅᑉᐱᓐᓇᖅᑎᐊᖅᑑᒐᓗᐊᖅ 
ᑎᑎᕋᖅᓯᒪᔭᖓ.  
 
ᓲᕐᓗ ᖃᓪᓗᓈᑎᑐᑦ step 1, 2, 3, 4. ᑖᓐᓇ 
ᑎᓴᒪᖓᓐ ᐊᑐᕋᓱᒃᑲᓗᐊᕋᒃᑯ 
ᐊᑐᖅᑕᐅᔪᐃᓐᓇᐅᖅᑰᒻᒪᑕ ᑕᐃᒃᑯᓇᓐᖓ, ᓇᐆᒃ 
ᐊᔪᓚᐅᒻᒪᑦ. ᐃᒻᒪᖃ, ᐃᓛᒃᑰᖅᑐᒥᒃ independent 
complaint commission. ᐱᑕᖃᑉᐸᑦ 
ᐃᖢᐊᕋᔭᖅᑐᖅ, ᐅᕝᕙᓘᕝᕙ, ᒐᕙᒪᑐᖃᒃᑯᓐᓄ, 
ᑕᐃᒪᓐᓇᐅᓇᔭᖅᑐᔅᓴᐅᕗᖅ. ᓇᐅᒃ, 
ᐊᓯᐊᒎᕕᖃᖅᑰᕈᓐᓂᒻᒪᑦ ᑕᒪᓐᓇ ᓄᓇᕗᑦ ᐃᓗᐊᓂ 
ᒐᕙᒪᒃᑯᓐᓂ ᓈᓚᑦᑕᐅᓐᖏᖦᖢᑕ 
ᓈᒻᒪᑦᑐᖅᓯᐅᓐᖏᑕᕌᖓᑕ.  

ᐊᑕᐅᓯᖅ, ᒪᕐᕉᒃ, ᐱᖓᓱᑦ, ᓯᑕᒪᑦ 
ᐊᑐᕋᓗᐊᖅᖢᑎᒍᑦ ᐱᔮᕆᓐᖏᑦᑐᒐᓗᐃᑦ 
ᐱᓪᓚᑦᑖᖅᑑᒐᓗᐃ. ᐃᓚᖏᑦ, ᐄ, ᑕᑯᔭᐅᓴᕋᐃᑦᑐᑦ, 
ᐃᓚᖏᑦ ᐊᐃᑉᐸᖃᕈᒪᔪᑦ ᐊᐃᑉᐸᖃᕈᓐᓇᖅᖢᑎᒃ 
ᐃᓚᖏᑦ ᐊᔪᖅᑑᔮᖅᖢᑎᒃ. 
 
ᑕᐃᒪ ᐅᖃᓪᓚᖅᑲᐅᒐᒪ ᑖᓐᓇ 
ᐊᐅᓚᖅᑎᓐᓇᓱᒃᑲᓗᐊᖅᖢᖑ ᓱᑲᔪᒃᑯᑦ ᐊᔪᕋᒃᑯ 
ᐅᖃᓕᒫᕈᓐᓇᓐᓇᒍᓗ ᑲᓐᖑᓇᓐᓂᖓ ᐃᓱᒪᒋᓪᓗᒍ 
Privacy Act-ᖃᐃ ᒥᔅᓵᓄᑦ. ᒥᓂᔅᑕᒧᑦ ᐅᓪᓗᒥ 
ᑐᓂᔪᒫᓕᕋᒃᑯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖃᒪᓂᑦᑐᐊᒻᒧᑦ 
ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 162 - 3(2): 

ᖁᕕᐊᒋᔭᖃᕐᓂᖅ ᓄᓇᕗᒻᒥᑦ 
ᐱᓐᖑᐊᖅᑐᓕᕆᔩᑦ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓂᑯᕕᑉᐳᖓ ᐅᓪᓗᒥ, ᑐᓴᖅᑎᑦᑎᔪᒪᓪᓗᖓ 
ᒪᓕᒐᓕᐅᖅᑎᓂᒃ ᖃᐅᔨᒪᒐᔅᓯ ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᓐᓂᖅ ᑕᐅᕙᓃᒻᒪᑕ. ᐊᔅᓱᐊᓗᓪᓗ 
ᐅᐱᓐᓇᖅᑐᑎᒃ ᑖᒃᑯᐊ ᐅᕕᒃᑲᐅᓕᕆᓕᖅᑕᕗᑦ 
ᓱᕈᓰᓪᓗ, ᐃᓐᓇᓵᖑᔪᓪᓗ. ᑕᐃᒫᓪᓕ 
ᑕᐃᒪᐃᒍᓐᓇᖃᑦᑕᐅᓚᐅᖅᓯᒪᑎᓐᓇᑕ.  
 
ᐱᔪᓐᓇᓕᕐᒪᑕ ᐱᕈᖅᐸᓪᓕᐊᓪᓗᖓ 
ᐃᓱᒪᖃᑦᑕᐅᓚᐅᖅᓯᒪᒐᒪ ᐸᐱ 
ᐆᐊᑎᑑᕈᒫᓐᓂᐊᖅᑐᒋᓪᓗᖓ, ᑭᓯᐊᓂᓕ 
ᑭᖑᓪᓕᐅᓕᖅᑐᑦ ᑭᖑᕚᕗᑦ ᕼᐋᑭᖅᑎᖃᓕᕆᓪᓗᑎᒃ.  
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ! 
 
>>ᐸᑕᑐᖅᑐᑦ 
 

ᐊᐅᐸᓗᒃᑐᖅ (ᑐᓵᔨᑎᒍᑦ): ᐊᔅᓱᐊᓗᒃ 
ᐅᐱᓐᓇᖃᑦᑕᕐᖓᑕ. ᑕᐃᒪᓕ ᖁᔭᓇᒦᕈᒪᔪᖓ 
ᐊᖓᔪᖅᑳᖅ ᓘᐃ ᑕᐹᔾᔪᒻᒧᑦ, ᒥᓂᔅᑕᐅᔪᒧᑦ 
ᐃᓕᖅᑯᓯᓕᕆᔨᒃᑯᓐᓂᑦ ᑖᒃᑯᓄᖓ 
ᐱᓐᖑᐊᕆᐊᑐᖅᑐᓄᑦ ᐊᔅᓱᐊᓗᒃ ᐅᐱᓐᓇᒻᒪᑦ 
ᐅᕕᒃᑲᖁᑎᒋᔭᑦᑎᓐᓄᑦ ᓄᓇᑦᑎᓐᓂ. 
 
ᐅᖃᕈᓐᓇᖅᑐᖓᓘᓐᓃᑦ ᒥᓂᔅᑕ ᑕᐹᕐᔫᑉ, 
ᖃᒪᓂᖅᑐᐊᒻᒥᐅᑕᐅᓪᓗᑕ ᑕᑯᓯᒪᒐᑦᑕ 
ᐱᕈᖅᐹᓪᓕᓐᓂᖓᓂᒃ ᑕᒪᒃᑯᐊ ᐃᒻᒥᓂᒃ 
ᓱᓕᔪᕆᓂᖅᓴᐅᓕᖅᑐᑎᒃ ᖁᕕᐊᓱᓐᓂᖅᓴᐅᕙᑦᑐᑦ 
ᐅᖃᖃᑎᒌᑉᐸᑦᑐᑦ ᐃᑲᔪᖃᑎᒌᑦᑐᑦ. 
ᓴᖅᑭᓯᒪᓪᓗᑎᓪᓗ ᑕᒪᒃᑯᐊ ᓴᖅᑭᔮᖅᑐᓂᒃ. 
 
ᑖᒃᑯᐊᓕ ᒐᕙᒪᒃᑯᑦ ᑕᒪᒃᑯᓂᖓ 
ᐊᖅᑯᑎᖃᖅᑎᑦᑎᔫᒐᓗᐊᑦ ᐱᔪᓐᓇᖅᑎᑦᑎᕙᒻᒥᒪᑕ 
ᐃᒫᒃ ᑕᒫᓂ ᓄᓇᕘᒥᐅᑕᐅᓪᓗᑕ ᐱᖃᑎᒌᓪᓗᑕ, 
ᐆᒪᓇᓱᐊᓪᓗᑕ ᐊᒻᒪᓗ ᐃᒻᒥᓂᒃ 
ᓱᖁᑎᒋᖃᑦᑕᐅᑎᓗᑕ ᓄᓇᕘᒻᒥᐅᖑᓪᓗᑕ. 
ᓄᓇᕗᒻᒥᐅᖁᑎᑦᑎᓐᓄᑦ ᑕᒪᔅᓱᒥᖓ 
ᐊᔾᔭᖅᓯᓂᐊᒻᒥᔪᑦ. 
 
ᓇᓗᓇᐃᖅᓯᒍᒪᔪᖓ ᖃᒪᓂᑦᑐᐊᒥᐅᓂᒃ: ᑐᐱᒃ ᓄᐊ, 
ᕼᐃᐊᕆ ᐊᐅᐸᓗᑦᑐᖅ, ᑭᓐ ᑎᐱᐅᑐ, ᑐᕈᐃ 
ᐅᕕᓐᖓᔮᖅ, ᑲᐃᔭ ᐊᖃᑦᑐᐊᖅ ᐊᐅᐸᓗᒃᑐᖅ-ᕼᐋᓯ, 
ᐊᓐᑕᐃᒻ ᑲᔾᔪᒃ, ᑐᕆᓐᑎ ᐊᖅᓴᓐᓂᖅ, ᐃᐅᕆᒃ 
ᐴᑭᓴᓐ, ᑲᐃᔪᓪ ᐅᕕᓐᖓᔮᖅ, ᐸᐱ ᑕᒍᓐᓈᖅ, 
ᑎᐅᕆᒃ ᒥᑭᓐᖑᐊᖅ, ᐊᐅᓚᑦᑎᔨᖓᓗ ᓛᔅ 
ᐊᑕᖓᓛᖅ. ᐊᒻᒪᓗᑦᑕᐅᖅ ᐊᐃᐳᕈᓪ ᐊᐅᐸᓗᒃᑐᖅ, 
ᐊᒻᒪᓗ ᑲᒪᔨᖓ ᒋᓕᓐ ᐅᓕᔪᑦ, ᐊᒻᒪᓗ ᐸᐅᓚ 
ᐱᕐᔪᐊᖅ, ᐅᐊᒪᔮᓯ ᕿᓪᓚᖅ, ᔮᓂ ᖃᕐᓕᒃᓴᖅ, ᓲᓕ 
ᑳᓐᑕᔅ ᖃᓪᓗᓈᖅ, ᓴᐅᒪᐃᓐ ᖃᓴᓗᐊᖅ, ᒪᐃᑯᓪ 
ᑯᑎᓗᐃᑦ, ᕗᔨᓂᐊ ᐅᓕᔪᑦ, ᐅᓕᕕᐊ ᐅᓕᔪᑦ, 
ᕗᓗᐊᕆᓐᓯ ᓇᒡᔪᒐᓕᒃ, ᔫᑎ ᒪᕆᖅ, ᐊᒻᒪᓗ ᐅᔪᕈᒐ 
ᐋᓴᓕ ᐊᐅᐸᓗᒃᑐᖅ-ᐳᑕᓐ.  

ᑕᐃᒪ ᑖᒃᑯᐊ ᐅᐱᒋᔪᒪᔭᒃᑲ ᓄᓇᕗᒻᒥᐅᑕᐅᔪᑦ 
ᒥᓂᔅᑕᐅᔪ ᐱᓕᕆᕕᐅᔪᑦ ᓄᓇᕗᒻᒥᐅᔪᓪᓗ 
ᐅᐱᒋᒐᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. (ᑐᓵᔨᑎᒍᑦ) 
ᒪᓕᒐᓕᐅᖅᑎ ᑲᖏᖅᓯᓂᕐᒧᑦ, ᒥᔅᑕ ᑯᓱᒐᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 163 - 3(2): 

ᖁᕕᐊᒋᔭᐅᔪᒃ ᑲᑎᑎᑕᐅᓯᒪᓂᖏᑦ 
ᓇᓪᓕᐅᓯᔪᑦ 61-ᓂ ᐅᓕ ᐊᒻᒪ ᓕᓯ 
ᐃᑎᓐᓄᐊᖅ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᑉᓗᒃᑯᑦ. ᐅᕙᖓᑦᑕᐅᖅ 
ᓴᕆᒪᓱᒃᐳᖓ ᓂᑯᕕᒃᐳᖓ ᑲᖏᖅᖠᓂᕐᒥ 
ᖁᕕᐊᓲᑎᖃᕐᒪᑕ ᑲᖏᖅᖠᓂᕐᒥᐅᑎᒍᓂᓛᒃ 
ᖁᕕᐊᓲᑎᖃᕋᑦᑕ ᐅᑉᓗᒥ ᑕᐃᒃᑯᐊᓗ 
ᑲᖏᖅᖠᓂᕐᒥᒎᖅ ᓂᕆᕕᔾᔪᐊᕐᓂᐊᕐᒪᑕ ᐅᓐᓄᒃ 
ᖁᕕᐊᓱᒍᑎᒋᓗᒍ ᑲᑎᑎᑕᐅᓯᒪᓂᕆᔭᖏᑦ ᐆᓕ 
ᐃᑎᓐᓄᐊ ᓕᓯ ᐃᑎᓐᓄᐊᒃᑯᒃ ᓇᓪᓕᐅᑎᒃᐸᑦ 61-
ᓄᑦ ᐅᑭᐅᓄᑦ ᑲᑎᒪᓯᒪᓂᓕᕐᓂᐊᕐᒪᑕ. ᐅᐱᓐᓇᖅ 
ᐅᕙᓂ ᑲᑎᒪᔪᓂᑦ 61-ᓂᑦ ᐅᑭᐅᖃᖅᑐᖃᕐᒪᖔᖅ 
ᖃᐅᔨᒪᓐᖏᑦᑐᖓ ᑭᓯᐊᓂ ᐊᑯᓂᒻᒪᕆᐋᓗᒃ 
ᑲᑎᒪᓕᕐᒪᑕ ᓴᕆᒪᒋᕙᕗᑦ ᐅᐱᒋᖃᓯᐅᑎᖁᕙᑉᓯ 
ᑕᒪᑉᓯ ᑖᒃᑯᓂᖓ ᑲᑎᒪᔪᓂᒃ ᐅᑯᓂᐋᓗᒃ ᑕᐃᒪᓐᓇ.  
 
ᐱᖃᑖ, ᓴᕆᒪᒋᒻᒥᔭᒃᑲᑦᑕᐅᖅ ᑖᒃᑯᐊ 
ᑎᑭᕋᖅᔪᐊᒻᒥᐅᑕᖅ ᕿᑎᕕᔾᔪᐊᖅᑎᓪᓗᒋᑦ 
ᐃᑎᒐᕐᒥᓐᓄᑦ ᐊᑕᐅᑦᓯᒃᑯᑦ ᐊᕿᓯᖃᑦᑕᖅᑐᓂᒎᖅ 
ᓯᕗᓪᓕᖅᐸᐅᓚᐅᕐᒪᑦ 2 foot high kick-ᒥᑦ ᓵᓐ 
ᓂᐱᓴ ᐊᒻᒪ ᐱᖓᓱᒋᔭᐅᓚᐅᖅᖢᓂ Kneel jump-
ᑎᓪᓗᒋᑦ ᐊᒻᒪ, ᐱᖃᑖ ᒫᒋ ᑭᖏᒥᐊᖅᑐᖅ 
ᑲᖏᖅᖠᓂᕐᒥᐅᑕᖅ ᐊᕐᓇᐃᑦ arm pull-ᑎᕐᓗᒋᑦ 
ᐊᖅᓵᕋᖅᑎᓪᓗᒋᑦ ᓯᕗᓪᓕᖅᐸᐅᓚᐅᖅᖢᓂ, gold-
ᑖᓚᐅᖅᖢᓂ, ᐊᒻᒪ ᕿᒧᒃᓯᖅᑐᓂ ᓄᑕᖅᑲᑦ 
ᓄᑲᑉᐱᐊᑦ ᕿᒧᒃᓯᑎᓪᓗᒋᑦ ᐱᖓᓱᒋᔭᐅᓚᐅᖅᑐᖅ 
ᑐᕆᔅᑕᓐ ᓖᐋᔅ. ᑖᒃᑯᐊ ᕿᑎᒋᐊᖅᑐᖅᓯᒪᔪᑦ 
ᓴᕆᒪᒋᕙᒃᑲ. 

ᐊᒻᒪ congratulate-ᑐᒋᑦ ᐆᓕ ᐊᒻᒪᓗ ᓕᓯ 
ᐃᑎᓐᓄᐊᖅ ᑲᑎᒪᓂᖏᑦ ᐅᑭᐅᓄᑦ 61-ᓄᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 164 - 3(2): 

ᐃᑲᔪᖅᑕᐅᑲᓐᓂᕆᐊᖃᕐᓂᖏᑦ ᓱᕈᓰᑦ 
ᒪᒃᑯᑐᓪᓗ ᑭᒡᒐᖅᑐᐃᔩᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 
ᓱᓕ ᐅᖃᐅᓯᕆᔭᐅᕙᑦᑐᖅ ᖃᐅᔨᓵᖑᐃᓐᓇᖅᑐᖅ 
ᒐᕙᒪᒃᑯᓐᓂ ᐊᖅᓴᓐᖑᐊᕆᔭᐅᔮᖅᐸᑦᑐᖅ 
ᓄᓇᑦᑎᐊᕐᒥ ᐊᕕᓚᐅᖅᓯᒪᑎᓪᓗᑕ ᐊᒻᒪᓗ 
ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᒥᓗ 
ᐊᖏᖅᑕᐅᓯᒪᔪᖅ. ᓴᐳᑎᔭᐅᓯᒪᓂᖏᓐᓄᑦ 
ᐊᑦᑕᓇᓐᖏᑦᑐᒦᒋᐊᖃᕐᓂᖏᓐᓄᑦ 
ᐃᑲᔪᖅᑐᖅᑕᐅᒋᐊᓖᑦ ᐅᕕᒃᑲᐅᔪᑦ ᐱᓇᓱᑦᑎᓪᓗᒋᑦ 
ᐱᔪᒪᔭᒻᒥᓐᓄᑦ. 
 
ᐅᖃᖅᑏ, ᐅᖃᐅᓯᖃᖅᑐᖓ ᓱᕈᓰᑦ ᐅᕕᒃᑲᐅᓪᓗ 
ᑭᒡᒐᑐᖅᑎᐅᔪᑦ ᓄᓇᕗᒻᒥ. ᑕᒪᑉᑕᓂ ᓄᓇᕗᑦ 
ᒐᕙᒪᒃᑯᖏᑕ ᓴᖅᑮᔪᒪᓂᐊᓚᐅᕐᖓᑕ ᐃᖅᑲᓇᐃᔮᒥᑦ. 
ᐅᐱᒋᔭᒃᑲᓗ ᑕᐃᒪᐃᒻᒪᑕ ᐊᒻᒪᓗ ᖁᕕᐊᓱᑦᑐᖓ 
ᑖᔅᓱᒧᖓ ᐊᖏᖅᓯᒪᒻᒪᑕ ᑭᓯᐊᓂᓕ ᖁᕕᐊᒋᓐᖏᑕᕋ 
ᓱᒃᑲᐃᓗᐊᖅᑐᐋᓘᒻᒪᑦ ᑕᒪᓐᓇ.  
 
ᐅᖃᖅᑏ, ᓱᕈᓰᑦ ᐅᕕᒃᑲᐃᓪᓗ 50% ᐅᖓᑖᓃᒻᒪᑕ 
ᐃᓄᒋᐊᓐᓂᑎᓐᓂ 31,500-ᖑᒐᑦᑕ, 11,600 16 
ᐅᑭᐅᖃᖅᑐᑦ ᑐᖔᓂᓗ. 
 
ᒥᓂᔅᑕᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐅᖃᓚᐅᕐᖓᑦ ᐃᒃᐸᔅᓴᖅ  

ᑲᑎᒪᑐᐃᓐᓇᖅᑎᓪᓗᑕ ᓵᑎᓐᓂᓗᒎᖅ ᐊᕐᕌᓂ 300 
ᓄᓇᕗᒻᒥ ᓱᕈᓯᐅᔪᑦ ᑎᒍᐊᓐᖑᐊᖑᓚᐅᕐᒪᑕ ᐊᒻᒪᓗ 
60-ᖑᔪᑦ ᓯᓚᑖᓅᖅᑕᐅᓚᐅᕐᒪᑕ ᐊᑭᖃᖅᑐᑎᑦ 
$6.1-ᒥᓕᐊᓐ. 
 
ᐊᕐᕌᒍᑕᒫᑦ ᑕᒪᒃᑯᐊ ᑲᒪᒋᔭᕆᐊᖃᖃᑦᑕᖅᑐᑦ 
ᐊᖏᕐᕋᖃᓐᖏᑦᑐᓄᑦ. ᓱᕈᓰᑦ ᐅᕕᒃᑲᐃᓪᓗ ᑕᒪᒃᑯᐊ 
ᐊᑦᑐᖅᑕᐅᓴᕋᐃᓂᐸᐅᒻᒪᑕ ᓂᕈᐊᕈᓐᓇᖏᑦᑐᑦ 
ᐊᒻᒪᓗ ᓂᓕᐊᕕᖃᓗᐊᕋᑎᑦ.  
 
ᐅᖃᖅᑏ, ᐊᐱᖅᓱᑎᓪᓗᖓ ᒪᓕᒐᓕᐅᕐᕕᒻᒥ 
ᓯᕗᓕᖅᑎᒧᑦ ᖃᓄᐃᒻᒪᑦ ᑖᓐᓇ ᓱᒻᒪᑦ 
ᓱᒃᑲᐃᑦᑐᐋᓘᒻᒪᖔᖅ ᓴᖅᑭᑕᐅᒐᓱᓐᓂᖓᓂ 
ᑭᐅᓚᐅᖅᓯᒪᒻᒪᑦ ᑕᒪᒃᑯᐊ ᒪᓕᒐᐃᑦ 
ᐋᖅᑭᓯᒪᑦᑎᐊᖁᓪᓗᒋᑦ ᒪᓕᒐᕐᒥᑦ. 
 
ᐊᖏᖃᑎᒋᔭᕋ ᑕᒪᓐᓇ ᒪᓕᒐᖃᕆᐊᓕᒃ ᑭᓯᐊᓂᓕ 
ᓴᖅᑮᓂᐊᕈᑦᑕ ᑭᒡᒐᖅᑐᐃᔨᒥᑦ ᓄᓇᕗᒻᒥ ᐱᓂᐊᕈᑦᑕ 
ᑕᒪᓐᓇ ᐱᒋᐊᑦᑎᐊᑲᓐᓂᕆᐊᖃᓐᖏᑕᕗᑦ 
ᐊᔾᔨᒌᓐᖏᑦᑐᓂᑦ ᓂᕈᐊᕈᓐᓇᕋᑦᑕ ᑲᓇᑕᒥ. 
ᑕᖅᑭᐅᓚᐅᖅᑐᒥ ᔫᑳᓐ ᓴᖅᑮᓚᐅᕐᒥᔪᖅ ᑕᐃᒪᐃᑦᑐᒥᑦ 
ᐊᓪᓚᕝᕕᒻᒥᑦ ᑕᒪᒃᑯᐊ ᐱᔭᕇᖅᓯᒪᓕᖅᑐᑦ.  
 
ᐅᖃᖅᑏ, ᑕᐃᒪᓐᓇ ᒪᓕᒐᖃᕆᐊᖃᓪᓚᕆᑉᐸᒻᒪᑦ 
ᒐᕙᒪᒃᑯᓐᓄᑦ, ᖃᓄᐃᒻᒪᓪᓕᐅᑯᐊ 6-ᑐᐃᓐᓇᕐᓂᒃ 
ᐃᓚᓂᖃᕆᐊᖃᖅᑲᑦ ᐅᔭᕋᓐᓂᐊᕐᓂᕐᒥᒃ 
ᓴᓇᓂᐊᖅᑎᓪᓗᒋᑦ. ᑮᓇᐅᔭᓕᐅᕈᑎᖅᔪᐊᖑᔪᓂᒃ 
ᓄᖑᓱᐃᑦᑐᓂᒃ ᐅᔭᕋᓐᓂᐊᕐᓂᒃ. ᑭᓯᐊᓂ 
ᐅᕕᒃᑲᑎᓐᓄᑦ ᒪᓕᒐᖃᓪᓚᕆᒋᐊᖃᑦᑐᖅ. 
 
ᐅᖃᖅᑏ, ᓄᓇᕗᖃᓕᖅᑎᓪᓗᑕ ᑕᒪᒃᑯᐊ 
ᑎᑎᕋᑎᑕᐅᕙᑦᑐᑦ… 
 

ᐅᖃᖅᑏ, ᒫᓐᓇᐅᔪᖅ ᐊᖏᖅᑕᐅᒍᒪᒐᓗᐊᖅᑐᖓ 
ᐱᔭᕇᕈᒪᓪᓗᒍ ᐅᖃᐅᓯᕆᔭᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 
ᐃᐊᓕᐊᑦ ᐊᐱᕆᒻᒪᑦ ᐃᓕᒃᓯᓐᓄᓕᒫᖅ 
ᐊᖏᖅᑕᐅᔪᓐᓇᕈᒪᓪᓗᓂ ᐅᖃᐅᓯᒃᓴᓂ 
ᐱᔭᕇᕈᓐᔪᓇᕈᒪᓪᓗᓂᒋᑦ. ᐋᒡᒑᖅᑐᖃᑉᐹ? 
ᐋᒡᒐᖅᑐᖃᖏᒻᒪᑦ ᐱᔭᕇᕈᓐᓇᖅᐸᑎᑦ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᖁᔭᓐᓇᒦᒃᓪᓗ ᑲᑎᒪᔨᐅᖃᑎᒃᑲ. ᐅᑎᑲᐃᓐᓇᕐᓂᐊᕋᒪ 
ᐱᒻᒪᕆᐅᒋᓇᓱᒋᒻᒪᕆᑦᑕᕐᓄᑦ.  
 
ᐅᖃᖅᑏ, ᒪᓕᒐᐅᔪᖅ ᐱᒻᒪᕆᐊᓘᑉᐸᑦ ᒐᕙᒪᒃᑯᓐᓄᑦ 
ᑕᐃᒪ 6-ᑐᐃᓐᓇᕐᓂᒃ ᐃᓱᒪᖃᕆᐊᖃᖅᑳ ᑕᒫᓂ 
ᓄᖑᓱᐃᑦᑐᒧᑦ ᑭᓯᐊᓂ ᐅᕕᒃᑲᕆᔭᑦᑎᓐᓄᑦ 
ᒪᓕᒐᓪᓚᕆᐊᕐᓗᒻᒥᒃ ᐱᑕᖃᕆᐊᖃᖅᑐᓂ 
ᓴᖅᑭᑕᐅᖃᑦᑕᖅᓯᒪᔪᑦ. 
 
ᑎᑎᕋᖅᑕᐅᕙᑦᑐᑎᓪᓗ ᓴᖅᑮᓂᕐᒧᑦ ᓄᓇᕗᑦᒥ 
ᓱᕈᓯᕐᓄᑦ ᐅᕕᒃᑲᓄᓪᓗ ᑭᒡᒐᑐᖅᑎᒧᑦ. 
ᐱᔭᕇᖅᓯᒪᓕᖅᑐᑦ ᑕᒪᒃᑯᐊ. 
 
ᐅᖃᖅᑏ, ᑕᐃᒫᒃ ᖃᓄᐃᓕᔭᕆᐊᖃᓕᕋᑦᑕ 
ᐊᖏᖅᓯᒪᔪᑦ ᒐᕙᒪᒃᑯᕗᑦ ᓴᖅᑮᓂᕐᒧᑦ ᐊᓪᓚᕕᒻᒥᑦ, 
ᐊᑏ ᓯᕗᒧᐊᒋᐊᓚᐅᖅᑕ ᐃᓐᓄᓪᓗᒍᓗ ᑕᐃᓐᓇ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᓇᓄᓕᒻᒧᑦ, ᒥᔅᑕ ᓂᖏᐅᖓᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 165 - 3(2): 

ᐅᐱᒍᓱᓐᓂᖅ ᓇᓗᓕᒻᒥᐅᓃᖔᖅᓯᔪᖅ 
ᐅᔭᒥᑕᐅᓂᖓ ᐅᑭᐅᑕᖅᑐᒥᑦ 
ᐱᓐᖑᐊᕕᕝᔪᐊᑎᓪᓗᒋᑦ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓂᑯᕕᑉᐳᖓ ᐅᐱᒍᓱᒍᒪᓪᓗᖓ 
ᓇᓄᓕᒻᒥᐅᓃᓐᖔᖅᓯᒪᔪᑦ ᐱᓐᖑᐊᕕᔾᔪᐊᖅᑐᓃᑦᑐᑦ 
ᐅᑭᐅᖅᑕᖅᑐᒥ. ᐅᖃᖅᑏ, ᑖᒃᑯᐊ ᓇᓄᓕᒻᒥ 
ᐱᓐᖑᐊᖅᑎᒋᔭᕗᑦ ᐅᖃᕈᓐᓇᖅᓯᔪᑦ 
ᐱᖁᑎᖃᓕᕐᖓᑕ ᓇᖏᖅᕕᐅᔪᒥᒃ ᐱᓗᐊᖅᑐᒥᒃ 
ᐹᓂᕐᒧᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᓵᓪ ᓇᑦᑎᖅ ᐊᒻᒪ ᐃᓕ ᐹᓕᐊ 
ᓴᓪᓕᕐᒥᐅᑕᐅᔫᒃ Silver-ᑖᓚᐅᖅᑑᒃ ᑕᕝᕙᓂ 
ᐅᖁᒪᐃᓐᓂᖏᑎᒍᑦ ᐹᔨᐅᕙᑐᓄᑦ. ᐋᑕᒥ ᓇᑯᓛᖅ 
ᐊᒻᒪ ᑲᐃᐅᓪ ᒪᑲᓚᐃᓐ ᑲᔪᕐᒥᒃ ᐱᓚᐅᕐᒥᔫᒃ 
ᐅᖁᒪᐃᓐᓂᖏᑎᒃᑕᐅᖅ ᒪᓕᒃᑐᒋᑦ. ᐅᖃᖅᑏ, 
ᓄᓇᕗᒻᒥ ᐃᓕᒌᖑᔪᑦ ᐊᒥᓲᒻᒪᑕ ᐊᔾᔨᒌᖏᑦᑐᑦ 
ᐹᔨᐅᔪᑦ, ᐊᔾᔨᒌᖏᑦᑐᑦ ᓄᓇᓕᓐᓂ ᐊᒥᓱᑲᓪᓚᐅᔪᑦ 
ᓴᓪᓕᕐᒥᑦ Bronze-ᒥᒃ ᐊᖏᕐᕋᐅᔾᔨᓂᐊᖅᑐᑦ. 
ᓇᓕᐊᓐᓄᑐᐃᓐᓇᖅ ᐊᕐᓇᐃᑦ ᐊᖑᑏᓪᓗ 
ᐹᓂᖏᓐᓂ. 
 
ᐅᖃᖅᑏ, ᑕᕝᕗᖓ ᐃᓱᓕᓐᖏᒻᒥᔪᖅ. ᔭᐃᒻᔅ ᑕᐅᑐ 
ᐃᒡᓗᓕᒑᖅᔪᒻᔪᒻᒥᐅᖅ, ᒎᓗᑖᓚᐅᖅᑐᖅ ᑕᒫᓂ 
ᕿᒡᒋᖃᑦᑕᖅᑐᓂᒃ, 1.52 ᒦᑕᔅᒥᒃ ᐅᖓᓯᓐᓂᖃᑦᑐᒥᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᓱᓕ ᐅᓪᓗᑦ ᐱᖓᓲᒻᒪᑕ ᐱᓐᖑᐊᕐᓂᖅ 
ᐊᑭᑦᑐᕋᐅᑎᓂᐅᓂᐊᖅᑐᖅ ᐱᓐᖑᐊᕕᔾᔪᐊᖅᑐᓂᒃ. 
ᕿᓚᓈᖅᐳᖓᓗ ᑐᓴᕈᒥᓇᖅᑐᓂᒃ 
ᑐᓴᒃᑲᓐᓂᖃᑦᑕᕐᓂᐊᕐᕋᑦᑕ ᐅᕕᒃᑲᑎᓐᓂᒃ ᐊᒻᒪᓗ, 
ᐅᖃᖅᑏ, ᐅᐱᒋᔪᒪᕙᒃᑲ ᐱᓐᖑᐊᖅᑎᓕᒫᕆᔭᕗᑦ 
ᑕᕝᕙᓂ ᐱᖃᑕᐅᔪᑦ ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᖅᑐᓂᒃ. ᓵᓚᖃᐅᓯᐊᕋᓗᐊᖅᑲᑕ, 
ᓵᓚᖃᐅᓯᐊᖏᒃᑲᓗᐊᖅᑲᑕ ᑖᒃᑯᐊ ᓵᓚᖃᓕᕇᖅᑐᓐ.  

ᐅᖃᖅᑏ, ᑕᐃᒪ ᒪᓕᒐᓕᐅᖅᑎᐅᖃᑎᒃᑲ 
ᐅᐱᒍᓱᖃᑎᒋᔪᒪᕙᒃᑲ  
ᐱᓐᖑᐊᖅᑎᐅᔪᓂᒃ ᑕᒪᒃᑯᓄᖓ. ᖁᔭᓐᓇᒦᒃ, 
ᐅᖃᖅᑏ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ! 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 166 - 3(2): 

ᖁᕕᐊᒋᔭᖃᕐᓂᖅ ᓄᓇᕗᒻᒥᑦ 
ᐱᓐᖑᐊᖅᑐᓕᕆᔩᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓂᑯᕕᑉᐳᖓ ᐅᐱᒍᓱᒍᒪᓪᓗᖓ ᑎᐅᕆ ᕋᐃᐊᓐ 
ᓵᓚᖃᓚᐅᕐᓂᖓᓄᑦ ᑯᐃᓐ ᑭᒡᒐᑐᖅᑎᖓᓄᑦ 
ᐃᓕᓴᕆᔭᐅᓂᖓᓄᑦ ᑲᓇᑕᒥ ᓴᓇᐅᒐᓕᕆᓂᕐᒧᑦ. 
 
>>ᐸᑦᑕᑐᖅᑐᑦ 
 
ᑖᓐᓇ ᐃᓕᓴᖅᓯᔾᔪᑕᐅᔪᖅ ᑎᐅᕆ ᕋᐃᐊᓐᒥᒃ 
ᐃᓕᓴᖅᓯᔪᖅ ᐃᓄᐃᑦ ᓴᓇᓐᖑᐊᒐᖓᓂᒃ 
ᓴᖅᑭᔮᖅᑎᑦᑎᓂᕐᒧᑦ ᐅᑭᐅᓂᒃ 50-ᓂᒃ. 1960-ᒥ 
ᑖᓐᓇ ᑭᓐᖓᕐᓂ ᑯᐊᐸᒃᑯᖏᓐᓂ ᐱᒋᐊᓚᐅᖅᓯᒪᔪᖅ. 
ᑖᓐᓇ ᑕᐃᔭᐅᕙᓕᕐᒥᔪᖅ ᑭᓐᖓᐃᑦ ᑕᑯᔭᒐᖃᕝᕕᒃ.  
 
ᐅᖃᓚᐅᖅᓯᒪᒐᒪ ᓅᕖᕙᒥ 50-ᖓᓐᓂ 
ᐋᕐᕌᒍᒃᓯᐅᑎᓪᓗᒋᑦ ᑭᓐᖓᕐᓂ ᑎᑎᖅᑐᒐᖅᕕᐅᔪᖅ 
ᐃᒫᒃ ᐊᒃᓱᐊᓗᒃ ᐊᒃᑐᐃᓂᖃᑉᐸᒻᒪᑦ ᑭᓐᖓᓐᓂ 
ᓴᓇᓐᖑᐊᖅᑎᐅᕙᑦᑐᓂᒃ ᐊᒻᒪᓗ ᐃᓄᓐᓂᒃ 
ᓴᓇᓐᖑᐊᖅᑎᐅᕙᑦᑐᓂᒃ. ᑕᒪᓐᓇ 
ᐊᔪᓐᓇᕋᔭᓚᐅᖅᑐᖅ ᐊᖏᖅᓯᒪᓚᐅᓐᖏᐸᓪᓗ ᑎᐅᕆ 
ᕋᐃᐊᓐ. ᐊᒃᓱᕈᓐᓂᖓᓄᑦ ᐃᓄᐃᑦ 
ᓴᓇᓐᖑᐊᖅᑎᖏᓐᓂᒃ ᐊᕐᕌᒍᓂᒃ 50-ᓂᒃ. 
 
ᐊᔾᔨᒌᓐᖏᑦᑐᓂᒃ ᑎᑎᖅᑐᒐᕈᑎᐅᔪᓂᒃ 
ᓴᖅᑮᓚᐅᖅᑐᖅ ᐃᓯᖅᓴᓕᖅᓱᐃᓂᕐᒧᑦ  

ᑎᑎᕋᐅᔭᕐᓂᕐᒧᑦ. ᐊᔾᔨᒌᓐᖏᑦᑐᓂᒃ 
ᓴᖅᑮᑐᐃᓐᓇᓚᐅᓐᖏᑦᑐᖅ ᐃᓄᐃᑦ  
ᓴᓇᓐᖑᐊᖅᑎᖏᓐᓂᒃ ᑭᓯᐊᓂ 
ᓯᕗᓕᖅᑎᐅᖃᑕᐅᓚᐅᕐᒥᔪᖅ ᓯᓚᕐᔪᐊᕐᒥ 
ᓴᓇᓐᖑᐊᒐᖏᓐᓂᒃ ᐃᓄᐃᑦ ᓂᐅᕕᖅᑎᖃᑦᑐᓂ. 
 
ᑕᐃᒪ ᑎᐅᕆ ᕋᐃᔭᓐ ᐊᖓᔪᖅᑳᖑᓕᖅᑐᖅ 
ᑐᕌᓐᑐᒥᑦ. 
 
ᐅᐱᒋᓚᐅᕐᓚᕗᑦ ᑎᐅᕆ ᕋᐃᔭᓐ 
ᐃᓕᓴᕆᔭᐅᓂᖓᓄᑦ ᑯᐃᓐ ᑭᒡᒐᑐᖅᑎᖓᓄᑦ. 
ᐃᓚᒋᔭᐅᓂᖓᓄᑦ ᑲᓇᑕᒥ ᓴᓇᖑᐊᓂᕐᒧᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. (ᑐᓵᔨᑎᒎᕈᓐᓃᖅᑐᖅ) 
ᒪᒥᐊᓇᐅᒐᓗᐊᖅ ᒪᕐᕈᐊᖅᑎᕈᓐᓇᖏᓐᓇᔅᓯ 
ᐅᖃᓪᓚᓗᓯ ᑕᕝᕙᓂ.  
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 
5. ᐃᓕᓴᖅᓯᓂᑦ ᒪᓕᒐᓕᐅᕐᕕᒻᒧᑦ 
ᐳᓛᕆᐊᖅᓯᒪᔪᓂᑦ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓱᒻᒪᕆᑦᑐᖓ ᑖᓐᓇ 
ᑐᓐᖓᓱᑦᑎᑦᑎᒍᒪᒧᑦ ᒪᓕᒐᓕᐅᕐᕕᒻᒧᑦ ᐃᐅᕈ 
ᕕᓕᐊᑦᓱ, ᑖᒃᑯᐊ ᐃᓄᐃᑦ ᐱᔪᓐᓇᐅᑎᖏᑕ 
ᑐᑭᒧᐊᖅᑎᑦᑎᔨᖓ. 
 
ᐅᖃᖅᑏ, ᑖᒃᑯᐊ ᐋᓪᓚᐅᓐᖏᑦᑐᑦ ᓄᓇᕗᒻᒥᐅᓄᑦ 
ᑭᒡᒐᖅᑐᐃᖃᑦᑕᖅᑐᑦ ᑕᐃᒪ ᐱᒻᒪᕆᐅᒻᒪᑦ ᑖᒃᑯᐊ 
ᑕᕝᕙᓃᒋᐊᖃᕐᓂᖏᑦ ᑕᐃᒫᒃ ᑕᑯᒍᒪᓪᓗᑎᒍᑦ. 
ᑕᒪᒃᑯᐊ ᓴᖅᑭᔮᖅᑎᑦᑎᓂᐊᖅᑐᐃ ᐃᓄᐃᑦ 
ᐱᔪᓐᓇᐅᑎᖏᓐᓂᑦ ᑕᒫᓂ ᐱᓇᓱᐊᕈᓯᕐᒥ. 
ᖁᔭᓐᓇᒦᒃ, ᐅᖃᖅᑏ. 

 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 
ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᑦ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒋᔭᐅᑎᓪᓗᒍ 3 ᑖᒃᑯᐊ ᐅᓇᓕᔅᓴᔭᑦ ᑖᒃᑯᐊ 
ᐱᔨᑦᑎᕋᖅᑎᒋᒐᑦᑎᒍ; ᑭᐊᓐ ᓴᓪᓗᕕᓂᖅ, 
ᓄᕿᓐᖓᖅ ᓇᐅᓪᓚᖅ ᒫᔅ, ᐊᓃᑲ ᕙᐅᓴᒃ, ᐊᒻᒪᓗ 
ᓰᓚ ᐸᐸᑦᓯ. ᑖᒃᑯᐊ ᑐᓐᖓᓱᖁᓪᓗᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᑦ 
ᒪᓕᒐᓕᐅᕐᕕᒻᒧᑦ ᐳᓛᖅᑐᓂᑦ. ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓄᓇᖅᑲᐱᐊᑎᒃᑲᓂᑦ ᑕᕝᕙᓃᑦᑐᖅᑕᖃᕐᒪᑦ ᓄᓇᕗᑦ 
Human Rights-ᑯᓐᓂᑦ ᐃᖅᑲᓇᐃᔭᖅᑎᐅᔫᒃ. 
ᐱᖃᑖ ᑕᐃᔭᐅᕋᑖᖅᑑᒐᓗᐊᖅ ᒥᐅᕆ ᐊᓐᓚᕝ 
ᐊᖓᔪᖅᑳᕆᔭᐅᔪᖅ ᐊᒻᒪ ᕉᓯ ᑕᓇᔭᖅ ᐃᐅᓪ 
ᑐᓐᖓᓱᑦᑎᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. 
ᐃᓕᓴᖅᓯᓂᑦ ᒪᓕᒐᓕᐅᕐᕕᒻᒧᑦ ᐳᓛᖅᑐᓂᑦ. ᒥᔅᑕ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᒫᓐᓇ ᐱᕕᔅᓴᖃᕈᒪᒐᒪ ᐃᓕᓴᖅᓯᒍᒪᓪᓗᖓ 
ᐃᓄᒻᒥᑦ ᑕᒪᐅᖓ ᐋᓪᓚᐅᓐᖏᑦᑐᖅ ᑕᕝᕗᖓ 
ᒪᓕᒐᓕᐅᕐᕕᒻᒧᑦ. ᑖᓐᓇ ᐃᔅᓯᕙᔪᖅ ᐊᕙᓂ 
ᐳᓛᕐᕕᒻᒥᑦ. ᐅᖃᕆᐊᖅᑐᕕᒻᒥᑦ 
ᐃᒃᓯᕙᖃᑦᑕᓚᐅᖅᓯᒪᔫᒐᓗᐊᖅ. 

ᑖᓐᓇ ᐱᓕᕆᐊᖃᑦᑎᐊᓚᐅᖅᑐᖅ ᓄᓇᕗᑦ 
ᒐᕙᒪᒃᑯᖏᓐᓂᑦ ᑐᒡᓕᕆᔭᐅᓚᐅᖅᑐᓂᓗ ᒥᓂᔅᑕᓄᑦ 
ᑕᕝᕙᓂ ᐃᔅᓯᕙᖃᑦᑕᖅᓯᒪᔪᖅ ᐊᒥᓱᐊᖅᑎᖅᓱᓂ. 
ᑖᒃᑯᐊ ᒐᕙᒪᒃᑯᓐᓂᑦ ᓄᖅᑲᓚᐅᕐᒪᑕ ᓇᒻᒥᓂᖅ 
ᐱᓕᕆᕕᖃᕐᓂᐊᓕᖅᓱᓂ 
 
ᑕᐃᒫᒃ ᑐᓐᖓᓱᖁᕙᕋ ᒫᓐᓇᐅᔪᖅ ᒪᓕᒐᓕᐅᕐᕕᒻᒧᑦ 
ᓄᑲᕋ, ᕕᒃᑐ ᑐᑐ. ᑕᐃᒪ ᑕᕝᕙᓂ ᑕᑯᒋᐊᔅᓴᖅ 
ᖁᕕᐊᒋᔭᕋ. ᑕᐃᒪ ᑐᓐᖓᓱᖃᑎᒋᔪᒪᕙᔅᓯ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᑦ 
ᒪᓕᒐᓕᐅᕐᕕᒻᒧᑦ ᐳᓛᖅᑐᓂᑦ. ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᓴᖅᓯᔪᒪᓪᓗᖓ ᓄᓇᑦᑎᓐᓂᒥᐅᑕᕐᒥᑦ ᑕᒫᓂ 
ᐃᔅᓯᕚᖃᑕᑯᓗᒃ ᐅᓪᓗᒥ ᐳᓛᖅᑐᖅ. ᑕᒫᓂ 
ᐃᓕᓐᓂᐊᕆᐊᖃᑕᐅᓯᒪᔪᖅ Arctic College-ᒧᑦ 
ᐃᓄᒋᐊᑲᓪᓚᒻᒪᕆᐊᓗᐃᑦ ᐸᓐᓂᖅᑑᒥᑦ ᑕᒪᐅᖓ 
ᐃᓕᓐᓂᐊᕆᐊᖅᓯᒪᒻᒪᑕ ᐅᑭᐊᒃᓵᖅ 20-
ᖑᓗᐊᒻᒪᕆᑦᑐᑦ Arctic College-ᒋᐊᔪᒻᒪᑕ ᑖᓐᓇ 
ᐃᓚᒋᔭᑯᓘᓪᓗᓂ ᐃᓕᓴᕆᔪᒪᓪᓗᒍ ᐅᐱᒋᓪᓗᒍᓗ 
ᑲᔪᓯᑦᑎᐊᕋᓱᒻᒪᑦ ᕋᐃᒋᓕ ᒪᐃᒃ. ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. 
ᐃᓕᓴᖅᓯᓂᑦ ᒪᓕᒐᓕᐅᕐᕕᒻᒥᑦ ᐳᓛᖅᑐᓂᑦ. 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
(ᑐᓵᔨᑎᒍᑦ) ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ 
ᕋᒻᐴᑦ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 247 - 3(2): ᕿᓂᕈᑏᑦ ᔭᒐᓯᒪᔪᓄᑦ 

(ᕋᒻᐴᑦ) 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᒥᓂᔅᑕᖓᓐᓄᑦ ᓄᓇᓖᑦ 
ᒐᕙᒪᓕᕆᔨᖏᓐᓄᑦ. 
 
ᐃᑉᐸᔅᓴᖅ ᒥᓂᔅᑕ ᑐᓴᖅᑎᑦᑎᓚᐅᕐᖓᑦ 
ᒪᓕᒐᓕᐅᖅᕕᒻᒥ ᐱᓕᕆᔨᖓ 
ᓂᐅᕕᖅᑐᒥᓂᐅᒋᐊᖓᓂᒃ 500-ᓂᒃ ᐃᓂᒃᓴᓂᒃ 
ᑕᐃᒃᑯᓄᖓ ᔭᒐᑦᑐᓄᑦ ᕿᓂᕈᑎᔅᓴᓄᑦ 
ᐊᑐᖅᑕᐅᓂᐊᕐᓗᑎᒃ ᐊᖑᓇᓱᒃᑎᓄᑦ ᕿᓂᖅᑎᓄᓪᓗ. 
ᐅᕙᖓ ᓇᒻᒥᓂᖅ ᐊᑐᖃᑦᑕᖅᓯᒪᒐᒪ ᑖᒃᑯᓂᖓ 8-
ᓄᑦ ᑕᖅᑭᓄᑦ ᖁᕕᐊᓱᒃᑐᖓ ᐅᖃᕆᐊᔅᓴᖅ ᑖᒃᑯᐊ 
ᐊᑑᑎᖃᑦᓯᐊᖅᑐᑦ. ᑖᓐᓇ ᖁᕕᐊᒋᑦᓯᐊᖅᑲᖓ 
ᒥᓂᔅᑕ ᑕᒪᑐᒥᖓ ᐱᒋᐊᑦᑎᓯᒻᒪᑦ. 
 
ᑭᓯᐊᓂ ᑖᒃᑯᐊ ᐊᑭᖃᖃᑦᑕᕐᒪᑕ ᐊᕐᕌᒍᑕᒫᑦ $100 
ᑐᖅᑐᓂᒃ. ᑖᒃᑯᐊ ᐊᒥᓱᕈᖅᑎᒃᑯᕕᒋᑦ 500-ᓄᑦ 
ᑕᒫᓂ $40,000-$50,000 ᐊᕐᕌᒍᑕᒫᑦ 
ᐊᑭᖃᖃᑦᑕᓂᐅᓴᒻᒪᑦ. ᒥᓂᔅᑕ ᐅᖃᕈᓐᓇᖅᐹ 
ᓄᓇᕗᑦ ᒐᕙᒪᖏᑦ ᑕᒪᒃᑯᓂᖓ ᐊᑭᓕᕆᐊᓕᓐᓂᒃ 
ᐊᑭᓖᖃᑦᑕᕐᓂᐊᕐᒪᖔᑕ ᓄᓇᓕᓐᓄᑦ 
ᑐᓂᔭᐅᓚᐅᓐᖏᓐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᓄᓇᓖᑦ ᒐᕙᒪᓕᕆᔨᖏᓐᓄᑦ ᒐᕙᒪᒃᑯᓄᓪᓗ 
ᐱᔨᑦᓯᖅᑏᑦ, ᐊᖓᔪᖅᑳᖅ ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃᖅᐸᕋᑦᑕᐅᖅ 
ᒪᓕᒐᓕᐅᖅᑎᐅᖃᑎᒐ ᐊᐱᕆᕋᑖᕐᖓᑦ. ᑖᒃᑯᐊ, ᐄ, 
ᐊᔪᓐᖏᑦᑐᕈᓗᐃᑦ ᐱᑦᑎᐊᖅᑐᐊᓗᐃᓂᓛᒃ 
ᐊᑐᖅᓯᐊᖅᑐᒋᑦ. ᑕᐃᒪ $2,200 ᐊᑐᓂᒃ 
ᓄᓇᓕᐅᔪᐃᑦ. ᐄ, ᑖᒃᑯᐊ ᐱᓕᕆᕕᑦᑕ ᑖᒃᑯᐊ 
ᐊᑭᓕᖅᑐᓂᐊᖅᑕᖏᑦ ᐊᕐᕌᒍᑕᒫᑦ 
ᐊᑭᓕᖅᑐᕆᐊᖃᑦᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᑭᖑᓪᓕᖅ, ᑕᐃᒪ ᐅᖃᖅᑲᐅᒐᒪ ᐅᕙᖓ ᓇᒻᒥᓂᖅ 
ᐊᑐᖃᑦᑕᕐᓂᕋᖅᓱᖓ ᑖᒃᑯᓂᖓ. 
ᐊᑑᑎᖃᑦᑎᐊᖅᑑᒐᓗᐊᑦ ᑭᓯᐊᓂ 
ᖃᐅᔨᒪᑦᓯᐊᕐᕆᐊᖃᕐᖓᑦ ᖃᕆᓴᐅᔭᓕᕆᓂᕐᒧᑦ 
ᐊᑐᖅᓯᐊᕐᓂᐊᕐᓗᒍ. ᑕᒪᒃᑯᐊ ᐊᖑᓇᓱᒃᑏᑦ 
ᑲᖏᑦᑐᒑᐱᒻᒥ ᐱᓕᕆᖃᑎᖃᖃᑦᑕᖅᓯᒪᒻᒪᑕ 
ᖃᐅᔨᒪᔪᓂᒃ ᐋᖅᑭᒃᓱᐃᓪᓗᑎᒃ ᑖᒃᑯᓂᖓ. 
ᖃᐅᔨᒪᔪᖓ ᑖᒃᑯᐊ ᐱᔭᕆᐊᑐᒋᐊᖃᖏᒃᑲᓗᐊᕐᒪᑕ. 
ᑕᐃᒪ ᐃᓕᓐᓂᐊᖅᑎᑦᓯᔪᖃᕐᓂᐊᑦᑳ ᑖᒃᑯᐊ 
ᐊᑐᖅᑕᐅᔪᓐᓇᕐᓂᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ, ᐄ, 
ᐱᔭᕆᐊᑐᓗᐊᖏᑦᑐᑦ ᐊᑐᑉᓗᒋᑦ. ᑕᐃᒪ 
ᓇᕿᑐᐃᓐᓇᕈᓗᓪᓗ ᓲᕐᓗ ᑕᐃᒪ ᓈᓚᑉᐳᖅ.  
 
ᐄ, ᑕᐃᒃᑯᐊ ᐊᑐᖃᑦᑕᓂᐊᖅᑐᑦ, 
ᐊᔪᕆᔅᓲᔾᔭᐅᖃᑦᑕᓂᐊᖅᑐᑦ ᖃᓄᐃᖏᒃᑲᓗᐊᕐᒪᖔᑕ 
ᑕᐃᒪ ᐱᔭᕆᐊᑭᑦᑐᕈᓘᒻᒪᑕ. ᐅᕙᒍᓪᓕ 
ᑐᓴᖅᓯᒪᔭᑎᒍᓪᓕ ᐃᓕᓐᓂᐊᖅᑎᑎᔾᔪᑎᔅᓴᖃᖏᑦᑐᑦ 
ᐱᔭᕇᐊᑭᑦᑐᑯᓘᒻᒪᑕ ᑖᒃᑯᐊ ᐊᑐᕆᐊᖏᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ 
ᐅᖃᓚᐅᕐᒪᑦ ᑖᓐᓇ ᒥᓂᔅᑕ ᑖᒃᑯᐊ ᕿᓂᖅᑏᓐ 
ᑭᐅᓚᐅᕐᓂᖏᓐᓄᑦ 125-ᓄᑦ ᐃᑲᔪᖅᑕᐅᒍᒪᔪᓄᑦ 
ᐊᕐᕌᓂ ᑖᒃᑯᐊᓗ ᕿᓂᖅᑎᐅᔪᑦ 2,000 ᐅᖓᑖᓄᑦ 
ᐃᑲᕐᕋᓕᐅᖅᓱᑎᒃ.  
 

ᒥᓂᔅᑕ ᐅᖃᕈᓐᓇᖅᑲ ᓄᓇᕗᑦ ᒐᕙᒪᖏᑦ ᖃᑦᓯᓂᒃ 
ᐊᑐᓚᐅᕐᒪᖔᑕ ᐃᑲᔪᖅᓱᐃᓪᓗᑎᒃ ᕿᓂᖅᑏᑦ 
ᐊᐅᓚᓂᖏᓐᓄᑦ, ᐅᖃᕈᓐᓇᕆᕙᓘ ᑖᒃᑯᐊ ᑭᓇᒃᑯᑦ 
ᖃᑦᓯᐅᔪᑦ ᐃᓚᐅᓚᐅᕐᕆᕙᑦ ᑖᒃᑯᐊ ᐅᓇᑕᖅᑐᔅᓴᐃᑦ 
ᖃᖓᑕᔫᒃᑯᑦ ᐃᑲᔪᖅᓱᐃᔪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. 125-ᓂᒃ, ᐄ, 
ᕿᓂᕐᓂᖃᓚᐅᖅᑐᑦ. ᑖᒃᑯᐊ 130-ᖃᐃ ᑕᐃᒪ 
ᕿᓂᖅᑕᐅᒻᒪᕆᑦᑐᑎᒃ, ᐱᔾᔪᑎᖃᑦᖢᑎᒃ 
ᐊᔾᔨᒌᖏᑦᑐᓂ. ᑖᒃᑯᐊᖃᐃ ᑕᖅᑭᑦ ᖁᓕᕋᓪᓗᐊᕐᓗᒍ 
ᓱᕐᓗ ᕿᓂᕐᓇᖅ ᑕᐃᒫᖃᐃ $225,000-ᓂᒃ 
ᐊᑭᖃᑦᑐᑦ ᒫᓐᓇᒧᑦ ᑖᒃᑯᐊ ᑐᕌᖓᔪᑦ 
ᕿᓂᕈᑕᐅᓚᐅᖅᑐᓂᓛᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒥᓂᔅᑕ ᑭᐅᕋᑖᓐᖏᒻᒪᑦ ᑭᖑᓪᓕᖅᐹᒥᒃ ᐊᐱᕆᒐᒪ 
ᖃᑦᓯᐅᓚᐅᕐᒪᖔᑕ ᑕᐃᒃᑯᐊ ᐅᓇᓕᒃᓴᔭᐃᑦ 
ᖃᖓᑕᓲᒃᑯᑦ ᕿᓂᖃᑕᐅᒋᐊᖃᓐᓂᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒍᖅ (ᑐᓵᔨᑎᒍᑦ): ᐄ, 
ᖃᐅᔨᑎᒋᐊᖃᓐᓂᐊᖅᑕᒋᑦ ᖃᑦᑎᒻᒪᕆᐅᓚᐅᕐᒪᖔᑦ 
ᑖᒃᑯᐊ ᐅᓇᓕᒃᓴᔭᐃᑦ ᕿᓂᖃᑕᐅᑎᓪᓗᒋᑦ. ᒫᓐᓇ 
ᓇᐃᓴᐅᑏᑦ ᐱᓯᒪᖏᓇᒃᑭᑦ. ᖃᐅᔨᒋᐊᓚᐅᕐᓗᒍ 
ᑭᐅᓛᖅᐸᒋᑦ. ᖃᓄᑎᒋᓗ ᐃᓚᐅᓚᐅᕐᒪᖔᑕ 
ᑖᒃᑯᓄᖓ ᐊᑭᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 248 - 3(2): ᐅᒥᐊᖅᔪᐊᒃᑯᑦ 

ᑎᑭᑎᑦᑎᓂᕐᒧᑦ ᐅᓂᒃᑳᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐊᐱᖅᑯᑎᒐ ᑖᔅᓱᒧᖓᔅᓴᐃᓐᓇᖅ ᒥᓂᔅᑕᒧᑦ ᑐᕌᖅᑐᖅ.  
 
ᔫᓂ 12, 2009-ᖑᑎᓪᓗᒍ ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᖃᒪᓂᑦᑐᐊᕐᒧᑦ ᑖᒃᑯᐊ 
ᐱᖁᑎᓂᑦ ᐊᔾᔭᖅᑐᐃᓂᕐᒧᑦ ᐅᖃᐅᓯᖃᓚᐅᕐᖓᑦ. 
ᑖᒃᑯᐊ ᖃᖔ ᐊᕐᕌᒍᑕᒫᖅᓯᐅᑏᑦ 
ᓴᖅᑭᑎᑕᐅᓂᐊᖅᑲᑦ? ᑕᐃᔅᓱᒪᓂ ᒥᓂᔅᑕ 
ᑭᐅᓚᐅᕐᖓᑦ ᑖᒃᑯᐊ ᐅᓂᒃᑳᓂᑦ 
ᐱᐊᓂᒃᓯᒪᓂᕋᖅᑐᑎᑦ ᑭᓯᐊᓂ ᐱᔭᐅᓯᒪᓂᕋᖅᑐᒍ 
ᑐᓵᔨᓄᑦ ᐊᒻᒪᓗ ᓴᖅᑮᒍᒪᓕᓚᐅᕐᖓᒍ ᑕᕝᕙᓂ 
ᐅᑭᐊᔅᓵᖅ ᑲᑎᒪᑎᓪᓗᒋᑦ. 2010-ᒦᓕᖅᑐᒍᑦ ᒫᓐᓇ, 
ᖃᓄᐃᓕᕐᒪᖔᖅ ᑕᐃᓐᓇ ᐅᓂᒃᑳᖅ 
ᓴᖅᑭᑕᐅᖁᔭᐅᓚᐅᖅᑐᖅ ᖃᐅᔨᒍᒪᒐᒪ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᓄᓇᓖᑦ ᒐᕙᒪᓕᕆᔨᖏᓐᓄᑦ ᒐᕙᒪᒃᑯᓄᓪᓗ 
ᐱᔨᑦᑎᖅᑎᓄᑦ, ᐊᖓᔪᖅᑳᖅ ᓗᐊᓐ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ 
ᐊᐱᕆᕋᑖᕋᕕᑦ. ᑖᒃᑯᐊ ᐅᓂᒃᑳᑦ ᑭᖑᓪᓕᕐᒥ 
ᑲᑎᒪᓕᕈᑦᑕ ᐱᔭᐅᔪᓐᓇᖅᓯᓂᐊᖅᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑕᐃᒪ ᒪᓂᓛᖅᑐᔅᓴᐅᓕᑕᐃᓐᓇᖅᑯ ᐊᒻᒪᓗ 
ᖃᐅᔨᒃᑲᓐᓂᕈᒪᒐᒪ ᖃᓄᐃᓕᐅᖅᑲᓕ ᑕᒫᓂ ᐊᕐᕌᒍᒥ 
ᐅᒥᐊᖅᔪᐊᒃᑰᖅᑐᓂᑦ ᐱᓕᕆᔾᔪᑕᐅᓚᐅᖅᑐᖅ 
ᖃᖓᓕ ᑖᒃᑯᐊ ᐅᓂᒃᑳᕈᑕᐅᓂᖏᑦ ᐱᒍᓐᓇᖅᐱᑎᒍ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 
ᐅᒥᐊᖅᔪᐊᓕᕆᔾᔪᑕᐅᓚᐅᖅᑐᑦ ᒫᓂ 
ᐊᑲᐅᓐᖏᔾᔪᑎᖄᖅᔪᓚᐅᕐᒥᒻᒪᑕ ᐅᓪᓗᖏᓐᓂ 
ᑖᒃᑯᐊᓗ ᐅᒥᐊᖅᔪᐊᑦ ᐊᑲᐅᓐᖏᓕᐅᕈᑎᖃᓚᐅᕐᖓᑕ 
ᑕᐃᒃᑯᐊ ᐅᓂᒃᑳᓃᓐᓂᐊᕐᒥᔪᑦ ᑕᐃᓐᓇ 
ᐊᔪᖅᓯᐅᖅᑲᓚᐅᖅᑐᑦ. ᑖᒃᑯᐊ ᐱᑕᖃᓕᑐᐊᖅᐸᑕ 
ᓴᖅᑭᓛᖅᑕᒃᑲ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᒥᓂᔅᑕᐅᔪᖅ ᖃᐅᔨᒋᐊᕐᓂᐊᓚᐅᕐᒥᒻᒪᑦ 
ᓂᐅᕐᕈᑕᐅᕈᑎᖃᕐᓂᕐᒥᑦ. ᐃᓱᒪᖅᓲᑎᖃᕐᖓᑦ 
ᓇᓪᓕᐊᓂᑦ ᐅᒥᐊᖅᔪᐊᕐᒥᑦ ᐊᑐᕈᓐᓇᓂᕐᒥᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖃᐅᔨᑎᓐᓂᐊᖅᑕᕋ 
ᖃᐅᔨᒫᓂᓐᖏᓐᓇᒪᑕ ᖃᑦᑎᐅᓚᐅᕐᒪᖔᑕ ᑖᒃᑯᐊ 
ᐱᓯᒪᓕᑐᐊᕈᒃᑭᑦ ᖃᐅᔨᒃᑲᓂᐊᖅᑲᕋ 
ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᖁᔭᓐᓇᒦᒃ, ᒥᔅᑕ ᐅᑲᓕᖅ. (ᑐᓵᔨᑎᒎᕈᓐᓃᖅᑐᖅ) 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 
ᒥᔅᑕ ᐊᕐᕚᕐᓗᒃ.  
 
ᐊᐱᖅᑯᑦ 249 - 3(2): ᑮᓇᐅᔭᓂᑦ 

ᑕᐅᖅᓯᕐᕕᐅᓂᖏᑦ ᓇᓐᓄᒋᐊᖅᑎᑦᑎᔨᓄᑦ 
ᐊᒻᒪ ᐊᖑᓇᓱᒃᑎᓄᑦ (ᐊᕐᕚᕐᓗᒃ) 

 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖓᔪᖅ ᐊᕙᑎᓕᕆᔨᒃᑯᓐᓄᑦ. 
 
ᐅᖃᖅᑏ, ᑕᐃᒫᒃ ᐃᖅᑲᐅᒪᒍᓐᓇᕐᓂᕋ 
ᑕᐃᔅᓱᒪᓂᑎᑑᕈᓐᓃᕐᒪᑦ ᓲᕐᓗ ᐃᒃᐸᔅᓴᖅ  

ᑭᐅᔾᔪᑎᖓ ᒐᕙᒪᒃᑯᓪᓕ ᐃᖅᑲᐅᒪᓂᖓ ᓲᕐᓗ 
ᓇᐃᓐᓂᓴᒻᒪᕆᐅᒻᒪᑦ. 2001-ᒥ 2002-ᒥᓗ ᑕᐃᒪ 
ᓄᖅᑲᖅᑎᑕᐅᓚᐅᕐᒪᑕ ᑖᒃᑯᐊ ᓇᓐᓄᒐᓱᐊᕐᓂᖅ 
ᒪᒃᓕᓐᑕᓐ ᓵᓄᒥ ᐃᖃᓗᑦᑑᑦᑎᐊᑉ ᐅᐊᓐᓇᖓᓂ.  
 
ᑕᐃᔅᓱᒪᓂᐅᑎᓪᓗᒍ ᑐᓴᖅᑎᑦᑎᓚᐅᕐᒥᒻᒪᑕ 
ᐱᕙᓪᓕᐊᑎᑦᑎᔾᔪᑎᓂᑦ 
ᐱᑕᖃᖅᑎᑦᑎᓂᐊᕐᓂᕋᖅᑐᑎᑦ ᐊᑕᐅᓯᐊᕐᓗᒍ 
$200,000-ᓃᑦᑐᓂᑦ ᐅᖅᓱᖅᑑᒥᐊᕐᓗᑎᑦ ᐊᒻᒪᓗ 
ᑕᓗᖅᔪᐊᖅ ᐊᒻᒪᓗ ᐃᖃᓗᒃᑑᑦᑎᐊᕐᒧᑦ 
ᐃᑲᔪᖅᑕᐅᖁᓪᓗᒋᑦ ᑖᒃᑯᐊ ᔭᒐᐃᓂᖏᓐᓄᑦ 
ᐊᒃᑐᖅᑕᐅᓂᖏᓐᓄᑦ ᑖᔅᓱᒥᖓ 
ᓄᖅᑲᑎᑦᑎᓂᐅᓚᐅᖅᑐᒧᑦ. ᐃᒪᓐᓇᐃᒻᒪᑦ 
ᐃᖅᑲᐅᒪᑦᑎᐊᓕᕋᒪ ᑕᕝᕙᓂ ᒪᓕᒐᓕᐅᕐᕕᒦᑦᑐᖓ 
ᐱᖃᑎᒋᓪᓗᒍ ᐃᖃᓗᓐᓂ ᐱᖓᓐᓇᖓᓂᒥᐅᖅ 
ᑖᒃᑯᐊ ᒪᓕᒐᓕᐅᖅᑎᐅᖃᑎᕗᑦ ᑭᓐᖓᕐᓂ 
ᑐᓴᖅᑎᑦᑎᓚᐅᖅᓯᒪᒻᒪᑦ ᖃᓄᖅ ᑕᒪᓐᓇ 
ᐊᐅᓚᓂᐊᕐᓂᖓᓂ.  
 
ᑕᒪᓐᓇ ᐃᓱᒪᒋᓪᓗᒍ ᑖᓐᓇ ᒥᓂᔅᑕ 
ᓇᓗᓇᐃᖅᓯᒍᓐᓇᖅᑲ ᕿᒥᕐᕈᓂᐊᕐᓂᕐᒥᓂᑦ ᑖᒃᑯᐊ 
ᐃᑲᔫᑕᐅᔪᓐᓇᕋᔭᖅᑐᓂᑦ ᑖᒃᑯᓄᖓ ᒥᑎᒪᑕᓕᒃ 
ᑲᖏᖅᑐᒑᐱᒻᒧᑦ ᐊᒻᒪᓗ ᕿᑭᖅᑕᖅᔪᐊᖅ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᐊᕙᑎᓕᕆᓂᕐᒧᑦ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᖅᐸᕋ ᑖᓐᓇ 
ᒪᓕᒐᓕᐅᖅᑎ ᐊᐱᕆᕋᑖᕐᒪᑦ. ᐅᖃᖅᑏ, ᐃᑉᐸᔅᓴᖅ 
ᓇᓗᓇᐃᔭᐃᓚᐅᕋᒪ, ᐄ, 
ᐱᓕᕆᖃᑎᒋᒍᒪᑦᑎᐊᕋᑦᑎᒍ ᓄᓇᓖᑦ ᑕᒪᒃᑯᐊ 
ᐊᓂᒎᑎᑦᓯᐊᖁᓪᓗᒋᑦ ᑕᒪᑐᒥᖓ.  
 
ᖁᕕᐊᑦᑐᖓ ᑖᓐᓇ ᒪᓕᒐᓕᐅᖅᑎ ᑖᒃᑯᐊ 
ᖁᕕᐊᒋᔭᕋᐃᓛᒃ ᓴᖅᑭᑎᑦᓯᓚᐅᕐᖓᑦ ᑖᒃᑯᓂᖓ 
ᓇᓗᓇᐃᔭᐃᑦᓯᐊᓐᖓᑦ ᑖᒃᑯᐊ ᒐᕙᒪᒃᑯᑦ  

ᐱᓕᕆᐊᕆᔪᒪᔭᖏᓐᓂᒃ ᑕᒪᓐᓇ ᐱᓪᓗᒍ. ᑖᒃᑯᐊ 
$150 ᑖᒃᑯᐊ ᐅᖃᐅᓯᕆᓚᐅᖅᑕᖏᑦ ᓄᓇᑦᓯᐊᑉ 
ᒐᕙᒪᖏᑦ ᐱᑕᖃᑦᑎᑕᖏᑦ. ᑕᕝᕙᓂ  
ᐅᖃᖅᓯᒪᔪᖃᒻᒥᒻᒪᑦ ᑖᒃᑯᐊ $150 
ᐃᑲᔫᑎᒐᔭᓐᓂᖏᓐᓂᒃ ᕿᒥᕐᕈᔾᔪᑎᒋᓗᒋᑦ 
ᐊᓯᐊᒎᕈᑕᐅᔪᓐᓇᖅᑐᓂᒃ, ᓲᕐᓗ ᐳᓚᕋᖅᑐᓕᕆᓂᕐᒧᑦ 
ᑖᒃᑯᐊ ᐱᓕᕆᐊᕆᖔᕈᓐᓇᕋᔭᖅᑕᖏᑦ 
ᐊᒃᓱᕉᓴᑎᓪᓗᒋᑦ.  
 
ᐄ, ᑖᒃᑯᐊ ᑕᒡᒐ ᐱᓕᕆᐊᕆᓇᓱᐊᖅᑕᕗᑦ ᑕᐃᒃᑯᐊ 
ᐱᖃᑎᒋᓪᓗᒋᑦ ᐱᕙᓪᓕᐊᔪᓕᕆᔨᒃᑯᒃ 
ᐃᖏᕐᕋᔪᓕᕆᔨᒃᑯᓪᓗ ᐊᒻᒪᓗ ᓇᒻᒥᓂᖃᑦᑐᑦ. 
ᓇᓪᓕᐊᑐᐃᓐᓇᕐᖏᓛᒃ ᕿᓂᖅᑎᓪᓗᒋᑦ ᐊᓯᐊᒍᑦ 
ᖃᓄᐃᓕᐅᕈᑎᒋᒐᓱᐊᖅᑕᖏᓐᓂᒃ. ᐄ, ᑖᒃᑯᐊ 
ᐱᐊᓂᒃᓯᒪᔭᕗᑦ ᑖᒃᑯᐊ ᐃᑲᔫᑎᖃᑦᑐᒍᑦ 
ᑕᐃᒪᓐᓇᐃᓕᐅᖅᑐᓂᒃ. ᑖᒃᑯᐊᑦᑕᐅᖅ 
ᐊᑐᓕᖅᑎᓂᐊᖅᑕᖏᑦ ᐊᕙᑎᓕᕆᔨᒃᑯᑦ ᑕᒪᒃᑯᐊ 
ᖃᓄᐃᓕᐅᕈᑎᒋᕙᓪᓕᐊᔭᕗᑦ. ᑲᒪᒋᑦᑎᐊᕋᓱᐊᖅᖢᒍ, 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᐅᒪᖃᑎᒌᑦᑎᐊᖅᑰᕈᓐᓃᕋᑦᑕ 
ᐱᒻᒪᕆᐅᒍᓐᓇᑎᐊᖅᑐᒥᒃ ᑕᒪᒃᑯᐊ ᐊᖑᓇᓱᒃᑏᑦ 
ᐃᓅᓂᖏᑦ ᐃᓛᒃ ᐊᖑᓇᓱᒃᑎᐅᒻᒪᑕ 
ᕿᒻᒥᖃᐅᑦᓱᑎᒃ. ᐃᒪᓐᓇ ᓇᒻᒥᓂᖃᑦᑎᐅᖏᒻᒪᑕ 
ᐃᒪᓐᓇᓗ ᐱᓕᕆᐊᕆᓂᐊᖅᑕᒥᓂᒃ ᐸᕐᓇᐅᑎᓂᒃ 
ᐋᖅᑭᒃᓱᐃᓲᖑᒐᑎᒃ. ᓲᕐᓗ ᖃᓄᖅ 
ᐳᓚᕋᖅᑐᓕᕆᓂᖅ ᐱᒋᐊᕋᔭᖅᑰᖓ. ᑕᒪᒃᑯᓂᖓ 
ᖃᐅᔨᒪᖏᓗᐊᕐᒪᑕ, ᑐᑭᓯᐅᒪᖏᓗᐊᕐᒪᑕ ᑕᐃᒪᓐᓇ 
ᐸᕐᓇᐅᑎᓕᐅᕋᓱᐊᕐᕆᐊᔅᓴᖅ.  
 
ᑖᓐᓇ ᒥᔅᑕ ᒥᓂᔅᑕ ᐊᐱᕆᕙᕋ, ᑖᒃᑯᓂᖓ 
ᓯᕗᓪᓕᖅᐹᒥᒃ ᓴᖅᑭᑦᑎᒋᐊᕋᑦᑕ ᑕᐃᑲᓂ 
McClintock Channel ᓱᕐᓗ ᐊᑭᓖᓚᐅᕐᖓᑕ 
ᑖᒃᑯᓂᖓ ᐊᒃᑐᖅᑕᐅᔪᓂᒃ. ᑕᓯᐅᖅᑎᐅᔪᓂᒃ ᐃᓛᒃ 
ᐊᐅᓛᖅᑎᑦᓯᔨᐅᔪᓂᒃ. ᑕᕝᕙ ᐊᑐᖅᑕᐅᓕᕇᓐᖓᑦ 
ᑖᓐᓇ ᒥᓂᔅᑕ ᐃᓱᒪᔅᓴᖅᓯᐅᕈᑎᖃᒃᑲᓐᓂᕈᓐᓇᖅᑳ 
ᕿᒥᕐᕈᑲᓐᓂᕈᓐᓇᕐᓗᓂ ᑖᒃᑯᐊ ᐃᓱᒪᒋᓪᓗᒋᑦ  

ᒥᑭᓪᓕᒋᐊᖅᑕᐅᖃᑦᑕᕐᓂᖏᑦ ᓇᓐᓄᒃᑕᐅᒍᓐᓇᖅᑐᑦ  
ᐊᕐᕌᒍᑕᒫᑦ ᖁᓕᓄᑦ? ᑕᐃᒪ 40-ᒐᔭᖅᐳᑦ ᐅᑭᐅᓄᑦ 
ᑎᓴᒪᓄᑦ.  
 
ᑕᒪᓐᓇ ᐊᒃᑐᐃᒻᒪᕆᓐᓂᐊᕐᒪᑦ ᐊᖑᓇᓱᒃᑎᓂᒃ 
ᑕᒪᒃᑯᓂᖓ ᐊᐅᓛᑎᑦᓯᔨᓂᓪᓗ. ᑖᓐᓇ ᒥᓂᔅᑕ 
ᓇᓗᓇᐃᕈᓐᓇᖅᑲᑦ ᑕᒪᒃᑯᓂᖓ 
ᕿᒥᕐᕈᓂᐊᕐᓂᕋᓪᓗᓂ, ᐋᒡᒑᑐᐃᓐᓇᖏᓪᓗᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ 
ᓇᓗᓇᐃᖅᓯᒋᐊᕐᓗᖓ $150-ᓚᖅᑲᐅᒐᒪ 
$150,000-ᓂᒃ ᐱᑕᖃᑦᑎᑎᒻᒪᑕ ᓄᓇᑦᓯᐊᒃᑯᑦ. 
 
ᐄ, ᐅᖃᐅᑎᓂᐊᖅᑲᕋ ᒪᓕᒐᓕᐅᖅᑎ, ᑖᒃᑯᐊ 
ᐊᔾᔨᒋᓚᐅᓐᖏᒻᒪᒍ McClintock Channel ᑖᒃᑯᐊ 
ᐃᓘᓐᓇᑦᓯᐊᖏᓐᓂᒃ 
ᓇᓐᓄᒋᐊᖃᕈᓐᓃᑎᑦᑎᓚᐅᕐᖓᑕ 
ᓄᖅᑲᑦᑎᑕᐅᑦᑎᐊᒻᒪᕆᑦᓱᓂ. ᒫᓐᓇᓕ ᑖᒃᑯᐊ 65-
ᓂᒃ ᓇᓐᓄᒍᓐᓇᑲᓐᓂᓂᐊᕐᖓᑕ ᓄᓇᓖᑦ 
ᐊᖑᓇᓱᒃᑎᖏᑦ.  
 
ᐊᒻᒪᑦᑕᐅᖅ ᐅᖃᕆᐊᒃᑲᓂᖅᐳᖓ ᐃᑲᔪᕆᐊᖅᓯᒪᒐᒪ 
ᑕᒪᒃᑯᓂᖓ ᕿᒻᒥᕋᐅᑦᑐᓂᒃ 
ᖃᓄᐃᓕᐅᕈᓐᓇᕋᔭᕐᒪᖔᑕ ᐳᓚᕋᖅᑐᓕᕆᓂᖅ 
ᑕᒪᓐᓇ ᐱᔾᔪᑎᐅᒻᒪᑦ. ᕿᒻᒦᑦ, ᕿᒧᔅᓰᓐᓂᓛᒃ 
ᐊᑐᖅᑕᐅᒍᓐᓇᒥᒻᒪᑕ ᐳᓚᕋᖅᑐᓕᕆᓂᕐᒧᑦ. 
ᓇᐅᒃᑯᓕᒫᖅ ᐃᑲᔪᕋᓱᐊᕐᓂᐊᖅᑐᒍᑦ 
ᐱᓕᕆᖃᑎᒋᓗᒋᑦ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ 
ᐱᕙᓪᓕᐊᔪᓕᕆᔨᒃᑯᓪᓗ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᐸᕐᓇᐅᑎᖃᖅᑳ ᑖᒃᑯᓂᖓ ᐳᓛᕆᐊᕐᓛᕐᓗᓂ 
ᑖᒃᑯᓂᖓ ᓄᓇᓕᓐᓂᒃ  

ᐱᓕᕆᖃᑎᒋᓂᐊᕐᓗᒋᑦ ᑕᒪᒃᑯᐊ ᕿᒻᒥᖃᐅᖅᑐᑦ, 
ᕿᒧᔅᓯᕈᑎᖃᐅᑦᑐᑦ ᓲᕐᓗ ᐊᓯᖏᓐᓂᒃ 
ᑕᑯᓐᖑᐊᑎᓪᓗᒋᑦ ᐸᕐᓇᐅᑎᒋᒍᓐᓇᖅᑕᖏᓐᓂᒃ 
ᐃᒪᓐᓇ ᐊᒃᑐᐃᓗᐊᔾᔮᖏᑦᑐᓂᑦ ᒫᓐᓇ 
ᐱᓕᕆᔾᔪᑎᒋᒌᖅᑕᖏᓐᓂᒃ ᐅᕝᕙᓘᓐᓃᑦ 
ᐊᒃᑐᖅᑕᐅᔾᔪᑎᖏᓐᓂᒃ ᑖᒃᑯᐊ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐸᕐᓇᐅᑎᖃᖅᑐᖓ ᑖᒃᑯᐊ 
ᐳᓛᕆᐊᕐᓂᐊᕐᒥᔭᒃᑲ ᑖᒃᑯᐊ ᐊᒃᑐᖅᑕᐅᔪᓕᒫᑦ 
ᒪᓕᒐᓕᐅᕐᕕᒻᒥ ᑲᑎᒪᓚᐅᖅᑎᓪᓗᒋᑦ 
ᐊᐃᐳᕈᖑᓕᖅᑲᑦ ᑖᒃᑯᐊ ᐱᓕᕆᖃᑎᒋᓂᐊᖅᑕᕗᑦ 
ᐃᖏᕐᕋᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ 
 
ᐊᒻᒪᓗ ᑎᓕᐅᕈᒪᕙᒃᑲ ᐊᓯᖏᓐᓂᑦᑕᐅᒃ 
ᐃᑲᔪᖅᑕᐅᔾᔪᑎᔅᓴᖃᕐᒪᑦ ᑕᒪᒃᑯᓄᖓ 
ᐊᑐᖅᑕᐅᒍᓐᓇᖅᑐᓂᑦ ᐊᐅᓪᓛᑎᑦᑎᔨᓄᑦ. ᑖᒃᑯᐊ 
ᕿᑭᖅᑖᓗᒻᒥ ᓇᒻᒥᓂᖃᖅᑐᓄᑦ ᐃᑲᔪᖅᑕᐅᕕᒃ 
ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᕗᑦ ᑐᓐᖓᕕᒃᑯᓪᓗ 
ᑖᒃᑯᐊᑦᑕᐅᖅ ᑎᓕᐅᕆᕙᒃᑲ ᑕᒪᒃᑯᓂᖓ 
ᕿᒥᕐᕈᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ.  
 
ᐊᐱᖅᑯᑦ 250 - 3(2): ᐋᓐᓂᐊᔪᓂᑦ 

ᐅᓐᓂᕐᓗᕐᓂᕐᒧᑦ ᐃᓕᖅᑯᓯᒃ (ᓂᓐᖓᖅ) 
 
ᓂᖓᖅ: ᖁᔭᓐᓇᒦᒃ, ᐅᖃᖅᑏᑦ. ᐅᐊᑦᑎᐊᖅ 
ᐅᖃᓪᓚᖅᑲᐅᒐᒪ ᑕᒪᒃᑯᐊ ᐊᔾᔨᒌᑎᑕᐅᓐᖏᓗᐊᖅᑐᑦ 
ᐋᓐᓂᐊᕐᕕᓕᐊᖃᑦᑕᖅᑐᑦ ᖃᐅᔨᓴᒐᐅᖃᑦᑕᖅᑐᑎᑦ  
ᐊᒻᒪᓗ ᐅᖃᐅᓯᕆᓕᓵᓐᖏᑦᑐᒍ  

ᓂᕈᐊᖅᑕᐅᓚᐅᖅᑐᖓ ᐅᖃᐅᓯᕆᓚᐅᖅᓯᒪᒐᒃᑯ 
ᖃᐅᔨᒪᔭᐅᖅᑰᕋᓗᐊᕐᒪᑦ ᒐᕙᒪᒃᑯᓐᓂ.  
 
ᑖᓐᓇ ᐊᐱᖅᑯᑎᒋᓂᐊᖅᑕᕋ ᐃᓚᓐᓇᕆᔭᕋᑦᑕᐅᖅ 
ᒥᔅᑕ ᑰᓕ, ᐋᓐᓂᐊᑕᐃᓕᕆᔨᒃᑯᑦ ᒥᓂᔅᑕᖓᑦ ᐊᒻᒪᓗ 
ᖃᐅᔨᒪᑦᑎᐊᖅᑐᒍ ᑕᒪᓐᓇ ᐊᒃᓱᕉᑎᒋᒻᒪᒍ 
ᓄᓇᕗᒥᐅᑦ ᐃᑲᔪᖅᑕᐅᖁᑦᑎᐊᕋᓗᐊᖅᑐᓂᒋᑦ. 
 
ᑭᓯᐊᓂ ᑖᓐᓇ ᐅᖃᐅᓯᕆᖅᑲᐅᔭᕋ ᓈᓴᐅᑦ ᐅᓇ 
ᐅᓂᕐᓗᕝᕕᐅᑉ ᐃᓗᐊᓃᒻᒪᑦ ᐊᒻᒪᓗ ᐅᖃᐅᓯᕆᓗᒍ 
ᑲᓐᖑᓇᕋᓂ ᐅᓇ Public Information -ᖑᒻᒪᑦ 
ᐅᖃᐅᓯᕆᒃᑲᓂᕐᓂᐊᖅᐸᕋᐃ ᓱᑲᔪᒃᑰᕈᑦ 867-975-
5771 ᐊᐅᓪᓚᑎᑦᑎᕕᒋᓇᓱᒃᖢᒍ 
ᑭᐅᖃᑦᑕᖃᐅᓐᖏᒻᒪᑦ busy-ᖑᓂᕋᖅᑕᐅᕙᑦᑐᓂᓗ 
ᐅᕝᕙᓗᑭᐊᖅ ᐊᑭᓕᖅᑕᐅᓐᖏᓐᓇᒥ ᐲᖅᑕᐅᔪᖅ.  
 
ᖃᓄᐃᒻᒪᒃᑭᐊᖅ. ᐊᑐᕋᓗᐊᖅᐸᖑᓇ? ᐊᐱᕆᔪᒪᔭᕋ 
ᒥᓂᔅᑕᐅᔪᖅ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ, 
(ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᖁᔭᓐᓇᒦᒃᖅᖢᒍᓗ ᑖᓐᓇ ᑲᑎᒪᔨᐅᖃᑎᒐ ᔮᓐ 
ᓂᓐᖓᒃ. ᑖᓐᓇ ᐅᖃᐅᑎᔪᓐᓇᖅᑕᒋᑦ ᑖᓐᓇ ᓈᓴᐅᑦ 
ᓈᒻᒪᖏᓐᓂᖅᐸᑦ ᐃᖏᕐᕋᑦᑎᐊᕐᓂᓐᖏᑉᐸᑦ.  

ᐋᖅᑭᒋᐊᕐᓂᐊᖅᐸᕗᑦ ᐋᖅᑭᔅᓯᒪᔭᕆᐊᖃᕐᒪᑦ, 
ᒫᓐᓇᓗ ᑕᐃᒪ ᖃᐅᔨᓴᖅᑕᐅᔪᔅᓴᐅᔪᖅ 
ᐋᖅᑭᓯᒪᔭᕆᐊᖃᕐᓂᖓ ᑕᐃᒪᓐᓇ 
ᓄᓇᕗᒻᒥᐅᓕᒫᓄᑦ ᑐᕌᖓᑎᓪᓗᒍ ᐊᑐᕆᐊᖃᕐᒪᑦ 
ᑖᓐᓇ. ᐋᖅᑭᒋᐊᕐᓂᐊᖅᐸᕗᑦ, ᐅᖃᖅᑏ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒥᓂᔅᑕ 
ᖁᔭᓐᓇᒦᒃᖅᖢᒍ. ᑕᐃᒪ ᑕᒫᓂ 3 ᖃᓂᒋᔮᓂᖃᐃ 
ᓄᖅᑲᖓᓚᐅᐱᓪᓚᖃᑦᑕᕋᑉᑕ ᑕᐃᒪᖃᐃ 
ᐊᐅᓪᓚᖅᑎᑦᑎᕕᒋᓇᔪᒃᑯ ᐊᑐᓕᕐᓂᐊᕋᓗᐊᖅᐸ? 
ᖁᔭᓐᓇᒦᒃ, ᐅᖃᖅᑏ.  
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᑖᓐᓇ ᐅᖃᖅᑏ, ᖁᔭᓐᓇᒦᒃ ᐊᐱᖅᑯᑕᐅᖅᑰᖏᑦᑐᖅ 
ᐊᑐᓕᕐᓂᐊᑐᔅᓴᐅᕗᖅ ᑐᐊᕕᕐᓇᕐᓂᖓ ᑖᓐᓇ 
ᐃᒃᐱᒋᒋᐊᕐᓂᐊᖅᐸᕗᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ.  
 
ᐊᐱᖅᑯᑦ 251 - 3(2): ᓄᖑᔪᐃᑦᑐᒃᓴᓂᑦ 

ᐅᔭᕋᕐᓂᐊᓂᕐᒧᑦ ᐊᑦᑐᐃᓂᖓ ᐃᓄᓕᒫᑦ 
ᖃᓂᒪᑦᑕᐃᓕᓂᖏᓐᓄᑦ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖓᑎᑕᕋ ᒥᓂᔅᑕᖓᓐᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 
ᒥᔅᑕ ᑰᓕ.  

ᓂᕈᐊᖅᑕᐅᒐᓱᐊᖅᑎᓪᓗᖓ ᑕᕝᕗᖓ 
ᒪᓕᒐᓕᐅᕐᕕᒻᒧᑦ ᓇᓗᓇᐃᖅᓯᑦᑎᐊᓚᐅᕋᒪ 
ᐃᑲᔪᖅᓱᐃᓂᕋᖅᑐᖓ ᐱᕙᓪᓕᐊᓂᕐᒥᑦ ᐊᒻᒪᓗ 
ᐱᕕᔅᓴᐅᒍᓐᓇᖅᑐᓂᑦ ᑕᒪᒃᑯᓄᖓ ᐊᔾᔨᒌᓐᖏᑦᑐᓂᑦ 
ᓇᒻᒥᓂᖃᖅᑐᓄᑦ ᓄᓇᕗᒻᒥ. ᑖᓐᓇ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ 
ᐅᓗᕆᐊᓇᖅᑐᖃᕆᐊᖃᓐᖏᓐᓂᖅ ᐊᒻᒪᓗ 
ᐅᐱᒍᓱᒋᐊᖃᕐᓂᖅ ᐃᓄᖁᑎᕗᑦ ᓯᕗᓪᓕᐅᒻᒪᑦ.  
 
ᒥᓂᔅᑕ ᖃᐅᔨᒪᒻᒪᑦ ᐱᒻᒪᕆᐅᔪᒥᑦ ᐃᓱᒫᓘᑎᑕᖃᕐᒪᑦ 
ᓄᖑᔪᐃᑦᑐᓕᕆᓂᕐᒥᑦ ᐊᒃᑐᐃᒐᔭᕐᓂᖓᓗ. 
ᒐᕙᒪᒃᑯᓪᓕ ᑕᐃᒪᐃᑦᑐᒥᑦ ᓴᖅᑭᑎᑦᑎᓂᐅᓴᓐᖏᒻᒪᑕ 
ᐃᓚᖏᑦ. 
 
ᒥᓂᔅᑕ ᓇᓗᓇᐃᖅᓯᒪᑦᑎᐊᖅᑐᓂᑦ ᐅᓂᒃᑳᕈᓐᓇᖅᑲ 
ᒪᓕᒐᓕᐅᕐᕕᒻᒧᑦ ᑖᓐᓇ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᖃᓄᐃᓕᐅᖅᐸᓕᐊᒻᒪᖔᑕ 
ᖃᓄᐃᓕᐅᕈᑎᖃᖅᓯᒪᒻᒪᖔᑕᓘᓐᓃᑦ ᑕᒪᒃᑯᐊ 
ᓄᖑᔪᐃᑦᑐᓂᑦ ᐅᔭᕋᓐᓂᐊᕐᓂᖅ 
ᐊᑦᑕᓇᕐᓂᐊᖏᒃᑲᓗᐊᕐᒪᖔᖅ ᐃᓄᓐᓄᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ, ᐊᖓᔪᖅᑳᖅ ᑕᒑᖅ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᑯᑕᐅᔪᖅ. ᑖᓐᓇ ᐱᔭᕆᐊᑐᔪᓪᓚᕆᒃ 
ᐊᐱᖅᑯᑎᖓ ᐊᒻᒪ ᐃᑉᐸᔅᓴᖅ ᐊᐱᖅᓱᖃᑦᑕᑎᓪᓗᒍ 
ᑖᒃᓱᒧᖓ ᒥᓂᔅᑐᑦᑎᓐᓄᑦ ᑕᒪᒃᑯᓄᖓ ᐅᔭᕋᓐᓂᐅᑉ 
ᒥᒃᓵᓄᑦ ᑐᕌᖅᑐᓄᑦ. ᓲᕐᓗ ᒫᓐᓇ ᓴᖅᑯᒥᔪᖃᖏᒻᒪᑦ 
application ᐊᖏᖅᑕᐅᓯᒪᒻᒪᖔᑦ 
ᐊᖏᖅᑕᐅᓯᒪᖏᒻᒪᖔᓪᓗ. 
 
ᐊᒻᒪᓗ ᑕᐃᒃᑯᐊ public hearings -ᖑᓂᐊᖅᑐᑦ 
ᐅᖃᐅᓯᕆᓚᐅᖅᑕᖏᑦ ᒪᓕᒐᓕᐅᖅᑎᐅᖃᑎᒐ, 
ᑲᔪᓯᒋᐊᖅᓯᒪᖏᑦᑐᑎᒃ. ᑕᐃᒪᓐᓇᐃᑎᓪᓗᒍ ᓱᕐᓗ 
ᒫᓐᓇ ᐅᖃᓪᓚᑦᑖᕐᓂᖅ ᐊᔪᕋᑦᑕ ᐃᒪᓐᓇ 
ᐃᑉᐱᒋᔭᐅᓂᐊᖅᐳᑦ ᑭᓯᐊᓂ ᑕᐃᒃᑯᐊ application 
ᐱᓕᕆᐊᕐᖑᓕᖅᐸᑕ ᑕᐃᒃᑯᐊ 
ᓴᖅᑭᑦᑕᕆᐊᖃᓐᓂᕈᑦᑕ ᑕᐃᑲᓂ. 
 

ᖃᐃᖁᔭᐅᓐᓂᖅᐸᑕ ᐱᓕᕆᕝᕕᒃ ᐱᓗᐊᖅᑐᒥᒃ 
ᑖᒃᑯᐊ Environmental Health ᓲᖅ ᒥᒃᓵᓄᑦ 
ᑐᕌᖓᔪᑦ ᑲᒪᔨᒋᔭᕗᑦ ᐊᑐᐃᓐᓇᐅᓂᐊᖅᑐᒍᑦ ᑭᓯᐊᓂ 
ᒫᓐᓇ ᐅᖃᕐᓂᖅ ᐊᔪᖅᑐᒍᑦ ᑕᐃᒃᑯᐊ 
ᐱᓕᕆᐊᕐᖑᑎᓪᓗᒋᑦ ᓱᓕ ᒪᓕᒐᓕᐅᖅᑎᐅᖃᑎᒐ 
ᐅᖃᐅᓯᕆᓚᐅᖅᑕᖏᑦ ᓂᓪᓕᕐᓂᖅ ᑕᒪᑐᒪ ᒥᒃᓵᓄᑦ 
ᐊᔪᕋᑦᑕ. ᑭᓯᐊᓂ ᑕᐃᒃᑯᐊ ᓴᖅᑭᐸᓪᓕᐊᓕᖅᐸᑕ 
ᐊᑐᐃᓐᓇᐅᓂᐊᖅᑐᑦ ᐃᖅᑲᓇᐃᔭᖅᑎᕗᑦ 
ᖃᐃᖁᔭᐅᓂᕈᑎᓪᓗ ᐃᒻᒪᖃ ᑕᐃᑯᖓ Public 
Hearings-ᖃᑦᑎᓪᓗᒋᑦ 
ᐅᖃᐅᓯᐅᕙᓪᓕᐊᖃᑕᐅᔪᓐᓇᕈᒫᖅᑐᖅ ᑕᒪᓐᓇ 
ᑲᔪᓯᓂᐊᕐᓂᖅᐸᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃᒻᒪᕆᐊᓗᒃ ᑭᐅᕋᑖᕋᕕᓐᖓ. 
ᖃᐅᔨᓴᖅᑎᒻᒪᕆᐊᖏᒃᑲᓗᐊᖅᑐᖓ ᐃᓛᒃ, 
ᒫᓐᓇᐅᖏᑦᑐᕐᓖᓛᒃ ᖃᓄᖅ ᐃᑲᔫᑎᒐᔭᕐᒪᖔᑦ 
ᐃᑲᔫᑎᒐᔭᖅᑐᖅ ᑕᒪᒃᑯᐊ ᓄᖑᔪᐃᑦᑐᓂᒃ 
ᖃᐅᔨᒪᖏᓇᒃᑭᓐ. ᓄᓇᕗᓂᓛᒃ ᓯᕗᓪᓕᐅᑎᒃᑲᒃᑯ. 
ᐱᕙᓪᓕᐊᓂᖅ ᐃᑲᔪᖅᓱᕋᓗᐊᕋᒃᑯᑦ ᐊᒻᒪᓗ 
ᓯᕗᒧᐊᑉᐸᓪᓕᐊᓂᖏᑦ ᓄᓇᓕᑦᑕ. 
 
ᑖᓐᓇ ᐱᓕᕆᖃᑎᒋᒍᒪᑦᑎᐊᕐᓂᐊᖅᑕᕋ ᒥᔅᑕ ᑰᓕ. 
ᑖᓐᓇ ᐊᑦᑕᓇᖅᑐᒦᖁᓇᒋᑦ ᓄᓇᒥᐅᑕᖁᑎᕗᑦ. 
ᑎᓕᐅᕆᕙᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, 
ᐊᕙᑎᓕᕆᔨᒃᑯᓐᓄᓪᓗ ᒫᓐᓇᒫᖅ ᑭᐅᒍᓐᓇᖁᓪᓗᒋᑦ 
ᑖᒃᑯᐊ ᐊᐱᖅᑯᑎᔅᓴᖃᕋᔭᖅᐸᑕ ᓂᕈᐊᖅᑕᐅᓯᒪᕕᒃᑲ. 
ᖁᔭᓐᓇᒦᒃᒻᒪᕆᐊᓗᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᐊᐱᖅᑯᒻᒥᑦ ᑐᓴᖏᓇᒃᑕ. ᑖᓐᓇ ᒐᕙᒪᓂᒃ 
ᑐᓴᖅᑕᐅᑎᐊᖅᑐᖅ ᓇᓗᓇᓐᖏᑦᑐᖅ. 
 
(ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

ᐊᐱᖅᑯᑦ 252 - 3(2): ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᒃᓴᖓᑦ 2010-ᒧᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. 
ᐊᐱᖅᓱᕈᒪᔪᖓ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ. 
 
ᐅᖃᐅᓯᖃᑦᑎᓪᓗᒍ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᑦ 
ᑐᓴᖅᑎᑦᑎᓚᐅᕐᖓᑦ ᓄᓇᕗᑦ ᒐᕙᒪᒃᑯᖏᓐᓂᒃ 900-
ᖑᔪᒡᒎᖅ ᐃᓐᓄᒃᑕᐅᓯᒪᖏᒻᒪᑕ ᐃᖅᑲᓇᐃᔮᑦ. 
ᑭᓯᐊᓂ ᕿᒥᕐᕈᓪᓗᒋᑦ ᑮᓇᐅᔭᑦ ᐊᑐᕈᒫᓐᓂᐊᖅᑐᑦ 
ᐊᕐᕌᒎᓂᐊᖅᑐᒧᑦ ᑖᒃᑯᐊ 90-ᑲᓐᓂᓐᓂᒃ ᓄᑖᓂᒃ 
ᐃᖅᑲᓇᐃᔮᓂᒃ ᓴᖅᑮᓂᐊᕐᖓᑕ. 
ᓇᓗᓇᓐᖏᑦᑎᐊᓕᕋᓗᐊᖅᑎᓪᓗᒍ ᑖᒃᑯᐊ ᐊᓯᖏᑦ 
ᐃᖅᑲᓇᐃᔮᑦ ᐃᓐᓄᒃᑕᐅᔪᓐᓇᑎᓐᓇᒋᑦ.  
 
ᒥᓂᔅᑕᐅᔪᖅ ᑮᓈᐅᔭᓕᕆᔨᒃᑯᑦ ᑖᒃᑯᐊ 
ᐊᒥᓱᕈᕆᐊᔾᔮᖏᑦᑑᒐᓗᐊᑦ ᐅᐱᒋᓪᓗᒍᓗ ᑖᒃᓱᒧᖓ 
ᖃᐅᔨᒪᑦᑎᐊᕋᓱᓚᐅᕐᖓᒍ. 
 
>>ᐃᓪᓚᖅᑐᑦ 
 
ᒥᓂᔅᑕᐅᔪᖅ ᑖᓐᓇ ᐃᒃᓯᕙᐅᑕᕆᔭᐅᓪᓗᓂ 
ᑲᑎᒪᔨᓄᑦ ᐊᖏᕐᓂᐊᖅᐹ ᓄᖅᑲᖓᑎᑲᐃᓐᓇᕐᓗᒋᑦ 
ᑖᒃᑯᐊ ᐃᖅᑲᓇᐃᔮᖑᔪᓂᒃ ᓄᑖᓂᒃ 
ᓴᖅᑮᖏᑲᐃᓐᓇᕐᓗᓂ ᑕᐃᒃᑯᐊ ᐃᓐᓄᒃᑕᐅᓯᒪᖏᑦᑐᑦ 
ᐃᓐᓄᒃᑕᐅᓚᐅᓐᖏᓐᓂᖏᓐᓂ. ᑕᐃᒪᐃᒍᓐᓇᖏᑉᐸᑦ 
ᓲᒻᒪᑦ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 
ᖁᔭᓐᓇᒦᒃᕈᒪᔭᕋ ᒥᔅᑕ ᐃᐊᓕᐊᑦ, ᐊᐱᕆᒻᒪᑦ. 
ᐅᖃᖅᑏ, ᐅᖃᓚᐅᕋᑦᑕ 900-ᖑᒻᒪᑕ  
ᐃᓐᓄᒃᑕᐅᓯᒪᖏᑦᑐᑦ ᑕᒪᒃᑯᐊ ᖃᐅᔨᒪᒐᕕᓪᓗ  

ᑕᒪᒃᑯᐊ ᐃᓐᓄᒃᑕᐅᓯᒪᑲᐃᓐᓇᖅᑐᑦ. 
 
ᐱᓗᐊᖅᑐᒥᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᓄᓇᕗᒻᒥᐅᓄᑦ ᐃᓛᒃ ᐱᑕᖃᕆᐊᖃᓐᖓᑕ. ᑖᒃᑯᐊ 
ᑮᓇᐅᔭᖃᑦᑎᑕᐅᕙᑦᑐᑎᒃ ᑕᕝᕙᖔᖅᓯᒪᔪᑦ 900-
ᖑᔪᓂᒃ. ᐅᖃᖃᑎᖃᖃᑦᑕᖅᓯᒪᔪᖓ ᑕᒪᒃᑯᐊ 
ᐃᓚᖏᑦ ᓄᖅᑲᖓᑎᑦᑎᐊᒻᒪᕆᓪᓗᒋᑦ. ᐄ, ᑖᓐᓇ 
ᖃᐅᔨᒋᐊᕈᓐᓇᖅᑕᕋ ᐃᓛᒃ 
ᐃᓱᒪᒋᒋᐊᖃᓯᐅᑎᒍᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃᓪᓗ ᑭᐅᒻᒪᑦ. ᐅᖃᓚᐅᕐᖓᓪᓗ 
ᑳᑦᑐᓛᒃᑕᐅᓯᒪᒐᔭᖅᑐᓂᒃ ᐅᓪᓗᑦ ᐊᒥᓱᑲᓪᓚᐅᔪᑦ 
ᒐᕙᒪᒃᑯᑦ ᐊᑐᖅᐸᒻᒪᑕ ᑮᓇᐅᔭᒐᓵᓗᓐᓂᒃ ᑳᑦᑐᓛᒥᒃ 
ᑐᓂᓯᑐᐃᓐᓇᓂᕐᒧᑦ. ᒥᓂᔅᑕᐅᔪᖅ ᑕᒪᒃᑯᐊᖃᐃ 
ᑮᓇᐅᔭᑦ ᐊᑐᖅᐸᑦᑐᑦ ᐊᒥᓲᓂᖏᑦ 
ᐊᑑᑎᖃᑦᑎᐊᕋᓗᐊᖅᑲᑦ ᑕᒪᒃᑯᓂᖓ 
ᖃᐅᔨᒐᓱᐊᖅᑕᐅᕙᑦᑐᓄᑦ ᖃᐅᔨᒪᔨᒋᔭᐅᕙᑦᑐᓄᑦ. 
ᑭᓱᒥᒃ ᓇᓗᓇᐃᒃᑯᑕᖃᕈᓐᓇᖅᑲ? ᖁᔭᓐᓇᒦᒃ.   
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 
ᒥᔅᑕ ᐃᐊᓕᐊᑦᓗ ᖁᔭᓐᓇᒦᒃᖅᑐᒍ. ᖃᐅᔨᒪᔅᓯ 
ᒪᓕᒐᓕᐅᖅᑏᑦ ᓄᓇᕗᑦ ᒐᕙᒪᒃᑯᖏᑦ 1999-ᒥᓂᑦ 
ᓴᖅᑭᔮᕐᖓᑦ ᐱᕈᖅᐹᓕᖅᓯᒪᒻᒪᕆᑦᑐᑎᓪᓗ 
ᒐᕙᒪᒃᑯᓪᓗ ᐃᒫᒃ 
ᑳᓐᑐᕌᑎᑦᑎᖃᑦᑕᕆᐊᖃᖃᑦᑕᕐᖓᑕ ᑕᒪᒃᑯᓂᖓ 
ᐱᔨᑎᑦᑎᖅᑕᐅᒋᐊᖃᖅᑐᓂᑦ ᓄᓇᕗᒻᒥᐅᓄᑦ 
ᐱᐅᔪᒻᒪᕆᐅᓪᓗᑎᓪᓗ. 

ᐅᖃᖃᑎᒋᓯᒪᓪᓗᒋᑦ ᐃᓛᒃ, ᕿᒥᕐᕈᑲᓐᓂᓛᕋᑦᑕ 
ᑳᓐᑐᕌᖅᓯᓂᕐᒧᓘᓐᓃᑦ ᑕᐃᒪᐃᓚᐅᓐᖏᓐᓂᖓᓂᑦ. 
ᑕᒪᒃᑯᐊ ᑐᕚᖃᕆᐊᖃᓕᖃᑦᑕᕋᑦᑕ 
ᑳᓐᑐᕌᑕᐅᓯᒪᔪᓂᑦ ᑖᓐᓇᑦᑕᐅᖅ. 
 
ᑕᐃᒃᑯᓇᓂ ᐅᓂᒃᑳᖏᓐᓂ ᑕᒻᒪᖅᓯᒪᔪᖅᓯᐅᖅᑏᑦ 
ᑮᓇᐅᔭᓕᕆᓂᕐᒧᑦ ᐊᑐᕐᓗᑎᑦ ᑭᓯᐊᓂᐅᖃᑦᑕᕐᖓᑕ 
ᑮᓇᐅᔭᓕᕆᔨᒃᑯᑦ ᑮᓇᐅᔭᓕᕆᔾᔪᑎᖏᓐᓂ 
ᑲᒪᓂᐊᕐᓗᑎᑦ. ᐃᒫᒃ ᑮᓇᐅᔭᓕᕆᔨᑕᖃᓐᖏᒻᒪᑦ 
ᑕᒫᓂ ᖃᑦᑏᓇᐅᒻᒪᑕ. 
 
ᐊᒻᒪᓗ ᑖᒃᑯᐊ ᐅᓂᒃᑳᕆᓯᒪᔭᖏᑦ 
ᐃᓕᓐᓂᐊᑎᑦᑎᔪᓐᓇᓂᐊᕐᒪᑕ ᓄᓇᕗᒻᒥᐅᓂᑦ 
ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᕈᓐᓇᖅᓯᓂᐊᕐᖓᑕ 
ᐃᖃᓗᓐᓂᑑᓐᖏᑦᑐᖅ ᓄᓇᕗᓕᒫᒥᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᕐᕌᒍᒥ ᐊᒡᒋᖅᑐᒥ ᐊᑐᕈᒫᕐᓂᐊᕐᖓᑕ $390-ᒥᓕᐊᓐ 
ᑲᓴᐅᔪᓂᑦ ᑕᒪᒃᑯᓄᖓ ᑮᓇᐅᔾᔭᔅᓵᖑᔪᓄᑦ ᑖᒃᑯᐊ 
ᐱᖓᔪᓪᓗᐊᖏᑦ ᑮᓇᐅᔭᐃᑦ $1-ᒥᑦ ᑕᒫᑦ ᑕᕝᕗᖓ 
ᐃᖅᑲᓇᐃᔭᖅᑎᓄᑦ ᑐᕌᖓᒻᒪᑦ ᑕᒪᒃᑯᐊ 
ᐃᖅᑲᓇᐃᔭᓛᖓᔪᑦ $100,000-ᒦᖃᑦᑕᕐᖓᑦ 900-
ᖑᒻᒪᑕ ᐃᓐᓄᔅᓯᒪᓐᖏᑦᑐᑦ $90 ᒥᓕᐊᓐᐸᓘᒻᒪᑕ. 
 
ᑕᒪᒃᑯᐊᓕ ᑕᐃᒫᒃ ᐊᑐᖃᑦᑕᓲᖑᒻᒪᑕ 
ᑮᓇᐅᔾᔭᓵᔅᓴᐅᔪᓂᑦ ᐊᑐᖅᓯᒪᓐᖏᑦᑐᓂᑦ ᑖᒃᑯᐊ  
ᒐᕙᒪᒃᑯᑦ  

ᑕᐃᒪᐃᓐᓂᐊᕆᕙᑦ ᐊᕐᕌᒎᓛᖅᑐᖅ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ.   
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃᖅᑐᒍᓗ ᑖᔅᓱᒥᖓ 
ᐊᐱᖅᑯᑎᖓᓄᑦ, ᒥᔅᑕ ᐃᐊᓕᐊᑦ. ᓄᓇᑦᓯᐊᖅ ᓂᐅᔅ-
ᑯᑦ ᑐᓴᕋᔅᓴᓕᕆᔨᒃᑯᑦ ᑕᐃᒪᐃᑦᑐᑲᓴᐅᔪᒥᑦ 
ᐊᐱᖅᑯᑎᑕᖃᓚᐅᕐᒥᒻᒪᑦ.  
 
ᐅᖃᖅᑏ, ᐊᐱᖅᑯᑎᑦᑎᐊᕚᓗᒃ ᑖᒃᑯᐊ ᐃᓚᖏᓐᓂ 
ᐊᑐᖃᑦᑕᖅᑐᒍᑦ ᐃᖅᑲᓇᐃᔭᖅᑎᑖᕐᓂᐊᕐᓗᑕ 
ᑳᓐᑐᕌᓯᓪᓗᑕ ᑭᓯᐊᓂᓕ ᒐᕙᒪᒃᑯᑦ ᑕᒪᓐᓇ 
ᕿᒥᕐᕈᑎᐊᖅᑕᖓ. 
 
ᐱᓕᕆᔾᔪᓯᑦᑖᖅᑲᐅᖑᓪᓗᓂ. ᐅᖃᓚᐅᕋᒪ 
ᖃᐅᔨᒪᑦᑎᐊᕋᓱᓐᓂᐊᕐᓂᕋᖅᑐᖓ ᐅᔾᔨᓱᑦᑎᐊᕐᓗᑕ 
ᑕᒪᒃᑯᐊ ᓇᐅᒃᑯᑦ ᑮᓇᐅᔭᓂᑦ 
ᐊᑐᓐᖏᐹᓪᓕᕈᓐᓇᕐᒪᖔᑕ ᑕᒪᒃᑯᓄᖓ 
ᐋᖅᑭᓯᒪᕙᒌᖅᑐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᑲᔪᖅᑐᑕᒃᑲ ᒐᕙᒪᒃᑯᑦ ᐋᔩᖃᑎᖃᖁᓪᓗᒋᑦ ᐋᑐᕚᒥ 
ᑕᒪᒃᑯᐊ ᐊᒥᓱᕈᖅᕆᐊᕈᓐᓇᓂᐊᕐᖓᑕ ᑮᓇᐅᔭᑦ. 
ᒥᓂᔅᑕ ᐅᖃᕈᓐᓇᖅᑲ ᑕᒫᓂ ᓄᓇᑦᓯᐊᕐᒥ, ᔫᑳᓐ-ᒥᓗ 
ᐱᓕᕆᖃᑎᖃᕐᒪᖔᖅ ᓴᓐᖏᔪᒥᑦ ᑕᕝᕙᓐᖓᑦ 
ᐱᖓᓱᓃᓐᖔᖅᑐᓃᓐᖔᕐᓗᑎᑦ ᑕᐅᕗᖓ 
ᒐᕙᒪᑐᖃᒃᑯᓐᓄᑦ 
ᑮᓇᐅᔭᖅᑖᒍᑕᐅᒐᓱᖃᑦᑕᓂᐊᖅᑐᓂᑦ ᐅᑭᐅᖅᑕᑐᒥ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃᖅᑐᒍᓗ ᐃᐊᓕᐊᑦ ᐊᐱᕆᒻᒪᑦ. 
ᐊᐱᖅᑯᑎᑦᑎᐊᕙᒃ ᑖᓐᓇ. ᑖᒃᑯᐊ ᐱᖓᓲᔪᑦ 
ᐱᓕᕆᖃᑎᒌᖃᑦᑕᕐᖓᑕ ᑕᐱᕇᑦᑐᑕ ᑕᐅᓄᖓ 
ᐅᖃᓲᖑᒐᑦᑕ ᐃᓱᒫᓗᒍᑎᕗᓪᓗ ᐊᔾᔨᒌᕈᔪᑦᑐᑎᑦ. 
 
ᐆᑦᑑᑎᒋᓪᓗᒍ, ᑖᒃᑯᐊ ᑮᓇᐅᔭᓕᕆᓂᕐᒧᑦ 
ᒥᓂᔅᑕᐅᔪᑦ ᐅᐊᑦᕼᐅᐊᔅ-ᒥᑦ ᑲᑎᒪᓚᐅᕐᒥᒻᒪᑕ 
ᐅᖃᖃᑎᖃᖅᑐᑕᓗ ᒥᓂᔅᑕ ᕕᓕᐅᕆᑎᒥᑦ, 
ᓯᕗᓕᖅᑎ ᕙᓐᑎ ᑕᐃᓐᓇᑦᑕᐅᖅ 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᓯᓐᓈᖅᑐ. 
ᐅᖃᖅᑎᒋᓚᐅᖅᑕᕗᑦ.  
 
ᑕᐃᓐᓇ ᐱᓕᕆᖃᑎᒌᑉᐸᑦᑐᒍᑦ. ᐊᕐᕌᒍᒥ 
ᒪᕐᕈᐊᖅᑎᖅᑐᑕ ᑲᑎᒪᕙᑦᑐᒍᑦ ᐅᖃᐅᓯᖃᕐᓗᑕ 
ᑕᒪᒃᑯᓂᖓ ᐃᓱᒪᒋᔭᑦᑎᓐᓂ ᐊᒻᒪ 
ᑐᓴᐅᒪᖃᑦᑕᐅᑎᒐᓱᑉᐸᑭᓪᓗᑕ ᐊᔾᔨᒌᕈᔪᓂᑦ 
ᐱᔪᒪᔭᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒥᔅᑕ 
ᖁᒻᒧᐊᑦᑐᖅ.  
 
ᐊᐱᖅᑯᑦ 253 - 3(2): ᐃᖅᑲᓇᐃᔭᖅᑎᓄᑦ 

ᐃᒡᓗᐃᑦ ᐃᓄᖃᓐᖏᑦᑐᑦ ᐸᓐᓂᖅᑑᒥ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᔪᒪᔪᖓᓕ ᑖᒃᓱᒧᖓ ᒥᓂᔅᑑᔪᒧᑦ, ᐊᖓᔪᖅᑳᖅ 
ᕼᐊᓐᑐ ᑐᑐ, ᐃᓪᓗᓕᕆᔨᕐᔪᐊᑯᓐᓄᑦ ᑲᒪᔨᒧᑦ.  
 
ᑕᐃᒪᐃᓛᒃ, ᐅᖃᖅᑏ, ᑲᑎᖃᑕᐅᓚᐅᖅᓯᒪᒐᒪ 
ᑕᖅᑭᕆᓚᐅᖅᑕᑎᓐᓂ ᐸᖕᓂᖅᑑᒥ, ᕖᕗᐊᕆ 18-
ᖑᑎᓪᓗᒍ ᑕᒪᑐᒥᖓ ᐱᔾᔪᑎᖃᑦᑐᑕ. ᓄᓇᑦᑎᓐᓂ 
ᑭᓱᑐᐃᓐᓇᐃᑦ ᑕᒪᒃᑯᐊ ᒐᕙᒪᒃᑯᓐᓄᑦ ᐊᑭᑐᔫᑎᑦ  

ᑎᑭᓵᖑᔭᕆᐊᖃᖅᐸᑦᑐᑦ. ᑖᒃᑯᐊ 
ᐸᕐᓇᖃᑎᒋᕙᓪᓕᐊᓪᓗᒋᑦ ᓄᓇᑦᑎᓐᓂ ᒐᕙᒪᒃᑯᓐᓂᑦ 
ᐱᓕᕆᔪᑦ ᐊᒻᒪᓗ ᑕᐃᒃᑯᐊ ᐋᕐᓗᒃ Consultants. 
 
ᑕᕝᕙᓂ ᑲᑎᒪᓪᓗᑕ ᐅᖃᐅᔾᔭᐅᓚᐅᖅᓯᒪᒐᑦᑕ 
ᑕᕝᕙᓐᖓᑦ ᐃᓪᓗᓕᕆᔨᒃᑯᓃᓐᖔᖅᑐᒥᒃ. ᑕᕝᕙᓂᒎᖅ 
ᐸᖕᓂᖅᑑᒥ ᑖᒃᑯᐊ ᐊᕙᓂ ᑰᑉ ᐊᑭᐊᓂ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ ᐃᓪᓗᑦ 
ᐃᓪᓗᒃᓴᐅᔪᒫᓐᓂᐊᖅᑑᒐᓗᐊᑦ ᐃᓄᖃᖏᒻᒪᑕ 12-
ᒻᒪᕇᑦ. ᐃᓄᖃᖏᐅᔭᓕᖅᑐᑎᓪᓗ ᐊᕐᕌᒍᓂᒃ 
ᖃᑦᑎᒻᒪᕆᓐᓂᒃᑭᐊᖅ. ᑕᕝᕙ ᐸᖕᓂᖅᑑᒥ ᑕᐃᒪᓐᖓᑦ 
ᐊᑯᓂᐅᓕᕐᒥᔪᖅᑕᐅᖅ ᐃᓪᓗᑭᔅᓱᐃᓐᓇᕆᕗᒍᑦ. 
 
ᑖᒃᑯᐊ ᐃᓪᓗᓕᕆᔨᒃᑯᑦ ᖃᐅᔨᒋᐊᖅᕕᒋᓕᓚᐅᕋᒃᑭᑦ 
ᖃᑦᑎᓂᒃ ᓄᓇᑦᑎᓐᓂᒥᐅᑕᓐᓂᒃ ᐅᑕᖅᑭᔪᖃᒻᒪᖔᑦ 
ᐃᓯᕈᒪᔪᓂᒃ ᓄᑖᓄᑦ. ᑕᒫᓃᓚᐅᕐᖓᑕ 68. 30-
ᐅᓪᓗᑎᒃ Single Unit-ᒥᒃ ᐱᔪᒪᔪᑦ, 30 ᒪᕐᕉᓐᓂᒃ 
ᐃᓪᓗᕈᓯᓕᕐᒥᒃ, 6-ᓯᑦ ᐱᖓᓱᓂᒃ ᐃᓪᓗᕈᓯᓕᕐᒥᒃ, 
ᒪᕐᕉᒃ ᑎᓴᒪᓂᒃ ᐃᓪᓗᕈᓯᓕᓐᓂᒃ. 
 
ᑖᒃᑯᐊ 68-ᒪᕆᐅᒻᒪᑕ ᐃᓪᓗᓂᒃ ᐅᑕᖅᑭᔪᑦ. 
ᒐᕙᒪᒃᑯᑦ ᕿᑲᖅᑎᑎᓪᓗᑎᒃ 12-ᒪᕆᓐᓂᒃ 
ᐃᓄᖃᖏᑦᑐᓂᒃ ᐊᕐᕌᒎᒐᓴᓐᓂᒃ ᐃᓄᖃᕈᓐᓃᖅᑐᓂᒃ. 
ᐊᒻᒪᓗ ᑖᒃᑯᐊ ᒫᓐᓇᕋᑖᖅ 
ᐃᓐᓄᓪᓚᕆᓐᓂᐊᕐᕆᐊᖏᑕ ᖁᓚᓐᓇᕐᖓᑕ 
ᑐᕌᖓᔫᒐᓗᐊᑦ ᐃᖅᑲᓇᐃᔭᖅᑐᓄᑦ ᑰᑉ ᐊᑭᐊᓄᑦ. 
ᑭᓯᐊᓂ ᐃᖅᑲᓇᐃᔮᒃᓴᓂᒃ ᐃᓐᓄᒃᑐᖃᕋᐃᒻᒪᑦ 
ᐸᖕᓂᖅᑑᕐᒥᐅᑕᕐᒥᒃ ᑖᒃᑯᐊ ᓇᒻᒥᓂᖅ 
ᐃᓪᓗᖃᒃᑲᔪᒃᑐᑎᒃ ᐅᕝᕙᓘᓐᓃᑦ 
ᐃᓪᓗᖃᑦᑕᐅᑎᒋᓪᓗᑎᒃ. 
 
ᑖᒃᑯᐊ ᑕᕝᕙ ᐊᑐᕆᐊᖃᕈᓐᓃᖅᑎᑕᐅᓯᒪᒻᒪᑕ 
ᐃᓚᖓᒍᑦ ᑖᒃᑯᐊ ᓇᒻᒥᓂᖅ ᐃᓪᓗᖃᑦᑕᐅᑎᒋᒻᒪᑕ.  
ᐊᐱᕆᔪᒪᔪᖓᓕ ᑕᕝᕗᖓ ᒥᓂᔅᑕᒧᑦ ᐃᓛᓐᓂᒃᑯᑦ  

ᓇᓗᓇᓐᖏᑦᑑᒐᓗᐊᖅ ᐃᓪᓗᑭᔅᓱᑎᓪᓗᒋᑦ 
ᓄᓇᓕᓐᓂᓗ ᐊᑐᖅᑕᐅᓕᖅᑎᓪᓗᒋᑦ 
ᐃᖅᑲᓇᐃᔮᖓᓄᑦ ᑐᕌᖓᑉᐸᑕ 
ᐊᓂᔪᖃᕆᐊᖃᑐᐃᓐᓇᕋᔭᖅᑐᖅ ᐃᓪᓗᑭᔅᓱᖅᑲᑕ. 
 
ᑕᕝᕙ ᑭᓯᐊᓂ ᓱᓕᔪᔅᓴᖅᑐᖓ ᑖᒃᑯᐊ ᐊᕐᕙᖏᑦ, 
ᐊᕐᕙᕆᓗᐊᕐᕌᔾᔪᒻᒪᑦᑕᖏᓪᓘᓐᓃᑦ 
ᓄᓇᑦᑎᓐᓂᒥᐅᑕᕐᓄᑦ ᐊᑐᖅᑕᐅᔪᓐᓇᓂᐊᕐᓗᑎᒃ 
ᑐᓂᔭᐅᔪᓐᓇᕐᓗᑎᒃ. ᐊᑦᑕᓇᖅᑐᒦᓐᓂᐊᖅᑐᒋᖏᑕᒃᑲ 
ᑖᒃᑯᐊ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑖᒃᑯᓂᖓ 
ᐃᖅᑲᓇᐃᔭᖅᑎᓂᒃ ᐃᓪᓗᔅᓴᖃᑦᑎᑦᑎᔭᕆᐊᖃᓐᖓᑕ. 
ᑖᓐᓇᓕ ᒥᓂᔅᑕᒧᑦ ᕿᒥᕐᕈᐊᖅᑕᐅᒋᐊᖁᒐᒃᑯ 
ᑖᒃᑯᐊᓗ ᐃᓚᖏᑦ ᐊᔪᓐᓇᖏᑉᐸᑦ 
ᓄᓇᑦᑎᓐᓂᒥᐅᑕᕐᓄᑦ ᐊᑐᕋᔅᓴᕈᖅᑎᑕᐅᓗᑎᒃ. 
ᑖᒃᓱᒥᖓᖃᐃ ᕿᒥᕐᕈᕆᐊᒍᓐᓇᖅᐸ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
(ᑐᓵᔨᑎᒍᑦ) ᒥᓂᔅᑕ ᓄᓇᕗᑦᒥ 
ᐃᓪᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃᖅᑐᒍᓗ ᑖᒃᓱᒥᖓ ᐊᐱᕆᒻᒪᑦ. 
ᐊᒻᒪ ᖃᐅᔨᒪᓪᓗᖓ ᓴᖅᑭᑕᐅᒐᔪᐃᓐᓇᓕᒫᖅᑐᖅ 
ᑕᐃᒃᑯᐊ ᐃᓪᓗᓕᐅᓚᐅᖅᓯᒪᒻᒪᑕ ᑕᐃᒃᑯᓄᖓ 
ᐃᖅᑲᓇᐃᔮᖅᑖᖅᕕᐅᓯᒪᔪᓄᑦ 61-ᖑᒻᒪᑕ ᐸᖕᓂᖅᑑᒥ 
ᐃᖅᑲᓇᐃᔭᖅᑎᓄᑦ ᑐᕌᖓᔪᑦ ᐃᓪᓗᑦ. 
ᑐᑭᓯᐅᒪᓪᓗᖓᓗ 9-ᖑᒻᒪᑕ ᐃᓐᓄᒃᓯᒪᖏᑦᑐᑦ. 12-
ᓂᒃ ᐅᖃᕋᑖᖅᑐᖅ ᑖᓐᓇ ᖃᐅᔨᒋᐊᓛᖅᑕᕋ 
ᓇᓕᐊᖑᒻᒪᖔᑦ.  
 
ᐅᖃᖅᑏ, ᒫᓐᓇᑦᑕᐅᖅ 8-ᖑᒻᒪᑕ 
ᐃᖅᑲᓇᐃᔮᖅᑖᕈᑕᐅᓇᓱᐊᖅᑐᑦ ᑕᐃᑲᓂ ᐸᖕᓂᖅᑑᒥ 
ᐃᓪᓗᖃᕆᐊᖃᕋᔭᖅᑐᓐ. ᐄ, ᐃᓚᖏᓐᓂᖅᑲᐃ 
ᐃᓄᖃᖏᒃᑲᓗᐊᖅᑎᓪᓗᒋᑦ ᑕᐃᒃᑯᐊ 
ᐅᑕᖅᑭᖃᑦᑕᕐᖓᑕ  

ᐃᖅᑲᓇᐃᔮᒃᓴᐅᔪᑦ ᓴᖅᑭᔮᖅᑕᐅᓂᖏᓐᓂ 
ᐃᖅᑲᓇᐃᔮᖅᑖᕋᓱᐊᖅᑐᑦ ᑕᐃᒃᑯᐊ 
ᐃᓐᓄᒃᑕᐅᓚᐅᓐᖏᓐᓂᖏᓐᓂ. ᓄᓇᓕᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᒻᒪ 
ᐊᐱᖅᓱᖃᑦᑕᖅᑐᓯ ᐃᖅᑲᐃᑎᒋᐊᕐᓗᓯ ᑕᒪᒃᑯᐊ 
ᐊᐱᖅᑯᑎᒋᓂᐊᖅᑕᓯ ᑐᑭᖏᑦ ᓯᕗᓪᓕᕈᑎᖏᓂᓛᒃ 
ᑐᑭᓯᓇᖅᓯᑎᒋᐊᑐᐃᓐᓇᕐᓗᒋᑦ 
ᓇᐃᓈᖅᔪᒥᒋᐊᖃᑦᑕᖅᑲᑕ. ᑕᐃᒫᒃ 
ᐃᖅᑲᐃᑎᒃᑲᓂᕐᓗᓯ. 
 
ᒥᔅᑕ ᖁᒻᒧᐊᑦᑐᖅ, ᓯᕗᓪᓕᖅᐹᒥᒃ ᐃᓚᒋᐊᕈᑦ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ, ᒥᓂᔅᑕ, ᑭᐅᑦᑎᐊᕋᕕᓐᖓ.  
 
ᑭᓯᐊᓂᓖᓛᒃ ᑖᓐᓇ ᕿᒥᕐᕈᒋᐊᖅᑐᒍ 
ᐊᕐᕌᒎᒐᓴᒻᒪᕆᓐᓂᒃ ᑖᒃᑯᐊ ᐃᓄᖃᖏᒻᒪᑕ. 
ᓄᓇᑦᑎᓐᓂᒥᐅᑦ ᐃᓪᓗᑭᔅᓱᕖᓐᖓᐃᓐᓇᕆᓪᓗᑎᒃ. 
ᑖᒃᑯᐊ ᐊᒥᒐᓚᒃᑎᔪᑦ ᐃᓚᐃᓐᓇᑯᓗᖏᓐᓂᓪᓘᓐᓃᑦ 
ᑖᒃᑯᐊ ᐃᓄᖃᖏᑦᑐᑦ ᓄᓇᑦᑎᓐᓄᑦ 
ᑐᓂᔭᐅᒍᓐᓇᐸᓪᓚᐃᒻᒪᑕ ᖃᐅᔨᒪᒐᑦᑕ 
ᐊᒥᓲᓐᖏᑦᑐᑯᓘᒐᓗᐊᓂᑦ ᐃᓯᖅᑕᐅᔪᖃᕈᓐᓇᖅᑲᑦ 
ᐱᕙᓪᓕᐅᑎᐊᖅᔪᓂᐊᕐᒥᒻᒪᑦ 
ᐊᑲᐃᓪᓕᐅᕈᑕᐅᕙᑦᑐᓄᑦ ᐊᖏᕐᕋᕆᔭᓂᑦ ᑖᔅᓱᒥᖓ 
ᐱᒡᒐᓐᓇᕈᓐᓃᑎᑦᑎᑲᓐᓂᐊᖅᔪᓐᓂᐊᒥᒻᒪᑦ.  
 
ᒥᓂᔅᑕ ᑖᔅᓱᒥᖓᓕ ᐅᖃᐅᔾᔭᐅᔪᒪᒐᓗᐊᖅᑐᖓ 
ᕿᒥᕐᕈᐊᕆᐊᒃᑲᓂᐊᖅᔪᒍᓐᓇᓂᐊᕐᒪᖔᒍ 
ᓯᕗᓂᕆᓂᐊᖅᑕᑎᓐᓂ. ᑕᐃᒪᓕᖓᑎᓪᓗᒍ 
ᑕᑯᒥᓇᕋᓂᓗ ᐃᓪᓗᖃᓐᖏᑦᑐᒐᓛᓗᐃᑦ ᓄᓇᑦᑎᓐᓂ 
ᑕᑯᓐᓇᖅᑐᒋᑦ. ᖃᓄᖅᑑᑲᓐᓂᐊᖅᔪᒋᐊᖃᖅᑑᔮᕋᑦᑕ 
ᑐᑭᓯᕕᒋᔪᒪᔭᕋᓗᐊᕋ ᒥᓂᔅᑕ 
ᕿᒥᕐᕈᐊᕆᐊᒃᑲᓂᐊᖅᔪᓐᓇᕐᒪᖔᒍ ᑖᓐᓇ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒥᓂᔅᑕ ᑐᑐ.  

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐄ, ᑖᒃᑯᐊ 
ᑐᑭᓯᑦᑎᐊᖅᑕᕋᓗᐊᕋ ᒪᓕᒐᓕᐅᖅᑎᐅᔪᖅ 
ᓄᓇᖏᓐᓂᓗ ᐸᓐᓂᖅᑑᒥᑑᕙᓐᖏᒻᒪᑦ 
ᓄᓇᓕᓐᓂᑦᑕᐅᖅ ᐊᓯᖏᓐᓂ ᓯᐊᒻᒪᖅᕕᐅᓯᒪᔪᓂᑦ 
ᑕᐃᒪᐃᖃᑦᑕᒥᒻᒪᑦ. 
 
ᖃᑯᑎᒃᑯᑦ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 
ᐃᓐᓄᔅᓯᒪᕙᓐᖏᒻᒪᑕ ᑕᒪᒃᑯᐊ 
ᓴᓂᕝᕙᖅᑕᐅᓯᒪᓪᓗᑎᑦ ᐃᖅᑲᓇᐃᔮᖑᔪᓄᑦ. 
ᐊᑐᖅᑎᑕᐅᑲᐃᓐᓇᕋᓗᐊᖅᐸᑦ ᑕᕝᕗᖓ 
ᐃᓪᓗᒨᖅᓯᓚᐅᕐᓗᓂ ᐃᖅᑲᓇᐃᔭᖅᑎᑖᓕᕐᓗᓂᓗ 
ᐃᒫᒃ ᐊᓂᑎᑦᑎᑎᐊᒻᒪᕆᓪᓗᓂ ᐱᐅᓐᖏᒥᒻᒪᑦ ᑖᓐᓇ 
ᐃᓐᓄᑦᑕᐅᓛᓕᕐᖓᑦ ᐃᒫᒃ ᐅᑭᐅᖑᑎᓪᓗᒍ 
ᐊᓂᑎᑦᑎᑎᐊᒻᒪᕆᒋᐊᔅᓴᖅ ᐊᒃᓱᕈᓐᓇᖅᑐᖅ. ᑖᓐᓇ 
ᒪᓕᒐᓕᐅᖅᑎᐅᔪᖅ ᐃᓱᒫᓗᒍᑎᒋᔭᖓ 
ᖃᐅᔨᒋᐊᕐᓂᐊᖅᑲᕋ. 
 
ᐊᒃᓱᕈᓐᓇᖅᑑᖃᑦᑕᕐᖓᑕ ᐃᒫᒃ 
ᐃᓪᓗᒨᖅᑎᑕᐅᑲᐃᓐᓇᕐᓗᓂ ᐊᒻᒪᓗ ᑭᖑᓂᐊᒍᑦ 
ᐊᓂᑎᓕᕐᒥᓗᒋᑦ. ᖃᐅᔨᒪᓐᖏᓇᑦᑕᓗ ᖃᖓᒃᑯᑦ 
ᐃᒫᒃ ᓴᖅᑭᔮᖅᑎᑕᐅᑉᐸᑕ ᖃᖓᓗ ᐃᓐᓄᒃᑲᔭᕐᒪᖔᑕ 
ᓴᖅᑮᑲᓐᓂᕆᐊᖃᕋᔭᕐᓗᑎᑦ ᐊᔾᔨᒌᓐᖏᑦᑐᐋᓘᒐᔭᕐᒪᑕ 
ᐃᓱᒪᒋᔭᐅᔭᕆᐊᖃᖅᑐᑦ.  
 
ᐄ, ᖃᐅᔨᒋᐊᑦᑎᐊᓛᖅᑕᕋ ᑕᒪᓐᓇ ᐊᒻᒪᓗ 
ᐱᔾᔪᑎᒋᔭᖓᓂᑦ ᐅᖃᐅᑎᓛᖅᑐᒍ ᒪᓕᒐᓕᐅᖅᑎ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ.  

 
ᐊᐱᖅᑯᑦ 254 - 3(2): ᑲᓇᑕᐅᑉ ᒐᕙᒪᒃᑯᖓᑦ 

ᐊᑭᓕᕆᐊᓖᑦ ᓇᓐᓄᓂᐊᖅᑎᑦᑎᔨᓂᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑕᐃᒪ ᐊᐱᕆᒃᑲᓂᕐᓗᖓ ᒥᑦᑎᒪᑕᓕᒻᒥ 
ᐊᐱᖅᑯᑎᒋᓚᐅᖅᑕᖓᓂ. 
 
ᑎᑎᕋᓚᐅᕐᒥᒐᒪ ᐊᕙᑎᓕᕆᔨᒃᑯᓐᓄᑦ ᑲᓇᑕᒥ 
ᐊᐱᖅᓱᖅᑐᖓ ᑕᐃᒃᑯᐊ ᐊᖑᓇᓱᑦᑎᐅᔪᑦ ᑕᒫᓂ 
Baffin Bay-ᒥ ᐊᑭᓕᖅᑕᐅᖁᓪᓗᒋᑦ 
ᖃᓄᐃᓕᐅᕐᓂᖓᓂ ᑕᐃᒃᑯᐊ 
ᐊᐅᓪᓚᑎᑦᑎᖃᑦᑕᕈᒪᓐᖏᓐᓂᖏᓐᓂ ᓇᓄᕋᐅᔪᓂᑦ. 
ᑖᓐᓇᓕᖃᐃ ᓯᕗᓕᖅᑎᐅᔪᖅ 
ᒪᓕᒐᓕᐅᖅᑎᖅᔪᐊᖑᔪᒧᑦ ᑲᓇᑕᒥ 
ᐅᖃᖃᑎᖃᖅᓯᒪᒻᒪᖔᖅ ᒐᕙᒪᑐᖃᒃᑯᑦ 
ᖃᓄᐃᓕᐅᖅᓯᒪᓕᕐᒪᖔᑕ ᐊᑭᓖᓂᐊᕐᒪᖔᑕᓘᓐᓃᑦ 
ᓄᓇᕗᒻᒥᐅᑕᐅᔪᓂᑦ ᐊᖑᓇᓱᑦᑎᓐᓂᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᓯᕗᓕᖅᑎ ᓄᓇᕗᒧᑦ, ᐊᖓᔪᖅᑳᖅ ᐄᕙ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 
ᐊᒻᒪᑦᑕᐅᖅ ᖁᔭᓐᓇᒦᒃᖅᐸᕋ ᑖᓐᓇ 
ᓂᕈᐊᖅᑕᐅᓯᒪᔪᖅ ᐊᐱᖅᑯᑎᖓ. ᑕᒪᓐᓇ 
ᐱᒻᒪᕆᐅᒋᔭᐅᒻᒪᑦ ᑭᒃᑯᓕᒫᓂᑦ ᓄᓇᕗᒻᒥ 
ᐱᓗᐊᖅᑐᒥ ᑖᒃᑯᓇᓐᖓᑦ ᐊᒃᑐᖅᑕᐅᓯᒪᔪᓂᑦ 
ᓇᓄᕐᓄᑦ ᐊᖑᓇᓱᖃᑦᑕᓂᕐᒧᑦ. ᑖᓐᓇ 
ᐱᓕᕆᐊᖑᓐᓂᕐᒪᑦ ᐊᕙᑎᓕᕆᔨᒃᑯᓐᓂ ᑖᒃᑯᐊᓗ 
ᐅᒃᐱᕆᑦᑎᐊᖅᖢᒋᑦ ᐱᓕᕆᔭᖏᑦ. ᑕᐃᒪᓕ ᒫᓐᓇ 
ᐅᖃᖃᑎᖃᒃᑲᓐᓂᕈᓐᓇᕆᕗᖓ ᓕᐅᓇ ᐃᖅᑲᕋᑖᕐᒪᒍ 
ᑕᑲᓄᖓ ᐊᔭᐅᖅᑐᐃᑲᓐᓂᕐᓗᓂ ᖃᓄᖅᑑᕈᑎᔅᓴᓂᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑖᓐᓇ ᐋᖅᑭᑦᑕᐅᓚᐅᖅᓯᒪᓐᖏᒻᒪᑦ 
ᓯᓚᕐᔪᐊᕐᒥᐅᓐᖏᑦᑐᖅ ᒐᕙᒪᑦᑎᓂᐅᓐᖏᑦᑐᖅ 
ᑭᓯᐊᓂᓕ ᒐᕙᒪᑐᖃᒃᑯᓐᓂ ᑕᐃᒪᐃᑎᑕᐅᓚᐅᕐᖓᑦ. 
ᑕᐃᒃᑯᐊ  

ᐊᑭᓕᖅᑕᐅᖁᒐᓗᐊᕋᒃᑭᑦ ᒐᕙᒪᑐᖃᒃᑯᓐᓂᑦ 
ᓄᖅᑲᑎᑦᑎᓚᐅᖅᑐᓂᑦ ᐊᐅᓪᓚᑎᑦᑎᖃᑦᑕᓂᕐᒧᑦ 
ᓇᓄᕋᐅᔪᓂᑦ. 
 
ᐃᒫᓘᓐᓃᑦ ᑐᓴᒐᒃᓴᐅᔪᓂᑦ ᑖᒃᑯᐊ ᒐᕙᒪᒋᔭᖏᑦ 
ᖃᓄᐃᓕᐅᕐᓂᐊᕐᒪᖔᑕ ᑐᓴᕈᒪᔪᖓ 
ᖃᓄᐃᓕᐅᕈᒫᕐᓂᐊᕐᒪᖔᑕ ᒐᕙᒪᒃᑯᑦ ᑕᐃᒃᑯᓄᖓ 
ᐊᖑᓇᓱᑦᑎᐅᔪᓄᑦ. ᑕᐃᒃᑯᐊ 
ᐃᖅᑲᓇᐃᔮᔅᓴᖃᓐᖏᒻᒪᑖ ᐊᓯᖏᓐᓂ?  
 
ᒐᕙᒪᒃᑯᑦ ᐊᐱᕆᖁᔭᒃᑲ ᐊᑭᓕᖅᑕᐅᔪᓐᓇᓂᐊᕐᒪᑕ 
ᒐᕙᒪᑐᖃᒃᑯᓐᓂ ᑕᐃᒫᒃ ᐱᒋᐊᓚᐅᕐᖓᑕ 
ᐊᐅᓪᓚᑎᑦᑎᖃᑦᑕᖁᔨᓐᖏᓂᕐᒧᑦ ᓯᓚᑖᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐊᕐᓇᖅ ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᐅᖃᐅᓯᕆᔭᖓ ᑐᑭᓯᑦᑎᐊᖅᑕᕋ 
ᐊᒻᒪᓗ ᑭᐅᕋᑖᖅᑕᒪ ᐃᓚᒋᒻᒪᒍ 
ᑕᐃᒪᐃᓕᑐᐃᓐᓇᕆᕗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᖃᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑕᐃᒪᓕ ᑎᑎᕋᕋᓱᓚᐅᕋᒪ ᒥᓂᔅᑕᐅᔪᒧᑦ 
ᐊᕙᑎᓕᕆᔨᒃᑯᓐᓄᑦ ᒐᕙᒪᑐᖃᒃᑯᓄᓪᓗ. ᑖᒃᑯᐊ 
ᐃᓛᒃ ᖃᐅᔨᒍᒪᒐᓗᐊᖅᑐᖓ ᓯᕗᓕᖅᑎᐅᔪᖅ 
ᒐᕙᒪᒃᑯᓘᓐᓃᑦ ᑎᑎᕋᖅᓯᒪᒻᒥᒻᒪᖔᑕ 
ᒐᕙᒪᑐᖃᒃᑯᓐᓄᑦ ᖁᕕᐊᓱᓐᖏᓐᓂᕆᓚᐅᖅᑕᖏᓐᓂᒃ 
ᑕᒪᑦᓱᒧᖓ ᐅᕝᕙᓘᓐᓃᑦ ᑎᑎᕋᕈᒫᓐᓂᐊᕐᒪᖔᑕ. 
ᐃᒫᒃ ᓈᒻᒪᓴᖏᓂᕐᒥᓂᒃ ᑕᑯᒃᓴᐅᑎᑦᑎᓗᑎᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐊᕐᓇᖅ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᑕᐃᒪ 
ᐊᖏᓐᓂᐊᖅᐳᖓ ᑕᒪᓐᓇ ᖃᐅᔨᒋᐊᒃᑲᓂᕐᓂᐊᕋᒃᑯ. 
ᑕᐃᓐᓇᓗ ᒪᓕᒐᓕᐅᖅᑎᒋᔭᕗᑦ ᑕᒪᑦᓱᒥᖓᓗ 
ᖃᐅᔨᒪᓪᓗᓂ. ᐅᖃᕝᕕᒋᒃᑲᓐᓂᓛᖅᑲᕋ ᑕᒪᑦᓱᒧᖓ 
ᖃᐅᔨᓗᑕᓗ ᑕᒫᓐᖓᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐃᒫᒃ ᒪᑐᐃᖓᑦᑎᐊᕋᓱᒃᑎᓪᓗᑕ ᓵᑕᔅᓴᐅᓗᑕᓗ 
ᑕᐃᒫᒃ ᑎᑎᖅᑲᒥᒃ ᓴᖅᑮᓚᐅᕋᒪ ᑖᒃᑯᐊ 
ᓄᓇᕗᒻᒥᐅᑕᐅᔪᑦ ᑕᑯᓂᐊᕐᖓᑕ 
ᖃᓄᐃᓕᐅᕋᓱᓐᓂᓐᓂᒃ. ᒐᕙᒪᒃᑯᑦᑕᐅᖅ ᑖᒃᑯᐊ 
ᐊᖏᖁᒻᒥᔭᒃᑲ ᓴᖅᑮᖃᑦᑕᖁᓪᓗᒋᑦ ᑕᒪᒃᑯᓄᖓ 
ᑐᕌᖓᔪᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᓇᖅ 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 
ᐊᐱᕆᖅᑰᕋᑖᓐᖏᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 
ᐃᐊᓕᐊᑦ. 
 
ᐊᐱᖅᑯᑦ 255 - 3(2): ᐃᒥᖅᑐᕈᑎᒥᒃ 

ᓱᓪᓗᓕᒻᒥᒃ ᖃᐅᔨᓴᕐᓂᖅ ᖃᐅᓱᐃᑦᑐᒥ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᒧᑦ ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔨᑦᑎᖅᑎᓄᑦ, ᐊᖓᔪᖅᑳᖅ ᓗᐊᓐ ᑯᓱᒐᖅ. 
 
ᐅᖃᖅᑏ, ᑖᒃᑯᐊ ᓴᖅᑭᑕᐅᓚᐅᖅᑐᑦ 98 - 3(2) 
ᑎᓯᐱᕆ 7, 2009-ᖑᑎᓪᓗᒍ ᐱᔾᔪᑎᖃᑦᑐᖅ 
ᑭᖑᓂᕆᓚᐅᖅᑕᖓᓂ ᐊᑎᓕᐅᖅᓯᒪᔪᓄᑦ  
ᑐᒃᓯᕋᐅᑕᐅᔪᒧᑦ  

ᑕᐃᓐᓇ ᓱᓪᓗᓕᖑᔪᖅ ᐱᑕᖃᖁᓪᓗᒍ ᑕᕝᕙᓂ. 
 
ᐅᖃᖅᑎ, ᑖᒃᑯᐊ ᑭᐅᓚᐅᖅᓯᒪᒻᒪᑕ 
ᖃᐅᔨᓴᕐᓂᓚᐅᕐᖓᑕ, ᖃᐅᔨᓴᕐᓂᕋᐃᓪᓗᓂ, 
ᖃᐅᔨᓴᖅᑕᐅᓂᕋᐃᓪᓗᓂ ᓯᕕᑭᑦᑐᒧᑦ 
ᐋᖅᑮᒍᑕᐅᑲᐃᓐᓇᓂᐊᖅᑐᓂᒃ 
ᐱᔭᕇᖅᑐᐅᓂᐊᕐᓚᐅᕐᖓᑕ ᔮᓄᐊᓕ ᐊᒻᒪ 
ᕖᕗᐊᓕᒥᓪᓘᓐᓂᑦ 2010. ᒫᑦᓯᖑᓕᖅᑎᓪᓗᒍ 
ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑲ ᑕᒪᑦᓱᒧᖓ 
ᖃᐅᔨᓴᕐᓂᐅᓚᐅᖅᑐᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᖅᑎᓂᕐᒧᑦ 
ᒥᓂᔅᑕ, ᐊᖓᔪᖅᑳᖅ ᓗᐊᓐ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᓐᓇ 
ᖃᐅᔨᓴᕐᓂᐅᓚᐅᖅᓯᒪᔪᖅ ᑭᖑᓕᕇᒥᒃ 
ᖃᐅᔨᓴᕐᓂᐊᕐᓚᐅᕐᒪᑕ, ᐅᖃᖅᑏ. 
 
ᐊᑕᐅᓯᖅ ᖃᐅᔨᖅᑳᕆᐊᖃᑦᑐᒍ ᖃᓄᖅ 
ᐊᐅᓚᑏᓐᓇᕈᓐᓇᕐᒪᖔᑦᑎᒍᑦ. ᖃᐅᔨᓇᓱᒃᓯᓐᓈᑦ 
ᖃᓄᐃᓕᐅᕐᓂᐊᕐᒪᖔᑕ ᐊᔾᔨᒌᖏᑦᑐᓂᒃ 
ᐃᓱᒪᔅᓲᑎᔅᓴᓂᒃ ᐱᑕᖃᑦᑎᓪᓗᒍ ᓱᓪᓗᓕᐅᔪᒥᒃ 
ᑕᐃᑲᓂ ᖃᐅᓱᐃᑦᑐᒥ ᐊᒻᒪᓗ ᑲᒪᔪᖅ 
ᖃᓄᐃᓕᐅᕆᐊᖃᒻᒪᖔᑦᑕ ᐃᒫᒃ 
ᑕᐃᒫᕈᓗᑐᐃᓐᓈᓂᐊᖏᒻᒪᑦ 
ᑲᒪᒋᓇᓱᐊᖅᐸᓪᓕᐊᑎᓪᓗᒍ ᑕᐃᑲᓂ ᖃᐅᓱᐃᑦᑐᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᖁᔭᓐᓇᒦᒃᓪᓗ ᑭᐅᒻᒪᖓ. 
ᒪᕐᕈᐃᓕᖅᑲᖓᓂᕋᖅᑲᐅᒻᒪᒍ ᑕᐃᒪᓕ ᐊᔾᔨᖓᓂᒃ  
ᐱᑎᑦᑎᔪᓐᓇᖏᓚᖅ ᓴᖅᑮᔪᓐᓇᖏᓚᕐᓗ ᑕᐃᓐᓇ 
ᐊᐃᑉᐸᖓ  

ᐱᔭᕇᖅᓯᒪᓐᖏᒻᒪᑦ ᑭᖑᓪᓕᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᑕᐃᓐᓇ 
ᐊᑐᐃᓐᓇᐅᑉᐸᑦ ᑐᓂᒍᓐᓇᑎᐊᖅᑕᕋ ᐊᔾᔨᖓ ᒫᓐᓇ 
ᐱᓕᕆᐊᖑᔪᖅ ᑕᕝᕗᖓ ᒪᓕᒐᓕᐅᖅᑎᐅᖃᑎᓐᓄᑦ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᕼᐊᒻᒪᓚᒃᑯᓐᓄᑦ ᐅᖃᖃᑎᒋᓪᓗᒋᑦ ᑲᑎᒪᔨᖏᓐᓄᑦ 
ᑕᐃᒃᑯᐊᒎᖅ ᓴᓇᒋᐊᖃᖅᑕᖏᒻᒪᑕ 
ᐱᔭᕇᖅᓯᒪᓇᑎᓪᓗ ᑕᐃᒫᒃ 
ᑲᒪᒋᔭᐅᑦᑎᐊᓐᖏᓗᐊᓕᕐᓂᖓᓄᑦ. ᑖᒃᑯᐊᓕ 
ᒐᕙᒪᒃᑯᑦ ᓴᓇᐅᔭᐅᑦᑕᐃᓕᒪᑎᑦᑎᒻᒪᑖ ᑕᐃᔅᓱᒧᖓ 
ᓱᓪᓗᓕᐅᔪᓂᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᖅᑐᒍᓗ 
ᐊᐱᖅᓱᕐᒪᑦ. ᐄ, ᓱᕋᒃᓯᒪᔪᖅᓯᐅᕈᑎᑕᖃᖅᑐᑦ 
ᑕᒪᑐᒧᖓ ᑕᐃᒪ ᐱᑕᖃᖅᑐᖅ ᑕᕝᕙᓂ.  
 
ᐊᑲᐅᓐᖏᓕᐅᕈᑕᐅᔪᕐᓕ ᑕᐃᑲᓂ ᖃᐅᓱᐃᑦᑐᕐᒥ 35 
ᐊᕐᕌᒍ ᐅᖓᑖᓂ ᐃᒫᒃ 
ᐊᑑᑎᖃᕋᓱᓚᐅᖅᓯᒪᒐᓗᐊᕐᖓᑦ. 
ᐃᒪᐃᑉᐸᓪᓕᐊᒐᓱᐊᖅᑐᒍᓪᓕ ᖃᐅᔨᒐᓱᑦᑐᑕ ᖃᓄᖅ 
ᐊᐅᓚᑏᓐᓇᕈᓐᓇᓂᐊᕐᒪᖔᑎᒍ 
ᐱᐅᓯᒋᐊᖅᑏᓐᓇᓱᓪᓗᒍ ᐃᓚᖏᓪᓗ ᑭᖑᕐᕕᓪᓗᒋᑦ 
ᓱᓇᒃᑯᑖᖑᔪᑦ, ᐃᒫᒃ ᖃᓄᐃᓂᓕᕐᓅᑕᖃᖁᓇᒍ 
ᐃᒥᕐᒧᑦ.  

ᑕᐃᒃᑯᐊ ᓴᓇᒋᐊᖃᖅᑕᕗᑦ ᑭᓯᐊᓂ 
ᐱᑐᖃᕐᔪᐊᕐᒪᕆᐋᓗᒻᒪᑦ ᐱᑐᖃᒻᒪᕆᐅᓕᖅᑎᓪᓗᒋᑦ 
ᐊᑲᐅᓐᖏᓕᐅᕈᑎᖃᓕᓲᓐᖑᒻᒪᑦ. 
ᐊᒃᓱᕈᑦᑎᐊᕋᓱᒃᑲᓗᐊᖅᑐᒍᑦ ᑖᓐᓇ ᐃᒫᒃ 
ᓱᓪᓗᓕᐅᔪᖅ ᐃᒪᖃᐅᑎᓄᑦ 
ᐃᒪᖃᕈᑕᐅᖏᓐᓇᕐᓂᐊᕋᓗᐊᕐᒪᖔᖅ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᐅᖃᕋᑖᕐᒪᑦ 35-ᓂᑦ ᐊᕐᕌᒍᓂᑦ ᑕᐃᓐᓇ 
ᑕᑉᐹᓃᓕᕐᖓᑦ ᐃᒪᐃᒐᔪᖃᑦᑕᕐᖓᑕ 
ᖃᐅᔨᒪᑦᑎᐊᖅᑐᓂᐅᓪᓗᖃᐃ ᕿᓪᓛᖃᑦᑕᖅᑐᑦ. 
 
$125,000-ᓂᑦ ᐱᕙᑦᑑᒐᓗᐊᑦ ᕼᐊᒻᒪᓚᒃᑯᑦ 
ᖃᐅᓱᐃᑦᑐᒥᓕ $425,000-ᕈᔪᖃᑦᑕᓕᕐᖓᑦ. 
ᐊᒃᓱᕈᓐᓇᒻᒪᕆᑦᑐᓂ ᕼᐊᒻᒪᓚᒃᑯᖏᑦ 
ᐱᔨᑦᑎᕋᓱᑦᑐᓄᑦ ᐊᑭᑦᑐᐸᓪᓕᐊᑎᓪᓗᒋᑦ 
ᓴᓇᔾᔪᑕᐅᔪᑦ. ᑕᐃᒪᓕ ᒐᕙᒪᒃᑯᑦ 
ᕿᒥᕐᕈᖃᑦᑕᖅᓯᒪᕙᑦ ᐃᑲᔪᕋᓱᒋᐊᔅᓴᖅ ᓄᓇᓕᐅᔪᓂᑦ 
ᐃᓚᖏᓐᓂᑦ ᐊᑭᓖᓗᑎᓪᓘᓐᓃᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒫᒃ ᐊᑭᖃᕐᖓᓂᓛᒃ 
ᐱᑐᖄᓘᓕᖅᑎᓪᓗᒋᑦ 
ᐊᒃᓱᕈᑦᑎᐊᕐᓂᕋᖅᑲᐅᒐᓗᐊᖅᑯᖓ 
ᖃᐅᔨᒪᓇᓱᐃᓐᓇᖅᑐᑎᒍ ᑕᐃᓐᓇ ᐃᒪᖃᕈᑕᐅᕙᑦᑐᖅ 
ᓱᓪᓗᓕ ᐊᒻᒪᓗ ᖃᓄᖅᑑᖃᑎᒋᓗᒋᑦ ᓄᓇᓕᐅᔪᑦ 
ᐊᑭᑭᓈᖅᓯᒪᓂᖅᓴᒃᑯᑦ ᖃᓄᕐᓗ ᐃᑲᔪᕈᓐᓇᕈᑦᑕ 
ᐃᑲᔪᕋᓱᖃᑦᑕᕐᓗᑕ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒥᔅᑕ 
ᖁᒻᒧᐊᑦᑐᖅ.  
 
ᐊᐱᖅᑯᑦ 256 - 3(2): ᕿᑭᖅᑖᓗᒻᒥ ᑐᒃᑐᐃᑦ 

ᐊᒥᓲᓂᖏᓐᓂᑦ ᓈᓴᐅᓂᖅ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᔪᒪᔪᖓᓕ ᑖᔅᓱᒧᖓ ᒥᓂᔅᑕᐅᔪᒧᑦ ᑖᓂᐅᓪ 
ᓯᐅᑦᓴᒃ. 
 
ᑕᐃᒪᐃᓛᒃ ᑕᖅᑭᕆᓚᐅᖅᑕᑎᓐᓂ ᐱᕙᓪᓕᐊᔪᒃᑯᑦ 
ᑐᓴᖅᑎᑕᐅᔪᒐᑦᑕ ᕿᑭᖅᑖᓗᒻᒥ ᑐᑦᑐᐃᒡᒎᖅ 
ᓈᓴᖅᑕᐅᑦᑎᐊᓛᕐᖓᑕ.  ᑕᒪᓐᓇᑭᐊᕐᖓᐃ ᖃᖓ 
ᐱᒋᐊᖅᑕᐅᓛᕐᒪᖔᖅ ᑐᑭᓯᔪᒪᑦᑕᖅᑯᖓ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
(ᑐᓵᔨᑎᒍᑦ) ᒥᓂᔅᑕ ᐊᕙᑎᓕᕆᓂᕐᒧᑦ, ᐊᖓᔪᖅᑳᖅ 
ᑖᓂᐅᓪ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑐᓴᐅᒪᒐᓗᐊᖅᑐᖓ 
ᓈᓴᖅᑕᐅᓂᐊᕐᓂᖏᓐᓄᑦ ᕿᑭᖅᑖᓗᒻᒥ ᑐᑦᑐᐃᑦ 
ᑭᓯᐊᓂ ᑐᓴᖅᑎᑕᐅᕙᓪᓚᐃᒻᒪᑕ 
ᖃᓄᐃᓕᐅᕋᔭᕐᓂᖏᑦ ᓄᓇᓕᐅᔪᑦ ᑕᒪᓐᓇ 
ᐸᕐᓇᒍᑎᔅᓴᒥᑦ ᓴᓇᕙᓪᓕᐊᔪᒍᑦ 
ᕿᑭᖅᑖᓗᒻᒥᑐᐃᓐᓇᐅᖏᑦᑐᖅ ᓄᓇᕗᓕᒫᒧᑦ. 
ᓄᓇᓕᓐᓂ ᐅᖃᖃᑎᖃᖃᑦᑕᖅᑐᑦ ᒫᓐᓇᐅᔪᖅ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᒃᓪᓗ ᒥᓂᔅᑕ. ᖃᖓᐸᓗᑭᐊᕐᖓᐃ 
ᑕᒪᑐᒥᖓ ᑐᓴᓛᖅᑲ ᑐᓴᕐᓂᐊᖅᑐᒋᕙ 
ᐃᖏᕐᕋᓯᒋᐊᕈᓐᓇᖅᓯᒐᔭᕐᒪᖔᑕ? ᖃᖓᐸᓗᒃ  

ᑕᒪᑐᒥᖓ ᐱᒋᐊᕐᓗᑎᑦ ᑕᒪᓐᓇ ᓄᓇᓕᓐᓂ 
ᓂᓪᓕᐊᖃᑎᖃᕐᓂᖅ ᖃᖓ ᐱᔭᕇᕋᔭᖅᑑᔮᕐᒪᖔᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓚᕆᖏᑦᑐᖓ 
ᖃᓄᑎᒋᐅᓛᕐᒪᖔᖅ ᑭᓯᐊᓂ 
ᖃᐅᔨᒋᐊᒃᑲᓐᓂᕈᓐᓇᖅᑐᖓ ᐊᒻᒪᓗ ᑐᓴᖅᑎᓪᓗᒍ 
ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 257- 3(2): ᓇᓄᓕᕆᓂᖏᑦ ᑲᓇᑕ 

ᐊᒻᒪ ᐊᑯᑭᑦᑐᑦ ᐊᑯᓐᓂᖓᓂ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐅᐊᑦᑎᐊᖅ ᐊᐱᖅᓱᖅᑐᖓ ᒥᓂᔅᑕ ᓯᐅᑦᓴᒃᒧᑦ 
ᐊᐱᕆᔪᓐᓇᖅᑲᐅᖏᓇᒃᑭᑦ ᐃᓚᒋᖏᓗᐊᕐᒪᒋᑦ ᑖᒃᑯᐊ 
ᓱᓕ ᓇᓄᐃᑦ ᒥᒃᓵᓄᑦ ᐊᐱᕆᔪᒪᔪᖓ. 
ᐊᐱᖅᓱᖅᑲᐅᔭᒪ ᐊᔾᔨᒋᖏᑕᖓᓂᒃ. ᐃᓛᒃ 
ᓇᓗᓕᖅᓯᒪᒐᒪ ᖃᓄᐃᒻᒪᑦ ᒥᓂᔅᑕ 
ᐋᖅᑭᒃᓯᔪᒥᓂᐅᒻᒪᖔᑦ ᖁᓕᓂᒃ ᓇᓄᕐᓂᒃ 
ᓇᓐᓄᒐᔅᓴᐅᔪᓂᒃ ᐲᖅᓯᖃᑦᑕᕈᒪᓪᓗᓂ ᐊᕐᕌᒍᑕᒫᑦ, 
ᐊᕐᕌᒍᓄᑦ ᑎᓴᒪᓄᑦ.  
 
ᐅᑯᐊ ᑐᓴᐅᒪᒐᑦᑕ ᖃᐅᔨᒪᒐᑦᑕᓗ joint 
commission-ᖑᓂᕋᖅᑕᐅᔪᑦ ᐊᑯᑭᑦᑐᓂ ᑎᓴᒪᑦ, 
ᑲᓇᑕᒥ ᑎᓴᒪᑦ, ᑲᑎᒪᖃᑦᑕᓂᐊᕐᒪᑕ 
ᐋᖅᑭᒃᓱᐃᓇᓱᓪᓗᑎᒃ. ᖃᓄᖅ ᑕᒪᓐᓇ quota 
system, Davies Strait-ᒧᑦ ᑐᕌᖓᔪᑦ 
ᑲᒪᒋᔭᐊᔭᕆᐊᖃᓐᓂᐊᕐᒪᖔᑦ. ᐊᓪᓛᑦ 
ᐅᐱᓐᖓᔅᓵᖑᖅᑰᖅᑐᖅ ᑕᒪᓐᓇ 
ᑲᑎᒪᔾᔪᑕᐅᑲᑕᓐᓂᐊᕐᒪᑦ. ᖃᓄᖅ ᑭᓱ ᖃᓄᐃᒻᒪᑦ 
ᑖᒃᑯᐊ ᑲᑎᒪᓚᐅᓐᖏᑎᓪᓗᒋᑦ ᓱᓕ. 
 
ᐃᓛᒃ ᐅᖃᓚᐅᓐᖏᑎᓪᓗᒋᑦ ᒥᓂᔅᑕᒧᑦ ᐃᒪᓐᓇ 
ᐋᖅᑭᒍᓐᓇᖅᑰᖅᑐᓚᐅᖅᑎᓐᓇᒋᑦ. ᑖᒃᑯᐊ ᖁᓕᑦ 
ᐲᖅᑕᐅᑲᐅᑎᒋᑦᑕᕐᒪᖔᑕ ᐊᕐᕌᒍᓄᑦ ᑎᓴᒪᓄᓪᓗ  

ᑕᐃᒪᐃᓕᐅᖅᑕᐅᓂᐊᕐᓗᑎᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑑᔪᖅ 
ᐊᕙᑎᓕᕆᓂᕐᒧᑦ, (ᑐᓵᔨᑎᒍᑦ) ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᖁᓚᓐᖏᑦᑐᖓ 
ᖃᐅᔨᒪᔪᒃᓴᐅᔪᖅ ᒫᓕᒐᓕᐅᖅᑎ ᑖᓐᓇ ᐅᕙᖓᑐᐊᖅ 
ᐃᓱᒪᓕᐅᓚᐅᓐᖏᓐᓇᒪ. ᑖᓐᓇ 
ᐋᖅᑭᒃᑕᐅᓇᓱᓕᓚᐅᖅᑐᖅ ᐊᕐᕌᒎᓗᐊᒥᖅᑲᐃ 
ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑎᒍᑦ. ᑕᐃᒃᑯᐊᓗ 
ᐃᓚᐅᕙᑦᑐᑦ ᐱᖃᑕᐅᓪᓗᑎᒃ ᓄᓇᓕᐅᔪᓪᓗ ᐊᒻᒪᓗ 
ᑲᑐᔾᔨᖃᑎᒌᑦ, ᑐᓐᖓᕕᒃᑯᓪᓗ. ᑖᓐᓇ ᓄᓇᕗᑦᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ 
ᑕᐃᒪᐃᖁᔭᐅᓚᐅᖅᑐᖅ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᓕ ᓱᒻᒪᑦ ᑕᐃᒃᑯᐊ ᑲᑐᔾᔨᓪᓗᑎᒃ 
ᐊᑯᑭᑦᑐᓃᖔᖅᑐᑦ ᑲᓇᑕᒦᖔᑐᓪᓗ ᑭᓱᒥᒃ 
ᑲᑎᒪᔾᔪᑎᖃᓛᖅᑲᑦ ᕿᒥᕐᕈᓇᕐᓂᖃᓛᖅᐸᑦ. 
 
ᒪᓕᓪᓗᒍ ᓄᓇᑖᕈᑕᐅᓯᒪᔪᒥᒃ ᒐᕙᒪᒃᑯᑦ 
ᑲᒪᔭᕆᐊᖃᓐᖓᑕ ᓄᓇᓂᒃ ᓴᓂᖅᕙᒃᑕᐅᓯᒪᔪᓂᒃ. 
ᐃᓛᒃ ᐃᓄᐃᑦ ᑲᑐᔾᔨᖃᑎᒌᖑᔪᓂᒃ 
ᕿᓚᓗᒐᓐᓄᓘᓐᓂᑦ, ᑑᒑᓕᓐᓄᓘᓐᓃᑦ 
ᐊᓯᖏᓐᓄᓪᓗ. ᓱᒻᒪᓄᑯᐊ 
ᐃᑉᐱᒋᔭᐅᖏᑎᐊᒻᒪᕆᑉᐸᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓛᒃ ᑲᑎᒪᕙᑦᑐᑦ  

ᑲᑐᔾᔨᖃᑎᒌᖑᔪᑦ ᖁᔭᓈᖅᑕᐅᓯᒪᓐᖏᑦᑐᑦ 
ᐋᖅᑮᓚᐅᖅᓯᒪᔪᑦ ᑕᐃᒪᐃᑦᑐᓂᒃ ᐱᔾᔪᑎᖃᑦᑐᑎᒃ. 
 
ᖃᐅᔨᒪᔪᔅᓴᐅᒻᒥᔪᑦ ᐊᑯᑭᑦᑐᒥᐅᑦ 65-ᓄᑦ 
ᓇᓐᓄᒍᓐᓇᓕᖅᑐᖅ 150-ᐅᓗᐊᖅᑐᓂᒃ 
ᐱᖃᑦᑕᓚᐅᖅᓯᒪᔪᑦ. ᑖᒃᑯᐊᑦᑕᐅᖅ ᐃᒫᒃ 
ᓴᐳᔾᔨᓯᒪᓇᓱᐊᕐᒥᒻᒪᑕ ᑕᒫᓐᖓᓪᓕ ᐱᒋᐊᖅᑐᑦ. 
ᑲᑐᔾᔨᖃᑎᒌᖃᑦᑕᕐᓂᐊᕋᑦᑕ ᑕᐃᒪᓕ 
ᖃᐅᔨᒪᓂᐊᕐᖓᑕ Baffin Bay-ᒥ ᓇᓄᖏᑦ 
ᖃᑦᑎᐅᒻᒪᖔᑕ ᑕᒪᒃᑯᐊ 
ᐃᓱᒪᓕᐅᕈᑕᐅᖃᑦᑕᓂᐊᕐᖓᑕ ᑲᑐᔾᔭᐅᓗᑎᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᓄᓇᑖᕈᑏᑦ ᓇᓗᓇᐃᖅᓯᒪᑦᑎᐊᕐᖓᑕ 
ᐅᖃᖅᓯᒪᔪᒥᒃ ᑖᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ 
ᑕᒪᒃᑯᐊ ᑎᒃᑯᐊᖅᑕᐅᓯᒪᔪᑦ ᓲᕐᓗ ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᑦ RWO, ᓄᓇᕗᑦᒥ 
ᐆᒪᔪᓕᕆᔨᕐᔪᐊᒃᑯᑦ ᐃᒪᐃᓐᓂᐊᖅᐳᑦ 
ᐃᓱᒪᔅᓴᖅᓯᐅᕈᑎᖃᕐᓗᑎᑦ ᑭᓱᓂᑦ 
ᐊᑐᓕᖁᔭᓕᐅᕆᐊᖃᕐᒪᖔᑕ ᐱᔾᔪᑎᒋᓪᓗᒋᑦ 
ᒐᕙᒪᒃᑯᑦ. ᑕᒪᓐᓇ ᐊᑐᖅᑕᐅᔫᔮᓐᖏᒻᒪᑦ ᑖᓐᓇ 
ᒥᓂᔅᑕ ᓇᓗᓇᐃᖅᕕᒋᒍᓐᓇᖅᐹᖓ ᑕᒪᓐᓇ 
ᐊᑦᑕᓇᕐᓂᖃᓐᖏᑦᑎᐊᕐᓂᖓᓂ ᑖᓐᓇ ᐊᑯᑭᑦᑐᒥ 
ᐊᖏᕈᑎ ᓱᕋᑦᑕᐅᖏᒃᑲᓗᐊᕐᒪᖔᖅ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒪᓕᒐᓕᐅᖅᑎ 
ᓱᓇᒥᒃᑭᐊᖅ ᐅᖃᖅᐸᓪᓚᐃᔫᒐᓗᐊᖅ. ᑭᓯᐊᓂ ᑖᒃᑯᐊ 
ᐃᒃᐱᒋᑦᑎᐊᑕᒃᑲ ᓄᓇᑖᕈᑏᑦ. 
 
ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ ᐃᒪᓐᓇ  

ᐊᑐᓕᖁᔭᔅᓴᓂᑦ ᐅᕙᑦᑎᓐᓄᑦ ᑐᓂᓯᖃᑦᑕᕐᖓᑕ.  
ᑖᒃᑯᐊ ᐃᓚᐅᓂᖃᕈᒪᔪᑦ ᐅᖃᐅᓯᕆᔭᖏᑦ 
ᐃᓚᐅᓂᖃᖅᑐᐃᓐᓇᐃᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ ᐃᓚᐅᒻᒪᑕ ᐊᒻᒪᓗ 
ᐅᖃᕐᕕᐅᔪᐃᓐᓇᐅᖃᑦᑕᖅᑐᑦ 
ᐃᓱᒪᓕᐅᕈᑎᖃᓚᐅᖅᑎᓐᓇᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐱᑕᖃᕆᐊᖃᕐᒪᑦ ᓇᓗᓇᐃᖅᓯᒪᑦᑎᐊᖅᑐᒥᑦ 
ᑕᑯᔅᓴᐅᑎᐊᖅᑐᒥᑦ ᑖᒃᑯᐊ ᐃᑲᔪᖅᑎᒌᑦᑐᑦ 
ᐆᒪᔪᓕᕆᓂᕐᒧᑦ ᐱᔾᔪᑎᒋᓪᓗᒋᑦ ᑖᒃᑯᐊ ᓄᓇᑖᕈᑏᑦ. 
ᐱᓕᕆᐊᔅᓴᖃᖅᑎᑕᐅᒐᑦᑕ ᓄᓇᕗᑦ ᒐᕙᒪᐅᓪᓗᑕ 
ᐊᐅᓚᑦᑎᖁᔭᐅᓪᓗᑕ ᐆᒪᔪᕐᓂᑦ ᓂᖅᔪᑎᓂᑦ 
ᑭᒡᒐᖅᑐᕐᓗᒋᑦ ᐊᖑᓇᓱᒃᑏᑦ ᐊᒻᒪᓗ 
ᓄᓇᑖᖃᑕᐅᓯᒪᓪᓗᑎᑦ ᓲᕐᓗ. 
 
ᐃᓛᓐᓂᒃᑯᑦ ᓇᓗᔫᔮᓕᖃᑦᑕᕋᑦᑕ 
ᖃᓄᐃᓕᐅᓕᕋᓗᐊᕐᒪᖔᑕ ᑖᒃᑯᐊ ᒐᕙᒪᒃᑯᑦ 
ᐊᐅᓚᑦᑎᓂᕐᒧᑦ ᓵ ᖃᖓᓃᒋᐊᖃᕋᓗᐊᕐᒪᖔᑕ 
ᐊᑖᓂ ᐃᔨᖅᓯᒪᓐᖏᓪᓗᑎᑦ. ᒥᓂᔅᑕ 
ᓇᓗᓇᐃᖅᓯᒍᓐᓇᖅᑲ ᑕᕝᕗᖓ ᒪᓕᒐᓕᐅᕐᕕᒻᒧᑦ 
ᑭᒃᑯᓕᒫᑦ ᓱᓇᐃᑦ ᑖᒃᑯᐊ ᓵ 
ᖃᖓᓅᑦᑎᐊᖅᑕᐅᓪᓗᑎᑦ ᑕᑯᔅᓴᐅᑎᑦᑎᐊᓂᐊᖅᑲᑦ 
ᑕᒪᒃᑯᐊ ᐊᑐᖅᑕᐅᒋᐊᓖᑦ ᐃᓕᖅᑯᓯᐅᒋᐊᓖᑦ 
ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᒍᓐᓇᖅᑐᒍᑦ 
ᑕᕝᕙᓐᖓᑦ ᒐᕙᒪᒃᑯᓐᓂᑦ ᑖᒃᑯᐊ ᑕᑯᔅᓴᐅᑎᐊᕐᒪᑕ. 
ᑖᒃᑯᐊ ᐱᓕᕆᖂᕋᑦᑕ ᑖᒃᑯᐊ 
ᐃᑲᔪᑦᑕᐅᑦᑎᐊᖁᓪᓗᒋᑦ ᓄᓇᕗᒻᒥᐅᑦ. 
 
ᑕᒪᒃᑯᐊ ᐋᖅᑭᒃᓱᖅᑕᐅᓯᒪᒻᒪᑕ ᐃᓚᐅᓂᖃᖅᑐᓕᒫᑦ 
ᑕᕝᕙᓂ ᑲᒥᓯᓇᐃᑦ  

ᓄᓇᕗᑦ ᑐᓐᖓᕕᒃᑯᑦ, ᓄᓇᕕᒃᑯᓪᓗ ᑖᒃᑯᐊ 
ᓄᓇᑖᕈᑎᓂᑦ ᑲᒪᔨᐅᔪᑦ ᑕᒪᒃᑯᓂᖓ 
ᐊᖏᕈᑎᖃᓚᐅᕐᖓᑕ ᑖᒃᑯᐊ ᑲᑎᒪᔨᐅᓂᐊᖅᑐᓂᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓚᐅᒋᓪᓗᑎᑦ, 
ᒐᕙᒪᒃᑯᓪᓗ ᐃᓚᐅᓪᓗᑎᑦ ᑕᒪᒃᑯᐊ 
ᐃᓚᐅᓂᖃᖅᑐᓕᒫᑦ ᑭᒡᒐᑐᖅᑕᐅᔪᐃᓐᓇᐃᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 
ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 258- 3(2): ᐊᐅᒫᓗᒃᓯᐅᕐᓂᖅ 

ᖁᑦᑎᑦᑐᒥ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᖓᓐᓄᑦ 
ᐊᕙᑎᓕᕆᔨᒃᑯᑦ, ᒥᓂᔅᑕ ᓯᐅᑦᓴᒃ. 
 
ᑕᐃᒪ ᐱᔾᔪᑎᒋᓪᓗᒍ ᒐᕙᒪᑐᖃᒃᑯᑦ ᒥᔅᑕ ᕼᐋᐳ 
ᐅᖃᓚᐅᖅᑐᖅ ᒐᕙᒪᒃᑯᑦ ᐋᖅᑭᔅᓰᒋᐊᕐᓂᐊᖅᑐᑦ 
ᐅᑭᐅᖅᑕᖅᑐ ᐋᖅᑭᒋᐊᖅᑕᐅᑎᓪᓗᒍ ᑕᒪᒃᑯᐊ 
ᓄᓇᒥᐅᑕᐃᑦ ᐱᕙᓪᓕᐊᑎᑕᐅᒍᓐᓇᖁᓪᓗᒋᑦ ᐊᒻᒪᓗ 
ᓴᐳᔾᔭᐅᔾᔪᑎᖃᑦᑎᐊᓂᖅᓴᐅᓗᑎᑦ ᐊᕙᑎᕗᑦ.  
 
ᑕᐃᒪ ᐊᐅᒫᓗᓐᓂᑦ ᐅᔭᕋᓐᓂᐊᕈᒪᓂᐊᖅᑰᕐᒪᑕ 
ᑕᑉᐹᓂ ᖁᑦᑎᑦᑐᒥ ᑕᐃᒃᑯᐊ ᐃᓄᐃᑦ 
ᐊᑦᑐᖅᑕᐅᓂᖏᓐᓄᑦ ᐃᑲᔪᑏᑦ ᐊᒻᒪᓗ ᓄᓇᕗᑦ 
ᒐᕙᒪᖏᑦ ᐊᐅᓚᑎᑦᑎᖏᒻᒪᑕ ᑖᒃᑯᓂᖓ 
ᑲᑎᒪᔨᕋᓛᓂᑦ ᑭᓯᐊᓂ ᓄᓇᕗᑦ ᒐᕙᒪᖏᑦ 
ᑐᓂᓯᒍᓐᓇᕐᒪᑕ ᑐᒃᓯᕋᐅᑎᒥᓐᓂᒃ.  
 

ᓄᓇᕗᑦ ᒐᕙᒪᒃᑯᖏᑦ ᑐᓂᓯᓚᐅᖅᑲᑦ ᐃᓱᒪᒋᔭᒥᓂᑦ 
ᑕᒪᒃᑯᐊ ᐱᔾᔪᑎᒋᓪᓗᒋᑦ ᐊᐅᒫᓗᐃᑦ 
ᐅᔭᕋᓐᓂᐊᖅᑕᐅᒐᔭᕐᓂᖏᓐᓂ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᐊᕙᑎᓕᕆᓂᕐᒧᑦ ᒥᓂᔅᑕ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑕᐅᔪᖅ 
ᑐᕌᖅᑎᒍᒪᒐᒃᑯ ᒥᓂᔅᑕᐅᖃᑎᒐᓄᑦ 
ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ, 
ᒥᓂᔅᑕ ᐲᑕ ᑕᑉᑑᓇ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, 
ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐊᐱᕆᕋᑖᖅᑕᖓ ᖁᔭᒋᕙᕋ 
ᐃᓱᒪᓕᐅᕈᑎᖃᓚᐅᖅᑐᒍᑦ ᕿᐱᓗᒍᒪᓪᓗᒍ ᑕᐃᒃᑯᐊ 
ᑲᑉᐸᓂᐅᔪᑦ ᑕᑉᐹᓃᑦᑐᖅ ᒫᓐᓇ Weststar. 
ᐋᖅᑭᒋᐊᕆᖁᓚᐅᕋᒃᑯ ᑐᓂᓯᒃᑲᓂᕐᓗᑎᓪᓘᓐᓃᑦ 
ᑐᒃᓯᕋᐅᑎᖏᓐᓂᒃ. ᓲᕐᓗ ᑕᒪᓐᓇ ᐋᒡᒑᖅᑐᖅ. 
 
ᖃᒃᓯᑲᓪᓚᐅᒻᒪᑕ ᑲᑐᔾᔨᖃᑎᒌᑦ ᖃᓪᓗᓈᑦ 
ᓄᓇᖏᓐᓂ. ᑖᒃᓱᒥᖓ ᐃᓂᐅᔪᒥᒃ 
ᐊᐅᒫᓗᒃᑕᖃᑦᑐᒥᒃ ᐃᒪᓐᓇ 
ᓴᓂᕐᕙᒃᑕᐅᓯᒪᖁᔭᐅᓚᐅᕐᖓᑦ. ᐊᒻᒪᓗ ᑖᒃᑯᐊ 
ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᑎᓕᕆᔾᔪᑏᑦ 
ᑖᒃᑯᓂᖓ ᕿᐱᓘᑎᖃᖅᓯᒪᒋᓪᓗᑎᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒃᑯᐊ ᑭᒡᒐᑐᕐᓗᒋᑦ ᖁᑦᑎᑦᑐᒥᐅᑦ 
ᑕᐃᒪᓐᓇᐃᒍᒪᒐᑦᑎᒍ. ᑕᒪᒃᑯᐊ ᐆᒪᔪᐃᑦ ᑕᑉᐹᓃᑦᑐᑦ 
ᓴᐳᔾᔭᐅᖁᓪᓗᒋᑦ. 
 
ᑐᑭᓯᐅᒪᑦᑎᐊᕈᒪ ᒥᓂᔅᑕᐅᑉ ᐅᖃᐅᑎᖓᓐᓂᒃ. 
ᑕᐃᒃᑯᐊ ᐅᔭᕋᓐᓂᐊᖅᑏᑦ ᑕᐃᑯᖓ  

ᑐᓂᓯᒃᑲᓐᓂᖅᓯᒪᕚᑦ ᑲᒪᒍᒪᓪᓗᑎᒃ. ᓲᕐᓗ 
ᐅᔭᕋᓐᓂᐊᕐᓗᑎᓪᓘᓐᓃᑦ, ᕿᓈᔭᔅᓯᓐᓈᑦ ᐊᒻᒪᓗ 
ᖃᐅᔨᓴᕐᓗᑎᒃ. ᑎᑎᕋᐅᑎᒋᕙᓪᓕᐊᓪᓗᒋᑦ 
ᓱᓇᑕᖃᒻᒪᖔᑦ ᑕᑉᐸᓐᓇ ᐃᓂᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᒃᑲᓪᓕ ᑐᓂᓯᒃᑲᓂᖅᓯᒪᖏᑦᑐᑦ 
ᐱᓕᕆᐊᖃᕈᒪᓪᓗᑎᒃ ᑕᑉᐹᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑐᑭᓯᐅᒪᑦᑎᐊᕐᓂᐊᕋᒪ ᑐᑭᓯᑦᓯᐊᕐᒪᖔᕐᒪ. 
ᒐᕙᒪᒃᑯᓪᓗ ᖃᓄᐃᓕᖓᕙᑦ ᒫᓐᓇ ᑕᐃᓐᓇ ᒥᓂᔅᑕ 
ᑭᐅᖅᑲᐅᒻᒪᑦ ᖃᓄᐃᓕᐅᖅᓯᒪᓂᖏᓐᓂᒃ ᑖᒃᑯᐊ 
ᒐᕙᒪᒃᑯᑦ ᐃᓚᐅᓂᖃᕈᒪᕙᑦ ᐱᐅᔅᓴᖅᑲᑦ 
ᐅᔭᕋᓐᓂᐊᖅᑐᖃᕋᔭᖅᐸᑦ ᑖᒃᑯᓂᖓ ᐃᑯᒫᓗᓐᓂᒃ, 
ᐊᐅᒫᓗᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒫᓐᓇ ᐅᖃᕈᓐᓇᓐᖏᓐᓇᒪ ᒫᓐᓇᐅᔪᖅ 
ᖃᓄᐃᓕᖓᔾᔪᑎᖃᒻᒪᖔᑦᑕ ᑖᒃᓱᒥᖓ ᑲᑉᐸᓂᐅᔪᒥᒃ 
ᑕᑯᓯᒪᒐᑦᑕ, ᑕᑯᓯᒪᓐᖏᓐᓇᑦᑕᐃᓛᒃ ᑐᒃᓯᕋᐅᑎᒥᒃ 
ᓈᒪᔪᒥᒃ ᖃᓄᑎᒋᑦ ᐱᓕᕆᐊᖃᕐᓂᐊᕐᒪᖔᑕ 
ᑖᒃᑯᓂᖓ ᓄᓇᐅᑉ ᐃᓗᐊᓃᑦᑐᓂᒃ. 
 
ᑖᒃᑯᐊ ᐊᑐᓕᖁᔭᓕᐅᖅᑐᖃᕇᖅᑲᑦ ᐅᕝᕙᓘᓐᓂᑦ 
ᐋᖅᑭᒋᐊᕆᓂᐊᖅᐸᑕ ᑕᐃᒃᑯᐊ ᑐᒃᓯᕋᐅᑎᒥᓂᒃ  

ᑲᒻᐸᓂᐅᔪᑦ. ᑖᒃᑯᐊ ᓄᓇᕗᑦᒥᐅᑦ 
ᐊᒃᑐᖅᑕᐅᓂᖏᓐᓄᑦ ᐊᖏᕈᑏᑦ 
ᐋᖅᑭᒃᑕᐅᒋᐊᖃᒻᒥᒻᒪᑕ ᐃᓱᒫᓘᑎᒋᒐᑦᑎᒍ. ᑖᒃᑯᐊ 
ᒐᕙᒪᒃᑯᓪᓕ ᐃᓱᒫᓘᑎᒋᒻᒪᔾᔪᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᒪᓐᓇᐃᓕᒐᓱᐊᕋᓗᐊᕋᒪ ᐸᐅᑉᐹᖁᑎᖃᒻᒪᖔᑕ 
ᒐᕙᒪᒃᑯᑦ ᑎᑎᕋᖅᓯᒪᔪᓂᒃ ᓱᕐᓗ ᑖᒃᑯᓄᖓ NIRB-
ᑯᓐᓄᑦ ᑐᓂᒐᔭᖅᑕᖏᓐᓂᒃ ᖃᓄᐃᓕᖓᔾᔪᑎᖏᓐᓂᒃ 
ᒐᕙᒪᒃᑯᑦ. 
 
ᐄ, ᐃᒪᓐᓇ ᐅᖃᓚᐅᖅᑑᒐᓗᐊᑦ ᐃᑉᐸᔅᓴᖅ ᑖᒃᑯᐊ 
ᒪᓕᑐᐃᓐᓇᕐᓂᐊᕐᓂᕋᖅᖢᑎᒃ ᑖᒃᑯᐊ NIRB-ᑯᑦ 
ᐃᓱᒪᓕᐅᕈᑎᖓᓐᓂᒃ. ᐃᒪᓐᓇ ᐅᖃᐅᓯᒃᓴᒥᒃ 
ᐱᒍᒪᒍᓐᓇᕋᓗᐊᕋᒪ ᑖᒃᑯᓄᖓ 
ᓂᕈᐊᖅᑕᐅᓯᒪᔪᖁᑎᒃᑲᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᑐᒃᓯᕋᐅᑏᑦ ᑐᓂᔭᐅᒑᖓᑕ 
ᓄᓇᕘᒻᒥ ᐃᓄᐃ ᐊᒃᑑᑕᐅᑎᓪᓗᒋᑦ ᐃᑲᔫᑎᓄᑦ 
ᖃᐅᔨᒋᐊᖅᑕᐅᖃᑦᑕᖅᑐᑦ 
ᐋᖅᑭᒋᐊᖁᔭᐅᓪᓗᑎᓪᓘᓐᓃᑦ 
ᐊᖏᕈᑕᐅᓪᓗᑎᓪᓘᓐᓃᑦ. ᐊᖏᕈᑕᐅᑉᐸᑦ ᑖᒃᑯᐊ 
NIRB-ᑯᑦ ᑎᓕᐅᕈᑎᖏᑦ ᒪᓕᓪᓗᒋᑦ 
ᐸᕐᓇᐅᑎᖃᕆᐊᖃᕐᖓᑕ, ᐸᕐᓇᐅᑎᖃᑦᑎᓐᓇᒋᑦ 
ᑭᓇᒃᑯᑦ ᐋᖅᑭᒃᓯᒪᔾᔪᑎᖃᔾᔮᖏᒻᒪᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᖅ 7. 
ᑎᑎᕋᖅᓯᒪᔪᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 
ᑭᐅᔾᔪᑏᑦ ᑎᑎᕋᖅᓯᒪᔪᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 
ᒪᑐᐃᖅᓯᒋᐊᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. 
ᑭᐅᔾᔪᑏᑦ ᑮᓇᐅᔭᖅᑑᑎᒃᓴᐃᑦ 
ᐅᖃᐅᓯᕆᐊᕐᖓᐅᑕᐅᓚᐅᕐᓂᖏᓐᓄᑦ. ᑲᑎᒪᔾᔪᑎᒃᓴᖅ 
11. ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᖅ 
12. ᐅᓂᒃᑳᖏᑦ ᑲᑎᒪᔨᕋᓛᑦ ᐊᒻᒪ  

ᑲᑎᒪᔨᕋᓛᖑᑲᐃᓐᓇᖅᑐᑦ. ᑲᑎᒪᔾᔪᑎᒃᓴᖅ 13. 
ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓪᓗᑎᒃ ᒪᓕᒐᒃᓴᓂᑦ. 
ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᒥᔅᑕ ᓂᓐᖓᖅ.  
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 120 - 3(2): 

ᐳᐃᔾᔪᕌᕐᕕᒃᓴᒧᑦ ᓇᓕᕌᕈᑎᒃᓴᓂᑦ ᕿᒥᕐᕈᓂᖅ 
(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓴᖅᑭᑎᑦᑎᒍᒪ ᐊᔾᔨᖏᓐᓂᒃ ᐳᐃᔾᔪᕋᕐᕕᖃᕈᓐᓇᓂᐅᑉ 
ᓄᓇᓕᓐᓂ ᒐᕙᒪᓕᕆᓂᕐᒧᓪᓗ ᐱᔨᑦᑎᕋᖅᑎᒃᑯᓐᓄᑦ 
ᐊᒻᒪ ᖁᔭᒋᓪᓗᒍ ᒥᓂᔅᑕᖓ ᐊᔾᔨᖓᓂᒃ 
ᖃᐃᑦᑎᓚᐅᕐᒪᑦ. ᓴᖅᑭᒍᒪᔾᔪᑎᒋᔭᕋ ᓄᑖᐸᓘᒻᒪᑦ 
ᐊᓪᓚᒃᓯᒪᓪᓗᓂ ᕕᕝᕗᐊᕆ 19 2010. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᓴᖅᑭᑕᐃᓂᖏᑦ ᑎᑎᖅᑲᐃᑦ. ᒥᔅᑕ ᓯᐅᑦᓴᒃ.  
 
ᓴᖅᑭᑕᐅᔪᖅ ᑎᑎᖅᑲᒃ 121 - 3(2): 2009-ᒥ 

ᐊᕙᑎᓕᕆᓂᕐᒧᑦ ᐱᔪᓐᓇᐅᑎᓄᑦ ᒪᓕᒐᕐᒧᑦ 
ᐊᕐᕌᒍᑕᒫᑦ ᐅᓂᒃᑳᖅ (ᓯᐅᑦᓴᒃ) 

 
ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑎᑦᑎᔩ ᓴᖅᑭᑎᑦᓯᒍᒪᒐᒪ ᑎᑎᕋᖅᓯᒪᔪ 2009 
ᐊᕙᑎᓕᕆᓂᕐᒧ ᐱᔪᓐᓇᐅᑎᖃᕐᓂᕐᒧ ᐱᖁᔭᐃᑦ 
ᐊᕐᕌᒍᑕᒫᖅᓯᐅᑏ ᐅᓂᒃᑳᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᒥᔅᑕ ᐃᐊᓕᐊᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 122 - 3(2): 

ᑕᑯᒥᓇᖅᑐᓕᐅᖅᑕᐅᓯᒪᔪᑦ ᐊᒻᒪ 
ᑕᑯᒥᓇᖅᑐᓕᐅᖅᑏᑦ ᓯᓚᑦᑐᓴᕐᕕᒻᒥ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ ᐅᐱᒍᓱᒃᑲᒪ ᓴᖅᑭᑎᑦᓯᒍᓐᓇᕆᐊᒃᓴᖅ 
ᐱᓕᕆᐊᕆᓯᒪᔭᖏᓐᓂ ᒪᒃᑯᒃᑐᐃ ᐃᒃᐱᐊᖅᔪᖕᓂ 
ᒪᓕᒐᓕᐅᖅᑎᐅᓪᓗᖓ ᖁᑦᑎᑦᑐᓄ ᐅᐱᒍᓱᒃᑲᒪ 
ᐱᓕᕆᐊᖏᓐᓂ ᐅᖃᖅᑏ. ᑖᒃᑯᐊ ᓴᖅᑭᑉᐸᒃᑲ 
ᓴᓇᓐᖑᐊᖅᑏ ᓴᓇᓐᖑᐊᓂ ᓴᓇᓐᖑᐊᖅᑏᓪᓗ 
ᐃᒃᐱᐊᖅᔪᖕᒥ ᓄᓇᕘᖕᒥ. 
 

ᐱᐅᖅᓱᐊᕆᒍᒪᒻᒪᑕ ᐃᓄᐃᑦ ᐅᖃᐅᓯᖏᓐᓂ ᐊᒻᒪᓗ 
ᐅᖃᓕᒫᒐᕐᓂ ᓴᖅᑭᑎᑦᑎᓯᒪᓪᓗᑎᒃ ᕼᐊᒻᒪᓚᒃᑯᑎᒍᑦ 
ᐱᕙᓪᓕᐊᑎᑦᓯᓂᕐᒧ ᑲᑎᒪᔨᕋᓛᑎᒍᑦ ᐊᒻᒪᓗ 
ᒪᒃᑯᒃᑐᐃᑦ ᐋᔩᖃᑎᒌᖕᓂᖏᑎᒍᑦ ᐅᖃᐅᓯᕐᓂ 
ᔭᒐᐃᑦᑕᐃᓕᒍᒪᓪᓗᑎᒃ ᐃᓐᓇᐃᓪᓗ ᐃᓚᐅᓚᐅᕐᒥᔪᑦ 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐲᑕᓴᓐ  
 
ᓴᖅᑭᑕᐅᔪᖅ ᑎᑎᖅᑲᒃ 123 - 3(2): 2008-

2009 ᓄᓇᕗᒻᒥ ᐱᔪᓐᓇᐅᑎᒋᔭᐅᔪᓂᑦ 
ᐃᖅᑲᖅᑐᐃᔩᑦ (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᑯᐊ ᓴᖅᑭᒍᒪᒐᒃᑭᑦ 2008-2009 
ᓄᓇᕘᒻᒥ ᐱᔪᓐᓇᐅᑎᖏᑦᑕ ᑲᑎᒪᔨᖏᑦ. ᐅᖃᖅᑏ, 
ᑎᑎᖅᑲᒃ ᑎᑎᕋᖅᓯᒪᕗᖅ ᑎᓴᒪᓂᒃ ᐅᖃᐅᓯᕐᓂᑦ 
ᐃᓕᓴᕆᔭᐅᔪᓂᒃ. 
 
ᑕᐃᒪ ᓄᓇᕘᒻᒥᐅᑦ ᑎᓕᐅᖅᐸᒃᑲ ᑖᒃᑯᐊ 
ᐱᑦᓯᐊᖅᑕᐅᖏᑦᑐ ᑖᒃᑯᓄᖓ 
ᐅᓐᓂᕐᓗᖃᑦᑕᖁᓪᓗᒋᑦ ᑕᐃᒃᑯᓄᖓ ᒥᐊᕆ ᓚᕝᒧᓪᓗ 
ᐅᖃᖅᓯᒪᒍᓐᓇᖅᑐᑦ ᑖᒃᑯᐊ ᖃᓄᐃᓕᐅᓲᖑᖕᒪᖔᑕ 
ᑲᑐᔾᔨᖃᑎᒌᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᑎᑎᕋᖅᓯᒪᔪᑦ ᖃᐃᑕᐅᒍᓐᓇᖅᑳᑦ. 
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᑕᑉᑑᓇ. 

ᓴᖅᑭᑕᐅᔪᖅ ᑎᑎᖅᑲᒃ 124 - 3(2): 

ᒐᕙᒪᑐᖃᒃᑯᑦ ᐳᕌᕕᓐᓯᓪᓗ ᑎᐅᕆᑐᐊᕆᐊᓪᓗ 
ᑲᑎᒪᓂᖏᑦ ᐳᓚᕋᖅᒻᑐᓕᕆᓂᕐᒧᑦ 
ᒥᓂᔅᑕᐅᔪᓂᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᓴᖅᑭᒍᒪᒐᒃᑭᑦ ᐅᑯᐊ ᑎᑎᕋᖅᓯᒪᔪᑦ 
ᒐᕙᒪᑐᖃᒃᑯᑦ ᑲᓇᑕᐅ ᐊᕕᒃᑐᖅᓯᒪᓂᖏᓪᓗ 
ᐅᑭᐅᖅᑕᖅᑐᒥᐅᓪᓗ ᑲᑎᒪᓂᖏᑦ ᑲᑎᒪᖃᑎᖃᕐᓂ 
ᐳᓚᕋᑦᑐᓕᕆᓂᕐᒧᑦ ᒥᓂᔅᑕᒥ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 15. 
ᐱᖁᔨᕗᖔᕈᑎᓕᐅᕐᓂᐊᕐᓗᓂ. ᑲᑎᒪᔾᔪᑎᒃᓴᖅ 16. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 17. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 
18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 20. 
ᐃᓱᒪᒃᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᖅᑎᓪᓗᒋᑦ 
ᒪᓕᒐᒃᓴᓂᑦ ᐊᒻᒪᓗ ᐊᓯᖏᓐᓂᒃ. ᒪᓕᒐᒃᓴ 22 ᑖᓐᓇ 
ᒥᔅᑕ ᐅᑲᓕᖅ ᐃᒃᓯᕙᐅᑕᐅᓂᐊᕐᓗᓂ. 
 

ᑕᐃᒪ ᑲᔪᓯᓚᐅᓐᖏᓐᓂᑦᑎᓐᓂ 20 ᒥᓇᑦᔅ 
ᓄᖅᑲᖓᑲᐃᓐᓇᕐᓂᐊᕋᑦᑕ. 
 

ᐃᖅᓱᒃᑏ. 
 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:14ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:48ᒥ 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 

ᐃᒃᓯᕙᐅᑕᖅ (ᐅᑲᓕᖅ): ᐅᓐᓄᓴᒃᑯᑦ. ᑕᐃᒪ 
ᐱᒋᐊᕈᓐᓇᓯᒻᒥᒐᑦᑕ ᑲᑎᒪᑐᐃᓐᓇᕐᓗᑕ ᑖᒃᑯᐊ 
ᐱᒋᐊᕈᑎᔅᓴᐃᑦ. ᑖᒃᑯᐊ ᑲᑎᒪᔨᐅᖃᑎᒃᑲ 
ᖃᓄᐃᓘᕈᒪᓂᐊᖅᑭᓯ ᑖᔅᓱᒥᖓ ᒪᓕᒐᔅᓴᖅ 22 
ᕿᒥᕐᕈᑎᓪᓗᑎᒍᑦ ᐊᐅᓚᔾᔪᑏᑦ ᑮᓇᐅᔭᐃᑦ 
ᓴᓂᕐᕙᕆᐊᓖᑦ 2010-2011-ᒧᑦ. ᓂᕈᐊᖅᑕᐅᓯᒪᔪᑦ 
ᖃᓄᐃᓕᐅᕈᒪᕕᓯ? ᒥᔅᑕ ᐊᐅᐸᓗᑦᑐᖅ. 
 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᕿᒥᕐᕈᑲᓐᓂᕈᒪᔭᕗᑦ ᑖᒃᑯᐊ 
ᒪᓕᒐᒃᓴᖅ 22 ᐊᕐᕌᒍᓄᑦ 2010-11. ᐅᓪᓗᒥᑦ 
ᐱᒋᐊᕈᑎᖃᕐᓂᐊᖅᑐᒍᑦ ᕿᒥᕐᕈᓗᑕ 
ᐃᓕᓐᓂᐊᖅᑐᓕᕆᕕᐅᑉ ᐱᓕᕆᕕᐊᓂ. ᖁᔭᓐᓇᒦᒃ, 
ᐅᖃᖅᑏ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᑦᑐᖅ. 
ᑕᐃᒪᐃᓕᖓᔪᒪᕕᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 
(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑏᓪᓗ) 
ᒪᓕᒐᖅ, 2010-2011 - 
ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᒥᓂᔅᑕ ᑕᐹᕐᔪᒃ 
ᐊᑐᐃᓐᓇᐅᕙᓪᓚᐃᓕᕐᒥᒻᒪᑦ. ᒪᑐᐃᕈᑎᓂᑦ 
ᐅᓂᒃᑳᕈᓐᓇᓯᒻᒥᔪᑎᑦ. ᒥᓂᔅᑕ ᑕᐹᕐᔪᒃ. 
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓐᓄᓴᒃᑯᑦ. ᑖᒃᑯᐊ 
ᑲᑎᒪᔨᕋᓛᖑᑎᓪᓗᒋᑦ ᑕᕝᕗᖓ ᓴᖅᑮᔪᒪᓪᓗᖓ 
ᑖᒃᑯᓄᖓ 2010-2011 ᑮᓇᐅᔭᖅᑑᑎᒋᔪᒪᔭᕗᑦ 
ᐊᒻᒪᓗ ᐊᐅᓚᓂᕆᓂᐊᖅᑕᑦᑎᓐᓂᑦ ᓇᓗᓇᐃᖅᓯᒪᔪᑦ 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ. 
 

ᐃᒃᓯᕙᐅᑖᖅ, ᐃᓕᓐᓂᐊᕐᓂᖅ ᑕᒪᓐᓇ ᒐᕙᒪᒃᑯᓐᓄᑦ 
ᓄᓇᕗᒻᒥᐅᓕᒫᓄᑦ, ᓲᖃᐃᒻᒪ ᑐᕌᖓᕐᒪᑦ ᐊᒻᒪᓗ 
ᑕᒪᑦᑕᒥᑦ ᓇᓗᓇᐃᖅᓯᒪᔪᖅ. ᑖᓐᓇ 
ᑐᕌᒐᕆᑦᑎᐊᕋᑦᑎᒍᑦ. ᑕᒪᒃᑯᐊ ᓄᓇᕗᒻᒥᐅᑦ ᐃᒻᒥᓂᒃ 
ᒪᑭᓯᒪᔪᓐᓇᖅᓯᓛᖁᓪᓗᒋᑦ 
ᐊᔪᕈᓐᓃᕆᐊᑦᑎᐊᖁᓪᓗᒋᑦ ᓄᓇᖏᓪᓗ. ᑕᒪᓐᓇ 
ᐃᓕᓐᓂᐊᕐᓂᖅ ᐱᐅᓯᕙᓪᓕᐊᑐᐃᓐᓇᖅᑐᖅ ᐊᒻᒪᓗ 
ᐱᓕᒻᒪᒃᓴᐃᕙᓪᓕᐊᑐᐃᓐᓇᖅᑐᖅ. ᑖᓐᓇ 
ᐊᒃᓱᕉᑎᒋᕙᒃᑲᑦᑎᒍᑦ ᐃᓅᓯᓕᒫᒥᑦ 
ᐃᓕᓐᓂᐊᓲᒐᑦᑕᐃᓛᒃ. ᑖᓐᓇ ᐃᑲᔫᑎᖃᕐᓂᐊᕐᖢᓂ 
ᒪᑯᓄᖓ ᐊᒃᖢᐃᓗᐊᖅᐸᒃᑐᑦ ᖃᓄᖅ 
ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕ ᐊᒻᒪᓗ 
ᓯᕗᓂᕆᓂᐊᖅᑕᑦᑎᓐᓂ ᑕᒪᒃᑯᐊ ᐃᓄᖁᑎᒋᔭᕗᑦ 
ᖃᓄᐃᓕᖓᔪᒥᒃ ᐸᕐᓇᒃᑕᐅᓯᔭᕆᐊᖃᕐᓂᐊᕐᒪᑕ 
ᐃᑲᔫᑎᒃᓴᕆᓂᐊᖅᑕᖏᓐᓂᒃ ᐃᖕᒥᖕᓄᑦ ᐊᒻᒪᓗ 
ᑕᒪᒃᑯᐊ ᐱᔪᓐᓇᖅᑕᒥᖕᓂᒃ 
ᐱᔪᓐᓇᐅᑎᑖᖅᑎᓐᓇᓱᐊᕐᓗᒋᑦ ᐃᓕᓐᓂᐊᕐᓂᒃᑯᑦ. 
ᓇᓗᓇᓐᖏᑦᑎᐊᒻᒪᕆᖕᒪᑦ ᑕᒪᒃᑯᐊ ᓄᓇᕗᒻᒥᐅᑦ 
ᑕᒪᒃᑯᓄᖓ ᐱᔪᓐᓇᖅᓯᑦᑎᐊᕆᐊᖃᕐᒪᑕ 
ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᐱᓕᒻᒪᒃᓴᐅᑎᒃᓴᓄᑦ 
ᑕᒪᒃᑯᓄᖓ ᒪᓂᒪᔪᓄᑦ ᑕᒪᒃᑯᐊ 
ᐃᑲᔫᑎᒋᔭᐅᔪᓐᓇᕐᓂᐊᖅᑐᑦ ᑖᕗᖓ 
ᓯᕗᓂᓕᒫᑦᑎᓐᓄᑦ. ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 
ᓲᕐᓗ ᐃᓕᓐᓂᐊᖅᑎᑦᑎᑦᑎᐊᕐᓂᕐᒧᑦ ᐊᒻᒪᓗ 
ᐊᔪᕈᓐᓃᖅᑎᑦᑎᓇᓱᐊᓪᓚᕆᖕᒪᑕ ᑕᒪᒃᑯᓂᖓ 
ᐃᓄᖁᑎᒥᖕᓂᒃ ᑕᒪᒃᑯᐊ ᐃᓕᓐᓂᐊᕐᓂᒃᑯᓪᓗ  
ᐱᓕᒻᒪᒃᓴᓂᒃᑯᓪᓗ ᓯᕗᓂᑦᑎᓐᓂ 
ᐊᔪᓐᖏᖃᑕᐅᑦᑎᐊᕈᓐᓇᖁᓪᓗᒋᑦ. 
 



ᐱᖓᑦᓯᖅ, ᒫᑦᓯ 10, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᐊᒃᑐᐃᖃᑦᑕᕐᒪᑕ 
ᑕᒪᕐᒥᑦᑎᐊᖅ ᐃᒡᓗᖃᖅᑐᓕᒫᓂᑦ ᑕᒫᓂ ᓄᓇᕗᒻᒥ. 
ᑕᐃᒪᓕ ᓄᑕᕋᐅᕕᒡᔪᐊᖅᖢᑎᒃ 
ᐃᓕᓐᓂᐊᖅᐸᓪᓕᐊᓯᒋᐊᖅᖢᑎᒃ ᑕᕝᕗᖓ ᓯᕗᓪᓕᖅᐹᒥ 
ᐃᓕᓐᓂᐊᕐᕕᖕᒧᑦ ᐊᕐᕌᒍᒥ ᓯᕗᓪᓕᖅᐹᒥ ᐃᓯᕋᒥᒃ 
ᑖᕗᖓ ᒍᓚᐃᑦ 12-ᒧᑦ ᑎᑭᑦᖢᒍ ᑕᒫᓃᖃᑦᑕᕐᒪᑕᐃᓛᒃ 
ᐊᒻᒪᓗ ᑮᓇᐅᔭᓂᑦ ᐃᑲᔫᑎᖃᖅᐸᒃᐳᒍᑦ ᑕᒪᒃᑯᓂᖓ 
ᐃᓕᓐᓂᐊᕆᐊᒃᑲᓐᓂᕈᒪᔪᓂᑦ ᑕᒪᒃᑯᓂᖓ 
ᖄᖐᓯᒪᓕᖅᑐᓄᑦ ᒪᑯᓄᖓᓗ ᓲᕐᓗ ᓴᓇᔭᒃᓴᐃᑦ 
ᐱᓕᒻᒪᖅᓴᖅᑕᐅᔭᕆᐊᖃᕐᓂᖏᓐᓄᑦ ᐃᑲᔫᑎᒋᕙᒃᑕᕗᑦ 
ᐊᒻᒪᓗ ᑕᒪᒃᑯᓄᖓ ᓂᖃᐃᓱᖅᐸᒃᑐᓪᓘᓐᓃᑦ ᐊᒻᒪᓗ 
ᐊᓯᖏᑦ ᐃᓐᓇᖅᐳᑦ ᐱᓗᐊᓐᖑᐊᖅᑐᒥ 
ᐃᑲᔫᑎᒃᓴᖏᓐᓂᑦ ᐊᔾᔨᒌᓐᖏᑦᑐᓂᑦ 
ᒪᓂᒻᒪᐃᓯᒪᓲᖑᕗᒍᑦ. 
 

ᐃᒃᓯᕙᐅᑖᖅ, ᑕᒪᒃᑯᐊ ᐱᓕᕆᐊᕆᔪᒪᔭᕗᑦ 
ᑲᔪᓯᑎᓐᓇᓱᖕᓂᐊᕈᑦᑎᒍ, ᑕᐃᒪ 
ᑮᓇᐅᔭᖅᑑᑎᖃᕈᒪᕗᒍᑦ ᑕᒫᓂ $207 ᒥᓕᐊᓐ ᒥᒃᓵᓂ 
2010-11 ᐊᑐᖅᑎᓪᓗᒍ ᑕᒪᓐᓇ 
ᐅᓄᖅᓯᒋᐊᖅᐹᓪᓕᖅᑎᑦᑎᔪᖅ ᐊᕐᕌᓂ 
ᐊᑐᓚᐅᖅᑕᑦᑎᓐᓂᒃ $12 ᒥᓕᐊᓐᑲᓐᓂᕐᓂᑦ. 
 

ᐃᒃᓯᕙᐅᑖᖅ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᑖᒃᑯᓇᓐᖓᑦ ᑮᓇᐅᔭᓂᑦ $9 ᒥᓕᐊᓂᒃ 
ᓇᓗᓇᐃᖅᓯᓯᒪᔪᑦ ᑖᒃᑯᐊ ᐊᑐᕆᐊᖃᕐᓂᐊᕋᑦᑎᒍᑦ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅᑖᓵᖅ ᐊᒻᒪ ᐃᓄᐃᑦ 
ᐅᖃᐅᓯᖏᑕ ᓴᐳᒻᒥᔭᐅᓂᖓᓄᑦ ᒪᓕᒐᖅ. ᑖᓐᓇ $1.2 
ᒥᓕᐊᓐ ᑕᒪᒃᑯᓂᖓ 13-ᖑᔪᓄᑦ ᓄᑖᓄᑦ 
ᐃᖅᑲᓇᐃᔮᒃᓴᓄᑦ ᓴᖅᑮᓂᐊᖅᑐᑦ ᐃᓕᓐᓂᐊᕐᕕᓕᒫᓄᑦ 
ᑕᒪᒃᑯᐊ ᐃᓕᓐᓂᐊᕐᕕᖕᒥ ᐃᓅᓯᓕᕆᔨᐅᕙᒃᑐᓄᑦ 
ᑐᕌᖓᓗᐊᖅᖢᑎᒃ ᐅᖃᓪᓚᐅᔾᔨᒋᕙᒃᑐᓄᓂᓛᒃ. 
ᑕᒪᒃᑯᐊᓕ ᐃᓕᓐᓂᐊᖅᑐᓕᒫᑦ ᑕᒪᒃᑯᓂᖓ ᓲᕐᓗ 
ᐃᑲᔪᖅᑕᐅᕚᓪᓕᕈᓐᓇᕐᓂᐊᓕᕐᒪᑕ 
ᓯᕗᓂᕆᓂᐊᖅᑕᒥᖕᓄᑦ ᖃᓄᖅᑑᕈᑎᒃᓴᒃᑲᓐᓂᕐᒥᖕᓄᑦ 
ᐃᑲᔪᖅᑕᐅᔾᔪᑎᒋᒃᑲᓐᓂᖃᑦᑕᕐᓂᐊᓕᕐᒪᔾᔪᒃ ᑕᒫᓂ 
ᐃᓕᓐᓂᐊᖅᐸᓪᓕᐊᓂᑎᒃ ᑕᒪᓐᓇ ᓲᕐᓗ 
ᐱᓕᕆᐊᕆᓇᓱᐊᖅᖢᓂᒡᔪᒃ 
ᓴᐃᒪᓇᖅᑐᒦᑐᓐᓇᖁᓪᓗᒋᓪᓗᐃᓛᒃ ᑕᒪᒃᑯᐊ 
ᐃᓕᓐᓂᐊᖅᑐᑦ. 
 

ᐅᓄᖅᓯᒋᐊᖅᐹᓪᓕᕐᓂᐊᖅᑐᑦ ᑮᓇᐅᔭᐃᑦ ᑕᒪᒃᑯᓄᖓ 
ᑲᑎᒪᔨᐅᔪᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 
ᑖᒃᑯᐊ ᐃᑲᔪᕐᓂᐊᕐᒥᖕᒪᑕ ᐃᓕᓐᓂᐊᖅᐸᓪᓕᐊᔪᑦ 
ᑕᒪᒃᑯᐊ ᐊᓂᒍᐃᑦᑎᐊᕈᓐᓇᖁᓪᓗᒋᑦ. ᑕᐃᒪ 
ᐃᑲᔪᖅᑎᑖᕋᓱᒃᑲᓐᓂᓪᓚᕆᖕᓂᐊᕋᑦᑕ ᐃᓐᓇᕐᓂᑦ 
ᐃᓕᓐᓂᐊᕐᕖᑦ ᐃᓗᐊᓐᓂ. ᐃᓕᓴᐃᖃᑦᑕᕐᓂᐊᖅᑐᓂᑦ 
ᐃᓕᖅᑯᓯᕐᓂᒡᓗ ᐅᖃᐅᓯᕐᓂᒡᓗ ᑕᒫᓂ ᐃᓕᓐᓂᐊᕐᕕᐅᑉ 
ᐃᓗᐊᓂ ᐊᒻᒪᓗ ᑕᒪᒃᑯᐊ 
ᐃᓕᓴᖅᑕᐅᖃᑦᑕᕐᓂᐊᕆᓪᓗᑎᒃ 
ᐃᓄᓐᖑᖅᓴᔭᐅᖃᑦᑕᕐᓂᐊᖅᑐᑦ ᐃᓕᓐᓂᐊᖅᑕᐅᔪᓂᓛᒃ 
ᐃᒪᓐᓇᒃ ᓴᐃᒪᓇᖅᑐᒦᑦᑎᐊᕐᓗᑎᒃ ᖁᕕᐊᓇᖅᑐᒦᓪᓗᑎᒃ 
ᑐᓐᖓᓇᕐᓗᑎᒡᓗ ᐊᒻᒪᓗ ᐊᓯᒥᖕᓂᒃ 

ᐃᒃᐱᒍᓱᑦᑎᐊᕐᓗᑎᒃ ᐃᓕᓐᓂᐊᕐᕕᐅᓪᓗ ᐃᓗᐊᓐᓂ 
ᐱᓕᕆᑦᑎᐊᕈᓐᓇᖁᓪᓗᒋᑦ. ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐃᑲᔫᑎᑖᒃᑲᓐᓂᕐᓂᐊᖅᑐᑦ ᖃᓄᖅ ᒪᑯᐊ 
ᐃᓕᓐᓂᐊᕐᕕᖕᒥ ᐃᓛᓐᓂᒃ ᐊᓄᓪᓚᒃᓯᖅᑕᐅᔭᕆᐊᖃᕐᒪᑕ 
ᑕᒪᒃᑯᐊ ᐊᓄᓪᓚᒃᓯᖅᑕᐅᒻᒪᕆᓐᖏᒃᑲᓗᐊᕐᓗᑎᑦ 
ᐃᓕᓐᓂᐊᕐᕕᖕᒦᒃᑲᓗᐊᕐᓗᑎᒃ ᑕᒪᒃᑯᐊ 
ᐊᑲᐃᓪᓕᐅᕈᑎᖃᖅᐸᒃᑐᑦ ᐃᑲᔫᑎᒃᓴᒃᑲᓐᓂᑦᑎᓐᓄᑦ 
ᕿᓂᐅᑎᓐᓇᓱᐊᖅᓯᒪᒐᑦᑎᒍᑦ ᑖᒃᑯᐊ ᑕᕝᕙ 
ᑮᓇᐅᔭᐅᐃᑦ ᑖᒃᑯᓄᖓ ᑐᕌᖓᓗᐊᕐᓂᐊᖅᖢᑎᒃ ᐊᒻᒪ 
ᐅᓄᖅᓯᒋᐊᓪᓚᒃᑲᓐᓂᕐᓂᐊᕐᒥᔪᐃᑦ ᑮᓇᐅᔭᐃᑦ 
ᐊᑐᕈᒪᔭᕗᑦ ᐃᓐᓇᕐᓄᑦ ᑐᕌᖓᔪᑦ ᑖᒃᑯᐊ ᐃᓕᓐᓂᐊᕐᕖᑦ 
ᐃᓗᐊᓐᓂ ᐃᓐᓇᖅᑕᖃᖃᑦᑕᕐᓂᐊᕐᒪᑦ ᐊᒻᒪᓗ ᑕᕝᕙᓂ 
ᐋᖅᑭᒃᓯᐃᓇᓱᐊᕋᑦᑕ ᒪᒃᐱᖅᑐᒐᕐᓂᑦ ᑖᒃᑯᐊᓗ 
ᓇᓗᓇᐃᖅᓯᓯᒪᓪᓗᑎᒃ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᖃᓄᖅ ᐊᐅᓚᔭᕆᐊᖃᕐᒪᖔᑕ ᐅᕝᕙᓘᓐᓃᑦ 
ᖃᓄᑎᒋ ᐱᔪᓐᓇᐅᑎᖃᓕᕐᒪᖔᑕ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅᑖᓵᑦ ᐃᓗᐊᓂ. 
$3,000,000 ᑕᐃᒪ ᑮᓇᐅᔭᓂ ᓴᓂᕐᕙᐃᓯᒪᕗᒍ 
ᑖᒃᑯᓄᖓ ᐊᑐᖅᑕᐅᓂᐊᖅᑐᓂᒃ. 
 

ᐃᒃᓯᕙᐅᑖᖅ, ᑖᒃᑯᐊ ᐃᓕᓐᓂᐊᖅᑐᓕᕆᓂᒃᑯᑦ 
ᐃᓕᓐᓂᐊᕐᓂᐅᑉ ᒪᓕᒐᖅᑖᓵᖓᑦ ᐊᒻᒪᓗ ᐃᓄᐃᑦ 
ᐅᖃᐅᓯᖏᑦᑕ ᓴᐳᒻᒥᔭᐅᓂᖓᓄᑦ ᒪᓕᒐᖅ. ᑖᒃᑯᐊ 
ᑕᐅᑐᒃᖢᑎᒍᑦ ᐃᒪᐃᓐᓇᐃᑦᑐᒥᒃ ᑐᕌᒐᖃᕋᑦᑕ. 
ᓄᓇᕘᒥᐅᑦ ᐃᓕᓐᓂᐊᕐᕕᒃᑯᑦ ᐊᖅᑯᓵᕐᓂᐊᖅᑐᑦ 
ᑕᒪᐃᓐᓂᒃ ᐅᖃᐅᓰᖕᓂᒃ ᐊᑐᕈᓐᓇᑦᑎᐊᓕᓪᓗᑎᒃ 
ᐊᓂᒍᐃᖃᑦᑕᕐᓂᐊᖅᖢᑎᒃ. ᑖᓐᓇ $1,600,000 
ᑖᒃᑯᓄᖓ ᑮᓇᐅᔭᓂᒃ ᑐᕌᖅᑎᑦᑎᓂᐊᖅᑐᒍᑦ 
ᐃᓕᓴᐅᑎᒃᓴᓄᑦ ᐋᖅᑭᒃᓲᑎᒃᓴᓂᒃ. ᑖᒃᑯᐊ 
ᐃᑲᔫᑎᖃᕕᒡᔪᐊᕐᓂᐊᕐᒪᑕ ᐃᓕᓴᐅᑎᒃᓴᐃᑦ ᐊᒻᒪᓗ 
ᓯᕗᓂᕆᓂᐊᖅᑕᑦᑎᓐᓂᒃ ᖃᓄᖅ ᑕᒪᒃᑯᐊ 
ᐱᔭᐅᕙᓪᓕᐊᓇᔭᕐᒪᖔᑕ, ᐃᓕᓐᓂᐊᕐᕖᑦ ᐃᓗᐊᓂ, 
ᐊᒻᒪᓗ ᑕᒪᒃᑯᓄᖓ ᐅᖃᐅᓯᕐᒥᒃ ᐊᑐᕈᓐᓇᑦᑎᐊᕐᓂᕐᒥᒃ 
ᑕᑯᓄᖓ ᑐᕌᖓᓗᐊᖅᑐᖅ. ᒫᓐᓇ 
ᐃᖅᑲᓇᐃᔭᖅᑎᑖᖅᓯᒪᓕᖅᑐᒍᑦ ᑕᒪᒃᑯᓂᖓ 
ᐃᓕᓐᓂᐊᕈᑎᒃᓴᓄᑦ ᑲᒪᓂᐊᖅᑐᓂᒃ, ᐊᒻᒪᓗ 
ᐃᓕᓐᓂᐊᕐᕕᖕᒥ ᐱᔨᑦᑎᕋᖅᑎᐅᓂᐊᖅᑐᓂᒃ ᑕᒪᒃᑯᓄᖓ 
ᓴᓇᔭᐅᕙᓪᓕᐊᓕᖅᑎᓪᓗᒋᑦ ᐃᓕᓴᐅᑎᒃᓴᐃᑦ. ᑖᒃᑯᓄᖓ 
ᐃᓕᓐᓂᐊᓕᓵᖅᑐᓄᑦ ᑎᑭᓪᓗᒍ ᒍᕋᐃᑦ 12-ᒧᑦ 
ᑕᒪᒃᑯᓄᖓ ᑐᕌᖓᔪᓂᒃ ᐃᓕᓴᐅᑎᒃᓴᓂᒃ 
ᐋᖅᑭᒃᓱᐃᕙᓪᓕᐊᓂᐊᖅᑐᒍᑦ. ᑖᒃᑯᐊ 
ᐱᖃᑎᒌᓐᓇᕐᓂᐊᖅᑕᕗᑦ ᓲᖃᐃᒻᒪ ᐃᓕᓴᐃᔨᐅᕙᒃᑐᑦ 
ᑕᑎᒋᕙᒡᓗᑎᒍᑦ ᐋᖅᑭᒃᓱᖅᑕᐅᕙᓪᓕᐊᓕᖅᑎᓪᓗᒋᑦ 
ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐃᓕᓐᓂᐊᖅᑎᑕᐅᕙᓪᓕᐊᖏᓐᓇᕐᓂᐊᖅᑐᑦ ᑕᒪᒃᑯᓄᖓ 
ᓄᑖᓂᒃ ᐱᓕᕆᕙᓪᓕᐊᓇᓱᖕᓂᑦᑎᓐᓂ.  
 

ᐅᓄᖅᓯᒋᐊᖅᓯᒪᔪᖅ ᐃᒻᒪᖃ $900,000-ᓂᒃ 
ᐃᓕᓐᓂᐊᕐᕕᐅᑉ ᐊᐅᓚᑕᐅᓂᕆᒐᔭᖅᑕᖏᓐᓄᑦ. ᑖᓐᓇᓕ 
ᑐᕌᖓᓗᐊᕐᒪᑦ ᐅᖃᐅᓰᑦ ᐃᓄᒃᑐᑦ ᐅᖃᐅᓰᑦ 
ᐱᓗᐊᓐᖑᐊᖅᑐᒥᒃ ᐱᓕᒻᒪᒃᓴᖅᑕᐅᒃᑲᓐᓂᕋᓱᐊᖅᑎᓪᓗᒍ 

ᐃᓕᓐᓂᐊᕐᕕᐅᑉ ᐃᓗᐊᓂ ᐃᓕᓴᐃᔨᖃᕐᓂᕐᓗ ᐃᓄᑦᑐᑦ 
ᐅᖃᐅᓯᓕᕆᓂᕐᒥᒃ ᐃᓕᓴᐃᔪᓐᓇᑦᑎᐊᖅᑐᒥᒃ ᑕᒪᕐᒥᒃ 
ᑕᐃᒪᐃᑦᑐᒥᒃ ᐃᖅᑲᓇᐃᔭᖅᑎᖃᖁᔭᕗᑦ ᐊᒻᒪ 
ᓴᓗᒻᒪᖅᓴᐃᔨᓂᒃ ᓄᑖᓂᒃ ᑮᓇᐅᔭᓂᒃ 
ᑐᒃᓯᕋᐅᑎᖃᒃᑲᓐᓂᕐᓂᐊᕋᑕ ᐃᓕᓐᓂᐊᕖᑦ 
ᓴᓇᔭᐅᓵᖅᑐᑦ ᐅᕝᕙᓘᓐᓃᑦ ᐊᖏᒡᓕᒋᐊᖅᑕᐅᓵᖅᑐᑦ 
ᐃᓱᒪᒋᓪᓗᑎᒍᑦ ᐅᑯᓇᓂ; ᕿᑭᖅᑕᖅᔪᐊᒥ, ᑭᓐᖓᓂᓗ 
ᐊᒻᒪᓗ ᓴᓂᑭᓗᐊᕐᒥᑦ. ᑕᒪᒃᑯᐊᓗ 
ᐃᖅᑲᓇᐃᔭᖅᑎᒋᔭᐅᔪᑦ ᐃᓕᓐᓂᐊᕐᕕᖕᓄᑦ 
ᐃᑲᔪᖃᑦᑕᖅᑐᓂᒃ ᐃᓕᓴᖅᑐᓄᑦ, ᑖᒃᑯᐊᑦᑕᐅᖅ 
ᑮᓇᐅᔭᖅᑑᑎᒋᖃᓯᐅᑎᓂᐊᖅᑕᕗᑦ ᑕᒪᒃᑯᐊᓗ 
ᐃᓕᓐᓂᐊᕐᕕᖕᓂ ᑎᑎᕋᖅᑎᒋᔭᐅᔪᑦ 
ᐊᑭᓕᖅᓱᖅᑕᐅᔾᔪᑎᒃᓴᖏᓐᓂᒃ. 
 

ᖁᕕᐊᓲᑎᒋᖕᒥᔭᕋ ᑮᓇᐅᔭᒃᑲᓐᓂᕐᓂᒃ 
ᓇᓗᓇᐃᖅᓯᔪᒪᒐᑦᑕ, ᑕᒪᒃᑯᓂᖓᐃᓛᒃ 
ᑮᓐᓇᐅᔾᔭᒃᓴᖅᑐᑦ ᐃᓕᓴᐃᔩᑦ ᐊᖏᖃᑎᒌᓚᐅᕐᒪᑕ 
ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑎᒍᑦ ᑖᒃᑯᐊ 
ᐅᓄᖅᓯᒋᐊᖅᐹᓪᓕᕐᓂᐊᕐᒪᑕ ᑮᓐᓇᐅᔾᔭᒃᓴᖅᑕᐅᔪᑦ. 
ᐱᓕᕆᕝᕕᒋᔭᕗᓂᓛᒃ ᐃᖅᑲᓇᐃᔭᖅᑎᖁᑎᒥᓄᑦ 
ᐊᑭᓕᖅᓱᖅᑕᐅᑦᑎᐊᕆᐊᖃᕐᓂᖏᑦ ᐱᔾᔪᑎᒋᓪᓗᒍ, 
ᑲᑐᔾᔨᖃᑎᒌᖕᒥᑦᑎᒍᑦ ᐊᖏᖃᑎᒌᓚᐅᕐᒪᑕ ᑕᒪᒃᑯᐊ 
ᐃᑲᔪᖅᓯᖅᑕᐅᕚᓪᓕᕈᓐᓇᕐᓂᐊᖅᖢᑎᒃ ᐃᓕᓐᓂᐊᕕᖕᓂ 
ᐃᖅᑲᓇᐃᔭᖅᑎᓕᒫᑦ. ᐅᓄᖅᓯᒋᐊᕈᑎᖃᖅᓯᒪᔪᖅ 
$2,600,000 ᑮᓇᐅᔭᖅᑑᑎᒋᔪᒪᔭᑦᑎᓂ. 
 

ᐃᒃᓯᕙᐅᑖᖅ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᐅᓄᖅᓯᒋᐊᖅᑎᑦᑎᒃᑲᓐᓂᕐᓂᐊᕐᒥᔪᑦ ᑮᓇᐅᔭᓂᒃ 
$555,000-ᓄᑦ ᑕᒪᒃᑯᓄᖓ ᐸᐃᕆᕝᕕᖕᓄᑦ. 
ᐊᓯᓐᖑᕆᐊᖅᓯᒪᓕᕋᑦᑎᒍᑦ ᐊᑭᓕᖅᓲᑕᐅᕙᒃᑐᑦ 
ᐸᐃᕆᕝᕕᖁᑎᖃᖅᑐᓄᑦ ᐊᐅᓚᔾᔪᑎᖏᑦ 
ᐃᖏᕐᕋᔾᔪᑎᖏᑦ ᐅᓄᖅᓯᒋᐊᖅᐹᓪᓕᕋᓱᐊᖅᑕᕗᑦ. 
ᑖᒃᑯᐊ ᐊᑐᓐᖏᓐᓂᖅᓴᐅᓕᖅᖢᑎᒍᑦ ᖃᔅᓯᓂᒃ 
ᐃᓐᓄᒃᑕᕐᓂᖏᑦ, ᑖᓐᓇ ᐃᓱᒫᓗᒋᖏᓐᓂᖅᓴᐅᓪᓗᑎᒍᑦ, 
ᑭᓯᐊᓂ ᑖᔅᓱᒪ ᐸᐃᕆᕝᕕᐅᑉ ᐃᖏᕐᕋᑦᑎᐊᕆᐊᖃᕐᓂᖓ 
ᐃᓱᒪᒋᓂᖅᓴᐅᓪᓗᑎᒍᑦ. ᑮᓇᐅᔭᐃᑦ ᑖᒃᑯᐊ 
ᐊᑑᑎᒋᓂᐊᖅᑕᕗᑦ ᐸᐃᕆᕝᕕᖕᓄᑦ ᐃᒻᒪᖃ 
ᐊᖏᒡᓕᒋᐊᖅᓯᒪᓂᐊᖅᑐᑦ 10%-ᐳᓴᓐᑎᒥᒃ 
ᐊᐅᓚᓂᕆᓂᐊᖅᑕᖏᓐᓂᒃ ᑕᕝᕙᓐᖓᑦ ᐃᑉᐳᕈ 1, 
2010 ᐱᒋᐊᕐᓗᒍ. 
 

ᐊᑭᑦᑐᕆᐊᓚᐅᖅᓯᒪᖕᒪᑕ ᑭᖑᓪᓕᖅᐹᒥᒃ ᑕᒫᓂ 
ᐊᕐᕌᒍᖓᓂ 2000 ᑭᓯᐊᓂ. ᑮᓇᐅᔭᖅᑑᑎᒋᓂᐊᖅᑕᕗᑦ 
ᐸᐃᕆᕝᕖᑦ ᐊᐅᓚᑕᐅᑦᑎᐊᕈᓐᓇᖁᓪᓗᒋᑦ ᓲᖃᐃᒻᒪ 
ᒪᒃᑯᖕᓂᖅᐹᓂᒃ ᓄᑕᕋᐅᓂᖅᐹᓂᒃ ᐊᒃᑐᖅᓯᓯᒪᖃᑦᑕᕐᒪᑕ 
ᐸᐃᕆᔭᐅᔪᓄᑦ. ᐸᐃᕆᕝᕖᑦ ᐃᓗᐊᓂᑦ ᑕᒪᓐᓇ 
ᐃᓕᓐᓂᐊᖅᐸᓪᓕᐊᓂᕐᒧᑦ ᑐᕌᖓᓂᖓ ᐱᔾᔪᑎᒋᓪᓗᒍ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓂᒃ $200,000- 
ᒃᑲᓂᕐᓂᑦ ᑖᔅᓱᒧᖓ ᑐᕌᖓᔪᓂᑦ 
ᑮᓇᐅᔭᖅᑑᑎᖃᕈᒪᓂᐊᖅᐳᒍᑦ ᐊᒻᒪᓗ ᑮᓇᐅᔭᐃᑦ 
ᑖᒃᑯᐊ ᐃᓕᓐᓂᐊᒃᑲᓐᓂᕈᒪᔪᖃᖅᑐᕕᓂᐅᓐᓂᖅᐸᑦ 
ᐊᓂᒍᐃᓯᒪᓕᕋᓗᐊᖅᑎᓪᓗᒍ ᑖᒃᑯᐊᑦᑕᐅᖅ ᓱᓕ 

ᐃᑲᔫᑎᒋᓇᓱᖕᓂᐊᖅᑕᕗᑦ 
ᐃᓕᓐᓂᐊᒃᑲᓐᓂᕈᒪᔪᑕᖃᑐᐊᖅᐸᑦ.  
 

ᐃᒃᓯᕙᐅᑖᖅ, 9,038-ᖑᓚᐅᖅᐳᑦ ᑕᒫᓂ ᓄᓇᕗᒻᒥ 
ᐃᓕᓐᓂᐊᕕᖕᓂ ᐃᓯᖅᑐᑦ ᐊᕐᕌᒍᒋᔭᑦᑎᓐᓂ ᑕᒪᑐᒪᓂ 
ᐃᓕᓐᓂᐊᖅᑐᑦ. ᑖᒃᑯᐊ ᐃᓕᓐᓂᐊᖅᑐᑦ 
ᑕᒪᒃᑯᓂᖓᐃᓛᖅ ᐃᓕᓐᓂᐊᖅᑐᓕᕆᓂᕐᐅᑉ ᒪᓕᒐᒃᓴᐅᑉ 
ᐃᓗᐊᓂ ᐃᓗᐊᓃᑦᑐᓂᒃ ᐊᑐᖅᑎᑦᑎᐊᕋᓱᖕᓂᐊᖅᑕᕗᑦ 
ᐃᓕᓐᓂᐊᖅᑕᐅᑦᑎᐊᖁᒐᑦᑎᒍ. ᑕᒪᓐᓇ 
ᑲᔪᓯᑦᑎᐊᕐᓂᐊᑐᐊᖅᐸᑦ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᖅᔪᐊᖑᔪᖅ ᐊᒻᒪ ᐊᑐᓕᖅᑕᐅᑎᓐᓇᓱᖕᓂᐊᖅᑕᕗᑦ 
ᐊᕐᕌᒍᒐᓴᖕᓄᑦ ᐊᑐᕐᓂᐊᖅᑕᖅᑎᓐᓂ ᑖᒃᑯᐊ 
ᐃᓕᐊᖅᑲᑦᑎᐊᕐᓂᐊᖅᑕᕗᑦ ᑖᒃᑯᓄᖓᐃᓛᒃ 
ᐋᖅᑭᒃᐸᓪᓕᐊᓂᐊᖅᑕᕗᑦ ᐃᓕᓐᓂᐊᖅᑐᓕᕆᓂᖅ ᑖᓐᓇ 
ᐱᕙᓪᓕᐊᑎᓪᓗᒍ.  
 

ᐊᕐᕌᒍᒋᓚᐅᖅᑕᑦᑎᓐᓂ ᐃᓕᓐᓂᐊᖅᑐᓕᕆᔨᒃᑯᓐᓂ 
ᑲᑎᒪᔩᑦ ᐊᒻᒪᓗ ᐃᓕᓐᓂᐊᕐᕕᖕᓂ ᐃᓕᓴᐃᔩᑦ 
ᐊᖓᔪᖅᑳᖏᑦ ᑲᑎᒪᑎᓚᐅᖅᓯᒪᒐᑦᑎᒍ ᐃᓕᓐᓂᐊᓯᓐᓈᑦ 
ᑖᓐᓇ ᖃᓄᐃᓕᖓᖕᒪᖔᑦ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᖅ. ᐃᓕᓴᐃᔨᐅᔪᑦ ᓄᓇᒥᖕᓄᐊᕈᑎᑦ ᑕᐃᒪᓕ 
ᐃᓕᓴᐃᔨᐅᖃᑎᒥᖕᓂᑦ, ᐃᓕᓴᐃᔩᑦ ᐊᖓᔪᖅᑳᖏᑦ 
ᓄᓇᒥᖕᓄᐊᕈᑎᑦ ᐃᓕᓴᐃᔨᐅᖃᑎᒥᖕᓂᒃ ᑖᒃᑯᐊ 
ᑐᑭᓯᑎᑦᑎᒋᐊᒃᑲᓐᓂᖅᑐᒃᓴᐅᑕᐅᓚᐅᖅᖢᑎᒃ. ᒫᓐᓇ 
ᐋᖅᑭᓱᐃᕙᓪᓕᐊᒐᑦᑕ ᐊᑐᐊᒐᕐᓂᑦ ᑖᒃᑯᐊ ᒪᓕᒐᐅᑉ 
ᐊᑐᐊᒐᕆᓇᔭᖅᑕᖏᓐᓂ ᑕᒪᑐᒥᖓ 
ᐊᕐᕌᒍᒋᓂᐊᖅᑕᑦᑎᓐᓂ. ᑕᒪᓐᓇ ᓱᓕ 
ᑭᒡᓕᓯᒋᐊᕐᓂᐊᖅᑐᒍᑦ ᐊᒃᑐᖅᑕᐅᓂᐊᖅᑐᓄᑦ. ᑖᒃᑯᐊ 
ᐊᑐᐊᒐᐃᑦ ᐋᖅᑭᒃᓱᖅᑕᐅᕙᓪᓕᐊᓕᖅᐸᑕ ᐊᒻᒪ 
ᖃᓄᐃᓕᖓᔪᓂᑦ ᐋᖅᑭᓯᒪᑦᑎᐊᕆᐊᖃᕐᓂᐊᕐᒪᖔᑕ 
ᓄᓇᑦᑕ ᐃᓗᐊᓐᓂ ᐃᓕᓐᓂᐊᖅᑐᓕᕆᓂᖅ ᑕᒪᓐᓇ 
ᐃᖏᕐᕋᓂᕋᔭᕐᒪᖔᑦ. ᑕᐃᒪ ᑕᐃᒪᐃᑦᑑᖕᒪᑦ ᑲᑎᒪᓯᓐᓈᑦ 
ᐃᓕᓐᓂᐊᑎᑦᑎᖃᑦᑕᖅᐳᒍᑦ ᓄᓇᓕᓕᒫᓂᑦ ᐊᒻᒪ 
ᑕᒪᓐᓇ ᑲᔪᓰᓐᓇᕐᓂᐊᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐃᓕᓐᓂᐊᖅᑎᑕᐅᔭᕆᐊᖃᕐᓂᖏᑦ ᐊᒻᒪᓗ 
ᐃᓕᓴᐃᔩᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᖕᓂ 
ᐃᖅᑲᓇᐃᔭᖅᑏᑦ.  
 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᓂᖓ 
ᐱᓕᕆᖃᑎᖃᖅᓯᒪᔪᑦ ᓯᓚᑦᑐᖅᓴᕐᕕᖕᒥ ᑕᒪᒃᑯᓂᖓ 
ᐃᓕᓴᐃᔨᒃᓴᓂᑦ ᐃᓕᓐᓂᐊᑎᑦᑎᕙᓪᓕᐊᓗᑎᑦ ᑖᒃᑯᐊ 
ᐱᓕᒻᒪᒃᓴᐅᑕᐅᔪᑦ ᐊᒻᒪ ᑐᕌᒐᖃᕐᓂᐊᕐᒥᔪᑦᑕᐅᖅ 
ᐃᓕᓐᓂᐊᕐᕕᐅᑉ ᐃᓗᐊᓂ ᐃᖅᑲᓇᐃᔭᖅᑎᓄᑦ 
ᑕᒪᒃᑯᓄᖓ ᐅᖃᓪᓚᐅᔾᔪᐃᔨᓄᑦ ᐅᕝᕙᓘᓐᓃᑦ 
ᐃᓕᓐᓂᐊᕐᕕᖕᓂ ᐃᓄᓕᕆᔨᓄᑦ ᐃᓕᓐᓂᐊᖅᑐᓪᓗ 
ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐊᒻᒪᓗ ᐅᖃᐅᓯᕐᒧᑦ 
ᑕᒪᒃᑯᐊ ᐃᓕᓐᓂᐊᖅᑕᐅᔭᕆᐊᖃᕐᓂᖏᓐᓄᑦ 
ᐃᓕᓴᕆᔭᐅᔾᔪᑎᒃᓴᐃᑦ. ᑖᒃᑯᐊ ᒫᓐᓇ 
ᐃᓕᓴᐃᔨᒃᓴᐅᓂᕐᒧᑦ ᓄᓇᓕᖕᓂ ᐱᖓᓱᓂᑦ 
ᐃᓕᓐᓂᐊᖅᑐᖃᖅᑐᖅ ᐅᑯᓇᓂ ᐃᖃᓗᐃᑦ, ᐸᖕᓂᖅᑑᖅ, 
ᑭᓐᖓᐃᑦ, ᕿᑭᖅᑕᖅᔪᐊᖅ, ᒥᑦᑎᒪᑕᓕᒃ, ᑲᖏᖅᖠᓂᖅ, 
ᖃᒪᓂᑦᑐᐊᖅ, ᐃᖃᓗᒃᑑᑦᑎᐊᖅ, ᖁᕐᓗᖅᑐᖅ, ᐊᒻᒪᓗ 

ᑰᒑᖅᔪᒃ. ᑖᒃᑯᐊ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᖅᑎᑕᐅᔪᑦ ᓄᓇᒥᖕᓃᖦᖢᑎᑦ ᑖᒃᑯᐊ 
ᐱᔪᓐᓇᖅᑎᐊᕈᓐᓇᖁᓪᓗᒋᑦ 
ᐃᓕᓴᐃᔪᓐᓇᖅᓯᑦᑎᐊᖁᓪᓗᒋᓪᓗ ᑕᒪᒃᑯᓂᖓ 
ᐃᓕᓐᓂᐊᖅᑐᓕᕆᓂᐅᑉ ᑐᕌᒐᖏᑕ ᐃᓗᐊᓃᑦᑐᓂᒃ 
ᐱᔪᓐᓇᑦᑎᐊᕈᓐᓇᖁᓪᓗᒋᑦ.  
 

ᐃᒃᓯᕙᐅᑖᖅ, ᑖᒃᑯᐊ ᐃᖅᑲᓇᐃᔮᕗᑦ ᐃᑲᔫᑎᒋᕙᒃᑕᕗᑦ 
ᐃᖅᑲᓇᐃᔭᒃᓴᖅᓯᐅᓂᕐᒧᓂᓛᒃ ᐃᑲᔫᑎᒋᕙᒃᑕᕗᑦ 
ᓄᓇᓕᖕᓂ ᐃᑲᔪᕕᒡᔪᐊᖃᑦᑕᕐᒪᑕ ᑕᒪᒃᑯᓂᖓ 
ᓴᓇᔭᒃᓴᓂᓪᓗ ᐊᓯᖏᓐᓂᒡᓗ ᐃᖅᑲᓇᐃᔮᒃᓴᓂᑦ 
ᐱᕙᓪᓕᐊᓇᓱᐊᓕᖅᑎᓪᓗᒋᑦ. ᑖᒃᑯᐊ ᓄᓇᕗᒻᒥ 
ᑕᐃᒪᓐᓇᐃᑦᑐᓕᕆᔨᒋᕙᒃᑕᕗᑦ ᐃᑲᔪᖅᐸᒃᑐᑦ 
ᐃᖅᑲᓇᐃᔮᒃᓴᖅᓯᐅᖅᑎᒋᕙᒃᑕᕗᑦ 
ᐃᓕᓐᓂᐊᖅᓯᒪᓗᐊᕌᓗᖃᑦᑕᖏᒻᒪᑕ. 
ᑕᐃᒪᐃᑦᑑᓂᖓᓂᒃ ᑕᐃᒪ 
ᐃᓕᓐᓂᐊᑎᑦᑎᕙᓪᓕᐊᔪᒪᓪᓚᕆᒃᑲᑦᑕ ᑖᒃᑯᓇᓂ ᓲᕐᓗ 
ᐃᖅᑲᓇᐃᔭᖅᑕᖅᓯᐅᖅᑎᐅᕙᒃᑐᓂᑦ ᐅᕝᕙᓘᓐᓃᑦ 
ᐱᓕᒻᒪᒃᓴᖅᑎᐅᕙᒃᑐᓂᑦ ᑖᒃᑯᓂᖓ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᖃᑎᖃᕐᓗᑕ 
ᐱᓕᕆᖃᑎᒋᓗᒋᓂᓛᒃ. ᑖᒃᑯᐊ 
ᐃᓕᓐᓂᐊᖅᑎᑕᐅᑲᓐᓂᕋᓱᖕᓂᐊᖅᑕᕗᑦ. ᑕᒪᒃᑯᓄᖓᓗ 
ᓲᕐᓗ ᐃᓕᓴᕆᔭᐅᔾᔪᑎᑖᕈᓐᓇᖅᓯᖁᓪᓗᒋᑦ ᑖᒃᑯᓇᓐᖓᑦ 
Canadian Career Development Foundation-
ᑯᓐᓂᑦ. 
 

ᑖᓐᓇᐃᓛᒃ ᐅᖃᐅᓯᕆᔭᕆᐊᒃᓴᖅ ᐱᐅᒋᑦᑎᐊᒻᒪᕆᒃᐸᕋ 
ᑕᒪᒃᑯᐊ ᐃᑲᔫᑎᒋᕙᒃᑕᕗᑦ ᑮᓇᐅᔭᐃᑦ 
ᐃᓕᓐᓂᐊᖅᑐᓄᑦ ᑕᐃᒪᓕ 
ᐅᓄᖅᓯᕚᓪᓕᖅᓯᒪᕕᒡᔪᐊᕐᓂᐊᕐᒪᑕᐃᓛᒃ.  
 

ᐃᒃᓯᕙᐅᑖᖅ, ᑕᒪᓐᓇ ᐱᔨᑦᑎᕋᑦᑎᐊᑲᓐᓂᕈᓐᓇᖁᓪᓗᑕ 
ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ ᖃᕆᓴᐅᔭᓂᑦ 
ᐋᖅᑭᓱᐃᓯᒪᓕᖅᐳᑦ ᐋᖅᑭᓱᐃᕙᓪᓕᐊᔪᓪᓗ ᑕᒪᒃᑯᓂᖓ 
ᓲᕐᓗ ᖃᐅᔨᒪᑦᑎᐊᕐᓂᐊᕋᑦᑕ ᑭᒃᑯᑦ 
ᐃᑲᔪᖅᑕᐅᕙᓪᓕᐊᖕᒪᖔᑕᓗ ᐊᒻᒪᓗ ᖃᓄᐃᑦᑐᒥᑦ 
ᐃᑲᔪᖅᑕᐅᔭᕆᐊᖃᕐᒪᖔᑕ ᑮᓇᐅᔭᒃᑯᑦ.  
 

ᓂᖃᐃᓲᑎᓄᑦ ᖃᕆᓴᐅᔭᓕᕆᓂᒃᑯᓪᓗ ᑕᒪᓐᓇ 
ᑲᒪᒋᔭᐅᑦᑎᐊᕆᖃᓐᓂᖓ ᐱᓗᐊᖅᑐᒥᒃ ᑕᒫᓂ 
ᐃᓐᓇᕆᔭᐅᔪᑦ ᓄᓇᕗᒻᒥ ᒫᓐᓇ ᐃᑲᔪᖅᑕᐅᖃᑦᑕᓕᕐᒪᑕ 
ᓯᒃᑭᓕᐅᖅᑕᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐱᖃᑎᖃᖅᖢᑕ.  ᑕᐃᒪᓕ ᖃᕆᓴᐅᔭᑎᒍᑦ ᑖᒃᑯᓂᖓ 
ᓂᖃᐃᓱᖅᑎᓕᕆᔨᒃᑯᓐᓂᑦ ᐃᑲᔫᓯᐊᖅᑎᑦᑎᔨᐅᕙᒃᑐᓄᑦ 
ᐃᓐᓇᕐᓄᑦ ᑖᒃᑯᓂᖓ ᐊᑲᐅᓈᖅᓯᓯᒪᑦᑎᐊᒻᒪᕆᓕᖅᐳᑦ 
ᐋᖅᑭᒃᓯᒪᓂᕆᔭᖏᓐᓂᒃ ᑕᕝᕙᓂ ᐃᖃᓗᖕᓂ. ᐊᒻᒪ 
ᑕᒪᓐᓇ ᕿᒥᕐᕈᔭᐅᒃᑲᓐᓂᕋᓱᖕᓂᐊᖅᑐᖅ 
ᖃᓄᐃᓕᐅᒃᑲᓐᓂᕆᐊᖃᕐᒪᖔᑦ ᓄᓇᕗᑦ ᒐᕙᒪᒃᑯᑦ 
ᐊᒻᒪᓗ ᑮᓇᐅᔭᓕᕆᔨᒃᑯᑦ ᐱᓗᐊᖅᑐᒥᒃ.  
ᓴᖅᑭᑦᑐᒪᑦᑎᐊᕋᓗᐊᖅᑕᕗᑦ ᐊᕐᕌᒍᒧᑦ ᒪᕐᕉᒃ 
ᓄᓇᓕᓕᒫᑦ ᑕᐃᒪᓐᓇᐃᑦᑐᒥᒃ ᐱᔪᓐᓇᖅᓯᔪᓐᓇᖁᓪᓗᒋᑦ. 
ᓇᓗᓇᖃᑦᑕᖏᒻᒪᑦ ᐅᕙᒍᑦ ᒐᕙᒪᒃᑰᔪᑑᒐᑦᑕ 
ᐊᓯᓕᒫᕗᓪᓕ ᑕᒫᓂ ᑲᓇᑕᒥ ᖃᕆᓴᐅᔭᒃᑯᑦ 

ᐱᓕᕆᖃᑦᑕᖅᑎᓪᓗᒋᑦ ᐅᕙᒍᓪᓕ 
ᑎᑎᕋᑐᐃᓐᓇᐸᒃᑲᑦᑎᒍ ᑕᒪᓐᓇ ᐋᖅᑭᒋᐊᖃᓕᕐᓂᖓᓂᒃ 
ᓇᓗᓇᕈᓐᓃᓕᖅᑐᖅ ᑮᓇᐅᔭᐃᑦ 
ᑲᒪᒋᔭᐅᑦᑎᐊᕆᐊᖃᕐᓂᖏᓐᓂᒃ 
ᖃᕆᓴᐊᔭᑎᒎᖔᑦᑎᐊᒻᒪᕆᓕᖅᖢᓂ ᑖᓐᓇ 
ᑎᓕᐅᕈᑕᐅᓯᒪᖕᒪᑦ ᑲᓇᑕᐅᑉ 
ᑕᒻᒪᖅᑐᖅᓯᐅᖅᑎᒻᒪᕆᐊᓄᑦ ᑕᒫᓂ ᑲᓇᑕᒥ. ᑖᓐᓇ 
ᑎᓕᐅᕈᑎᒋᓯᒪᖕᒪᒍ ᑲᒪᒋᓇᓱᐊᖅᑕᕗᑦ.  
 

ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕝᕕᒃᐳᑦ ᒫᓐᓇ 
ᖃᕆᓴᐅᔭᑎᒍᑦᑕᐅᖅ ᐋᖅᑭᒃᓱᐃᕙᓪᓕᐊᖕᒪᑕ 
ᐃᓕᓐᓂᐊᖅᑐᑦ ᐃᓕᓐᓂᐊᖃᑦᑕᕐᓂᖏᑦᑕ 
ᓇᓗᓇᐃᖅᓯᒪᓂᖏᑦ ᖃᓄᕐᓗ 
ᐃᓕᑦᑎᕙᓪᓕᐊᑎᒋᖕᒪᖔᑕ ᓇᓗᓇᐃᖅᓯᒪᓂᖏᑦ 
ᐊᒻᒪᓗ ᐊᓯᖏᑦ ᑐᓴᐅᒪᔭᐅᔭᕆᐊᓖᑦ 
ᐃᓕᓐᓂᐊᖅᐸᓪᓕᐊᔪᑦ ᒥᑭᓛᓂᑦ ᑕᕝᕗᖓ ᒍᕋᐃᑦ 12-
ᒧᑦ ᑎᑭᓪᓗᒍ. ᑕᒪᓐᓇ ᖃᕆᓴᐅᔭᖃᕐᓂᖅ 
ᐊᑲᐅᓈᖅᓯᒪᓪᓚᕆᖕᓂᐊᖅᑐᖅ ᑕᒪᒃᑯᓂᖓ 
ᑐᓴᐅᒪᔭᕆᐊᖃᖅᑕᑦᑎᓐᓂᒃ ᑐᑭᓯᒋᐊᕋᓱᖕᓂᕈᑦᑕ 
ᖃᕆᓴᐅᔭᖅ ᑖᓐᓇ ᐊᑐᑐᐃᓐᓇᕋᔭᕋᑦᑎᒍ.  
 

ᑖᒃᑯᐊ ᐱᓕᕆᕝᕕᒋᔭᕗᑦ ᐊᒻᒪᓗ ᓯᓚᑦᑐᖅᓴᕐᕕᖕᒥ ᒫᓐᓇ 
ᒪᑐᐃᖅᓯᕙᓪᓕᐊᖕᒪᑕ ᑕᒪᒃᑯᓂᖓ ᓲᕐᓗ ᐃᖅᑲᓇᐃᔮᓄᑦ 
ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᕐᕕᐅᓇᔭᖅᑐᖅ. ᑖᒃᑯᐊᓗ 
ᓲᕐᓗ ᐱᓕᕆᖃᑎᒋᕙᓪᓕᐊᔭᕗᑦ ᖃᓄᐃᑦᑐᒥᒡᓗ 
ᐃᓕᓴᐅᑎᖃᕆᐊᖃᕋᔭᕐᒪᖔᑕ ᐊᒻᒪᓗ ᖃᓄᐃᑦᑐᒥᒃ 
ᐊᑐᐊᒐᖃᕆᐊᖃᕋᔭᕐᒪᖔᑕ ᐱᓕᕆᖃᑎᒋᔭᕗᑦ ᑖᓐᓇ 
ᐊᐅᓚᓕᖅᑐᒥᓂᐅᓐᓂᖅᐸᑦ ᐱᓕᒻᒪᒃᓴᕐᕕᒃᓴᖅ. 
 

ᐃᒃᓯᕙᐅᑖᖅ, ᑕᒪᒃᑯᐊ ᐱᓕᕆᓃᓐᓇᖅᑕᕗᑦ 
ᐃᓕᓐᓂᐊᖅᑐᓕᕆᓂᖅ ᑕᒪᓐᓇ ᐃᓕᓴᐃᑦᑎᐊᕋᓱᖕᓂᖅ 
ᑕᒪᓐᓇ ᐃᖏᕐᕋᑦᑎᐊᖁᒐᑦᑎᒍ. ᐱᓗᐊᖅᑐᒥᒃ ᑖᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
ᐱᓐᖑᖅᑎᓐᓇᓱᓕᖅᑎᓪᓗᑎᒍᑦ ᑕᒪᓐᓇ 
ᐱᔭᕆᐊᑐᔫᖃᑦᑕᕋᓗᐊᖅᑎᓪᓗᒍ. ᑭᓯᐊᓂ 
ᓴᖅᑮᓂᐊᖅᑐᒍᑦ ᐃᓕᓴᐅᑎᒃᓴᓂᒃ ᐊᒻᒪ ᐃᓄᐃᑦ 
ᐅᖃᐅᓯᖏᓐᓄᑦ ᐃᓕᓐᓂᐊᕐᓃᑦ ᐃᓕᓐᓂᐊᕐᕕᑦᑕ 
ᐃᓗᐊᓂ ᐊᒻᒪᓗ ᑕᒪᒃᑯᐊ ᓲᕐᓗ ᐃᓕᓐᓂᐊᕆᐊᖅᐸᒃᑐᑦ 
ᐊᑐᐊᒐᒃᓴᖏᓐᓂ ᑕᒪᒃᑯᓄᖓ ᐃᓐᓇᕐᓄᓪᓗ 
ᐃᓕᓐᓂᐊᕐᕕᖕᒦᓐᓂᐊᖅᑎᓪᓗᒋᑦ ᖃᓄᐃᑦᑐᒥᒃ 
ᓂᕆᐅᒋᔭᐅᓂᐊᕐᒪᖔᑕ ᐱᓕᕆᐊᒃᓴᖏᓐᓂᒃ 
ᐊᑐᐊᒐᒃᓴᓂᒃ ᑕᒪᒃᑯᓂᖓ ᐊᒃᓱᕉᑎᖃᕐᓂᐊᖅᑐᒍᑦ ᐊᒻᒪ 
ᐃᓕᓴᐃᔨᐅᕙᒃᑐᑦ ᑕᒪᒃᑯᓂᖓ ᐱᓕᒻᒪᒃᓴᖅᑕᐅᓗᑎᒃ 
ᐱᖃᑦᑕᕐᓂᐊᖅᑕᕗᑦ ᓄᓇᕗᒻᒥᐅᑦ ᑖᒃᑯᐊ ᓯᓚᑦᑐᖅᓴᕐᕕᒃ 
ᐊᑐᕐᓗᒍ.  
 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᑐᒥᖓ 
ᐱᓕᒻᒪᒃᓴᐃᓇᓱᓪᓚᕆᖕᒪᑕᐃᓛᒃ ᓲᕐᓗ ᓄᓇᕗᒻᒥᐅᑦ 
ᓴᓇᔪᓐᓇᖅᓯᑦᑎᐊᖁᓪᓗᒋᑦ,  
ᐃᖅᑲᓇᐃᔮᖃᕈᓐᓇᖅᓯᑦᑎᐊᖁᓪᓗᒋᑦ ᐃᒻᒥᓂᒃ 
ᒪᑭᑕᒍᓐᓇᖅᓯᓛᕐᒪᑕ, ᒪᑭᑕᔪᓐᓇᖅᓯᑦᑎᐊᕈᓐᓇᖁᓪᓗᒋᑦ 
ᓄᓇᕗᒻᒥᐅᑦ ᐃᓄᖏᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᑐᒥᖓ 
ᐊᒃᓱᕉᑎᖃᐃᓐᓇᕐᓂᐊᖅᑐᖅ 
ᐱᔭᕆᐊᑭᑦᑑᖃᑦᑕᖏᑦᑑᒐᓗᐊᖅ ᑭᓯᐊᓂ ᑕᒪᒃᑯᐊ 
ᓴᖅᑭᐸᓪᓕᐊᔪᑦ ᖁᕕᐊᓇᑦᑎᐊᒻᒪᕆᒃᐸᖕᒪᑕ 
ᐱᓐᖑᖅᐸᓪᓕᐊᓕᕐᒪᑕ. ᑕᕝᕙᓂ ᑕᒪᑉᑕᒥ 
ᓇᓗᓇᐃᖅᓯᒪᔪᖅᑕᖃᕐᒪᑦ ᖃᓄᐃᑦᑐᒥᒃ 
ᑐᕌᒐᖃᕐᓂᐊᕐᒪᖔᑦᑎᓐᓂ ᑖᒃᑯᐊᓗ 
ᐃᓕᓐᓂᐊᖅᑐᓕᕆᔨᒃᑯᑦ ᑕᕝᕘᓇ 
ᐊᒃᑐᖅᑕᐅᓯᒪᕕᒡᔪᐊᕐᒪᑕ 
ᐃᓕᓐᓂᐊᖅᑎᑦᑎᕙᓪᓕᐊᓇᓱᐊᖅᑎᓪᓗᑕ 
ᓄᓇᕗᑦᒥᐅᑦ ᐃᓄᖏᑦ ᐃᒻᒥᓂᒃ 
ᒪᑭᑕᔪᓐᓇᖅᓯᑦᑎᐊᖁᓪᓗᒋᑦ. ᑲᑎᒪᔨᕋᓛᖑᔪᑦ 
ᐱᓕᕆᖃᑎᒋᔪᒪᑦᑎᐊᖅᐸᒃᑲ 
ᓂᕈᐊᖅᑕᐅᖃᑎᒋᓯᒪᔭᒃᑲᓗ. ᐱᓕᒻᒪᒃᓴᐅᑏᑦ 
ᐃᓕᓐᓂᐊᕐᓃᓪᓗ ᑕᒪᒃᑯᓂᖓ ᓲᕐᓗ ᓴᖅᑭᑕᐅᓯᒪᔪᑦ 
ᐊᑐᑦᑎᐊᕈᓐᓇᖁᓪᓗᒋᑦ ᐃᓅᓯᓕᒪᑦᑎᓐᓂ ᓲᖃᐃᒻᒪᑦ 
ᐃᓕᓐᓂᐊᖏᓐᓇᐅᔭᓲᖑᒐᑦᑕ ᓄᓇᕗᑦᒥ 
ᑕᐃᒪᓐᓇᐃᖃᑕᐅᔪᒪᒐᑦᑕ.  
 

ᐃᒃᓯᕙᐅᑖᖅ, ᐊᐱᖅᑯᑎᒃᓴᖃᖅᑐᖃᑐᐊᖅᐸᑦ 
ᑖᒃᑯᓄᖓ ᑭᐅᓇᓱᒍᓐᓇᕐᓂᐊᕐᒥᔪᖓ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 
ᑕᖄᖅᓯᑲᐃᓐᓈᔾᔪᒋᐊᖃᑉᐸᓪᓚᐃᔪᑎᒃ ᑖᒃᑯᐊ 
ᑕᑭᔪᑲᓪᓚᐅᕋᑖᓐᖓᑕ. ᑕᐃᒪ ᑕᕝᕙ 
ᑲᑎᒪᒋᐊᕈᓐᓇᓯᒻᒥᒐᑦᑕ. ᐃᒫᒃ 
ᐃᓄᑑᔪᒪᔾᔮᔪᔅᓴᐅᖏᒻᒥᒐᕕᑦ ᐅᕙᒍᑦ 
ᓵᖓᓃᑎᓪᓗᑎᒃ. ᑕᐃᒪ ᐃᓚᖃᕈᒪᓂᐊᖅᑮᑦ ᐅᕙᒍᑦ 
ᓵᖓᓂ?  ᒥᓂᔅᑕ ᑕᐹᕐᔪᒃ. 
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, 
ᐃᓚᖃᕈᒪᓂᐊᖅᐳᖓ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. 
ᓂᕈᐊᖅᑕᐅᖃᑎᒋᓯᒪᔭᒃᑲᑦ ᖃᓄᐃᔅᓴᖏᓚᓰ ᑖᓐᓇ 
ᐃᓚᖃᖅᑲᑦ ᐅᕙᒍᑦ ᓵᖓᓂ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 
ᐃᓚᒋᓂᐊᖅᑕᖏᑦ ᐃᓯᖅᑎᑲᐃᓐᓇᕈᓐᓇᕕᒋᑦ.  
 

ᒥᓂᔅᑕ ᑖᒃᑯᐊ ᐃᓚᒋᓂᐊᖅᑕᑎᑦ ᑕᒫᓃᓕᕐᖓᑕ 
ᑭᒃᑰᒪᖔᑕ ᓇᓗᓇᐃᕈᓐᓇᕈᕕᒋᑦ 
ᖁᔭᒋᓂᐊᕋᓗᐊᕐᒥᒋᒃᑭᑦ. ᒥᓂᔅᑕ ᑕᐹᕐᔪᒃ. 
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓴᐅᒥᑦᑎᐊᓐᓃᑦᑐᖅ 
ᑐᖏᓕᕆᔭᕋ ᑳᑎ ᐅᒃᐱᒃ. ᐊᒻᒪ ᑖᓐᓇ ᑕᓕᖅᐱᓐᓂ, 
ᑕᐃᕕᑦ ᐱᓘ. ᑖᓐᓇ ᑮᓇᐅᔭᓕᕆᔨᒋᔭᕗᑦ 

ᐊᐅᓚᑦᑎᔨᒋᔭᕗᑦ ᑖᒃᑯᓇᓂ 
ᐃᓕᓐᓂᐊᖅᑐᓕᕆᔨᒃᑯᓐᓂ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᑖᒃᑯᐊ 
ᐃᒃᓯᕙᐅᑕᕆᔭᖓᑦ ᑲᑎᒪᔨᕋᓛᓄᑦ, ᑖᒃᑯᓄᖓ 
ᐃᓅᓯᓕᕆᓂᕐᒧᑦ ᕿᒥᕐᕈᕙᑦᑐᓂᒃ. ᐱᒋᐊᕈᑎᖃᖅᑮᑦ, 
ᒥᔅᑕ ᐊᐅᐸᓗᒃᑐᖅ?  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᖁᔭᓐᓇᒦᒃᕈᒪᒻᒥᒐᒃᑯ ᒥᓂᔅᑕ 
ᐊᒻᒪᓗ ᒥᔅᑕ ᐲᓘ. 
 
ᐃᒃᓯᕙᐅᑕᐅᓪᓗᖓ ᑖᒃᑯᓄᖓ ᑲᑎᒪᔨᕋᓛᑦ 
ᐃᓅᓯᑦᑎᐊᕐᕆᓐᓂᕐᒧᑦ ᑖᒃᑯᐊ ᒪᑐᐃᖅᓯᒋᐊᔅᓴᖅ. 
ᖁᕕᐊᓱᑉᐳᖓ ᐃᓱᒪᔅᓴᖅᓯᐅᕈᑎᖃᑦᑎᓪᓗᑕ 2010-
2011 ᑮᓇᐅᔭᖅᑑᑎᔅᓴᖏᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ.  
 
ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᕈᒪᔭᖓᑦ 2010-
11 ᐊᐅᓚᔾᔪᓯᓄᑦ ᒪᑭᒪᔾᔪᑎᓄᓪᓗ, $206.7 
ᒥᓕᐊᓐᖑᒻᒪᑕ. ᐅᓄᖅᓯᒋᐊᖅᓯᒪᔪᑦ ᑖᒃᑯᐊ $12 
ᒥᓕᐊᓐᓂᒃ ᑕᕝᕙᓐᖓᑦ 2009-10 ᐊᐅᓚᔾᔪᑎᓂᒃ. 
ᑖᒃᑯᐊ ᐸᕐᓇᐅᑎᓂᒃ ᑮᓇᐅᔭᐃᕈᑎᖃᕐᓂᖅ ᑕᒪᒃᑯᐊ 
ᐃᓂᐅᔪᑦ ᐃᖅᑲᓇᐃᔭᕐᕕᐅᔪᓂᒃ ᐅᓄᖅᓯᒋᐊᖅᓯᒪᒻᒪᑕ 
35-ᓂᒃ ᐃᓄᓐᓂᒃ 2009-2010-ᒥᓂᒃ. 
 
ᑲᑎᒪᔨᐅᖃᑕᐅᔪᑦ ᐃᓕᓴᖅᓯᓯᒪᔪᑦ 
ᐊᑐᓕᖅᑎᑕᐅᓂᖓ ᓄᑖᖅ ᐃᓕᓐᓂᐊᖅᑐᓕᕆᓂᕐᒧᑦ 
ᐊᑐᓕᓚᐅᕐᖓᑦ ᔪᓚᐃ 2009. 
ᐃᖅᑲᓇᐃᔭᖅᑎᖃᒃᑲᓐᓂᕆᐊᖃᑦᑐᓂᓗ ᓄᑖᓪᓗ 
ᐃᓂᒃᓴᐃᑦ ᐋᖅᑭᒃᑕᐅᓚᐅᖅᓱᑎᒃ ᐱᓕᕆᕕᒻᒧᑦ. ᓲᕐᓗ 
ᐃᓕᓐᓂᐊᕐᕕᓐᓂ ᐃᓅᓯᓕᕆᔩᑦ, ᐅᖃᐅᓯᓕᕆᔩᑦ, 
ᐃᓕᖅᑯᓯᓕᕆᔩᓪᓗ, ᐃᓐᓇᑐᖃᐃᓪᓗ 
ᐃᓕᓐᓂᐊᖅᑎᑦᑎᓂᐊᖅᑐᑦ ᐃᓕᓐᓂᐊᕐᕕᓐᓂ.  
 
ᒫᓐᓇ ᐊᖏᖃᑎᒌᒍᑕᐅᔪᑦ ᑖᒃᑯᐊ 
ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓄᓪᓗ ᐃᓕᓴᐃᔨᓄᓂᓛᒃ 
ᐃᓱᓕᓚᐅᕐᖓᑦ ᔫᓐ 2009. ᑖᒃᑯᐊ ᑲᑎᒪᔨᕋᓛᑦ 
ᐅᔾᔨᕈᓱᓚᐅᖅᑐᖅ ᑮᓇᐅᔭᖅᑑᑕᐅᒍᒪᔪᑦ 
ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ 
ᐅᓄᖅᓯᒋᐊᕈᑕᐅᓂᐊᕐᓂᖏᓐᓂᒃ ᐃᖅᑲᓇᐃᔭᖅᑎᓄᑦ 
ᑮᓇᐅᔭᓄᒃ ᐃᑲᔫᓯᐊᖑᕙᒃᑐᓪᓗ ᒪᓕᓪᓗᑎᒃ  

ᐊᖏᖃᑎᒌᒍᑕᐅᔪᒥᒃ. ᑖᒃᑯᐊ 
ᐊᖏᖃᑎᒌᒐᓱᐊᕈᑕᐅᓯᒪᔪᑦ ᓄᓇᕗᑦ ᐃᓕᓴᐃᔨᑦ 
ᑲᑐᔾᔨᖃᑎᒌᖏᓐᓄᑦ.  
 
ᐃᒃᓯᕙᐅᑖᖅ, ᕿᒥᕐᕈᕙᓪᓕᐊᑎᓪᓗᑕ 
ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᔾᔪᑎᒃᓴᖏᓐᓂᒃ 
ᒪᑭᒪᔾᔪᑎᔅᓴᖏᓪᓗ 2010-11 ᑖᒃᓱᒪ ᐱᓕᕆᕕᐅᒃ 
2010-13-ᒧᑦ ᐱᓕᕆᔾᔪᑎᒃᓴᖏᑦ ᓱᓕ 
ᕿᒥᕐᕈᔭᐅᒋᐊᓖᑦ. ᑖᓐᓇ ᒥᓂᔅᑕ ᓯᕗᕌᓃᑎᓪᓗᒍ 
ᑲᑎᒪᔨᕋᓛᑦ ᕿᒥᕐᕈᑎᓪᓗᒋᑦ ᑮᓇᐅᔭᖅᑐᓂᕐᒥᒃ 
ᐱᓕᕆᔾᔪᑎᔅᓴᖏᓐᓂᓪᓗ ᒪᓕᒐᓕᐅᖅᑏᑦ 
ᐅᔾᔨᕈᓱᓚᐅᖅᑐᑦ ᑖᒃᑯᐊ ᑮᓇᐅᔭᖅᑑᑎᔅᓴᐃᑦ 
ᐸᕐᓇᐅᑏᓪᓗ ᐊᔾᔨᒌᒃᓯᒪᓐᖏᓗᐊᖃᑦᑕᕐᖓᑕ ᑕᒪᓐᓇ 
ᓇᓗᓈᕿᓕᕈᑕᐅᓕᒍᓐᓇᕐᒪᑦ ᑕᒪᑐᒥᖓ 
ᕿᒥᕐᕈᑎᓪᓗᒋᑦ. 
 
ᑖᒃᑯᐊ ᑲᑎᒪᔨᕋᓛᑦ ᖁᔭᓕᕗᑦ 
ᑐᑭᓯᒋᐊᑦᑎᑕᐅᒍᑎᔅᓴᓂᒃ ᐱᑎᑕᐅᒃᑲᓐᓂᓚᐅᕐᒐᑕ 
ᒐᕙᒪᒃᑯᓐᓂᒃ ᐃᓚᓕᐅᑎᓯᒪᓪᓗᑎ. ᑖᒃᑯᐊ 
ᐃᑲᔪᖅᑕᐅᖁᓪᓗᒋᑦ ᑲᑎᒪᔩᑦ ᕿᒥᕐᕈᑎᓪᓗᒋᑦ 
ᑖᒃᑯᓂᖓ ᐱᓕᕆᐊᒃᓴᓂᒃ ᐸᕐᓇᐅᑎᓂᓪᓗ 
ᑮᓇᐅᔭᖅᑑᑎᔅᓴᓂᓪᓗ. ᑲᑎᒪᔨᐅᖃᑕᐅᔪᑦ 
ᖁᔭᓕᓚᐅᕆᕗᑦ ᑖᒃᑯᐊ ᑎᑎᖅᑲᖁᑕᐅᔪᓪᓗ 
ᐋᖅᑭᒃᓯᒪᓂᖅᓴᐅᖃᑦᑕᖅᑲᑕ. 
 
ᑲᑎᒪᔨᕋᓛᑦᑕᐅᖅ ᐅᔾᔨᕈᓱᒃᐳᑦ ᑖᒃᑯᐊ 
ᐱᒋᐊᖅᑎᑦᓯᓐᓂᕐᖓᑕ ᑖᒃᑯᓂᖓ ᓄᑖᑦ ᒪᓕᒃᑐᒋᑦ 
ᓄᑖᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᐃᑦ. 
ᑲᑎᒪᔨᐅᖃᑕᐅᔪᖅ ᕿᒥᕐᕈᒍᒪᓂᐊᖅᑯᑦ ᐱᓕᕆᕕᐅᔫᑉ 
ᐅᓂᒃᑳᖏᑦ ᓲᕐᓗ ᑕᒪᒃᑯᐊ 
ᖃᐅᔨᓴᖅᑕᐅᖃᑦᑕᕐᓂᖏᑦ ᐃᓕᓐᓂᐊᖅᑏᑦ 
ᐃᓕᓴᐃᔩᓪᓗ. ᑲᑎᒪᔨᕋᓛᖑᖃᑕᐅᔪᑦ ᕿᒥᕐᕈᓯᐊᖅᑐᑦ 
ᖃᐅᔨᒪᒐᓱᐊᕆᐊᔅᓴᖅ ᐱᓕᕆᐊᒃᓴᖏᓐᓂ 
ᑲᒪᒋᒋᐊᖃᖅᑕᖏᓂᓪᓗ ᓄᓇᓖᑦ 
ᐃᓕᓐᓂᐊᖅᑐᓕᕆᔨᖏᑦᑕ ᑖᒃᑯᐊᓗ 
ᑲᑎᑦᑎᐊᕆᐊᖃᕐᓂᖏᓐᓂ ᒪᓕᓪᓗᒋᑦ ᓄᑖᑦ 
ᐱᖁᔭᐃᑦ.  

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ 
ᐊᐅᓚᔾᔪᑎᖏᑦ ᐃᓕᓐᓂᐊᕐᕕᓐᓄᑦ 
ᐃᑲᔪᖅᓱᐃᖃᑦᑕᕐᖓᑕ ᑕᕝ’ᕙᓐᖓᑦ 
ᐃᓕᓐᓂᐊᓕᕋᑖᓂᑦ ᖁᑦᑎᓂᓕᓐᓄᑦ 12 ᓄᓇᕗᒻᒥ 
ᑕᒪᒃᑯᐊ ᓯᕗᒧᐊᑦᑎᐊᕈᓐᓇᖁᓪᓗᒋᑦ ᓄᓇᕗᒻᒥ. 
ᑲᑎᒪᔨᕋᓛᑦ ᑲᑎᓯᓯᒪᔪᑦ ᐃᑲᔪᖅᓱᐃᖏᓐᓇᖅᓱᑎᑦ 
ᑕᒪᒃᑯᓂᖓ ᐃᓚᓕᐅᔾᔭᐅᖁᓪᓗᒋᑦ 
ᐃᓕᖅᑯᓯᓕᕆᓂᕐᒨᖓᔪᑦ ᐅᖃᐅᓯᕆᐅᖅᓴᓂᕐᒧᓘᓐᓃᑦ 
ᐅᖃᓕᒫᕆᐅᖅᓴᓂᕐᒧᓪᓗ ᓲᕐᓗ ᑕᒪᒃᑯᐊᑦᑕᐅᖅ 
ᒪᒃᑯᑦᑐᐃᑦ ᐊᖓᔪᖅᑳᕆᔭᐅᔪᑦ 
ᐃᓕᓐᓂᐊᕕᒻᒦᖏᓐᓇᕈᓐᓇᖁᓪᓗᒋᑦ ᐊᖑᑏᓪᓗ.  
 
ᑭᓯᐊᓂ ᑲᑎᒪᔨᐅᖃᑕᐅᔪᑦ ᐅᖃᖅᓯᒪᔪᑦ 
ᐃᓱᒫᓘᑎᒥᓂᑦ ᐃᓕᓐᓂᐊᕌᓂᒍᑕᐅᔪᑦ 
ᑲᔪᓯᒍᑕᐅᒍᓐᓇᖏᒻᒪᑕ ᐃᓕᓐᓂᐊᑲᓐᓂᕈᒪᔪᓄᑦ ᓲᕐᓗ 
ᓯᓚᑦᑐᓴᕐᕕᔾᔪᐊᓂᑦ ᓯᓚᑖᓃᑦᑐᓄᑦ ᓄᓇᕗᑦ 
ᐃᓕᓐᓂᐊᕈᒪᓕᒐᓗᐊᖅᑎᓪᓗᒍᓘᓐᓃᑦ ᓄᓇᕗᒻᒥ 
ᓯᓚᑦᑐᓴᕐᕕᒻᒥ. ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ 
ᒥᓂᔅᑕᒥᑦ ᐊᖏᔪᖅᑲᐅᑎᖏᓐᓂᓪᓗ 
ᑕᐅᑐᒐᕋᖃᕆᐊᖃᖁᓪᓗᒋᑦ ᑕᒪᒃᑯᐊ 
ᐃᓕᓐᓂᐊᕌᓂᖁᓪᓗᒋᑦ ᐃᓕᓐᓂᐊᕌᓂᒃᓯᒪᓕᑦᑐᒋᑦ 
ᐃᓕᓐᓂᐊᕐᕕᐊᓗᖕᓂ.  
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ 
ᖁᕕᐊᓱᓚᐅᖅᑐᐃᑦ ᐅᔾᔨᕈᓱᒋᐊᔅᓴᖅ ᐱᓕᕆᕕᒃ 
ᐅᓄᖅᓯᒋᐊᖅᑎᑦᑎᓯᒪᒻᒪᑦ ᐃᓕᓐᓂᐊᕐᓂᐊᓕᕋᑖᖅᑐᑦ 
ᐃᓕᓐᓂᐊᖅᑎᑕᐅᓂᖏᓐᓄᑦ. ᑲᑎᒪᔨᕋᓛᑦ 
ᐃᓕᓴᖅᓯᓯᒪᕗᑦ ᑕᒪᒃᑯᐊ ᐸᐃᕆᕖᑦ 
ᓇᓕᒧᒌᓐᖏᓂᖅᓴᓂᑦ ᐃᑲᔪᖅᓱᖅᑕᐅᓂᖃᕆᐊᖃᕐᒪᑕ 
ᒪᓕᓐᖏᓪᓗᒋᑦ ᑕᒪᒃᑯᐊ ᐅᓄᖅᑐᑦ 
ᐅᐸᐅᑎᖃᑦᑕᖅᑐᑦ. ᑖᒃᑯᐊ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔩᑦ ᐱᓕᕆᐊᔅᓴᖏᑦ 
ᑎᒍᓯᕙᓪᓕᐊᑐᐃᓐᓇᓕᕐᖓᑕ ᓄᓇᓕᓐᓂ ᐊᒻᒪᓗ 
ᐱᑕᖃᖅᑎᑕᐅᓪᓗᑎᑦ ᑖᒃᑯᓇᓐᖓᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᓂᑦ. ᑕᒪᓐᓇ 
ᑐᓴᖅᑕᐅᔪᒪᓂᐊᕐᒥᔪᖅ.  



ᐱᖓᑦᓯᖅ, ᒫᑦᓯ 10, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ 
ᐊᐅᓚᑦᓯᖃᑦᑕᕐᖓᑕ ᖃᑦᑎᑲᓪᓚᓐᓂᑦ ᐃᑲᔫᑕᐅᔪᓂᑦ 
ᐃᓕᓐᓂᐊᕈᑎᓂᓪᓗ ᑐᕌᖓᔪᓂᑦ ᐃᓐᓇᕐᓄᑦ. ᑖᒃᑯᐊ 
ᓄᑖᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᑦ 
ᐱᑕᖃᖅᑎᑎᒻᒥᒻᒪᑕ ᑖᒃᑯᐊ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔩᑦ ᐱᒋᐊᖅᑎᑦᑎᔪᓐᓇᕐᓗᑎᑦ 
ᑐᕌᖓᔪᓂᑦ ᐃᓐᓇᐃᑦ ᐃᓕᓐᓂᐊᕐᓂᖏᓐᓄᑦ ᐊᒻᒪᓗ 
ᑲᑎᒪᔨᕋᓛᑦ ᑕᒪᑐᒥᖓ ᑐᓴᕈᒪᓂᐊᕐᒥᔪᑦ.  
 
ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᑎᖃᑦᑕᕐᒪᑕ 
ᑮᓇᐅᔭᑎᒍᑦ ᐃᑲᔫᑕᐅᖃᑦᑕᖅᑐᓂᑦ ᓄᓇᕗᒻᒥ 
ᐃᓕᓐᓂᐊᖅᑎᓄᑦ ᑖᒃᑯᐊ 
ᐃᖅᑲᓇᐃᔭᓕᕈᓐᓇᖁᓪᓗᒋᑦ ᓲᕐᓗ ᐅᔭᕋᓐᓂᐊᓂᒃᑯᑦ, 
ᐃᖅᑲᓇᐃᔮᔅᓴᒥᓂᑦ ᓴᓇᒋᐅᖅᓴᓂᕐᒧᑦ ᐊᒻᒪᓗ 
ᓴᖅᑭᐅᒪᑎᑦᑎᓗᑎᑦ ᐃᓕᓐᓂᐊᕈᑕᐅᒍᓐᓇᖅᑐᓂᑦ 
ᐅᖃᓕᒫᕆᐅᖅᓴᔾᔪᑎᓂᓪᓗ ᑎᑎᕋᕆᐅᖅᓴᔾᔪᑎᓂᓪᓗ. 
ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓂ 
ᐃᖅᑲᓇᐃᔭᖃᑎᖃᑦᑎᐊᖁᓪᓗᒍ ᒪᓕᒐᓕᕆᔩᑦ 
ᒥᓂᔅᑕᖓᓐᓂᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 
ᐃᓄᓕᕆᔨᒃᑯᑦ, ᓄᓇᕗᒻᒥᓗ ᓯᓚᑦᑐᓴᕐᕕᒻᒥ ᑖᒃᑯᐊ 
ᐃᓐᓇᕐᓅᖓᔪᑦ ᐃᑲᔪᖅᓱᖅᑕᐅᖁᓪᓗᒋᑦ 
ᐱᒋᐊᖅᑎᑕᐅᔪᑦ.  
 
ᑲᑎᒪᔨᐅᖃᑕᐅᔪᑦ ᐅᔾᔨᕈᓱᓚᐅᕐᒥᔪᑦ 
ᐃᓱᒫᓘᑎᖃᖅᑐᑎᑦ ᒥᓂᔅᑕᐅ ᐊᐱᖅᓱᖅᑕᐅᒑᖓᑦ 
ᐱᔾᔪᑎᒋᓪᓗᒋᑦ ᑖᒃᑯᐊ ᐋᖅᑭᓯᒪᓂᖏᑦ 
ᐸᕐᓇᐅᑎᐅᓂᖏᑦ ᓴᖅᑭᐅᒪᑎᑕᐅᓂᖏᑦ ᐊᑭᑦᓯᕋᖅ 
ᐃᓕᓐᓂᐊᕐᓂᖅ, ᐃᖅᑲᓇᐃᔭᕆᐅᖅᓴᓂᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓐᓂᐊᕐᓂᖅ 
ᐊᓯᖏᓪᓗ. ᑲᑎᒪᔨᕋᓛᑦ ᑎᓕᐅᕆᕗᑦ ᒐᕙᒪᒃᑯᓐᓂ 
ᑖᒃᑯᓂᖓ ᑕᐅᑐᒐᖃᕆᐊᖃᕐᓂᖅᓴᐅᖁᓪᓗᒋᑦ 
ᑐᓴᖃᑦᑕᐅᑎᓕᕆᓂᕐᒥᑦ ᐊᒻᒪᓗ ᐃᑲᔪᖅᑎᒌᓐᓂᕐᒥᑦ.  
 
ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᔭᖃᕐᒪᑕ ᑖᒃᑯᓂᖓ 
ᐃᑲᔫᓯᐊᕈᑕᐅᖃᑦᑕᖅᑐᓂᑦ ᑖᒃᑯᐊ 
ᒥᓕᐊᕋᓴᖅᔪᐊᕌᓗᓐᓂᑦ ᒐᕙᒪᒃᑯᑦ 
ᑮᓇᐅᔭᐃᕈᑎᖏᓐᓂ ᑭᓯᐊᓂ ᑲᑎᒪᔨᕋᓛᑦ 
ᐅᔾᔨᕈᓱᒃᑭᕗᑦ. ᑖᒃᑯᐊ ᐊᐅᓚᑦᑎᔩᑦ  

ᒐᕙᒪᐅᖃᑎᒌᓕᕆᔩᓪᓗ ᑳᓐᑐᕌᖃᑦᑕᕐᒪᑕ ᑖᒃᑯᓂᖓ 
ᐋᔩᖃᑎᓂᑦ ᓱᒃᑯᓗᐊᖅᑕᐃᓕᐅᒪᔾᔪᑎᔅᓴᐅᖁᓪᓗᒋᑦ 
ᐊᒻᒪᓗ ᑕᒪᒃᑯᓂᖓ ᐊᑐᖅᑐᐊᓂᕐᒧᑦ 
ᐊᑭᓕᐅᑕᐅᕙᑦᑐᓂᑦ. ᐊᒻᒪᓗ ᑖᓐᓇ 
ᐱᕙᓪᓕᐊᔪᓕᕆᔩᑦ ᐃᖏᕐᕋᔪᓕᕆᔩᑦ 
ᐋᖅᑭᑦᓯᓚᐅᕐᒪᑕ ᑖᒃᑯᓂᖓ 
ᓱᒃᑯᐊᕿᓗᐊᖅᑕᐃᓕᖁᓪᓗᒋᑦ ᐃᑲᔪᖅᑎᔅᓴᓂᑦ. 
 
ᑖᒃᑯᐊ ᑲᑎᒪᔨᕋᓛᑦ ᖁᕕᐊᒋᔭᖃᖅᐳᑦ ᑕᒪᑐᒥᖓ 
ᐊᖏᕈᑕᐅᓚᐅᖅᑐᒥ ᐅᑐᐱᕆ 2009. ᐆᒃᑑᑎᒋᓗᒍ 
ᐱᒻᒪᕆᐅᒻᒪᑦ ᑖᒃᑯᐊ ᐃᓪᓗᓄᑦ ᐊᑭᓕᖅᑐᐃᒍᑕᐅᔪᑦ 
ᐃᒪᓐᓇ ᓄᖅᑲᖓᒍᑕᐅᒋᐊᖃᓐᖏᒻᒪᑕ 
ᐃᑲᔫᓯᐊᖃᑦᑕᖅᑐᑦ ᐃᖅᑲᓇᐃᔭᖅᑖᕋᓱᐊᕐᓂᖏᓐᓄᑦ. 
ᑭᓯᐊᓂ ᑲᑎᒪᔨᕋᓛ ᐅᔾᔨᕈᓱᖁᔨᕗᑦ ᒐᕙᒪᒃᑯᓐᓂ 
ᐃᔾᔪᐊᖅᓯᖁᓇᒋᑦ ᐳᐃᒍᖅᑕᐃᓕᖁᓪᓗᒋᓪᓗ 
ᑕᒪᒃᑯᓂᖓ ᐊᑑᑎᖃᕈᓐᓇᖅᑐᓂᑦ 
ᐊᑐᓕᖁᔭᔪᒃᓴᓂᓪᓗ ᐱᔭᐅᔪᓐᓇᖅᑐᓂᑦ ᑕᒪᒃᑯᓂᖓ 
ᖃᐅᔨᒪᔮᖃᖅᑐᓂᑦ ᐃᑲᔫᑕᐅᔪᓂᑦ ᐊᒻᒪᓗ 
ᑲᒪᒋᔭᖃᖅᑐᓂ ᓴᖅᑭᐅᒪᑎᑕᐅᓂᖏᓐᓂᑦ 
ᓄᓇᕗᒻᒥᐅᓄᑦ ᖃᐅᑕᒫᒨᖓᔪᑦ. 
 
ᑖᒃᑯᑎᒎᓇᖅ ᐃᑲᔫᓯᐊᕐᕕᑎᒍᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐱᑕᖃᖅᑎᑦᑎᔪᑦ 
ᖃᑦᑎᑲᓪᓚᓐᓂᑦ ᐃᑲᔫᑎᔅᓴᓂᑦ ᖃᑕᕐᖑᑎᒌᓄᑦ 
ᐊᒻᒪᓗ ᐊᑐᓃᖅᑐᓄᑦ ᐃᒪᓐᓇ ᐃᓅᒍᓐᓇᖁᓪᓗᒋᑦ. 
ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᓯᒪᕗᑦ 
ᐃᑲᔫᓯᐊᖑᖃᑦᑕᖅᑐᑦ ᐃᓚᒋᔭᖏᑦ ᐃᓄᓕᕆᔨᒃᑯᑦ 
ᐃᑲᔫᓯᐊᓂᑦ ᐊᑐᖃᑦᑕᕐᒪᑕ ᑮᓇᐅᔭᖅᔪᐊᓂᑦ ᑕᒪᒃᑯᐊ 
ᕿᒥᕐᕈᔭᐅᒍᒪᓂᐊᕐᒥᔪᑦ ᐊᒻᒪᓗ ᐱᐅᓯᕚᓪᓕᕈᑎᔅᓴᐃᑦ 
ᓴᖅᑭᑕᐅᓗᑎᓪᓗ. ᐃᓛᒃ ᐱᔪᓐᓇᑎᑦᑎᔪᑦ ᒪᓕᒐᐃᑦ. 
 
ᑖᒃᑯᐊ ᐱᓕᕆᕕᐅᔪᖅ ᐊᑐᖃᑦᑕᖅᓯᒪᔪᑦ 
ᑮᓇᐅᔭᖅᔪᐊᓂᑦ ᓲᕐᓗ ᖃᕆᓴᐅᔭᒃᑯᑦ 
ᐃᓄᓕᕆᔨᔾᔪᑎᔅᓴᓂᑦ. ᑖᒃᑯᐊ ᑲᑎᒪᔨᕋᓛᑦ ᑖᔅᓱᒥᖓ 
ᓯᕗᒧᐊᑦᑎᐊᕐᓂᖓᓂᑦ ᑐᓴᕈᒪᓂᐊᖅᐳᑦ  

ᐆᑦᑑᑕᐅᔪᓂᒃ ᐃᖏᕋᑦᑎᐊᓕᕐᓗᓂᓗ ᓄᓇᕗᓕᒫᒥᑦ.  
ᒫᓐᓇᓕ ᑲᑎᒪᔨᐅᖃᑕᐅᔪᖅ 
ᑐᓴᖅᑎᑕᐅᖏᓐᓇᕈᒪᓂᐊᖅᐳᑦ ᑕᒪᑐᒪ 
ᐱᕙᓪᓕᐊᓂᖓᓂᑦ. 
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᕗᑦ 
ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑭᐅᒪᑎᑦᑎᖃᑦᑕᕐᖓᑕ 
ᐃᓕᓐᓂᐊᓕᓵᖅᑐᓄᑦ ᖁᑦᑎᓐᓂᓕᓐᓄᑦ 12. ᑕᒪᓐᓇ 
ᐊᓯᔾᔨᖅᐸᓪᓕᐊᔪᒻᒪᕆᐅᒻᒪᑦ. ᑖᒃᑯᐊ ᓄᑖᖅ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ ᓄᑖᖅ 
ᐃᓄᐃᑦ ᐅᖃᐅᓯᖏᓐᓂᑦ ᓴᐳᔾᔭᐅᓯᒪᔾᔪᑎᔅᓴᑦ 
ᐋᖅᑭᒃᓯᓯᒪᒻᒪᑕ ᐱᕕᒃᓴᖃᕆᐊᖃᕐᓂᐊᖅᑐᓂᑦ. 
ᑲᑎᒪᔨᐅᖃᑕᐅᔪᑦ ᑐᑭᓯᐅᒪᕗᑦ ᑕᒪᒃᑯᐊ 
ᐱᕈᖅᐸᓪᓕᐊᓂᒃᑯᑦ ᐊᑲᐅᖏᓕᐅᕈᑕᐅᔪᓪᓗ 
ᓴᖅᑭᖃᑦᑕᕐᒪᑕ. ᑲᑎᒪᔨᕋᓛᑦ ᕿᓚᓈᕈᑎᖃᖅᑯᑦ 
ᑐᓴᐅᒪᑎᑕᐅᓂᐊᕐᓂᕐᒥᓂᒃ ᐱᓕᕆᕕᐅᔪᑦ 
ᐱᕙᓪᓕᐊᓂᖏᓐᓂᑦ ᑕᒪᒃᑯᓄᖓ. 
 
ᑕᕝᕙ ᐃᓱᓕᔾᔪᑎᒃᑲ ᐅᖃᐅᓯᒃᑲᓄᑦ. ᑲᑎᒪᔨᐅᖃᑎᒃᑲ 
ᐊᐱᖅᑯᑎᒃᓴᖃᑐᐃᓐᓇᕆᐊᖃᕐᓂᐊᖅᑐᑦ 
ᐅᖃᐅᓯᒃᓴᓂᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᑦᑐᖅ. 
ᑖᓐᓇ ᐊᐅᐸᓗᑦᑐᖅ ᐃᖅᑯᓕᖅᑲᐅᒻᒪᑦ ᑖᒃᑯᐊ 
Business Plan ᐊᒻᒪᓗ ᑖᒃᑯᐊᓗ ᑮᓇᐅᔭᑦ 
ᓇᓗᓇᐃᒃᑯᑕᐃᑦ, ᓇᓗᓇᑦᑎᐊᕐᖓᑕ 
ᓇᓪᓕᐊᓐᓃᒃᑲᓗᐊᕐᒪᖔᑕ ᑕᕝᕙ 
ᓇᓗᓇᐃᒃᑯᑕᒃᑲᓐᓂᖅ ᖃᐅᔨᒪᑦᑎᐊᕐᓂᐊᕋᔅᓯᐅᒃ 
ᐊᑑᑎᖃᒃᑲᓂᕐᓂᐊᕐᖓᑦ ᐃᓕᔅᓯᓐᓄᑦ 
ᓇᓗᓇᐃᔭᐃᒃᑯᑎᑦ. 
 
ᑕᐃᒪ ᐱᒋᐊᓚᐅᓐᖏᓂᑦᑎᓐᓂᑦ 
ᐃᖅᑲᐃᑎᑦᑎᒋᐊᒃᑲᓐᓂᕈᒪᒐᒪ 
ᓂᕈᐊᖅᑕᐅᓯᒪᖃᑎᒋᔭᑦᑎᓐᓂᑦ ᑖᓐᓇ ᐊᑐᒐᕗᑦ 
ᓇᒻᒪᓕᒃ 77(1) ᑕᐃᒪ ᖁᓕᓂᑦ ᑎᑦᑖᓂ 
ᓂᓪᓕᐊᕕᖃᕐᓂᐊᕋᔅᓯ ᐊᒻᒪᓗ ᑖᓐᓇ ᐊᑐᒐᕗᑦ 77 
(2), ᐃᓱᒪᖅᓱᑎᐊᕐᓂᐊᕐᒥᒐᒪ ᐃᔅᓯᕙᐅᑕᐅᓪᓗᖓ 
ᓇᓪᓕᐊᑐᐃᓐᓇᖅ ᓂᓪᓕᑲᓐᓂᕈᒪᔪᖃᓂᖅᑲᑦ 
ᐃᓕᑕᕆᔪᓐᓇᓂᐊᕐᒥᒐᔅᓯ.  
 
ᐊᒻᒪᓗᑦᑕᐅᖅ ᐃᖅᑯᓕᒃᑲᓐᓂᕈᒪᕗᖓ 
ᓇᓕᐊᑐᐃᓐᓇᖅ ᐊᐱᖅᑯᑎᒋᔪᒪᔭᓯ  
ᐃᓗᐊᓃᔅᓯᓐᓈᓂᐊᕐᒥᒻᒪᑕ ᐃᓗᓕᖏᑕ ᑕᕝᕗᖓ  
ᓵᑉᐸᓪᓕᐊᒍᓐᓇᓂᐊᕐᒥᒐᑦᑕ ᑭᖑᓂᖓᒍᑦ. 
ᓇᓕᖅᓯᑐᐃᓐᓇᖅ ᓂᓪᓕᑲᐃᓐᓇᕈᒪᕕᓰ ᑖᒃᑯᓄᖓ 
ᐱᒋᐊᓪᓚᕆᓚᐅᓐᖏᓐᓂᑎᓐᓂᑦ ᐃᓗᓕᖏᓐᓄᑦ? ᒥᔅᑕ 
ᕋᒻᐴᑦ. 
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐ 4-ᒥ ᑖᒃᑯᐊ ᒥᓂᔅᑕ 
ᒪᑐᐃᖅᓯᔾᔪᑎᒋᕋᑖᖅᑕᖏᓐᓂᑦ ᐅᖃᐅᓯᖃᖅᑲᐅᒻᒪᑦ 
ᐃᑲᔫᑎᖃᓂᐊᓂᕐᒥᓂᒃ ᓄᓇᓖᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑖᒃᑯᓂᖓ 
ᐱᓕᕆᔾᔪᑎᒋᓂᐊᖅᑕᖏᓐᓂᑦ 
ᐃᓕᓐᓂᐊᕐᕕᒻᒦᕌᓂᒍᓐᓇᖏᑦᑐᓂᑦ 
ᐃᓕᓐᓂᐊᑲᓐᓂᖁᓪᓗᒋᑦ.  
 
ᑖᒃᑯᐊ ᐃᓕᓐᓂᐊᖅᑏᑦ ᐊᓂᑎᑕᐅᒑᖓᑕ 
ᐃᓕᓐᓂᐊᕕᒻᒥ ᐊᖏᕐᕋᖅᓯᒪᑎᑕᐅᓲᖑᒻᒪᑕ 
ᑲᒪᒋᔭᐅᓪᓗᑎᑦ ᐊᖓᔪᖅᑳᖏᓐᓄᑦ ᑭᓯᐊᓂ 
ᐊᓂᑎᑕᐅᓯᒪᑎᓪᓗᒋᑦ ᑖᒃᑯᐊ ᐃᓕᓐᓂᐊᕐᕕᒻᒥᑦᑕᐅᖅ, 
ᐃᓕᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᓐᓄᑦ 
ᒥᐊᓂᕆᔭᐅᖃᑦᑕᓂᐊᕐᒥᒻᒪᑕ . ᖃᓄᕐᓕ ᑖᒃᑯᐊ 
ᓄᖅᑲᖓᑎᑕᐅᖃᑦᑕᖅᑐᑦ ᑲᒪᒋᔭᐅᓂᐊᕐᒪᖔᑕ 
ᐃᓕᓐᓂᐊᕐᕕᐅᑉ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 
ᑕᐹᕐᔪᒃ ᑭᐅᒋᐊᕈᓐᓇᖅᑭᐅᒃ? 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᑖᒃᑯᓇᓂ 
ᓇᓗᓇᐃᔭᖅᑲᐅᖕᒥᒐᒪᑦᑕᐅᖅ ᑕᕝᕙᓂ 
ᐃᓕᓐᓂᐊᕐᕕᐅᑉ ᐃᓗᐊᓐᓂ ᐃᓐᓇᕐᓂᑦ 
ᐃᖅᑲᓇᐃᔭᖅᑎᖃᕐᓂᐊᕋᑦᑕ. ᑖᒃᑯᐊ 
ᐅᖃᓪᓚᐅᔾᔪᐃᕕᒋᕙᑦᑕᕗᑦ ᐃᓕᓐᓂᐊᕐᕕᖕᓂ 
ᐃᓄᓕᕆᔨᖃᐃ ᐃᓅᓯᓕᕆᔨ ᑖᒃᑯᓂᖓ 
ᐃᖅᑲᓇᐃᔭᖅᑎᑖᕐᓂᐊᕋᑦᑕ. 
 
ᑖᓐᓇ ᐃᓕᓐᓂᐊᖅᑐᖅ ᐱᓂᕐᓗᒃᑐᕕᓂᐅᓐᓂᖅᐸᑦ 
ᐊᖏᕐᕋᐅᑎᑕᐅᑐᐃᓐᓇᖏᓪᓗᓂ. ᐃᓕᓴᐃᔩᑦ 
ᐊᖓᔪᖅᑳᖓᑦ ᑖᔅᓱᒪᓗ ᐃᓕᓐᓂᐊᖅᑑᑉ ᑲᒪᔨᖏᑦ 
ᐊᖓᔪᖅᑳᕆᒃᐸᒋᓪᓘᓐᓃᑦ ᐅᕝᕙᓘᓐᓃᑦ ᑲᒪᔨᖏᑦ. 
ᐊᒻᒪᓗ ᑖᓐᓇ ᐅᖃᓪᓚᐅᔾᔪᐃᔨ ᓯᕗᓪᓕᕐᒥᑦ 
ᑲᑎᖃᑎᖃᕆᐊᖃᕋᔭᕐᒪᑕ ᑖᔅᓱᒥᖓ 
ᐱᓂᕐᓗᒃᑐᕕᓂᕐᒥᑦ. ᐊᒻᒪ ᑖᒃᑯᐊ 
ᐊᑐᐊᒐᖅᑖᕆᐊᖃᕐᓂᐊᕐᒪᑕ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᑦ ᓇᖕᒥᓂᖅ ᐋᖅᑭᒃᓯᔪᒃᓴᐅᑕᐅᓂᐊᕐᒪᑕ 
ᑕᐃᒪᓐᓇᐃᑦᑐᒥᑦ ᐱᓕᕆᔪᒪᓐᓂᖅᐸᑕ ᑖᓐᓇ ᒪᓕᒐᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐱᕕᖃᖅᑎᑦᑎᓕᕐᓂᐊᕐᒪᑦ 
ᐱᔪᓐᓇᖅᓯᑎᑦᑎᓂᐊᕐᒪᑦ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᓐᓂᑦ ᑕᐃᒪᓐᓇᐃᑦᑐᒥᒃ 
ᐋᖅᑭᒃᓯᔪᓐᓇᖁᓪᓗᒋᑦ.  
 
ᑭᓯᐊᓂ ᐃᖅᑲᓇᐃᔭᖅᑎᖃᐅᕐᓂᐊᖅᑐᒍᑦ 
ᐊᖏᕐᕋᖅᑎᑕᐅᑐᐃᓐᓇᖏᓪᓗᓂ ᖃᓄᒃᑲᓐᓂᖅ  
ᖃᓄᐃᓕᐅᖅᑕᐅᒍᓂ ᐊᖓᔪᖅᑳᖏᑦ  

ᐃᓚᒋᔭᐅᓗᑎᒃ ᐋᖅᑭᒃᓱᐃᓇᓱᒃᑲᔭᖅᑐᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᐹᕐᔪᒃ. ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅ ᐊᐱᖅᑯᑎᒐ ᒪᑐᐃᖅᓯᔾᔪᑎᒋᖅᑲᐅᔭᖓᓂ 
6-ᓂ, ᐅᖃᐅᓯᖃᖅᑲᐅᕖᑦ ᐅᓄᖅᓯᒋᐊᕋᔭᓐᓂᖏᓐᓃᑦ 
ᓚᐃᓴᖃᖅᑑᑦ ᐸᐃᕆᕖᑦ? 
 
ᒫᓐᓇᐅᔪᖅ ᑖᒃᑯᐊ ᐸᐃᕆᕖᑦ ᐊᐅᓚᖃᑦᑕᒻᒪᑕ 
ᐃᓕᓐᓂᐊᕕᒻᒥᑦ ᐃᓕᓐᓂᐊᓐᓇᐅᔪᖅ ᒪᓕᒃᑐᒍ, 
ᐊᐅᔭᒃᑯᓪᓗ ᒪᑐᓯᒪᖃᑦᑕᖅᓱᑎᒃ ᐃᓚᖏᑦ. ᑕᒪᓐᓇ 
ᐊᔅᓱᕉᑕᐅᓕᖃᑦᑕᒻᒪᑦ ᐃᓕᓐᓂᐊᖅᑎᓄᑦ ᐊᐅᔭᒃᑯᑦ 
ᐃᖅᑲᓇᐃᔭᖃᑦᑕᖅᑐᓄᑦ, 
ᐸᐃᕆᕕᖃᓐᖏᓪᓗᐊᕐᓂᖏᓐᓄᑦ. 
 
ᐸᐃᕆᕕᕗᑦ ᐃᑲᕐᕋᖏᑦ ᐊᐅᓚᔭᐅᖃᑦᑕᖅᑳᑦ 
ᐃᓕᓐᓂᐊᖅᑐᓕᕆᔨᒃᑯᓐᓅᑦ ᐅᕝᕙᓘᓐᓃᑦ ᓇᒻᒥᓂᖅ 
ᐸᐃᕆᕕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 
ᑕᐹᕐᔪᒃ. 
 
ᐊᖓᔪᖅᑳᖅ ᓘᐃ ᑕᐹᕐᔪᒃ: ᐄ, ᑕᒪᒃᑯᐊ ᐸᐃᕆᕝᕖ 
ᑲᑐᔾᔨᖃᑎᒌᖃᐅᕐᒪᑕ ᐅᕝᕙᓗᑭᐊᖅ ᓱᓴᐃᔭᑎᒥᒃ. 
ᑲᑐᔾᔨᖃᑎᒌᖕᒪᑕ, ᐊᑭᓕᖅᓲᑎᒋᓇᔭᕋᑦᑎᒍᓪᓕ 
ᐃᓕᓐᓂᐊᖅᑐᓕᕆᔨᒃᑰᔪᑎᒍᑦ 
ᐊᐅᓚᔾᔪᑎᒋᓇᔭᖅᑕᖓᓂᒃ ᐸᐃᕆᕝᕖᑦ, ᑭᓯᐊᓂ 
ᑖᒃᑯᐊ ᓱᓴᐃᔭᑎᐅᔪᑦ ᑲᑎᒪᔨᖃᓲᖑᖕᒪᑕ. 
ᑖᒃᑯᓂᖓᓪᓕ ᐋᖅᑭᒃᑕᐅᓇᔭᕐᒥᖕᒪᑦ ᐊᐅᔭᒃᑯᓪᓗ 
ᖃᓄᑐᐃᓐᓇᑦᑎᐊᖅ ᐃᓱᒪᖅᓲᑎᒋᔭᐅᖕᒪᑕᓕ ᑕᒪᒃᑯᐊ 
ᐸᐃᕆᕝᕖᑦ, ᐋᖅᑭᒋᐊᖅᑕᐅᒃᑲᓐᓂᕈᑎᒃᓴᖏᓐᓂᒃ, 
ᑭᓯᐊᓂ ᐅᖃᕋᓱᑐᐃᓐᓇᖅᐳᒍᑦ ᑖᒃᑯᐊ ᑮᓇᐅᔭᓄᑦ 
ᐊᐅᓚᔾᔪᑎᒃᓴᖏᓐᓄᑦ ᐅᓄᖅᓯᕚᓪᓕᕈᒪᔭᕗᑦ 
ᑕᒪᑐᒪᓂ ᐊᕐᕌᒍᒋᓂᐊᖅᑕᑦᑎᓐᓂᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᐹᕐᔪᒃ. 
ᐊᐱᕆᔪᒪᔪᖅ ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒻᓇ ᒥᔅᑕ 
ᕋᒻᐴᑦ ᐅᖃᐅᓯᕆᕋᑖᖅᑕᕋᓗᐊᖓ  

ᐃᓚᖓ, ᐃᓚᒋᐊᕆᒐᓛᒍᒪᓪᓗᒍ ᒪᑉᐱᒐᖅ 4-ᒥᑦᑐᖅ. 
 
ᐅᖃᕈᒪᑐᐃᓐᓇᖅᑐᖓᓕ, ᑕᐃᒫᒃ 
ᓯᕗᓂᔅᓴᓕᐅᖅᐸᓪᓕᐊᓂᐊᖅᑎᓪᓗᒋᑦ ᑖᒃᑯᐊ ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ ᑕᑯᒥᓇᖅᑐᖅ. 
 
ᑖᓐᓇ. ᐊᖏᕐᕋᖅᑎᑕᐅᑎᑐᐃᓐᓇᖅᑎᓪᓗᒋᑦ 
ᐃᓕᓐᓂᐊᖅᑑᒐᓗᐊᑦ ᐱᑦᑎᐊᓐᖏᑦᑑᕕᓂᐅᔭᕌᖓᑕ. 
ᐊᑲᐅᓐᖏᑦᑐᓄᑦᑕᐅᖅ ᐃᓅᓯᖏᓐᓂ 
ᐃᖏᕐᕋᓯᕈᓘᔭᓕᖅᖢᑎᐅᓯᒪᖃᑦᑕᓐᓂᑰᒻᒪᑕ 
ᓯᕗᓂᐊᒍᑦ. ᑕᐃᒫᒃ ᑲᒪᒋᔭᐅᒃᑲᓐᓂᕋᔭᕐᓂᖓᓂᒃ 
ᑕᐅᑐᖅᑰᓕᖅᐹᓪᓕᒃᑲᓐᓂᕆᐊᒍᑎᒋᒐᒃᑯᑦ 
ᐃᓚᓕᐅᑎᒃᑲᓐᓂᖅᐸᕋ. ᑖᒃᑯᐊ 
ᒫᓃᕐᕆᑦᑐᐃᓐᓇᖏᓐᓂᖅᓴᐅᔮᓐᓂᐊᒻᒪᑕ. 
 
ᐊᒻᒪ ᒪᑉᐱᒐᖅ 4-ᒥ ᑕᕝᕙᓂ, ᐅᖃᐅᓯᖃᖅᑐᖃᒻᒥᒪᑦ 
ᐅᑯᐃᖅᓯᒍᑎᒥᓂᒃ ᓄᑖᓂᒃ 
ᐃᓕᓐᓂᐊᖅᑎᔅᓯᔾᔪᑕᐅᓂᐊᖅᑐᓂᒃ ᐊᒻᒪ 
ᐃᓕᓐᓂᐊᕝᕕᒻᒥᑦ ᐱᔨᑦᑎᕋᖅᑏᑦ ᐃᖅᑲᓇᐃᔭᖅᑎᖏᑦ, 
ᒥᔅᓵᓄᑦ ᓂᓪᓕᕈᑎᖃᕈᒪᒋᓪᓗᖓ. 
ᐃᒃᓯᕙᐅᑕᕆᔭᖅᐳᑦ ᐅᑯᐃᖅᓯᔾᔪᑎᒋᖅᑲᐅᔭᖏᑦᑕᐅᖅ 
ᐅᖃᐅᓯᖃᖅᑲᐅᒻᒪᑕ ᒍᕋᐃ 12-ᒥ 
ᐊᓂᒍᐃᔪᖁᑎᒋᔭᕋᓗᐊᕗᑦ ᓄᓇᕘᒥ 
ᐱᓕᕆᓂᒻᒧᓪᓘᓐᓃᑦ ᐅᕝᕙᓘᓐᓃ 
ᐃᓕᓐᓂᐊᒃᑲᓐᓂᓐᓂᒧᑦ. ᑐᖓᐅᑦᑎᖃᑦᑕᓐᓂᖏᑦ 
ᖃᐅᔨᒪᔭᓗᑦᑖᖅᑰᓕᕋᑦᑎᒍᑦ. 
 
ᐅᖃᕈᒪᓪᓗᖓ ᐃᒃᓯᕙᐅᑖᖅ, ᒫᓐᓇ 
ᐊᐅᔭᐅᓂᐊᖅᑐᖅ ᒍᕋᐃ 12-ᒥ ᐊᓂᒎᑎᓂᐊᖅᑐᒥᒃ 
ᐸᓂᖃᕋᒪ, ᐊᓂᒎᑎᑎᓪᓗᒍ ᑕᐅᑐᖅᑰᕋᓱᐊᖃᑦᑕᕋᒪ 
ᑖᓐᓇ ᐃᓕᓐᓂᐊᕐᓂᕆᔭᖓ ᑕᐃᒪᑑᖅ 
ᑲᔪᓰᓐᓇᐅᔭᕈᓐᓇᕈᑎᒋᓛᖅᐸᐅᒃ ᓱᓇᒧᑦ 
ᐃᓕᓐᓂᐊᒃᑲᓂᕈᒪᔭᒻᒥᓄᑦ, ᓄᑦᑎᖅᑎᕆᐊᓕᖅᑎᓗᒍ.  

ᑕᒪᓐᓇ ᐊᐱᖅᑯᑎᒋᔪᒪᕋᑖᖅᑕᕋᓕ ᑖᓐᓇ 
ᓄᑕᐅᓕᑎᖅᑕᐅᓂᖓᐃᓛᒃ ᐋᓪᕗᑕᐅᑉ 
ᐃᓕᓐᓂᐊᕈᑎᖏᓐᓂᒃ ᐊᑐᖃᑦᑕᖅᑲᐅᓂᕆᔭᖅᐳᑦ 
ᑐᖓᐅᑦᑎᑦᑕᐃᓐᓇᖃᑦᑕᖅᑲᐅᓂᖓᓂᒃ ᖃᐅᔨᒪᒐᑦᑕ. 
ᖃᑯᒍᓕᑭᐊᖅ ᓂᕆᐅᑉᐸᓪᓕᐊᓕᕋᔭᖅᐱᑕ ᑕᐃᒫᒃ 
ᑐᖓᐅᑦᑎᔅᓴᖏᑦᑐᒥᒃ 
ᑲᔪᓯᑎᑕᐅᒋᐊᖅᑐᖅᑕᖃᕋᔭᓕᕆᐊᖓᓐᓂᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ 
ᑕᐹᕐᔪᒃ ᑭᐅᒋᐊᒍᓐᓇᖅᑭᐅᒃ? 
 
ᐊᖓᔪᖅᑳᖅ ᓘᐃ ᑕᐹᕐᔪᒃ: ᐄ. ᑕᒪᓐᓇᐃᓛᒃ, 
ᓱᓕᑦᑎᐊᖅᑐᖅ. ᐅᑯᐊ ᐋᐴᑕ ᐃᓕᓐᓂᐊᕈᑎᒥᒃ ᓲᕐᓗ 
ᐊᓂᒍᐃᓂᐊᑐᐊᕈᓂ ᒪᑯᓂᖓ 
ᖃᓪᓗᓇᐅᔭᕈᓐᓇᑦᑎᐊᕐᓂᖅ ᐊᒻᒪᓗ 
ᓇᐃᓴᐅᓯᕆᔪᓐᓇᕐᓂᖅ. ᑖᒃᑯᐊ ᑕᕝᕙ 
ᐱᔭᕆᐊᖃᓪᓚᕆᖕᒪᑕ ᑕᒫᓂ ᒍᕋᐃᑦ 12-ᒥᒃ 
ᐊᓂᒍᐃᔪᒪᒍᕕᑦ. ᑖᒃᑯᐊ ᐅᖃᓪᓚᖕᓂᕐᓗ ᐊᒻᒪᓗ 
ᓇᐃᓴᐅᓯᕆᑦᑎᐊᕈᓐᓇᕐᓂᖅ. 
 
ᒫᓐᓇ ᑕᒪᓐᓇ ᕿᒥᕐᕈᔭᐅᓕᖅᑐᖅ. 
ᖃᐅᔨᒪᓕᕋᑦᑕᐃᓛᒃ ᖃᑦᑎᑲᓪᓚᖕᓂᒃᑭᐊᖅ 
ᐅᖃᐅᔾᔭᐅᖃᑦᑕᖅᓯᒪᓕᕋᑦᑕ ᑐᖓᐅᔾᔨᓯᒪᓗᐊᖅᑐᓂᒃ 
ᐊᓂᒍᐃᑎᑦᑎᖃᑦᑕᕋᑦᑕ ᑕᒫᓂ ᓄᓇᕗᒻᒥ.  
 
ᑕᒪᓐᓇ ᖃᐅᔨᒪᓕᕋᑦᑎᒍ ᑕᕝᕙᓂ 
ᕿᒥᕐᕈᔭᐅᑦᑎᐊᒻᒪᕆᒡᓕᑐᖅ ᑕᐃᑯᐊ ᒍᕋᐃᑦ 10 
ᐊᒻᒪᓗ ᒍᕋᐃᑦ 12 ᐱᓗᐊᓐᖑᐊᖅᑐᒥᒃ ᐃᓄᒃᑐᓪᓗ 
ᐅᖃᐅᓯᖅ ᐃᓚᒋᔭᐅᒃᑲᓐᓂᕐᓗᓂ ᖃᓪᓗᓈᑐᓪᓗ, 
ᐊᒻᒪᓗ ᐅᐃᕖᑐᑦ ᑕᒪᒃᑯᐊ 
ᐃᑲᔫᑕᐅᒃᑲᓐᓂᕈᓐᓇᕐᒪᖔᑕ.  
 

ᑕᐃᒪᓕ ᐃᓕᓴᐅᑕᐅᕙᒃᑐᑦ ᓄᓇᕗᒻᒥ ᐅᑯᐊ 
ᐃᓕᓐᓂᐊᖅᑕᐅᓯᒪᑎᓪᓗᒋᑦ ᐃᓕᓐᓂᐊᕐᕕᒡᔪᐊᑦ 
ᑕᐃᒃᑯᐊ ᐊᐱᕆᔭᐅᓯᒪᔪᑦ ᐊᒡᓛᒃ 25-
ᖑᖅᑰᖅᑐᓂᒃᑯᐊ, ᕼᐄ? 25 ᐊᐱᕆᔭᐅᓯᒪᖕᒪᑕ 
ᐃᓕᓐᓂᐊᖅᑕᐅᓯᒪᑎᓪᓗᒋᑦ ᓄᓇᕗᒻᒥᐅᓄᑦ 
ᐃᓯᖅᑎᑐᓐᓇᕋᔭᖅᐱᓯᐅᒃ ᐃᓕᓐᓂᐊᕐᕕᒡᔪᐊᖅᓯᓐᓅᑦ?  
 
ᒪᑯᓂᖓ ᐃᓯᖅᑎᑦᑎᔪᓐᓇᕐᓂᖅᐸᑕ ᐅᑯᐊ 
ᐃᓕᓐᓂᐊᖅᑕᐅᓯᒪᑎᓪᓗᒋᑦ, ᑖᒃᑯᐊ 
ᐊᐱᕆᔭᐅᓯᒪᓪᓗᑎᒃ ᐊᒻᒪ ᐃᓕᓴᕈᑕᐅᓕᖅᑐᖅ 
ᑕᐃᒃᑯᐊ ᐊᐅᓚᔮᖅᑑᓚᓯᒪᔪᕐᖏᓛᖅ 
ᐃᓅᓯᓕᕆᓂᕐᒧᑦ ᑐᕌᖓᔪᖅ. ᑖᒃᑯᐊ 
ᐃᓕᓐᓂᐊᖅᑕᐅᖃᑦᑕᕐᒥᖕᒪᑕᑦᑕᐅᖅ. ᑖᒃᑯᐊ 
ᐊᐱᕆᔭᐅᓯᒪᓪᓗᑎᒃ ᑖᒃᑯᓂᖓ 
ᐃᓕᓐᓂᐊᖅᓯᒪᑐᐊᖅᐸᑕ ᐃᓕᓐᓂᐊᕐᕕᒡᔪᐊᒧᑦ 
ᐃᓯᕈᓐᓇᕋᔭᖅᐹᑦ? ᒪᑯᓂᖓ ᓱᕐᓗ ᑖᓐᓇ 
ᐃᓕᓴᕆᔭᐅᓯᒪᓕᖅᑎᓪᓗᒍ.  
 
ᑕᒪᓐᓇ ᕿᒥᕐᕈᔭᕗᑦ ᐊᒻᒪ ᐃᒻᒪᖃᓘᓐᓃᑦ 
ᐃᓱᒪᒃᓴᖅᓯᐅᕈᑎᒋᔭᕗᑦ ᓲᕐᓗ ᑭᒡᓕᓯᓂᐊᕐᓂᖅ, 
ᑭᓱᑭᐊᖅ ᐃᓄᒃᑐᑦ ᒪᑯᐊ ᑐᑭᓕᐅᕆᓃᑦ. ᑖᓐᓇᖃᐃ 
ᐃᓚᒋᔭᐅᑦᑎᐊᒻᒪᕆᒃᑯᓂ ᐱᐅᓇᔭᖅᐳᕐᖓᐃ ᓲᕐᓗ 
ᑕᒫᓂ ᓄᓇᕗᑦᒥ 
ᐃᓕᓐᓂᐊᖅᑕᐅᒃᑲᓐᓂᒻᒪᕆᒃᑯᓂᓘᓐᓃᑦ. ᐃᒪᓐᓇ 
ᐅᖃᕋᓱᒃᐳᖓᖃᐃ ᒫᓐᓇ ᕿᒥᕐᕈᔭᕗᑦ 
ᐊᑲᐃᓪᓕᐅᕈᑕᐅᖕᒪᑦ ᐊᒻᒪᓗ ᐃᖅᑲᓇᐃᔭᖅᑎᕗᑦ 
ᑖᒃᑯᐊ ᑕᒪᑐᒥᖓ ᐱᓕᕇᓐᓇᕐᓂᐊᖅᖢᑎᒃ 
ᐱᐅᓂᖅᐹᖑᑎᑦᑎᓇᓱᖕᓂᐊᕋᑦᑕ ᓲᖃᐃᒻᒪᑦ ᑕᒫᓂ 
ᓄᓇᕗᑦᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 
ᖁᕕᐊᓇᖅᐳᖅ ᐱᔭᕇᓐᓂᐊᖅᑐᑯᓗᒃ ᑕᐃᓐᓇ. ᒥᓂᔅᑕ 
ᓂᖏᐅᖓᓐ. 
 
ᓂᖏᐊᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕋᒻᐴᑦ 
ᐅᖃᐅᓯᕆᖅᑲᐅᔭᖓᓅᑐᐃᓐᓇᕆᓪᓗᖓᑦᑕᐅᖅ. ᐃᓛᒃ 
ᐊᐱᖅᑯᑕᐅᖏᑐᕐᓕ  

ᐃᓱᒪᒃᓴᖅᓯᐅᕈᑕᐅᕙᓪᓕᐊᓂᕋᖅᑕᐅᓚᐅᖅᑐᕐᓗ  
ᓂᓪᓕᐅᑎᒋᒃᑲᓐᓂᕈᒪᑐᐃᓐᓇᖅᖢᒍ ᑖᓐᓇ 
ᓇᓗᓇᖅᑑᖁᓐᖏᑦᑐᒍᐃᓛᒃ.  
 
ᒥᓂᔅᑑ ᖃᐅᔨᒪᒐᕕᑦ ᐊᐅᓚᔾᔪᑎᔅᓴᐃᓇᕐᓄᑦ 
ᐸᐃᕆᕝᕕᓐᓂᒃ, ᑮᓇᐅᔭᖃᖃᑦᑕᖅᓯᒪᒻᒪᑦ ᑖᓐᓇ 
ᒐᕙᒪᒋᔭᖅᐳᑦ.  ᓄᓇᓖᑦ ᐃᓚᖏᓐᓂ 
ᐸᐃᕆᕕᖃᖏᑦᑐᓂ ᐊᑲᐃᓪᓕᐅᓂᕐᒧᑦ 
ᑎᑭᐅᑎᓪᓚᑦᑖᖃᑦᑕᕐᒪᑕ ᐊᒻᒪ 
ᐸᐃᕆᕕᖃᕋᓱᒃᑑᒐᓗᐊᑦ ᓄᑕᐅᓐᖏᓗᐊᖅᓕᖅᖢᑎᒃ. 
ᐸᐃᕆᕕᖃᕐᕕᒋᔭᖏᑦ 
ᐊᓯᑖᕆᐊᖃᓕᕋᓗᐊᖅᖢᑎᓪᓘᖃᑦᑕᕐᒪᑕ ᐊᒻᒪ 
ᐃᑲᔪᖅᑕᐅᔪᒪᓕᕋᓗᐊᖅᑎᓪᓗᒋᑦ ᓄᑖᒥᒃ 
ᐸᐃᕆᕝᕕᒃᓴᒥᒃ ᓄᑕᕋᓐᓄᓂᓛᑦ ᐃᓂᒃᓴᒥᒃ 
ᐃᓱᒪᒋᐊᓕᕋᓗᐊᖅᑎᓪᓗᒋᑦ 
ᓇᒧᓐᖓᕕᒃᓴᖃᓗᐊᖏᖦᖢᑎᓪᓘᖃᑦᑕᕐᒪᑕ ᒫᓐᓇ.  
 
ᑖᓐᓇ ᒐᕙᒪᒋᔭᖅᐳᓪᓗ ᑕᒪᑐᒧᖓ 
ᑮᓇᐅᔭᓕᖅᑎᑦᓯᔨᐅᖃᑦᑕᓚᐅᒻᒥᒐᓂ ᓄᑖᓂᒃ 
ᐃᓪᓗᖅᔪᐊᓂᒃ ᐸᐃᕆᕝᕕᐅᓂᐊᖅᑐᓂᒃ 
ᓴᖅᑭᑦᑎᒋᐊᕈᒪᒐᓗᐊᖅᑎᓪᓗᒋᑦ ᑕᒪᒃᑯᐊ ᓄᓇᓖᑦ. 
ᑕᒪᓐᓇ ᖃᐅᔨᒫᓂᒃᑕᕋᓗᐊᑦ ᒥᓂᔅᑐ, ᑭᓯᐊᓂ 
ᓂᓪᓕᐅᑎᒋᒃᑲᓐᓂᕈᒪᖅᑲᐅᒐᒃᑯᑦ ᒐᕙᒪᒋᔭᖅᐳᑦ 
ᓯᕗᓂᕆᔭᑦᑎᓐᓂ ᐃᒻᒪᑐᖃᐅᓗᐊᖏᑦᑑᒐᓗᐊᑐᖅ 
ᑕᐃᒪ ᐊᐅᓚᑕᐅᓂᖏᓐᓄᑐᐃᓐᓇᐅᖏᑦᑐᖅ 
ᐃᓪᓗᖅᔪᐊᖅᑕᐅᖅ ᐱᑕᖃᕆᐊᖃᓐᓂᖏᓐᓂᒃ ᓄᑖᓂᒃ 
ᐸᐃᕆᕝᕕᖃᖃᑦᑕᕆᐊᖃᓐᓂᐊᑐᒃᓴᓕᐅᕐᓂᕐᒧᑦ. 
ᓯᕗᓂᒃᓴᓕᐅᖃᑕᐅᕙᓪᓕᐊᒋᐊᕈᒥᓇᕋᓗᐊᕐᒪᑦ 
ᐃᖏᕐᕋᔾᔪᑏᓐᓇᕐᓄᑦ ᐃᑲᔪᖅᓯᐅᑎᔅᓴᑐᐃᓐᓇᓄᓪᓗ 
ᑕᕝᕗᖓ ᐃᓱᓕᒍᑎᑐᐃᓐᓇᖃᑦᑕᕋᑦᑕ. 
 
ᐆᑦᑑᑎᒋᓗᒍ ᐃᓪᓗᓕᒑᖅᔪᒻᒥ ᐃᓪᓗᖅᔪᐊᖅ 
ᓄᑕᐅᖏᑦᑑᓕᖅᑐᖅ ᐸᐃᕆᕝᕕᒋᔭᐅᓕᖅᑐᖅ 
ᐊᖏᕐᕋᕆᔭᐅᓚᐅᖅᓯᒪᓂᑰᒋᓪᓗᓂ. ᒥᑭᓗᐊᓕᖅᖢᓂ 
ᓄᑕᐅᓐᖏᓗᐊᕐᓂᒧᓪᓗ ᐱᔭᕆᐊᑦᑑᑎᕙᓪᓕᐊᓪᓗᑎᒃ. 
ᐅᖃᐅᑎᓯᒪᓕᖅᑲᓘᓐᓃ ᒪᑯᐊ ᖃᑦᑎᕆᔨᒧᓪᓘᓐᓃᑦ 
ᐅᑉᐸᓘᓐᓃᑦ ᓴᕕᕋᐅᔭᓕᕆᔨᕐᒧ ᑕᒪᒃᑯᐊ 
ᖃᐅᔨᓴᖅᑕᐅᑉᐸᒌᖅᐸᑕ 
ᐅᓗᕆᐊᓇᕋᔪᖅᑰᓕᕐᒫᕈᑎᒋᓗᒍ. ᑕᒪᓐᓇ 
ᑲᒪᒋᔭᐅᒋᐊᖅᑎᑕᐅᓂᐊᓕᓚᐅᖅᖢᓂ ᑖᓐᓇ 
ᐆᑦᑑᑎᒋᑐᐃᓐᓇᖅᑕᕋ. ᐃᒪᓐᓇ ᐅᖃᐅᓯᕆᔭᕋᓄᑦ 
ᓯᕗᓂᕆᓂᐊᖅᑕᑎᓐᓃᑦᑐᖅ. 
 
ᒥᓂᔅᑕ ᑕᑉᐴᓇᐃᓐᓇᐅᖏᑦᑐᖅ ᒐᕙᒪᕆᔭᑉᐳᑦ 
ᐊᐅᓚᑦᓯᒍᓐᓇᕐᓂᕐᒥ  

ᓄᑖᒥᑦᑕᐅᖅ ᐃᓪᓗᕐᔪᐊᒧᑦ 
ᐃᑲᔪᖅᓯᐅᑕᐅᒍᓐᓇᕋᔭᖅᑐᓂ  
ᐊᐅᓚᑦᑎᖃᑕᐅᔪᓐᓇᖅᓯᓗᓂᐅᓚᐅᕐᓕᑑᖅ. ᑕᐃᒫ 
ᐅᖃᕈᒪᖅᑲᐅᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ ᑖᓐᓇ 
ᐅᖃᐅᓯᑐᐃᓐᓇᐅᒻᒪᑦ ᑖᒃᑯᓄᖓ ᓱᓕ 
ᐃᓵᒃᓯᒪᔪᖃᒃᑲᓂᕐᖓᑦ ᒥᔅᑕ ᐊᕐᕚᕐᓗᒃ 
ᐱᒋᐊᕈᓐᓇᓯᒻᒥᔪᑎᑦ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᔅᓱᒪ 
ᒥᓂᔅᑕᐅ ᒪᑐᐃᖅᓯᔾᔪᑎᖏᑦ ᒪᓕᒃᖢᒋᒃ 
ᐱᔭᕐᓂᖅᓯᕙᓪᓕᐊᖏᑦᑐᖅ. ᓱᓕ 
ᐃᓕᓐᓂᐊᖅᑐᓕᕆᓂᕐᒧ ᑲᒪᒋᒐᓱᐊᕐᓂᖅ. 
 
ᓱᐴᖅᑐᖃᑦᑕᕈᓐᓃᖅᖢᓂ ᓇᐅᕈᓗ ᓄᕙᒃ.  
 
>>ᐃᓪᓚᖅᑐᑦ 
 
ᐊᒃᓱᕐᔪᐊᕌᓗ ᐅᐱᑦᑐᖓ ᑖᒃᑯᐊ ᐸᕐᓇᒐᓱᒃᑕᖏᑦ 
ᐱᕙᓪᓕᐊᖕᒪᑕ. 
 
ᑕᐅᕙᓂᓕ 1999-ᒥ ᐱᒋᐊᓕᖅᖢᑕ 
ᐱᔭᕆᐊᑐᔫᓚᐅᖅᑐᑦ ᑕᑯᒃᓴᐅᕙᓪᓕᐊᖕᒪᑕ. 
ᐋᖅᑭᒃᑕᐅᕙᓪᓕᐊᖕᒪᑕ ᑖᔅᓱᒥᖓ ᐅᐱᑦᑎᐊᖅᑐᖓ, 
ᑭᓯᐊᓂᓗ ᒫᓂ ᐃᓕᓐᓂᐊᕐᕕᖕᒥ ᑕᑯᕙᓕᕋᑦᑕ 
ᐊᖏᕐᕋᑦᑎᓐᓂ.  
 
ᑕᑯᔭᖅᑐᖅᐸᒃᑲᑦᑕ. ᑕᑯᔭᖅᑐᕋᑖᓚᐅᕐᒥᒐᒪᐃᓛᒃ. 
ᖃᐃᖁᔭᐅᒐᒪ ᐊᖓᔪᖅᑳᒧᑦ ᐃᒃᓯᕙᐅᑕᖓᑦ 
ᐃᓕᓐᓂᐊᖅᑐᓕᕆᔨᑦ  
ᑲᑎᒪᔨᖏᓐᓄᑦ ᐱᖃᑎᒋᓪᓗᒍ, ᑖᒃᑯᐊ 
ᐃᓕᓐᓂᐊᕐᕕᖕᒥ ᐃᒡᓗᕈᓰᑦ ᑕᑯᔭᖅᑐᑲᑕᒃᖢᑎᒍᒃ  

ᐃᓚᖓᓪᓘᓇ ᕿᑎᑐᐃᓐᓇᖓᓂ ᓯᓂᒃᑐᖅ. 
ᐅᑯᐊᓗ ᐊᕙᑖᓂ ᐃᓕᓐᓂᐊᖅᑐᑦ 
ᓱᖁᑎᒋᔭᐅᓐᖏᑦᑑᔮᖅᑐᑦ.  
 
ᑕᐃᔅᓱᒪᓂᐅᒃᐸᑦ ᐃᓕᓐᓂᐊᖅᑎᓪᓗᖓ ᐆᒃᑑᑎᕈᓗᒃ 
ᐊᒃᓱᐊᓗᒃ ᐋᓐᓂᕐᓇᕋᔭᖅᑎᓪᓗᒍ. 
 
>>ᐃᓪᓚᖅᑐᑦ 
 
ᐃᒪᓐᓇ ᓱᖁᑎᒋᔭᐅᓐᖏᐅᔮᖅᔪᒃᑐᖅ. 
 
ᐆᒥᖓ ᐅᖃᕋᓱᒃᑐᖓ ᒪᒃᐱᒐᖓᓂ 
ᒪᑐᐃᖅᓯᔾᔪᑎᒋᖅᑲᐅᔭᖓᑕ ᐊᐃᑉᐸᖓᓂ ᒪᒃᐱᒐᖅ 
2-ᖑᖅᑰᖅᑐᖅ ᐄᓛᒃ. ᑖᑯᐊ ᐱᖓᔪᐊᓐᓂᖅᑲᐃ 
ᐅᖃᖅᓯᒪᖕᒪᑦ ᑖᒃᑯᐊᒎᖅ ᐃᑲᔪᖅᑏᑦ 
ᐃᓕᓐᓂᐊᖅᑐᓂ ᐃᓅᓯᓕᕆᔨᑦ 
ᐃᖅᑲᓇᐃᔭᖅᐸᖕᓂᐊᕐᒪᑕ. 
 
ᐃᓅᓯᓕᕆᔨᖃᖃᑦᑕᕋᓗᐊᖅᑐᒍᑦ ᑭᓯᐊᓂ 
ᐃᓕᓴᐃᔨᖃᓐᖏᑐᐊᕌᖓᑦ ᐃᓅᓯᓕᕆᔨ 
ᑲᒪᖃᑦᑕᖏᒻᒪᑦ. ᑖᓐᓇ ᓇᖕᒥᓂᖅ ᐃᓕᓐᓂᐊᕐᕕᒧᑦ 
ᐃᓯᑲᑕᐅᔭᕐᓗᓂ ᐃᑲᔪᕆᐊᖃᖃᑦᑕᖃᕐᒪᖔᑦ 
ᖃᐅᔨᓴᕈᓐᓇᖏᒻᒪᑦ ᖃᐅᔨᓴᖃᑦᑕᖏᒻᒪᑦ. ᑕᐃᒪ 
ᑕᑯᔪᒪᑦᑎᐊᕋᓗᐊᕋᒪ ᐅᔾᔨᕐᓇᓗᐊᓕᖅᑐ ᑕᒪᒃᑯᐊ 
ᐃᑲᔪᖅᑕᐅᔭᕆᐊᓖᑦ ᓲᕐᓗ ᓯᓂᖕᓂᖏᑦᑐᖅ 
ᐅᓐᓄᐊᖅ. ᐊᖏᕐᕋᒥᖕᓂ ᐊᒃᓱᐊᓗ ᐅᐃᕐᖕᒐᓕᖅᑐᖅ 
ᐃᓕᓐᓂᐊᕐᕕᐅᑉ ᐃᓗᐊᓂ ᑲᒪᒋᔭᐅᔭᕆᐊᖃᕐᒪᑕ 
ᐃᓅᓯᓕᕆᔨᒧᑦ. 
 
ᐃᓕᓴᐃᔨᖓᑦᑕ ᑐᑭᓯᓯᒪᑦᑎᐊᕋᒥᒋᑦ ᐊᖏᕐᕋᖓᑦᑕ 
ᖃᓄᐃᒻᒪᖔᑦ ᓱᖁᑎᒋᓐᖏᐅᔭᕆᐊᔭᒻᒪᒋᑦ 
ᑐᑭᓯᐅᒪᓗᐊᒧᑦ. ᓱᓇᐅᕝᕙ ᐃᓅᓯᓕᕆᔨᒧᑦ 
ᐃᑲᔪᖅᑕᐅᔭᕆᐊᖃᓕᖅᑎᓪᓗᒋᑦ. ᑕᐃᒪᓐᓇ 
ᐊᐱᖅᑯᑎᒋᔪᒪᔭᕋ ᑖᓐᓇ ᒥᓂᔅᑕᒧᑦ  

ᐃᓅᓯᓕᕆᔨᐅᔪᐃᑦ ᐃᓕᓐᐊᕐᕕᐊᓗᖕᒥᓗ ᐊᒻᒪᓗ 
ᐃᓕᓴᐃᔨᐅᓂᕐᒥ ᐃᒻᒪᖃ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᓯᒪᖃᑦᑕᕆᐊᖃᖃᑦᑕᕐᒪᖔᑕ. 
ᓄᓇᑦᑎᓐᓂᓕ ᑕᐃᒪᐃᑦᑑᖅᑯᐃᔨᓚᐅᓐᖏᒻᒪᑦ 
ᐃᓅᓯᓕᕆᔨ ᑕᑯᔭᕋ ᐃᓕᓴᐃᔨᐅᖅᑰᕋᓂᓗ ᐊᒻᒪᓗ 
ᐃᓕᓐᓂᐊᕐᕕᐊᓗᖕᒥ ᐃᓛᒃ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᓯᒪᔪᒥᒃ ᖃᐅᔨᒪᒻᒪᕆᓐᖏᑦᑐᖓ ᑭᓯᐊᓂ 
ᐸᓴᒍᓱᑐᐃᓐᓇᓚᐅᖅᑐᖓ ᐱᑦᑎᐊᓐᖏᑦᑐᖃᕌᖓᑦ 
ᑭᓯᐊᓂ ᑲᒪᑎᖃᑎᖃᑦᑕᐃᓐᓇᖃᑦᑕᖅᑰᓚᐅᕐᒪᑦ.  
 
ᑕᐃᒪ ᑖᒃᑯᐊ ᐸᕐᓇᒃᐸᓪᓕᐊᔅᓲᔮᕐᔪᒃᐸᓪᓕᐊᑎᓪᓗᒋᑦ 
ᐃᓅᓯᓕᕆᔨᐅᓂᐊᖅᑐ ᑕᒪᒃᑯᓂᖓ ᐃᓕᓐᓂᐊᖅᑎᓂᒃ 
ᐃᑲᔪᕈᓐᓇᓪᓚᑦᑖᖅᑐᓂᒃ ᕿᓂᖃᑦᑕᕐᓂᐊᖅᐱ 
ᐃᓕᓐᓂᐊᖅᓯᒪᑦᑎᐊᕐᓗᑎᒡᓗ ᓯᓚᑦᑐᖅᓴᕐᕕᖕᒥ 
ᐃᓕᓴᐃᔨᓐᖑᖅᓯᒪᓂᑰᓗᑎᒡᓗ? ᐊᒻᒪᓗ 
ᑲᔪᖏᖅᓴᐃᔪᓐᓇᕐᓗᑎᒃ ᐃᓕᓐᓂᐊᖅᑐᓂᒃ 
ᐃᓕᓐᓂᐊᕐᕕᐊᓗᖕᒥ ᐱᐊᓂᒃᑯᓂ 
ᐃᒪᐃᑦᑐᓐᖑᕈᓐᓇᓛᕐᓂᖏᓐᓂᒃ ᖃᐅᔨᒪᑦᑎᐊᖅᑐᒥᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᐹᕐᔪᒃ, ᑭᐅᒋᐊᕈᓐᓇᖅᑭᐅᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 
ᐊᐱᕆᓵᖅᑐᖅ. ᒫᓐᓇ ᓄᓇᓖᑦ ᓈᔭᖅᑕᐅᓇᓱᐊᕐᒪᑕ 
ᑕᒪᒃᑯᓂᖓ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐃᑲᔪᕋᓱᒃᑐᑦ ᖃᓄᐃᑦᑐᒥᒃ ᓴᓐᖏᓂᖃᓕᕐᒪᖔᑕ 
ᐅᕝᕙᓘᓐᓃᑦ ᐱᔪᓐᓇᖅᓯᖕᒪᖔᑕ. ᑕᒪᒃᑯᐊ 
ᐃᓕᓐᓂᐊᕐᕖᑦ ᐃᓗᐊᓐᓂ ᐃᓄᓕᕆᔩᑦ ᑕᒪᒃᑯᓄᖓ 
ᐃᓕᖅᑯᓯᕐᒥ ᐱᐅᓯᕐᓄᓪᓗ ᖃᐅᔨᒪᑦᑎᐊᕐᓗᑎᒡᓗ 
ᐃᒪᓐᓇᐃᑦᑑᔭᕆᐊᖃᕐᒪᑕ ᐊᒻᒪᓗ ᑕᒪᒃᑯᓂᖓ 
ᐊᑲᐃᓪᓕᐅᕈᑎᖃᖅᑐᓂᒃ ᐃᓕᓐᓂᐊᕐᕖᑦ ᐃᓗᐊᓂ 
ᐃᑲᔪᕆᐊᖅᑐᒃᓴᐅᑕᐅᓪᓗᑎᒃ. 
 
ᐅᓇ ᐃᓚᔭᐅᒋᐊᒃᑲᓐᓂᖁᓪᓗᒍ ᑐᖓᓕᓐᓄᑦ. 
ᐃᒃᓯᕙᐅᑖᖅ, ᑖᒃᑯᐊ ᐃᓕᓐᓂᐊᖅᑐᓕᕆᔨ 
ᐃᓕᓐᓂᐊᕐᕕᐅᑉ ᐃᓗᐊᓂ ᐃᓅᓯᓕᕆᔨᒃᑯᓪᓗᑭᐊᖅ 
ᐅᖃᓪᓚᐅᔾᔨᔨᑯᓪᓗᑭᐊᖅ 
ᐃᖅᑲᓇᐃᔭᖅᑎᒋᔭᐅᖃᑦᑕᕐᒪᑕ ᐃᓕᓐᓂᐊᕐᕕᖕᓂᒃ. 
ᑖᓐᓇ ᖃᓄᐃᒃᓴᖏᒃᑯᕕᑦ, ᐃᒃᓯᕙᐅᑖᖅ, ᑖᔅᓱᒪ 
ᑐᖏᓕᕐᒪ  

ᑐᑭᓯᓇᖅᓯᑎᒋᐊᒃᑲᓐᓂᖁᖦᖤᖅᐸᕋ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᐊᑏ, ᒥᔅ ᐅᑉᐱᒃ. ᑭᐅᒋᐊᕈᓐᓇᖅᑮᑦ? 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐃᖅᑲᓇᐃᔭᖅᑎᖁᑎᒋᖃᑦᑕᖅᑕᕗᑦ ᓄᓇᓕᖕᓂᑦ 
ᐃᓅᓯᓕᕆᔨᑦ ᒫᓐᓇ ᐸᕐᓇᒃᐸᓪᓕᐊᔪᒍᑦ 
ᐃᖅᑲᓇᐃᔭᖅᑎᒃᓴᐅᓂᐊᖅᑐᒥᒃ ᐋᖅᑭᒃᓱᐃᓂᐊᖅᑐᒥᒃ. 
ᑖᒃᑯᐊ ᐃᓕᓐᓂᐊᒐᒃᓴᖏᓐᓂᒃ 
ᐃᓕᓐᓂᐊᖅᐸᓪᓕᐊᓗᑎᒃ ᐃᖅᑲᓇᐃᔭᖅᐸᓪᓕᐊᓗᑎᒃ 
ᓲᕐᓗ ᐸᐃᑉᐹᖅᑖᕐᓂᕐᒧᓪᓘᓐᓃᑦ ᑎᑭᐅᒪᓂᐊᕐᒪᑕ 
ᑭᓯᐊᓂ ᐃᓄᐃᑦ ᐃᓕᖅᑯᓯᖏᓐᓂᓪᓗ 
ᐃᓄᒃᑎᑑᕈᓐᓇᕐᓗᑎᒃ ᑖᓐᓇ ᐱᒻᒪᕆᐅᒻᒪᑦ 
ᐃᓕᓐᓂᐊᕕᑦᑎᓐᓂ ᓄᓇᓕᑦᑎᓂᓪᓗ 
ᖃᐅᔨᒪᔭᕆᐊᖃᖅᑎᐅᒻᒪᑕ.  
 
ᐊᒻᒪᓗ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
ᓄᑖᖅ ᓴᖅᑭᓚᐅᖅᑎᓪᓗᒍ ᐱᔭᒃᓴᖏᑦᑕᐅᖅ 
ᓇᓗᓇᐃᖅᓯᒪᒻᒪᑕ ᐱᖃᑕᐅᖃᑦᑕᕐᓗᑎᒃ ᑕᐃᒃᑯᐊ 
school team-ᖑᓂᕋᖅᑕᐅᖃᑦᑕᖅᑐᑦ. ᑕᐃᒃᑯᐊ 
ᑲᑐᔾᔨᓗᑎᒃ ᐃᓕᓐᓂᐊᖅᑐᓂᒃ ᖃᓄᖅ 
ᐃᑲᔪᖅᑕᐅᑲᓐᓂᕆᐊᖃᕐᒪᖔᑕ ᑕᐃᒫᒃ 
ᐃᓄᑑᔾᔨᖃᑦᑕᕋᔭᓐᖏᒻᒪᑦ ᑕᐃᓐᓇ ᐅᖃᓪᓚᐅᔾᔨᔨ. 
ᐃᒪᓐᓇ ᓲᕐᓗ ᐊᖓᔪᖅᑳᖓ, ᐅᖃᓪᓚᐅᔾᔨᔨ, 
ᑐᖏᓕᖓ ᐃᓕᓴᐃᔨᖓᓗ ᑖᒃᑯᐊ ᑲᑎᑎᑦᑎᓗᑎᒃ 
ᐃᒫᒃ ᓇᓗᓇᐃᖅᓯᒪᒻᒪᑦ ᒪᓕᒐᐅᑉ ᐃᓗᐊᓂ 
ᓇᓗᓇᐃᖅᑎᕆᐊᖅᓯᒪᔪᑦ ᐱᔭᒃᓴᖏᑦ 
ᐃᓕᓐᓂᐊᕐᕕᐅᑉ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ: 4 ᐊᑖᓂ ᐊᒻᒪ 5 ᖁᓛᓂ ᑕᕝᕙᓂ 
ᒪᑐᐃᖅᓯᔾᔪᑎᒋᖅᑲᐅᔭᖏᓐᓂ. ᐅᖃᖅᓯᒪᖕᒪᑕ ᐅᑯᐊ 
ᖃᓪᓗᓈᑎᑐᑦ ᐃᒪᐃᓕᖓᖕᒪᑦ ᐊᓪᓕᖅᐹᒥ 4-ᒥ, 
(ᑐᓵᔨᑎᒍᑦ) “ᑕᐃᒫᒃ ᐱᓕᕆᖃᑎᖃᖃᑦᑕᕐᓂᐊᕋᑦᑕ 
ᐃᓕᓴᐃᔨᓂᒃ ᓄᓇᓕᖕᓂᒃ ᑲᑎᒪᔨᐅᔪᓂᒃ 
ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑕᒪᒃᑯᓂᖓ 
ᐱᓕᒻᒪᒃᓴᐃᓂᕐᒧᑦ ᐃᑲᔪᖅᑐᐃᓂᕐᒧᓪᓗ ᓄᑖᓄᑦ.; 
 
(ᑐᓵᔨᑎᒎᕈᓐᓃᖅᑐᖅ) ᖃᓄᖅ ᐃᓕᓐᓂᓕᐊᕐᕕᖕᓄᑦ 
ᑲᑎᒪᔨᒃᑯᑦ ᐃᖅᑲᓇᐃᔭᖅᑎᖃᓐᖏᒻᒪᑕ 
ᑎᑎᕋᖅᑎᕋᓛᒥᑦ ᐊᓯᐊᓂᒃ? ᖃᓄᖅ ᑖᒃᑯᐊ 
ᐃᓚᐅᔪᓐᓇᕋᔭᕋᓗᐊᕐᒪᖔᑕ ᓄᑖᑦ ᑕᒪᒃᑯᐊ 
ᐋᖅᑭᒃᑕᐅᕙᓪᓕᐊᔪᑦ ᑲᔪᓯᑦᑎᐊᖁᓪᓗᒋᑦ.  

ᖃᓄᑭᐊᕐᖑᓇ ᑐᑭᖃᖅᑐᒍ ᑕᕝᕘᓇ 
ᑎᑎᕋᖅᓯᒪᖃᑕᐅᕙ DEA-ᑯᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᕐᕚᕐᓗᒃ. ᓇᓕᖅᓯᒃ 
ᑭᐅᓇᓱᒍᒪᕕᓯᐅᒃ?  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑖᓐᓇ ᑐᖏᓕᕐᒪ 
ᑭᐅᑦᑎᐊᕌᓪᓚᓚᐅᕐᓂᐊᕐᒪᒍᐊᐃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᐅᑉᐱᒃ, ᑭᐅᒋᐊᕈᓐᓇᖅᑭᐅᒃ? 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐱᒻᒪᕆᐅᒻᒪᑕ ᓄᓇᓕᓐᓃᑦᑐᑦ ᑲᑎᒪᔩᑦ, 
ᐱᖃᑕᐅᔭᕆᐊᖃᓪᓚᕆᑦᑐᑎᓪᓗ. ᑕᐃᓐᓇ 
ᒪᓕᒐᖅᑖᓵᕗᑦ ᐃᓗᓕᖏᑦ ᐊᒥᓲᕐᓗᑎᓪᓗ 
ᐊᑐᓕᖅᑎᑕᐅᔭᕆᐊᖃᖅᑐᑦ. ᓲᕐᓗ ᓄᑖᑦ 
ᐃᓕᓐᓂᐊᕐᕕᒻᒥ ᐊᓂᑕᐅᖃᑦᑕᖏᑦᑐᑦ 
ᐃᓕᓐᓂᐊᕐᕕᒻᒥ ᖃᓄᖅᑑᕈᑎᒃᓴᓂᒃ ᖃᓄᖅ 
ᓴᖅᑭᑦᑎᔪᒪᒐᔭᕐᒪᖔᑕ ᓇᓗᓇᐃᕆᔭᕆᐊᖃᑦᑐᑦ. 
ᒪᑯᐊᓗ ᐊᑐᐊᒐᐅᓂᐊᖅᑐᑦ ᐃᓕᓐᓂᐊᕐᕕᐅᑉ 
ᐃᓗᐊᓂ ᐊᑐᖅᑕᐅᔭᕆᐊᓖᑦ ᑲᑎᒪᔨᓄᑦ. ᑖᒃᑯᐊ 
ᓴᖅᑭᑕᐅᔭᕆᐊᖃᒻᒥᒻᒪᑕ ᓲᕐᓗ ᒪᑯᐊ ᐆᑦᑑᑎᒋᓗᒋᑦ 
ᐅᐸᖃᑦᑕᕐᓂᕐᒧᑦ ᐊᑐᐊᒐᖅ, ᐊᒻᒪᓗ 
ᐃᓕᓐᓂᐊᕐᕕᖕᒦᑎᑕᐅᖏᓐᓇᕋᓗᐊᕐᓗᓂ 
ᐊᓂᑕᐅᓚᐅᑲᖕᓂᕐᒧᑦ ᐊᑐᐊᒐᖅ ᐊᒻᒪᓗ 
ᐃᓕᓐᓂᐊᕕᑦᑎᐊᕙᐅᓇᓱᖕᓂᖅ. ᒪᑯᐊ 
ᐊᔾᔨᒌᖏᑦᑑᒻᒪᑕ ᐊᑐᐊᒐᐃᑦ ᓴᖅᑭᑕᐅᔭᕆᐊᖃᑦᑐᑦ. 
 
ᐃᓐᓇᐃᓪᓗ ᑕᐃᒃᑯᐊ ᑮᓇᐅᔭᑦ ᓄᑖᑦ ᐃᓐᓇᕐᓄᑦ 
ᑐᕌᖓᔪᑦ ᖃᓄᖅ ᐊᑐᖅᑕᐅᖁᔭᐅᒻᒪᖔᑕ. ᑖᒃᑯᐊ 
ᓇᓗᓇᐃᖅᑕᐅᔭᕆᐊᖃᒻᒪᑕ ᐅᕙᒍᑦ ᐃᑲᔫᑎᓂᑦᑕᐅᖅ 
ᓴᖅᑮᕙᓪᓕᐊᒻᒥᔪᒍᑦ. ᓲᕐᓗ ᐃᓐᓇᕐᓄᑦ ᐊᑐᐊᒐᐃᑦ 
ᖃᓄᖅ ᐃᑲᔫᑎᐅᔪᓐᓇᕋᔭᖅᑐᑦ ᑲᑎᒪᔨᓄᑦ ᐊᒻᒪᓗ 
ᐊᔾᔨᒌᖏᑦᑐᑦ ᑮᓇᐅᔭᐃᑦ ᐊᑐᖅᑕᐅᓇᓱᓕᖅᑎᓪᓗᒋᑦ 
ᐃᒪᓐᓇ ᐊᑐᕈᓐᓇᖅᑕᓯ ᐃᒫᒃ 
ᓇᓗᓇᐃᖅᓯᒪᔪᓂᑦᑕᐅᖅ ᓴᖅᑭᑦᑎᕕᒋᕙᓐᓂᐊᕐᒥᔭᕗᑦ 
ᑭᓯᐊᓂ ᐃᓱᒪᓕᐅᕆᓯᒪᔭᕆᐊᖃᓐᓂᐊᖅᑐᑦ ᑲᑎᒪᔩᑦ 
ᓄᓇᓕᓐᓄᑦ ᑕᒪᒃᑯᓄᖓ ᐊᒥᓱᓄᑦ ᑮᓇᐅᔭᓄᑦ 
ᐊᑐᐃᓐᓇᕕᐅᕆᓯᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒐᕐᒥ 6 
ᑕᕝᕙᓂ ᒪᑐᐃᖅᓯᔾᔪᑎᒋᖅᑲᐅᔭᖏᓐᓂᒃ ᐊᑖᓂ. ᐅᓇ 
ᑖᒃᑯᐊᒎᖅ ᐃᓕᓐᓂᐊᕆᐊᖅᓯᒪᔪᑦ 
ᐊᑎᓕᐅᖅᓯᒪᔭᐅᔪᑦ ᐃᓕᓐᓂᐊᕆᐊᖅᓯᒪᓂᖏᓐᓄᑦ 
9,038-ᖑᖕᒪᑕ. ᐅᑯᐊ 2009-ᒦ ᓇᐃᓴᐅᑎᑦ 

ᖃᐅᔨᓯᒪᔭᓯ ᐊᒻᒪᓗ ᐃᓚᐅᖃᑕᐅᕚᑦ 
ᐃᓕᓐᓂᐊᓕᓵᖅᑐᑯᓗᐃᑦ. Early Childhood 
Education students-ᖑᖅᑰᖅᑐᑦ, 
ᐸᐃᕆᕕᖕᒦᑦᑐᓪᓗᑭᐊᕐᖏᒃᑯᐊ? ᖃᓄᖑᓇ 
ᑐᑭᖃᖅᖢᓂ ᑕᐃᒪᓐᓇ ᐋᖅᑭᒃᓯᒪᖕᒪᖔᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᐹᕐᔪᒃ. 
 

ᐊᖓᔪᖅᑳᖅ ᓗᐃ ᑖᐹᖅᔪᒃ: ᐄ, ᑕᐃᒃᑯᐊ ᐃᓛᒃ 
ᓇᐃᓴᐅᑏᑦ ᐱᓯᒪᔭᕗᑦ 2009-2010 ᐃᓕᓐᓂᐊᕐᓇᖅ 
ᐊᑐᖅᑎᓪᓗᒍ. ᑭᓯᐊᓂ ᒥᑭᓛᓂᒃ ᑕᕝᕗᖓ ᒍᕋᐃᑦ 
12-ᒧᑦ ᑎᑭᓯᒪᓪᓗᑎᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ 
ᐊᕐᕚᕐᓗᒃ. 
 

ᐊᕐᕚᕐᓗᒃ: ᒪᑉᐱᒐᖓᓂ 10, 
ᒪᑐᐃᖅᓯᔾᔪᑎᒋᒋᐊᓐᖓᖅᑲᐅᔭᖏᓐᓂ ᑭᖑᓪᓕᖅᐹᒥ 
ᐊᐱᕆᔪᒪᔪᖓ. ᐅᑯᐊ ᐊᐃᑉᐸᖓᓂ ᐃᒪᐃᓕᖓᔪᖅ, 
ᑖᒃᑯᐊ ᓄᑖᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᐊᒐᖅ 
ᐊᑐᓕᖅᑎᓪᓗᒍ ᓴᖅᑭᑦᑎᔭᕆᐊᖃᓚᐅᕐᒪᑕ 
ᓄᓇᕗᑦᒥᐅᓄᑦ ᑐᕌᖓᓂᖅᓴᒥᒃ ᐃᓕᓐᓂᐊᕈᑎᔅᓴᒥᒃ, 
ᓄᓇᕗᒧᑦ ᑐᕌᖓᓂᖅᓴᒥᒃ ᐃᓕᓐᓂᐊᕈᑎᒃᓴᑦ. 
ᑕᐃᒪᐃᓕᖅᑎᓪᓗᒋᑦ ᑐᓴᐅᒪᒐᓚᓕᓚᐅᕐᒥᒐᑦᑕ 
ᐃᒃᑯᐊᒎᖅ ᓄᓇᕗᑦ ᓯᕗᓂᒃᓴᕗᑦ 
ᐃᓕᓐᓂᐊᖃᑦᑕᖅᑕᖏᑦ 
ᐊᑐᖅᑕᐅᕙᓪᓕᐊᓂᐊᓕᓚᐅᕐᒥᖕᒪᑕ ᐃᒻᒪᖃ 
ᖁᑦᑎᖕᓂᓕᖕᓄᑦ ᓈᒻᒪᒃᓯᑎᑐᐃᓐᓇᕐᓗᒋᑦ. 
ᖁᑦᑎᖕᓂᖓᓄᑦ ᓈᒻᒪᒃᓯᑎᑐᐃᓐᓇᕐᓗᒋᑦ 
ᐊᑐᖅᑕᐅᓂᐊᓕᓚᐅᕐᒪᑕ. ᑕᒪᓐᓇ ᐱᒋᐊᖅᓯᒪᓕᖅᐸ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᐹᕐᔪᒃ. 
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᐃᓛᒃ ᑖᒃᑯᐊ 
ᐃᓕᓴᐅᑎᒃᓴᓂᒃ ᑕᐃᒃᑯᓇᓂ ᑕᐃᒃᑯᓂᖓ 
ᐱᔪᒃᓴᐅᒐᕕᑦ. ᑖᓐᓇ 
ᐋᖅᑭᒃᓱᖅᑕᐅᔾᔪᑕᐅᓯᒪᖕᒥᔪᖅᑕᐅᖅ 
ᐃᓕᓐᓂᐊᕈᑕᐅᓇᔭᓐᖑᐊᕆᓪᓗᑎᒃ ᑖᒃᑯᓇᓂ 
ᐃᓕᓐᓂᐊᖅᑎᐅᓂᐊᖅᑐᓂ ᑕᒫᓂ ᐃᓕᓐᓂᐊᕐᕖᑦ 
ᐃᓗᐊᓐᓂ. ᑖᒃᑯᐊ ᐊᑐᖅᑕᐅᖃᑦᑕᖅᑐᒃᓴᐅᔪᑦ 
ᑕᐃᑲᓂ ᓄᓇᕗᑦᒥ ᓯᕗᓂᒃᓴᕗᒃᑯᓐ. ᑖᒃᑯᐊ 
ᐊᑐᖅᑕᐅᓕᕇᖅᐸᓪᓗᑭᐊᖅ, ᐊᑐᖅᑕᐅᓕᕇᖅᑐᒡᒎᖅ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ 
ᐊᕐᕚᕐᓗᒃ. ᑭᖑᓪᓕᖅᐹᖃᓐᓂᕋᓕᖅᑲᐅᒐᓗᐊᖅᑐᑎᑦ. 

ᑕᕝᕙᖃᐃ ᑭᖑᓪᓕᖅᐹᖑᓂᐊᓕᖅᑐᖅ, ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᓛᒃ ᑭᐅᓕᖅᐸᑦ ᐃᓚᕈᓗᐊ 
ᐃᓚᒋᐊᕈᑎᑐᐃᓐᓇᖅ. 
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊᓕᑭᐊᖅ 
ᒪᕐᕈᐊᖅᑎᖅᖢᖓ ᑕᑲᓄᓐᖓᖅᓯᒪᓕᕋᒪ ᓄᓇᕗᑦ 
ᓯᕗᓂᒃᓴᕗᒃᑯᓐᓄᑦ ᖃᐃᖁᔭᐅᓯᒪᓪᓗᖓ. ᓯᕗᓪᓕᕐᒥᒃ, 
ᑭᖑᓪᓕᕐᒥᒃ ᑕᑯᔭᐅᒐᒪ ᐃᓯᕐᓂᐊᖅᐳᑎᑦ 12-ᒨᖅᐸᑦ 
ᐃᒪᐃᓕᔭᐅᑐᐃᓐᓇᖅᖢᖓ. 
 
ᖃᐅᔨᓇᕐᒪᑦ, ᖃᐅᔨᓇᖃᑦᑕᕐᒪᑦ ᑕᑲᓇᓃᓕᕌᖓᒥᒎᖅ 
ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᓚᐅᖅᓯᒪᓐᖏᑕᒥᓂᒃ 
ᓲᕐᓗ, ᐊᔮᔮᕐᓂᒥᒡᓘᓐᓃᑦ, ᕿᓚᐅᔾᔭᕐᓂᕐᒥᒡᓘᓐᓃᑦ 
ᐃᓄᒃᓯᐅᑎᓂᒡᓘᓐᓃᑦ ᐊᓐᓄᕌᓕᐅᕐᓂᕐᒥᒃ ᒪᑯᓂᖓ 
ᐃᓅᓂᕐᒥᓄᑦ ᐅᐱᔾᔪᑎᒥᒃ ᐊᑐᖃᑦᑕᓕᕌᖓᒥᒃ 
ᐃᓅᓂᕐᒥᓂᒃ ᐅᐱᓐᓂᖅᓴᐅᓪᓗᑎᒃ 
ᑕᑯᔭᐅᖁᔨᕙᓪᓕᐊᖃᑦᑕᖅᑐᑦ. ᐃᓅᓂᕐᒥᓂᑦ 
ᖃᓪᓗᓈᓄᑦ ᑕᒪᓐᓇ ᐅᐱᓐᓂᖅ ᐃᒻᒥᓂᒃ ᐃᓅᓂᕐᒥᑦ 
ᐱᓪᓗᒍ.  
 
ᑕᒪᓐᓇᑦᑕᐅᖃᐃ ᐃᓚᐅᖃᑕᐅᓂᐊᖅᐳᖅ ᑖᒃᑯᓇᓂ 
ᐃᓕᓐᓂᐊᕐᕕᖕᓂ ᓄᓇᕘᓅᖓᔪᓂᒃ ᐃᓕᓐᓂᐊᕈᑎᒥᑦ 
ᐋᖅᑭᒃᓱᐃᕙᓪᓕᐊᓇᓱᐊᖅᑎᓪᓗᓯ, ᑐᓴᕋᓗᐊᖅᐳᖓ 
“Staking The Claim” ᐃᓚᐅᖃᑕᐅᓂᐊᓕᕐᒪᑦ 
ᑭᓯᐊᓂ ᐃᓄᒃᓯᐅᑎᓂᑦᑕᐅᖅ ᓲᕐᓗ 
ᐸᕐᓇᖅᓯᒪᑦᑎᐊᖅᖢᓂᑦ ᐱᑕᖃᕐᓂᐊᖅᐳᖅ?  
 
ᐃᒃᓯᕙᐅᑖᖅ, ᖃᐅᔨᒪᑦᑎᐊᕋᓗᐊᖅᑐᖓ 
ᐃᓕᓴᐃᔨᑕᖃᐅᖅᑐᖅ ᐃᓄᖕᓂᑦ 
ᐃᓄᒃᓯᐅᑎᓕᕆᔨᓂᑦ COP-ᒦᒃᑯᐊ ᐃᓚᖏᑦ 
ᑕᐃᔭᐅᓪᓗᑎᑦ ᐱᖃᑎᖏᑦ ᐃᓚᖏᑦ ᐃᓄᒃᓯᐅᑎᓂᒃ 
ᖃᓄᑭᐊᖅ. ᑭᓯᐊᓂ ᐃᒃᓰᓇᑰᑦᑎᐊᕐᒪᑕ ᐃᖕᒥᖕᓂᒃ 
ᐸᕐᓇᒐᓱᕈᓘᔮᖅᖢᑎᑦ ᐃᓕᓐᓂᐊᕈᓯᐅᕋᓱᕈᓘᔭᖅᖢᑎᑦ 
ᐃᓄᒃᑎᑐᑦ ᐃᓕᓴᐃᓲᖑᖕᒪᑕ.  
 
ᑕᒪᒃᑯᐊ ᐸᕐᓇᓯᒪᓗᒋᑦ ᑎᒍᑐᐃᓐᓇᕆᐊᖃᓕᕐᓗᒋᑦ 
ᐊᑐᑐᐃᓐᓇᕆᐊᖃᓕᕐᓗᒋᑦ 
ᓴᖅᑭᑕᐅᕙᓪᓕᐊᓂᐊᕆᕙᑦ ᐃᓄᒃᓯᐅᑏᑦ ᐱᓗᐊᖅᑐᒥ 
ᐃᓕᓐᓂᐊᕐᕕᐊᓗᖕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᐹᕐᔪᒃ.  



ᐱᖓᑦᓯᖅ, ᒫᑦᓯ 10, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ. ᐄᑦᑎᐊᖅ, ᑖᒃᑯᐊ 
ᐃᓕᓴᐃᔾᔪᑎᒃᓴᐃᑦ ᒫᓐᓇ 
ᐱᓕᕆᐊᖑᕙᓪᓕᐊᖑᐃᓐᓇᕐᒪᑕ ᐊᒻᒪᓗ ᒫᓐᓇ 
ᐊᑐᓕᖅᐸᒌᖅᓯᒪᓪᓗᑕ ᑕᐃᒃᑯᐊ ᐃᓅᓯᓕᕆᓂᕐᒧᑦ 
ᑐᕌᖓᔪᑦ ᐃᓕᓴᐅᑏᑦ ᐊᐅᓚᔮᖅᑐᑦ. ᒫᓐᓇ ᑕᐃᒃᑯᐊ 
ᐃᓕᓐᓂᐊᕈᑕᐅᕕᒡᔪᐊᖃᑦᑕᕐᒪᑕ ᑖᒃᑯᓇᓂ 
ᐃᓕᓐᓂᐊᖅᐸᓪᓕᐊᔪᓂᑦ. 
 

ᐊᒻᒪ ᑕᒪᑐᒪᓂ ᑕᐃᒪ ᑐᒃᓯᕋᕋᑦᑕ $800,000-ᓂᑦ 
ᖃᐃᑦᑎᔭᐅᔪᒪᓪᓗᑕ ᑖᒃᑯᐊ 
ᐱᒋᐊᓪᓚᒃᑲᓐᓂᕈᒪᒐᑦᑎᒍ ᐃᓕᓴᐅᑎᒃᓴᓂᑦ 
ᐋᖅᑭᒃᓱᐃᓂᖅ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ. 
ᐱᔭᕆᐊᑐᓂᐊᖅᑑᓂᖓᓂ ᖃᐅᔨᒪᒐᑦᑕ ᐊᒻᒪ 
ᑕᒪᒃᑯᐊ ᐃᓕᓴᐅᑎᒃᓴᐅᓂᐊᖅᑐᑦ ᖃᓄᖅ 
ᐱᕙᓪᓕᐊᓂᐊᕐᒪᖔᑎᓐᓂ ᑕᕝᕗᖓ ᐃᒡᓘᑉ 
ᐃᓗᐊᓄᑦ ᓴᖅᑮᕙᓪᓕᐊᓂᐊᕋᒪ ᑕᒪᒃᑯᓂᖓ 
ᑐᓴᐅᒪᖁᔨᓪᓗᖓ. ᑭᓯᐊᓂ ᑖᓐᓇ 
ᐊᖏᖅᑕᐅᔪᓐᓇᕈᑦᑕ ᑕᒪᑐᒪᓂ 
ᑮᓇᐅᔭᖅᑑᑎᒋᔪᒪᔭᑦᑎᓐᓂ $800,000. ᑖᓐᓇ 
ᑐᕌᖓᓂᐊᕐᒪᑦ ᑕᒪᒃᑯᓂᖓ ᓴᖅᑮᕙᓪᓕᐊᔪᒪᓗᓂ 
ᐃᓄᒃᓯᐅᑎᓂᑦ ᑐᕌᖓᔪᓂᑦ ᐅᕝᕙᓘᓐᓃᑦ 
ᐃᓅᓂᕐᒥᓂᑦ ᐅᐱᒋᓂᕐᒧᑦ 
ᖃᓄᐃᓕᐅᖅᑎᑕᐅᖃᑦᑕᕐᓂᖏᑦ ᐃᓐᓇᖃᕐᓃᑦ 
ᐃᓕᓐᓂᐊᕕᖕᓂ ᒪᑯᓄᖓ ᐊᓯᖏᓐᓄᑦ. ᑕᒪᓐᓇ 
ᑲᒪᒋᓂᐊᖅᑕᕗᑦ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ 
ᓂᓐᖓᖅ.  
 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ 
ᑐᒡᓕᐊ ᐊᒻᒪ ᑖᒃᑯᐊ ᐃᖅᑲᓇᐃᔭᖅᑎᖏᑦ 
ᖁᔭᓐᓇᒦᒃᖅᐸᒃᑲ ᐊᒻᒪᓗ ᑐᑭᓯᑎᓪᓗᒋᖅᑲᐃ 
ᑐᓐᖓᓱᑦᑎᓪᓗᒋᑦ ᑕᖅᑭᕐᓂᖔᓐᖏᓐᓇᒪ 
ᖃᐅᔨᒪᓂᐊᕐᒪᑕ.  
 

ᓯᕗᓪᓕᕐᒥ ᑖᓐᓇ ᒪᒃᐱᖅᑐᒐᕐᒥ 3-ᒥ 
ᐃᓕᓐᓂᐊᖅᑐᓕᕆᔨᒃᑯᓐᖒᖅ DEA 
ᐊᑭᑦᑐᕆᐊᕌᖅᔪᖕᓂᐊᖅᑰᕐᒪᑕᐅᑯᐊ ᑮᓇᐅᔭᖏᑦ 
ᐊᒃᓱᐊᓗᒃ ᑰᒑᖅᔪᒦᓐᖔᖅᖢᒍ ᓇᐅᔮᕐᒥᐅᓪᓗ 
ᐃᓕᓐᓂᐊᖅᑐᓕᕆᔨᖏᓂᓐᖔᖅᖢᒍ ᑖᒃᑯᐊ 
ᖁᔭᓐᓇᒦᒃᖅᐸᒃᑲ. 
 

ᐅᐱᓐᓇᕋᓂ ᐃᓕᓴᖅᓯᔭᕆᐊᖃᖃᑦᑕᕋᑦᑕ ᐃᓛᓐᓂᒃ 
ᐃᓕᓴᕆᔭᐅᔪᖃᕆᐊᖃᖃᑦᑕᓕᕌᖓᑦ ᐊᒻᒪᓗ 
ᐃᓐᓇᐃᑦ ᑖᒃᑯᐊ ᓴᖅᑭᑎᑕᐅᕙᓪᓕᐊᓂᖅᓴᐅᓕᕐᓂᖅ 
ᖃᐅᔨᒪᔭᑐᖃᖏᑦ ᐊᒻᒪᓗ ᐅᖃᐅᓯᓕᕆᓂᖅ. 
ᑕᐃᒃᑯᐊᓗᑦᑕᐅᖅ ᓯᕗᓂᒃᓴᕗᓄᑦ ᐃᓕᓐᓂᐊᖅᑐᑦ 
ᑕᐃᒃᑯᓄᖓ ᑕᒻᒪᕐᓂᐊᓗᕕᓂᕐᓄᑦ ᐅᑎᖁᓇᑕ 
ᑕᒻᒪᓃᓚᓯᒪᔪᓂᑦ ᐃᓕᓐᓂᐊᖅᑎᑕᐅᒃᑲᓂᖅᑰᕐᒪᑕ 
ᑐᑭᖃᑦᑎᐊᖅᑐᓂ ᐸᕐᓇᓐᓂᐅᑉ ᒥᔅᓵᓄᑦ.  

ᐊᒻᒪᑦᑕᐅᖅ, ᑕᕝᕙᓂ ᒪᒃᐱᖅᑐᒐᕐᒥ 6-ᒥ 
ᓈᓴᐅᑎᖃᖅᑐᒥ ᑕᐃᒃᑯᐊ ᐸᐃᕆᕕᑯᓗᐃᑦ, 
ᐃᒃᓯᕙᐅᑖᖅ, ᐊᑐᖅᑕᐅᑎᐊᖅᑐᑦ ᓄᓇᓕᓐᓂ 
ᑭᓯᐊᓂᑦᑕᐅᖅ ᖃᐅᔨᒪᑦᑎᐊᖅᑐᓂ ᑮᓇᐅᔭᓕᕆᓂᕐᒧᑦ 
ᑎᑎᕋᖅᑎᖃᕆᐊᖃᕐᒪᑕ ᑕᐃᒃᑯᓄᖓ ᐱᓗᐊᖅᑐᒥ 
ᑎᒥᐅᔪᒧᑦ ᐃᓚᐅᓯᒪᒍᑎᓂᑦ. ᑕᒪᓐᓇ ᑎᒥᐅᔪᒧᑦ 
ᐊᑐᐊᒐᖅ ᒪᓕᓪᓗᒍ ᓲᕐᓗ ᖃᓪᓗᓈᑎᑐᑦ good 
standing.  
 

ᐊᒃᓱᐊᓗᒃ ᑖᓐᓇ ᐃᓕᓴᕆᔭᐅᓯᒪᒻᒪᑦ 
ᑮᓇᐅᔭᓕᕆᑦᑎᐊᓐᖏᑐᐊᖅᐸᑕ 
ᐅᒃᑯᐊᖅᑕᐅᔪᓐᓇᖅᖢᑎᑦ ᐃᓕᓐᓂᐊᖅᑐᓂᑦ 
ᐊᑐᒐᐅᕙᒃᖢᑎᑦ ᐊᒻᒪ ᓴᓇᔪᓂᑦ ᐊᕐᓇᓂ 
ᐱᓗᐊᖅᑐᒥ ᐊᑐᒐᐅᖃᑦᑕᕐᒪᑕ ᑰᒑᕐᔪᒻᒥ ᖃᐅᔨᒪᔭᒃᑯᑦ 
ᐃᑲᔪᕐᓂᖃᑦᑎᐊᖅᑐᐊᓘᒻᒪᑦ ᑖᓐᓇ. ᑕᐃᒪ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑖᒃᑯᓇᓐᖓᓂᓛᒃ 
ᒐᕙᒪᒃᑯᓐᓂᒃ ᒐᕙᒪᓂᒃ 
ᐃᑲᔪᖅᑕᐅᑦᑎᐊᖁᓐᓇᐅᒍᓗᐊᖅ ᑕᒪᒃᑯᓄᖓ 
ᑮᓇᐅᔭᓕᕆᓂᕐᒧᑦ ᐊᐅᓚᑎᑦᑎᑦᑎᐊᕈᓐᓇᕐᓂᕐᒧᑦ 
ᒪᑭᑕᑎᑦᑎᑦᑎᐊᕈᓐᓇᓂᕐᒧᑦ. ᑲᑎᒪᔨᐅᓂᕐᒥᓪᓕ 
ᐃᓚᐅᖃᑦᑕᖅᓯᒪᒐᒪ ᖃᐅᔨᒪᔫᒐᓗᐃᑦ ᑕᒪᒃᑯᐊ 
ᑭᓯᐊᓂᒃᑕᐅᖅ ᐊᐅᓚᑦᑎᑦᑎᓂᖅ ᐃᓂᖃᑦᑎᐊᕐᓗᑎᒃ. 
 

ᐃᒃᑯᐊ ᑭᖑᓂᓕᐊᓘᖃᑦᑕᕐᒪᑕ ᐅᒃᑯᐊᖅᓯᒪᓕᕌᖓᒥᒃ 
ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖅᖢᑎᒃ. ᑕᒪᓐᓇ ᐄ, 
ᐊᐅᔭᒃᑯᓪᓘᓐᓃᑦ ᐊᐅᓚᔪᓐᓇᖅᐸᑕ ᑕᐃᒪᑐᖅ 
ᐊᐅᔭᒃᑯᑦ ᐊᐅᓚᔪᓐᓇᕐᓕᑦ. ᐃᒃᓯᕙᐅᑖᖅ, 
ᐃᓕᓐᓂᐊᕐᕕᒻᒥ ᓴᓇᔪᓂᒃ ᐃᓕᓐᓂᐊᖅᑐᓂᑦ ᐊᒻᒪᓗ 
ᐃᓕᓐᐊᓂᕐᕕᐅᑉ ᐊᓯᐊᓂᒃ ᓴᓇᔪᓂᐅᒐᓗᐊᖅ 
ᐊᑐᖅᑕᐅᑦᑎᐊᕐᒪᑕ. 
 

ᐊᒻᒪᓗ ᑕᒪᓐᓇ ᐃᓄᒃᑑᕐᓂᖅ, ᐃᒃᓯᕙᐅᑖᖅ, 
ᐸᐃᕆᕕᐅᑉ ᐃᓗᐊᓂ ᐊᑐᖅᑕᐅᑦᑎᐊᖁᓐᓇᐅᒐᓗᐊᖅ 
ᓲᕐᓗ ᑭᖑᒻᒧᑦ ᑕᐃᒃᑯᐊ ᐅᕙᒍᑦ ᐅᕙᑦᑐᖅᑲᐃ 
ᐅᑭᐅᖃᖅᑐᑦ ᐃᓕᓐᓂᐊᕆᐊᖅᑐᖃᑦᑕᓚᐅᖅᓯᒪᔪᑎᒍᑦ 
ᕿᑐᕐᖓᕗᑦ ᐊᖏᕐᕋᑦᑕ ᐃᓗᐊᓂ ᖃᓪᓗᓈᑐᓪᓘᓐᓃᑦ 
ᐅᖃᓪᓚᕝᕕᒋᖃᑦᑕᓕᓚᐅᕋᑦᑎᒍ. ᑖᓐᓇ ᐸᐃᕆᕕᒃ 
ᑕᐃᒪᑐᖅ ᐃᓄᒃᑐᑦ ᑕᒪᓐᓇ ᐅᖃᐅᓯᖅ 
ᐊᑐᕐᓂᖅᓴᐅᓂᐊᖅᐳᖅ ᐃᓄᑦᑐᑦ ᐱᓐᖑᐊᕈᓯᓂᒃ 
ᐊᑐᖅᐸᒡᓗᑎᒃ. 
 

ᐊᒻᒪ ᖁᔭᓐᓇᒦᒃᕈᒪᓪᓗᖓᑦᑕᐅᖅ ᑕᒫᓂ 8 
ᓈᓴᐅᑎᖃᖅᑐᒥᒃ ᒪᒃᐱᖅᑐᒐᕐᒥ ᑖᒃᑯᐊ ᖁᓕᐅᔪᑦ 
ᐃᓕᓐᓂᐊᖅᑎᑦᑎᕕᐅᒻᒪᑕ ᐃᓕᓐᓂᐊᖅᑎᑦᑎᔨᒃᓴᓂᒃ 
ᑰᒑᖅᔪᒃ ᐃᓚᐅᖃᑕᐅᒻᒪᑦ. ᐃᒃᓯᕙᐅᑖᖅ, ᐃᕝᕕᑦ 
ᐊᑐᖅᖢᑎ ᖁᔭᓐᓇᒦᒃᖅᐸᒃᑲ ᑖᒃᑯᐊ ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᑕᒪᕐᒥᒃ. ᑕᑭᔪᐊᓗᒻᒥᒃ 
ᐅᖃᐅᓯᔅᓴᖃᓐᖏᓐᓇᒪ. ᑕᐃᒃᑯᐊ 
ᒪᑉᐱᖅᑐᖅᐸᓪᓕᐊᓕᕈᑦᑎᒍ ᒪᓕᒐᖅ 
ᐅᖃᐅᓯᔅᓴᖃᕐᓂᐊᕐᒥᒐᑦᑕ. 

ᐆᒪ ᐃᓗᐊᓃᓐᖏᑦᑐᒥᒡᓕ ᑕᐃᒪ 
ᐃᓗᐊᓃᖁᓐᓇᐅᒐᓗᐊᒥᒃ ᐅᖃᐅᓯᖃᕐᓂᐊᖅᐳᖓ 
ᐃᓛᓐᓂᑦᑕᐅᖅ ᑭᙴᒪᔭᑦᑎᓐᓂᒃ 
ᐅᖃᐅᓯᖃᕆᐊᖃᖅᐸᒃᑲᑦᑕ ᑕᒪᒃᑯᓄᖓ.  
 
ᐃᒃᓯᕙᐅᑖᖅ, ᐃᓛᓐᓂ ᐃᓕᓐᓂᐊᖅᑎᑦᑎᔨᑦ 
ᓄᑖᕌᓗᐃᑦ ᓄᓇᕗᒧᑦ ᐃᓄᐃᑦ ᓄᓇᖓᓐᓄᑦ 
ᑎᑭᓚᐅᖅᓯᒪᓐᖏᑦᑐᐃᑦ ᑎᑭᒃᐸᖕᒪᑕ 
ᖃᓄᐃᒋᓐᖏᑎᐊᖅᖢᒋᑦ ᖁᕕᐊᒋᕝᓗᒋᑦ ᑲᓇᑕᐅᑉ 
ᒪᓕᒐᖅᔪᐊᖓ ᐊᑐᖅᖢᒍ ᓇᓂᑐᐃᓐᓇᖅ 
ᑲᓇᑕᒥᐅᑎᒍᑦ ᐃᖅᑲᓇᐃᔭᕋᓱᐊᕈᓐᓇᕋᑦᑕ 
ᐃᖅᑲᓇᐃᔭᕈᓐᓇᖅᖢᑕᓗ. ᐅᓇᓕ ᑭᓯᐊᓂ 
ᓱᖏᐅᑎᓴᕐᓂᖃᐃ ᐱᑕᖄᖅᔪᒍᓐᓇᖅᐸᑦ 
ᑎᑭᓐᓂᐊᓵᖅᑎᓪᓗᒋᑦ ᓄᓇᓕᓐᓄᑦ. 
 
ᓇᓂᑭᐊᖅ ᐃᒻᓇ ᐃᐊᑦᒪᓐᑕᓐ gateway-
ᖑᓂᕋᓚᐅᖅᑑᒐᓗᐊᖅ ᓄᓇᑦᓯᐊᒧᑦ ᓄᓇᒧᓪᓗ 
gateway-ᖑᓐᖏᒪᓪᓕ. ᐅᕙᓐᓄᑦ 
ᐃᓯᕆᐊᖅᑐᕐᕕᐅᓐᖏᒻᒪᑦ. 
 
ᑕᒫᓂ ᓇᓂᑭᐊᖅ ᐃᖃᓗᓐᓂᓗᑭᐊᖅ ᐊᓯᐊᓂ 
ᐃᓕᓐᓂᐊᖅᑎᑦᑎᓕᕐᓂᐊᓵᖅᑎᓪᓗᒋᑦ ᓄᑖᕌᓗᐃᑦ ᐄ, 
ᑎᑭᖁᓐᓇᖅᑐᑦ ᐃᓕᓐᓂᐊᖅᑎᑦᑎᔨᖃᕈᒪᓐᓇᕐᒪᑦ. 
ᓱᖏᐅᑎᑎᑕᐅᒃᑲᓐᓂᐊᖅᔪᖃᑦᑕᖅᐸᑕ 
ᖁᕕᐊᓇᕋᔭᕋᓗᐊᖅᖢᓂ. ᐃᒪᓐᓇ 
ᐅᑭᐅᓗᒃᑖᕌᓗᒻᒨᖏᑦᑐᖅ ᐱᓇᓱᐊᕈᓯᕐᒧᖅᑲᐃ 
ᒪᕐᕉᓐᓄᖅᑲᐃ ᐃᒪᓐᓇ ᐊᒃᓱᓪᓘᓐᓃᑦ 
ᐃᓯᖅᐸᓪᓕᐊᓕᕐᓗᑎᒃ ᐋᓪᓚᔪᐊᓗᐊᓐᖏᓪᓗᑎᒡᓗ 
ᐅᕙᒃᑎᖕᓄᑦ ᐋᓪᓛᓘᓐᖏᓪᓗᑎᒃ ᑕᐃᒪᓐᓇ ᓲᕐᓗ 
ᐃᒻᒪᖃ ᑐᓐᖓᓱᑦᑎᓪᓗᒋᓪᓗ ᓄᓇᓕᓐᓄᑦ ᒥᑭᔪᓄᑦ 
ᐱᓗᐊᖅᑐᒥᒃ ᑎᑭᓐᓂᐊᓵᖅᑎᓪᓗᒋᑦ ᓇᐅᔮᓄᖅᑲᐃ, 
ᑰᒑᖅᔪᒻᒧᑦ, ᐊᖏᓯᓐᓄᓪᓘᓐᓃᑦ. ᖁᔭᓐᓇᒦᒃ 
ᐃᓯᕙᐅᑖᖅ. 
 
ᐊᐱᖅᑯᑎᔅᓴᖃᑐᐊᕆᒐᒃᑯ ᑖᓐᓇ. ᑕᐃᒪ, 
ᑐᓐᖓᓱᑦᑎᓪᓗᒋᓪᓗ ᓱᖏᐅᑎᑎᓐᓇᓱᓪᓗᒋᑦ ᓄᓇᓕᒃ 
ᖃᓄᖅ ᐃᓕᖅᑯᓯᖃᕐᒪᖔᑦᑕ ᖃᓄᕐᖏᓐᓇ cultural 
shock-ᖃᕐᓂᐊᖏᒻᒪᑕ ᐅᕙᖑᓪᓗ ᑖᓐᓇ 
ᐆᒃᑑᑎᒋᑐᐃᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑕᐹᕐᔪᒃ. 
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑕᐃᓐᓇ 
ᐊᐱᖅᑯᑎᒋᔭᖓ. ᑕᒪᓐᓇ ᐃᓄᐃᑦ 
ᓄᓇᖓᓐᓄᐊᓚᐅᖅᓯᒪᓐᖏᑦᑐᑦ ᑐᓴᐅᒪᔭᒃᑐᑦ ᐊᒻᒪᓗ 
ᓇᓗᓇᖅᑰᖏᑦᑐᒥᒃ ᐃᓕᓐᓂᐊᕐᕖᑦ ᐱᓂᐊᓕᕌᖓᑕ 
ᐃᖏᕐᕋᓂᐊᓕᕌᖓᑕ ᐅᑭᐊᒃᓵᒃᑯᓪᓗᑭᐊᖅ 
ᐊᐅᔭᒃᑯᓪᓗᑭᐊᖅ ᐱᓂᐊᓕᕌᖓᑕ ᑕᒪᒃᑯᐊᓕ 
ᐊᐅᓪᓚᕈᔾᔭᐅᓪᓗᑎᒡᓘᓐᓃᑦ ᐅᕝᕙᓘᓐᓃᑦ 
ᑐᑭᓯᑎᑕᐅᓇᓱᐊᖃᑦᑕᖅᑐᑦ ᓄᑖᑦ 
ᐃᓕᓐᓂᐊᖅᑎᑖᓵᑦ. 
 
ᓇᓗᓇᐃᕈᒪᓪᓗᒍ ᒫᓐᓇ ᐊᑕᐅᓯᕐᒥᒃ 
ᐃᖅᑲᓇᐃᔭᖅᑎᒃᓴᒥᒃ ᑕᕝᕙᓂ ᓇᓗᓇᐃᖅᓯᓯᒪᒐᑦᑕ 
ᑖᒃᓱᒪ ᐱᓕᕆᐊᕆᓂᐊᖅᑕᖓᓕ ᑕᒪᒃᑯᓂᖓ ᓲᕐᓗ 
ᓱᖏᐅᓴᐃᔾᔪᑎᒃᓴᐃᑦ ᖃᓄᖅ ᐋᖅᑭᒃᓯᒪᒃᐸᑕ 
ᐱᐅᓂᖅᐹᖑᓇᔭᕐᒪᖔᑕ ᑖᔅᓱᒪᓕ ᑲᒪᒋᓇᔭᖅᖢᓂᐅᒃ 
ᐋᖅᑭᒃᓱᐃᓇᓱᓐᓂᖅ ᖃᓄᐃᑦᑐᓂᒃ. ᑕᒪᒃᑯᐊ ᓄᑖᑦ 
ᓄᓇᕗᒻᒨᖓᐅᓕᓵᖅᑐᑦ ᐃᑲᔫᑎᒃᓴᒃᑲᓐᓂᑦᑎᓐᓂᒃ 
ᑕᒪᒃᑯᓄᖓ ᓱᖏᐅᓴᖅᑕᐅᑎᓪᓗᒋᑦ. ᑕᒪᓐᓇ 
ᑲᒪᒋᔭᕗᑦ ᐊᒻᒪ ᑕᒪᒃᑯᐊ ᓇᓗᓇᐃᖅᓯᓯᒪᖃᑦᑕᕐᒪᑕ 
ᐃᓕᓐᓂᐊᕐᕕᐅᑉ ᐃᓗᐊᓂ ᐃᓄᐃᑦ ᐱᐅᓯᖏᑦᑕ, 
ᐃᓕᖅᑯᓯᖏᑦ ᑭᓲᖕᒪᖔᑕ ᓇᓗᓇᐃᖅᓯᒪᔪᓂᒃ. 
ᑕᒪᒃᑯᐊᓗ ᐊᑐᖅᑕᐅᖃᑦᑕᖅᑐᑦ ᑕᒪᒃᑯᓂᖓ 
ᐃᓕᓴᐃᔨᑖᓵᖑᔪᓄᑦ. 
 
ᐊᒻᒪ ᖃᐅᔨᓴᕐᓂᐊᖅᖢᑕᐃᓛᒃ ᖃᓄᐃᓕᖓᔪᓂᒃ 
ᐱᓕᕆᒃᑲᓐᓂᕆᐊᖃᖅᐱᑕ ᑕᒪᒃᑯᐊ ᓲᕐᓗ 
ᐃᓕᓴᐃᔨᓐᖑᕐᓂᐊᖅᑐᓐ ᓴᓇᕝᕕᒋᓂᐊᖅᑕᒥᖕᓂᒃ 
ᖃᓄᖔᖅ ᖁᕕᐊᓱᑦᑎᐊᖁᓪᓗᒋᑦ ᐊᒻᒪᓗ 
ᑐᑭᓯᐅᒪᑦᑎᐊᖁᓪᓗᒋᑦ ᐃᓕᓴᕐᓂᐊᖅᑕᖏᑕ 
ᐃᓕᖅᑯᓯᖏᓐᓂᒃ. ᑕᒪᒃᑯᓂᖓ 
ᐱᓕᕆᐊᕆᓇᓱᖕᓂᐊᖅᑕᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 
ᐊᑎᓕᐅᖅᓯᒪᔪᖅ ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᒍᒪᑐᐃᓐᓇᕋᑖᖅᑐᖓ 
ᐊᐱᖅᑯᑕᐅᖃᑦᑕᕋᑖᖅᑐᓂᒃ. ᑐᓄᓂᕐᒥᐅᑉ 
ᐊᐱᖅᑯᑎᒋᖅᑲᐅᔭᖏᓐᓂᒃ ᐃᓕᖅᑯᓯᓕᕆᓂᕐᒧᑦ 
ᐊᑯᓕᒻᒥᑦᑕᐅᖅ ᒪᓕᒐᓕᐅᖅᑎ ᐅᖃᖅᑲᐅᒥᒻᒪᑦ. 
 
ᐃᖅᑲᐅᒪᒐᒪ ᐃᓕᓴᐃᔨᕈᕋᑖᖅᑐᖓ ᐊᕐᕌᒍᖓᓂ 
ᐱᒡᒐᓇᕈᓘᔭᕕᐅᑎᓚᐅᖅᓯᒪᒻᒪᑦ ᑭᓯᐊᓂ 
ᑐᑭᓯᕙᓪᓕᐊᓪᓗᒍ ᐃᓕᖅᑯᓯᖏᓪᓗ.  
ᐃᓕᓚᐅᖅᓯᒪᒐᓗᐊᖅᑐᖓ  

ᑕᒪᒃᑯᐊ ᐅᕕᒃᑲᐃᑦ ᐊᑦᑕᓇᖅᑐᒦᑦᑐᑦ ᓲᕐᓗ ᐃᒫᒃ 
ᐃᓚᐅᑎᑕᐅᖃᑦᑕᖅᑐᑦ ᐊᐅᓪᓚᖅᑐᓄᑦ.  
 
ᑕᐃᒪᓕ ᑕᒪᒃᑯᐊ ᐊᓯᔾᔨᖅᐸᓪᓕᐊᓕᖅᑎᓪᓗᒋᑦ 
ᑮᓈᐅᔭᖃᑦᑎᑕᐅᕚᑦ ᑕᐃᒃᑯᐊ ᐃᒫᒃ ᐃᓕᓴᐃᒐᑦᑕ 
ᐃᓕᖅᑯᓯᐅᔪᒥᒃ ᓄᓇᓕᓐᓃᖔᖅᑐᓂᒃ ᐊᒻᒪᓗ 
ᐅᖅᓱᖓᓄᑦ ᐊᑭᓕᕆᐊᖃᕋᔭᕐᒥᔪᑦ ᖃᓄᖅ ᒐᕙᒪᒃᑯᑦ 
ᐃᑲᔪᖅᐸᑉᐸᑦ ᑖᒃᓱᒧᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
(ᑐᓵᔨᑎᒍᑦ) ᐄ, ᐃᓕᑉᐸᓪᓕᐊᔪᑎᑦ ᓱᓕ, ᐃᓅᓯᓕᒫᖅ 
ᐃᓕᓐᓂᐊᖅᓯᓐᓂᐊᕋᕕᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᐱᕆᓵᖅᑐᖅ ᑭᐅᖏᓂᓐᓂ, 
ᐅᓇ ᐃᓚᒋᐊᒃᑲᓐᓂᕈᒪᓪᓗᒍ, ᑕᐃᓐᓇ 
ᐊᐱᖅᑯᑕᐅᖅᑲᐅᔪᑦ ᐃᓕᓴᐃᔨᑦ ᓄᑖᑦ ᐃᓄᐃᑦ 
ᓄᓇᖓᓐᓅᓚᐅᖅᓯᒪᖏᑦᑐᑦ. 
 
ᐅᓇ ᖃᐅᔨᒪᔭᐅᖁᓪᓗᒍ ᒫᓐᓇ 
ᐊᒃᓱᕈᓪᓚᕆᖕᓂᐊᓕᕋᑦᑕ ᐃᓄᖕᓂᒃ ᐃᓕᓴᐃᔨᒃᓴᓂᒃ 
ᐃᓕᓐᓂᐊᖅᑎᑦᑎᓂᖅ. ᑕᐃᓐᓇ ᐅᖃᐅᓯᕆᖅᑲᐅᔭᖓ 
ᓇᓄᓕᐅᒃ ᑕᐃᒃᑯᐊ ᒫᓐᓇ 
ᐃᓕᓐᓂᐊᖅᑐᖃᖅᐸᓕᐊᖕᒪᑦ ᐃᓄᖕᓂᒃ 
ᐃᓕᓴᐃᔨᓐᖑᖅᓴᓂᐊᖅᑐᓂᒃ. ᐃᓱᒪᓇᖅᑑᒐᓗᐊᖅ 
ᖃᓪᓗᓈᓂᒃ ᓯᕗᓂᕆᓂᐊᖅᑕᑦᑎᓐᓂ 
ᑎᑭᑎᑦᑎᓗᐊᖏᒃᑲᓗᐊᕈᑦᑕᖃᐃ ᓄᓇᑦᑎᓐᓂᒃ 
ᑕᒪᒃᑯᓂᖓ ᓴᖅᑮᕙᓪᓕᐊᒍᑦᑕ ᐃᓕᓴᐃᔨᒃᓴᓂᒃ 
ᑕᒪᓐᓇ ᐊᑲᐅᓯᕙᓪᓕᐊᓂᐊᖅᑰᖅᑐᖅ.  
 
ᐊᒻᒪ ᑖᔅᓱᒪ ᐊᐱᖅᑯᑎᒋᔭᖓ ᑮᓇᐅᔭᓂᒃ 
ᒪᓂᒻᒪᐃᓂᐊᖅᑐᒍᑦ ᑖᒃᑯᓄᖓ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ 
ᐃᓱᒪᖅᓲᑎᒃᓴᖏᓐᓂᒃ ᑕᒪᒃᑯᓂᖓ 
ᐊᐅᓪᓚᕈᔾᔨᖃᑦᑕᕐᓂᐊᖅᑐᑦ ᐅᕝᕙᓘᓐᓃᑦ ᐃᓄᐃᑦ 
ᐱᐅᓯᖏᑦᑕ ᐃᓕᖅᑯᓯᖏᓐᓂᒃ, ᐃᓄᐃᑦ 
ᐃᓕᖅᑯᓯᖏᑦᑕ ᐱᐅᓯᖏᓐᓂᒃ 
ᐃᓕᓴᐃᔨᐅᓂᐊᖅᑐᓂᒃ. ᑕᒪᒃᑯᓂᖓ 
ᒪᓂᒪᐃᓯᒪᓂᐊᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᓪᓕ 
ᑲᑎᒪᔨᖏᑦᑕ ᐊᐅᓚᓐᓂᐊᖅᑕᖓ. ᑕᒪᓐᓇᓕ 
ᖃᓄᖅᑑᕈᑎᒋᖃᑦᑕᕐᓂᐊᖅᑕᖓᑦ. ᑭᓯᐊᓂ ᒫᓐᓇ 
ᓇᐃᓴᐅᑎᓂᒃ ᐱᓯᒪᓐᖏᓛᖅ ᖃᔅᓯᒻᒪᕆᐊᓂᐊᕐᒪᖔᑕ 
ᑕᒪᑐᒪᓂ ᐊᕐᕌᒎᒋᔭᑦᑎᓐᓂ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ 
ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 
ᐊᐅᓚᓂᖏᓐᓄᑦ ᐃᓚᒋᔭᐅᓂᐊᖅᑲᑦ ᐅᕝᕙᓘᓐᓂᑦ 
ᑐᒃᓯᕋᕆᐊᖃᓐᓂᐊᖅᑲᑦ ᐃᓕᓐᓂᐊᖅᑐᓕᕆᔨᒃᑯᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᑖᒃᑯᓂᖓᐃᓛᒃ 
ᑮᓇᐅᔭᓄᑦ ᓇᓗᓇᐃᖅᓯᓯᒪᓂᐊᕐᒥᒐᑦᑕ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ 
ᐊᑐᕋᒃᓴᖏᓐᓂᒃ. ᑕᕝᕙᓂ 
ᓇᓗᓇᐃᖅᓯᒪᔪᑕᖃᕐᓂᐊᕐᒪᑦ ᐃᓄᐃᑦ ᐱᐅᓯᖏᑦᑕ 
ᐃᓕᖅᑯᓯᖏᓐᓂ ᐃᓕᓴᐃᔾᔪᑎᔅᓴᐃᑦ. ᑖᓐᓇᓗ 
ᐃᓚᒋᔭᐅᓂᐊᕐᒥᒻᒪᑦ ᓄᓇᓖᑦ ᓯᓚᑖᓂᑦ 
ᐊᐅᓪᓚᕈᔾᔨᖃᑦᑕᕐᓂᖅ ᐊᓐᓇᐅᒪᓇᓱᐊᕐᓂᖅ 
ᓄᓇᓕᖅᔪᐊᑦ ᓯᓚᑖᓐᓂ ᐃᓕᓐᓂᐊᕈᑕᐅᑎᓪᓗᒍ. 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᑖᒃᑯᐊ ᑐᓂᔭᐅᓂᐊᖅᑐᑦ ᑖᒃᑯᓇᓐᖓᓪᓗ 
ᐋᖅᑭᓱᖅᑕᐅᔪᔅᓴᐅᑕᐅᓂᐊᖅᑐᓂᑦ ᖃᓄᖅ 
ᐊᐅᓚᑕᐅᓇᔭᒻᒪᖔᑕ. 
 
ᑕᐃᒪᐃᓕᖓᑎᓪᓗᒋᑦ ᑕᐃᒪ ᓄᓇᓖᑦ ᑕᒪᕐᒥᒃ 
ᓇᐃᔭᐃᓇᓱᐊᕋᑦᑕ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᑐᑭᓯᑎᓐᓇᓱᐊᖅᑐᑎᒍ ᑮᓇᐅᔭᐃᑦ 
ᑖᒃᑯᐊ ᖃᓄᖅ ᐊᑐᖅᑕᐅᔪᓐᓇᕐᒪᖔᑕ ᐅᕝᕙᓘᓐᓃᑦ 
ᖃᓄᖅ ᐱᔪᓐᓇᐅᑎᖃᓕᕐᒪᖔᑕ 
ᓯᕗᓂᕆᓚᐅᖅᑕᑎᓐᓂ 
ᐱᔪᓐᓇᐅᑎᒋᓚᐅᓐᖏᑕᖏᓐᓂ ᑕᒪᒃᑯᓂᖓ 
ᑐᑭᓯᑎᑦᑎᓂᐊᖅᑐᒍᑦ ᓄᓇᓕᓐᓂ ᓇᐃᔭᐃᓗᑕ. 
ᑖᒃᑯᐊ ᑮᓇᐅᔭᐃᑦ ᑖᒃᑯᓇᖓᑦ 
ᐊᐅᓚᑕᐅᔪᔅᓴᐅᑕᐅᑎᓪᓗᒋᑦ ᑕᐃᒪᓐᓇ ᐋᖅᑭᓯᒪᔪᑦ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒃᐱᒐᕐᒥ 10, ᒪᑐᐃᖅᓯᔾᔪᑎᒋᖅᑲᐅᔭᖏᓐᓂ 
ᒥᓂᔅᑕᐅᑉ ᐊᐃᑉᐸᖓᓃᑦᑐᖅ ᐅᖃᖅᓯᒪᒻᒪᑦ ᑖᒃᑯᐊ 
ᐱᒻᒪᕆᐅᓂᐊᕐᖓᑕ ᐃᓐᓇᕆᔭᕗᑦ 
ᐃᓕᓐᓂᐊᕐᕕᑦᑎᓐᓂ ᑕᒪᒃᑯᐊᓗ 
ᐃᓕᓐᓂᐊᕕᒻᒦᒍᓐᓇᑎᓪᓗᒋᑦ 
ᐅᖃᖃᑦᑕᐅᑎᖃᑦᑕᓚᐅᕐᒪᑕ ᑕᐃᒃᑯᐊ 
ᑐᑭᓕᐅᖅᑕᐅᓯᒪᓚᐅᕐᖓᑕ ᑕᐃᒃᑯᐊ 
ᑭᓱᓕᕆᓂᐊᕐᒪᖔᑕ ᐃᓕᓴᐃᔨᐅᓗᓂ? 
 



ᐱᖓᑦᓯᖅ, ᒫᑦᓯ 10, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑮᓇᐅᔭᖃᕐᕖᔾᔪᑎᓪᓚᕆᐅᕚ ᐃᖅᑲᓇᐃᔮᓂᑦ 
ᓴᖅᑮᓗᑎᑦ ᐅᕝᕙᓘᓖᓐᓃᑦ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᐅᕝᕙᓘᓐᓃᑦ 
ᐃᑲᔪᖃᑦᑕᓂᐊᖅᑐᑦ ᐃᓕᖅᑯᓯᓕᕆᓂᕐᒧᑦ 
ᐃᓕᓐᓂᐊᖅᑐᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑕᐃᓐᓇ ᑐᖏᓕᕐᒪ 
ᑭᐅᓂᐊᖅᑕᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑲᖅ: ᒥᔅ ᐅᒃᐱᒃ.  
 
ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃᑰᖓᔪᓂᑦ 
ᐊᕐᕌᓂ ᑮᓇᐅᔭᓂᑦ ᐱᓚᐅᖅᑐᒍᑦ $800,000-ᓂᑦ 
ᐃᓐᓇᕐᓄᑦ ᑐᕌᖓᓂᐊᖅᑐᓂᑦ, ᐃᓐᓇᐃᑦ 
ᐃᓄᒃᓯᐅᑎᓕᕆᔩᑦ ᐊᑭᖏᑦ ᐊᒻᒪ ᑕᕝᕙᓂ 
ᑮᓇᐅᔭᖅᑑᑎᓂᑦᑕᐅᖅ ᑕᕝᕙᓂ 
ᐊᕕᑕᐅᒐᓱᑦᑐᓂᑦᑕᐅᖅ ᐊᒻᒪ ᓱᓕ $800,000 
ᑲᓐᓃᑦ ᑕᕝᕙᓂ ᓇᓗᓇᐃᖅᓯᒪᓪᓗᑎᑦ, 
ᐊᖏᖅᑕᐅᓂᖅᐸᑕ ᑲᑎᓕᒫᕐᓗᒋᑦ $1.6-
ᒥᓕᐊᓐᖑᒐᔭᖅᑐᑦ ᓄᓇᕗᓕᒫᒧᑦ ᐃᓐᓇᕐᓄᑦ 
ᐃᓄᒃᓯᐅᑎᓕᕆᔨᐅᓂᐊᖅᑐᑦ ᑖᒃᑯᐊ.  
 
ᐅᕙᒍᓪᓕ ᐃᑲᔫᑕᐅᓂᐊᖅᑐᒥᑦ elders’ guidebook 
ᐃᒫᒃ ᐊᑎᖃᖅᑐᒥᒃ ᓴᖅᑭᑦᑎᓂᐊᖅᑐᒍᑦ, 
ᐊᑐᖅᑕᐅᔪᒪᓐᓂᖅᑲᑕ ᑲᑎᒪᔨᓄᑦ 
ᐊᑐᐃᓐᓇᐅᑦᑎᐊᕐᓂᐊᖅᑐᑦ. ᐃᓱᒪᖅᓲᑎᖃᕐᓂᐊᖅᑐᑦ 
ᑖᒃᑯᐊ ᑲᑎᒪᔩᑦ ᖃᓄᖅ ᐃᓄᒃᓯᐅᑎᓕᕆᔨᐅᓂᐊᖅᑐᑦ 
ᖃᓄᖅ ᐊᑐᖅᑕᐅᓂᐊᕐᒪᖔᑕ ᐃᓕᓐᓂᐊᕐᕕᐅᑉ 
ᐃᓗᐊᓂ ᐅᕝᕙᓘᓐᓃᑦ ᓯᓚᑖᓂ 
ᐊᐅᓪᓚᕈᔾᔨᖃᑦᑕᓂᕐᒧᑦ ᑕᒪᒃᑯᐊ ᑕᐃᒃᑯᐊ ᑲᑎᒪᔩᑦ 
ᐱᔪᓐᓇᐅᑎᖏᑕ ᐃᓗᐊᓂᐅᖃᓯᐅᑎᒻᒪᑕ ᑕᐃᒃᑯᐊ 
ᑕᐃᒃᑯᓄᖓ ᓇᓗᓇᐃᖅᑕᐅᒐᔭᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᐅᓯᒪᓕᕐᒥᒻᒪᑦ ᐱᖅᑯᓯᓕᕆᕝᕕᒃ 
ᑕᐃᒃᑯᐊᑦᑕᐅᖅ ᐋᖅᑭᓱᐃᔭᕆᐊᖃᕐᓂᐊᑐᔅᓴᐅᒥᒻᒪᑕ 
ᐊᐅᓪᓚᖃᑦᑕᓂᕐᒧᑦ ᑕᐃᓐᓇ ᐃᓕᓐᓂᐊᕐᕕᐅᒐᔭᖅᑐᖅ. 
ᑕᐃᒃᑯᐊ ᐱᓕᕆᖃᑎᒋᕕᒋᓯᐅᒃ? ᑕᐃᒫᒃ 
ᓄᓇᓕᓐᓂᑦᑕᐅᖅ  

ᐃᓕᓐᓂᐊᖅᑕᐅᖃᓯᐅᔾᔭᐅᒍᓐᓇᕋᔭᕐᒪᑕ ᑕᒪᒃᑯᓂᖓ 
ᑖᒃᑯᓂᖓᔅᓴᐃᓐᓇᖅ ᐱᓕᕆᓂᐊᓐᖏᒻᒪᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑕᐃᓐᓇ 
ᐱᖅᑯᓯᓕᕆᕝᕕᓪᓕ ᑲᒪᒋᓐᖏᑎᐊᒻᒪᕆᑦᑕᕗᑦ 
ᐱᓕᕆᖃᑎᒋᓐᖏᑎᐊᒻᒪᕆᑦᑐᑎᒍᓪᓗ ᒫᓐᓇ. 
ᑕᐃᒪᓕᖓᕗᒍᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᔪᒪᔭᕋ ᑕᐃᓐᓇ ᐃᒪᐃᖃᑦᑕᖅᓯᒪᒻᒪᑕ 
ᐃᓕᖅᑯᓯᕐᒧᑦ ᐃᓕᓐᓂᐊᓂᒃᑯᑦ ᑕᒪᒃᑯᐊ ᐊᑯᑭᑦᑐᓂ 
ᓯᓯᒥᐅᓃᒃᑯᐊ ᐊᑐᖅᑕᐅᕙᓪᓚᐃᕙᑦᑐᑦ. 
 
ᓄᓇᕗᒦᖔᖅᓯᒪᔪᑦ ᐃᓕᓐᓂᐊᖃᑦᑕᖅᓯᒪᔪᑦ 
ᖁᑦᑎᑐᓂᖅᓴᒥᑦ ᐃᓕᓐᓂᐊᖅᑕᖏᓐᓄᑦ 
ᐃᓕᓴᕆᔭᐅᔾᔪᑎᖃᓚᐅᕐᖓᑕ. ᑕᒪᒃᑯᐊᑦᑕᐅᖃᐃ 
ᐃᓕᓐᓂᐊᖅᑎᖁᑎᕗᑦ ᖁᑦᑎᓂᖅᓴᓃᑦᑐᑦ 
ᐃᓕᓴᕆᔭᐅᔾᔪᑎᖃᕋᔭᕆᕙᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ, 
ᐃᓕᓐᓂᐊᖅᑐᓕᕆᔨᒃᑯᓃᒃᑲᑦᑕ 
ᐃᓕᖅᑯᓯᓕᕆᔨᒃᑯᓃᓐᖏᓐᓇᑦᑕ. ᒥᓂᔅᑕ 
ᐃᖅᑲᓇᐃᔭᖅᑎᖏᓪᓘᓐᓃᑦ ᑭᐅᔪᓐᓇᐸᓪᓚᐃᖏᑦᑐᑦ 
ᑕᐃᒪᐃᑦᑐᒥᒃ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᐅᕙᓃᓛᕐᒥᔪᑦ. ᓱᓕ ᐊᐱᖅᑯᑎᔅᓴᖃᖅᐲᑦ? ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᐄ, ᑕᐃᓐᓇ ᒥᓂᔅᑕᐅᔪᖅ 
ᐃᓕᖅᑯᓯᓕᕆᔨᒃᑯᓐᓂᒃ ᐅᖃᖃᑎᖃᖅᓯᒪᕙ  

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᒃ 
ᐊᔪᕐᓇᕋᔭᓐᖏᒻᒪᖔᖅ? ᖁᔭᓐᓇᒦᒃ.  
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᕐᔪᒃ, ᑭᐅᓇᓱᒍᒪᕕᐅᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐃᓕᓐᓂᐊᖅᑐᓕᕆᔨᒃᑯᑦ 
ᐱᖅᑯᓯᓕᕆᕕᓕᕆᓐᖏᑦᑎᐊᒻᒪᕆᒻᒪᑕ ᑖᒃᑯᐊᓗ 
ᐱᖅᑯᓯᓕᕆᕝᕕᓪᓕ ᑖᒃᑯᓄᖓ ᑐᕌᖓᓗᐊᕐᒥᖕᒪᑦ 
ᐅᐱᒍᓱᓐᓂᕐᒥᒃ ᐃᓄᐃᑦ ᐃᓕᖅᑯᓯᖏᓐᓄᑦ 
ᐱᐅᓯᖏᓐᓄᑦ ᑕᐃᒃᑯᐊ ᑐᕌᖓᓂᖅᓴᐅᒻᒪᑕ. ᐃᒻᒪᖃ, 
ᑕᐃᑰᓇ ᐊᐱᖅᓱᖅᑕᐅᓕᖅᐸᑕ ᑕᐃᑰᓇ 
ᑭᐅᔪᓐᓇᑦᑎᐊᕐᓂᐊᖅᑐᒍᑦ ᑭᓯᐊᓂ ᒫᓐᓇ 
ᐃᓕᓐᓂᐊᖅᑐᓕᕆᔨᒃᑰᓪᓗᑕ ᑕᐃᒃᑯᓂᖓ 
ᑐᓴᐅᒪᓐᖏᑦᑎᐊᕋᑦᑕ ᖃᓄᐃᓕᐅᕋᓱᒻᒪᖔᑕ. 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᐹᕐᔪᒃ. 
(ᑐᓵᔨᑎᒍᑦ) ᐊᐱᖅᑯᑎᔅᓴᖃᒃᑲᓐᓂᖅᑮᑦ, ᒥᔅᑕ 
ᐃᐊᓕᐊᑦ?  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᐊᐱᖅᓱᓛᖅᑯᖓ ᑖᒃᑯᓂᖓ 
ᐃᓕᖅᑯᓯᓕᕆᔨᒃᑯᓐᓄᑦ. ᐃᓕᓐᓂᐊᖅᑎᐅᔪᓪᓕ 
ᐃᓄᑦᑎᑐᑦ ᐃᓕᓐᓂᐊᕐᕕᐅᒻᒪᑕ 
ᐃᓕᓴᑎᑦᑎᒋᐊᖃᕋᓗᐊᕋᑦᑕ ᐃᓄᐃᑦ 
ᐃᓕᖅᑯᓯᖏᓐᓂᒃ 98-ᐳᓴᖏᑦ ᐃᓛᒃ ᑕᒪᒃᑯᐊ 
ᓄᓇᓕᓐᓂᑦ ᒥᑭᔫᑕᐅᓂᖅᓴᓂᒃ ᐃᓅᒻᒪᑕ 
ᐃᓕᓴᕕᖁᑎᒋᔭᕗᑦ ᑕᒪᒃᑯᓂᖓ 
ᐊᑐᐃᓐᓇᖃᖁᓪᓗᒋᑦ.  
 
ᒪᑉᐱᒐᕐᒥ 9, ᐊᐃᑉᐸᖓᓂ ᐅᖃᐅᓯᖃᕐᒥᒻᒪᑦ 
ᓱᒃᑯᐊᕿᕙᑦᑐᓂᒃ ᓇᓗᓇᐃᖅᓯᕕᐅᒍᒪᔪᖓ 
ᐅᖃᐅᓯᖃᖅᑎᓪᓗᑎᑦ ᑖᒃᑯᐊ ᖃᕆᓴᐅᔭᒃᑯᑦ 
ᐋᖅᑭᒃᓯᒪᓕᖅᑐᑦ ᓄᓇᕗᒻᒧᑦ ᐃᓐᓇᕆᔭᐅᔪᓄᑦ 
ᑕᕝᕙᓂ ᐃᖃᓗᓐᓂ ᓇᓗᓇᐃᖅᑕᐅᓯᒪᔪᑦ 
ᑕᕝᕙᓂᖃᐃ ᑭᓯᐊᓂ ᑲᒪᒋᔭᐅᕙ ᐃᓛ ᑕᐃᒃᑯᓄᖓ 
ᑭᓯᐊᓂ ᐃᓐᓇᕐᓄᑦ ᐃᓐᓇᒻᒪᕆᓐᓄᑦ ᑐᕌᖓᔫᑦ? 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 
ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑖᓐᓇ ᑐᖏᓕᕐᒪ 
ᑭᐅᓂᐊᕐᒥᔭᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᐅᑉᐱᒃ, ᑭᐅᒋᐊᕈᓐᓇᖅᑭᑦ. 
 
ᐅᑉᐱᒃ: ᑖᓐᓇ ᐃᓐᓇᕐᓄᑦ ᑐᕌᖓᔪᖅ 
ᐊᑭᓕᐅᑎᐅᓂᕋᖃᑦᑕᖅᑕᕗᑦ ᐃᓗᐊᓃᖃᓯᐅᑎᔪᖅ. 
ᑕᐃᓐᓇ ᖃᕆᓴᐅᔭᒃᑯᑦ ᐱᓕᕆᐊᖑᕙᓪᓕᐊᔪᖅ 
ᐃᓗᐊᓃᖃᓯᐅᑎᔪᖅ, ᑕᐃᓐᓇᓕ 
ᐱᔭᕇᖅᐸᒌᖅᓯᒪᓪᓗᓂ. ᑭᓯᐊᓂ, ᑖᓐᓇ 
ᐊᑐᓕᖅᑎᐸᓪᓕᐊᓪᓗᑎᒃᑯᑦ 
ᖃᐅᔨᓵᕆᕙᓪᓕᐊᕆᐊᖃᓲᕆᒐᑦᑎᒍ ᑖᒃᑯᐊ 
ᖃᕆᓴᐅᔭᐃᑦ ᑕᒻᒪᖅᓯᒪᔪᖁᑎᖃᓐᖏᒃᑲᓗᐊᕐᒪᖔᑕ 
ᖃᓪᓗᓈᑎᑐᑦ bugs-ᓚᔭᐅᖃᑦᑕᖅᑐᑦ ᐃᓗᐊᓂ 
ᐅᕙᓂ ᐊᓪᓚᕕᑦᑎᓐᓂᒃ ᐊᖏᓂᖅᐹᖑᖃᑕᐅᒻᒪᑦ 
ᑕᕝᕙᓂ ᓄᓇᕗᒻᒥ ᐊᓪᓚᕕᑦᑎᓐᓂᒃ 
ᖃᐅᔨᓴᖅᐸᓪᓕᐊᓪᓗᑎᒃᑯ ᑕᒻᒪᖅᓯᒪᔪᓂᒃ 
ᓇᓂᓯᔭᕌᖓᑕ ᐋᖅᑭᒃᐸᒃᖢᑎᒃᑯᒃ 
ᐃᒪᓐᓇᐃᖃᑦᑕᕋᑦᑎᒍ ᒫᓂ ᐃᖃᓗᓐᓂ 
ᐊᐅᓚᓂᖃᑲᐃᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑉᐱᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, 
ᖁᔭᓐᓇᒦᒃᓪᓗ ᑭᐅᒻᒪᖓ. ᑐᑭᓯᑦᑎᐊᖅᑳᕈᒪᖅᑲᐅᒐᒃᑯ 
ᖃᓄᐃᓕᐅᕐᒪᖔᑕ ᑕᒫᓂ ᐃᖃᓗᓐᓂ 
ᓄᓇᕗᒻᒨᖅᑕᐅᓕᓚᐅᓐᖏᓐᓂᖏᓐᓂ ᓄᓇᕗᓕᒫᒧᑦ. 
 
ᑕᕝᕗᖓ ᖃᕆᓴᐅᔭᓕᕆᓂᕐᒧᑦ ᓱᕈᓯᐊᕿᓄᑦ 
ᓴᖅᑭᐸᓪᓕᐊᓕᖅᑲᑦ ᐊᕐᕌᒍᓐᓂᒃ ᒪᕐᕉᓐᓂᒃ ᑕᒫᓂ 
ᓄᓇᕗᓕᒫᒥ. ᐃᓐᓇᐃᓇᕐᓅᑦ, ᐃᓐᓇᐃᓇᕐᓅᒐᔭᖅᑳ 
ᐅᕝᕙᓘᓐᓃᑦ ᑕᒪᒃᑯᓄᖓ ᓱᒃᑯᐊᕿᖃᑦᑕᖅᑐᓕᒫᓄᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅ 
ᐅᑉᐱᒃ.  
 
ᐅᑉᐱᒃ (ᑐᓵᔨᑎᒍᑦ): ᑕᒪᓐᓇ ᐃᓕᖅᑯᓯᐅᕙᑦᑐᖅ 
ᐃᓐᓇᑐᖃᕐᓄᑦ ᐊᔾᔨᒋᓐᖏᒥᒻᒪᒍ ᐃᓚᒋᒻᒪᒍ ᑖᒃᑯᐊ  

ᓱᒃᑯᐊᕿᕙᑦᑐᓂᒃ ᐃᓕᖅᑯᓯᕐᒧᑦ. 
 
ᐃᓐᓇᕆᔭᐅᔪᓂᓪᓗ 700-ᖑᒻᒪᑕ ᐃᑲᔪᕈᓐᓇᐸᑦᑕᕗᑦ 
$175 ᐃᓐᓇᖅᓯᐅᑎᖏᓐᓂᒃ $175 
ᐊᑭᓕᖅᑕᐅᔪᓐᓇᖅᑐᑦ. ᑲᑎᑉᐸᑦᑕᕗᑦ ᑕᐃᑲᓐᖓᑦ 
ᒐᕙᒪᑐᖃᒃᑯᓐᓂᒃ ᐊᑕᐅᓯᕐᒥᒃ ᓯᒃᑭᑖᖅᐸᑦᑐᑦ. 
 
ᐃᓚᐃᓐᓇᕆᔭᖓ ᑲᒪᔾᔪᑎᒋᕙᑦᑕᑎᓐᓄᑦ. 
ᐊᓯᖏᓐᓄᓪᓗ ᑕᐃᒃᑯᓄᖓ ᓱᒃᑯᐊᕿᖃᑦᑕᖅᑐᓕᒫᓄᑦ 
ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᑦᑎᐊᕐᓂᐊᕈᒪ ᐊᕐᕌᒎᓐᓂᒃ ᒪᕐᕉᓐᓂᒃ 
ᓄᓇᕗᓕᒫᒥ ᑕᒪᓐᓇ ᐊᑐᐃᓐᓇᐅᓛᖅᑐᖅ 
ᑕᐃᒃᑯᓄᖓ ᓱᒃᑯᐊᕿᖃᑦᑕᖅᑐᓕᒫᓄᑦ. ᓱᓕᕚ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅ ᐅᑉᐱᒃ, ᑭᐅᒍᓐᓇᖅᑮᑦ? 
 
ᐅᑉᐱᒃ (ᑐᓵᔨᑎᒍᑦ): ᐄ, ᑕᐃᒫᒃ ᐸᕐᓇᔅᓯᒪᔪᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅ ᐊᐱᖅᑯᑎᒋᔪᒪᔭᕋ ᒪᑉᐱᒐᕐᒥ 9 
ᐱᔾᔪᑎᖃᖅᑐᖅ ᑭᖑᓪᓕᖅᐹᖑᔪᒥᒃ ᐅᖃᐅᓯᖃᕐᒪᑦ 
ᐃᓕᓐᓂᐊᖅᑎᓄᑦ ᐃᓕᓐᓂᐊᕈᑎᖏᑕ ᐋᖅᑭᒃᓯᒪᔪᑦ 
ᖃᕆᓴᐅᔭᑎᒍᑦ ᑕᕝᕙᓂ ᑭᓱᓂᒃ ᐃᓗᐊᓃᑉᐸᑉᐸᑦ 
ᑭᓱᓂᒃ ᐃᓗᓕᖃᖅᑲ? ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᓇᓂ ᓲᕐᓗ ᑕᒪᒃᑯᐊ 
ᐃᓕᓐᓂᐊᕆᐊᖅᐸᓪᓕᐊᔪᑦ ᐃᓛᒃ ᑖᒃᑯᓇᓂ ᖃᓄᑎᒋ 
ᐃᓕᓐᓂᐊᖃᑦᑕᖅᑎᒋᒻᒪᖔᑦ ᐊᒻᒪᓗ ᑕᒪᒃᑯᐊ 
ᖃᓄᑎᒋ ᐱᕙᓪᓕᐊᑎᒋᒻᒪᖔᑦ ᖃᓄᕐᓗ 
ᐊᔪᓐᖏᑎᒋᒻᒪᖔᑦ ᐊᒻᒪᓗ ᑕᒪᒃᑯᐊᓗ 
ᐋᖅᑭᒃᓯᓯᒪᓇᓱᓐᓃᑦ ᖃᓄᑎᒋ 
ᐃᓕᓐᓂᐊᕆᐊᖅᑕᒃᑎᒋᒻᒪᖔᑦ ᐅᕝᕙᓘᓐᓃᑦ ᖃᓄᑎᒋ 
ᑖᓐᓇ ᐃᓕᑦᑐᖅᑎᒋᒻᒪᖔᑦ ᒪᑯᓂᖓ ᐃᓛ 
ᐊᔪᕈᓐᓃᖅᐸᓪᓕᐊᔭᖓᓄᑦ ᐅᕝᕙᓗᑭᐊᖅ 
ᐃᓕᑉᐸᓪᓕᐊᔭᖏᑦ ᖃᓄᑐᐃᓐᓇᖅ ᓱᓇᒥᒃ 
ᐃᓕᓐᓂᐊᖅᓯᒪᓂᑰᒻᒪᖔᑦ. 
 
ᑖᒃᑯᐊ ᑕᕝᕙᓂ ᑎᑎᕋᖃᓯᐅᔾᔭᐅᓯᒪᓇᔭᕐᒪᑕ ᑕᕝᕙᓂ 
ᖃᕆᓴᐅᔭᐅᑉ ᐃᓗᐊᓂ, ᖃᐅᔨᒪᑦᑎᐊᕈᓐᓇᖁᓪᓗᑕ 
ᖃᓄᒃᑲᓐᓂᖅ 
ᐃᑲᔪᖅᑕᐅᑲᓐᓂᕆᐊᖃᖅᑐᕕᓂᐅᓐᓂᖅᐸᑦ 
ᖃᕆᓴᐅᔭᑎᒍᑦ ᑖᒃᑯᓂᖓ ᐃᑲᔪᖅᑕᐅᔪᓐᓇᕋᔭᕋᑦᑕ 
ᐸᕐᓇᐅᑎᒃᓴᑦᑎᓐᓂ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑕᐃᒫᖏᓛᒃ ᐅᖃᖅᑲᐅᒻᒪᑦ ᐊᓯᖏᓐᓃᒃ ᑭᓱᓂᒃ 
ᖃᐅᔨᒪᔭᐅᔭᕆᐊᖃᓐᖏᑦᑐᓂᒃ ᐃᓗᓕᖃᖅᐸᒃᑭᕙᑦ 
ᐃᓕᓐᓂᐊᖅᑎᖁᑎᑦᑎᓐᓂᒃ ᐃᒫᒃ ᐃᓅᕕᒥᓂᖏᑦ 
ᑕᒪᒃᑯᐊᕈᔪᐃᑦ ᑕᕝᕙᓃᒻᒥᔫᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑐᖏᓕᕐᒪ ᑖᓐᓇ 
ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ: ᒥᔅ ᐅᑉᐱᒃ, ᑭᐅᒋᐊᕈᓐᓇᖅᑭᐅᒃ? 
 
ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᓂᖔᓐ 
ᐊᔾᔨᒌᓐᖏᑦᑐᓂᒃ ᐃᓗᐊᓃᖃᓯᐅᑎᓂᐊᖅᑐᑦ ᓲᕐᓗ 
ᖃᖓᒃᑯᑦ ᓇᓪᓕᐅᑎᕕᖃᓲᖑᒻᒪᖔᑕ ᓇᒥ 
ᐃᓅᓐᓂᕐᒪᖔᑕ ᓇᒧᑦ  

ᐃᓕᓐᓂᐊᕆᐊᖃᑦᑕᖅᓯᒪᓐᓂᕐᒪᖔᑕ ᒫᓐᓇ  
ᐸᐃᑉᐹᓂᒃ ᐱᓯᒪᑦᑎᖏᓐᓇᒪ ᑭᓯᐊᓂ 
ᓇᓗᓇᐃᕆᐊᕐᕕᒋᒃᑲᓐᓂᕈᓐᓇᕐᓂᐊᖅᑕᕗᑦ 
ᐊᒥᓱᐊᓗᓐᓂᒃ ᓄᐊᑦᑎᓯᒪᓂᐊᖅᑐᒍᑦ ᐃᓕᓐᓂᐊᖅᑑᑉ 
ᒥᔅᓵᓄᑦ ᐊᒻᒪᓗ ᐱᓗᐊᖅᑐᒥᒃ ᒪᑯᐊ 
ᐃᓚᖃᓯᐅᑎᓗᒋᑦ ᓲᕐᓗ ᐅᐸᓐᓂᕆᖃᑦᑕᖅᑕᖏᑦ, 
ᑭᖑᕙᕐᓂᕆᖃᑦᑕᖅᑕᖏᑦ. ᒪᑯᐊ 
ᐱᖃᓯᐅᑎᖃᑦᑕᕐᓂᐊᕆᓪᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓪᓘᓐᓂᒃ ᒪᕐᕉᓐᓂᒃ ᐊᐱᖅᓱᖃᑦᑕᕋᑦᑕ 
ᒪᓕᒐᓕᐅᖅᑏᑦ ᑕᒪᒃᑯᓄᖓ 
ᑐᓴᐅᒪᔭᐅᔭᕆᐊᖃᓐᖏᓐᓂᖏᓐᓄᑦ. ᑕᐃᒪ, 
ᐅᖃᐅᓯᖃᖅᑎᓪᓗᑕ ᐅᕕᒃᑲᐅᔪᓂᒃ ᐃᓕᓐᓂᐊᖅᑎᓂᒃ 
ᑭᒃᑯᑦ ᑕᒪᒃᑯᓂᖓ ᐊᑐᐃᓐᓇᖃᕋᔭᖅᑲᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅ 
ᐅᑉᐱᒃ, ᑭᐅᒋᐊᕈᓐᓇᖅᑭᑦ?  
 
ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑎᑎᕋᖅᓯᒪᔪᓂᒃ ᒫᓂ ᐱᓯᒪᓐᖏᓇᒃᑯ ᑭᓯᐊᓂ 
ᑭᓇᑐᐃᓐᓇᕐᒧᑦ ᑖᒃᑯᐊ ᑎᑎᕋᖅᓯᒪᔪᑦ 
ᐊᑐᐃᓐᓇᐅᒐᔭᓐᖏᑦᑐᑦ. ᓲᕐᓗ ᐃᓕᓴᐃᔨᖓ 
ᐃᓚᐃᓐᓇᖏᓐᓂᒃ ᕿᒥᕐᕈᔪᓐᓇᕐᓗᓂ 
ᐃᒪᓐᓇᐃᑦᑑᒐᔭᕐᒥᒻᒪᑕ ᐃᖅᑲᓇᐃᔭᖅᑏᓪᓗ 
ᐅᑯᓂᖓᐃᓐᓇᖅ ᕿᒥᕐᕈᒍᓐᓇᖅᑐᑦ 
ᐃᒪᓐᓇᐃᓕᖓᓯᒪᒐᔭᖅᑐᑦ ᑭᓯᐊᓂ 
ᐅᓂᒃᑳᕆᐊᖅᓯᒪᒃᑲᓂᖅᑐᓂᒃ ᑐᓂᓯᔪᓐᓇᕐᓂᐊᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐃᑦ ᐅᖃᐅᓯᕆᖅᑲᐅᔭᖏᓐᓂᒃ ᐅᖃᖅᑲᐅᒪᓪᓗ 
ᐱᓕᕆᕙᓪᓕᐊᓂᖃᖅᑐᑎᒃ ᑕᒪᔅᓱᒥᖓ ᓄᑖᖓᔪᒥᒃ 
ᑕᐃᒪᓕ ᖃᐅᔨᒍᒪᕗᖓ ᖃᕆᓴᐅᔭᒃᑯᑦ ᓴᖅᑭᓛᖅᑳ, 
ᐊᑐᐃᓐᓇᐅᓕᕐᓗᑎᒃ ᐊᕐᕌᒎᓐᓂᒃ ᒪᕐᕉᓐᓂᒃ ᑕᐃᒃᑯᐊ 
ᓱᒃᑯᐊᕿᓕᕆᔾᔪᑕᐅᔪᑦ ᖃᕆᓴᐅᔭᒃᑰᓕᖅᑲᑕ. 
ᖃᓄᑎᒋᐸᓘᓂᐊᖅᑲ? ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᒥᔅ ᐅᑉᐱᒃ.  
 
ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐅᖃᕈᓐᓇᖅᑐᖓ ᑖᓐᓇ ᐱᔅᓂᓯᖃᖅᑐᖅ ᐊᑎᖃᖅᑐᖅ 
Maple Wood Computing ᓂᕈᐊᖅᑕᐅᓚᐅᖅᑐᖅ, 
RFP-ᖑᓪᓗᒍ ᓴᖅᑭᔮᓚᐅᖅᑐᖅ. ᑖᒃᑯᐊ 
ᑎᓕᔭᐅᓯᒪᔪᑦ ᓴᖅᑭᑎᑦᑎᓂᐊᕐᓗᑎᑦ. ᐊᕐᕌᒎ ᒪᕐᕉᒃ 
ᐃᓗᐊᓂ ᑖᓐᓇ ᓴᓇᔭᐅᒐᓱᓐᓂᐊᖅᑐᖅ. 
 
ᑕᕝᕙᓂ ᐊᕐᕌᒎᓚᐅᖅᑐᒥ 2009-2010 
ᑮᓇᐅᔭᖁᑎᕗᑦ $776,000-ᖑᓚᐅᖅᑐᑦ ᐊᒻᒪ 
ᐊᕐᕌᒎᑉ ᐊᐃᑉᐸᖓᓐᓂ $470,000-ᖑᓂᐊᖅᑐᑎᑦ 
ᑮᓇᐅᔭᐃᑦ ᑭᓯᐊᓂ ᓂᕆᐅᒋᔭᖃᖅᑐᒍᑦ ᐊᕐᕌᒎᒃ 
ᒪᕐᕉᒃ ᐃᓗᐊᓂ ᐱᔭᕇᖅᑕᐅᓂᐊᕐᓂᖓᓐᓂᑦ 
ᓂᕈᐊᖅᓯᓯᒪᓕᖅᑐᒍᑦ ᓴᖅᑭᑎᑦᑎᓂᐊᖅᑐᓂᑦ 
ᑖᔅᓱᒥᖓ ᖃᕆᓴᐅᔭᒃᑰᕈᑎᔅᓴᒥᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒃᐱᒐᖓᓂ 7-ᒥᑦ ᒪᑐᐃᖅᓯᔾᔪᑎᒋᖅᑲᐅᔭᖓᓂ 
ᐅᖃᖅᓯᒪᒻᒪᑦ ᐃᓕᓐᓂᐊᑎᑦᑎᓂᕐᒧᑦ ᓄᓇᓕᓐᓂ 
ᐃᓅᓯᓕᕆᔨᐅᔪᓂᑦ. ᒐᕙᒪᒃᑯᑦ ᐊᖏᖅᓯᒪᒻᒪᑕ 
ᓄᓇᓕᓐᓂ ᐃᓅᓯᓕᕆᔨᖃᕈᒪᓪᓗᑎᑦ 
ᑕᒪᓐᓇᓕᑭᐊᕐᖓᐃ ᖃᖓᒃᑯᑦ ᓴᖅᑭᕋᔭᖅᑲ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᐹᕐᔪᒃ, ᑭᐅᒋᐊᕈᒪᕖᑦ? 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᑕᐃᒃᑯᐊ ᐱᒍᒪᔭᕗᑦ 
ᐊᖏᕈᓐᓇᖅᓯᑐᐊᕈᕕᐅᒃ ᑕᐃᒃᑯᐊ 
ᐃᓐᓄᒍᒪᔮᓗᒐᓗᐊᕗᑦ. ᐄ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 
(ᑐᓵᔨᑎᒍᑦ) ᐊᐱᖅᑯᑎᔅᓴᖃᒃᑲᓂᖅᑮᑦ, ᒥᔅᑕ 
ᐃᐊᓕᐊᑦ? ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᓄᖓᓕ ᐱᓕᒻᒪᓴᐃᒃᑲᓂᕐᓂᕐᒧᑦ 
ᐃᓕᓴᑎᑦᑎᑲᓐᓂᓂᕐᒧᑦ ᑕᒪᒃᑯᐊ ᐃᓅᓯᓕᕆᔨᐅᔪᑦ 
ᖃᖓᓕ ᐃᓕᓐᓂᐊᕆᐊᕋᔭᖅᑳᑦ? ᑖᒃᑯᐊ ᐊᖏᕈᑦᑎᒍ 
ᑮᓇᐅᔭᑦ ᐊᑐᐃᓐᓇᐅᓕᑐᐊᖅᐸᑕ ᑕᐃᒪ 
ᐃᖅᑲᓇᐃᔮᖅᑖᕈᑎᔅᓴᓂᑦ 
ᐃᖅᑲᓇᐃᔮᖅᑖᕋᓱᐊᓕᕋᔭᖅᐹᑦ ᑕᖅᑮᑦ 6-
ᖑᒐᔭᖅᑐᓴᐅᓐᖏᓚᑦ.ᖃᖓᓕ ᑕᒪᓐᓇ 
ᐊᑐᐃᓐᓇᓕᕋᔭᖅᑲ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑐᖏᓕᕐᒪᑦ ᑖᓐᓇ 
ᑭᐅᓂᐊᖅᑕᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᐅᒃᐱᒃ.  
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 
ᐃᖅᑲᓇᐃᔭᖅᑎᐅᓂᐊᖅᑐᒥᑦ 
ᓇᓗᓇᐃᕆᕙᓪᓕᐊᔭᕆᐊᖃᕐᓂᐊᖅᑐᒍᑦ ᑖᔅᓱᒥᖓ 
ᐃᓕᓐᓂᐊᖅᑕᐅᓂᐊᖅᑐᒥᑦ ᐋᖅᑭᓱᐃᓂᐊᖅᑐᒥᑦ. 
ᐃᖅᑲᓇᐃᔭᖅᑎᑖᓚᐅᕐᓗᑕ ᐊᒻᒪᓗ ᑖᓐᓇ 
ᐃᓕᓐᓂᐊᖅᑕᐅᓂᐊᖅᑐᖅ ᓴᖅᑭᓚᐅᖅᑎᓪᓗᒍ 
ᐃᓕᓐᓂᐊᑎᑦᑎᓂᖅ ᐱᒋᐊᕈᓐᓇᖅᓯᒐᔭᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᑖᒃᑯᓄᖓ 
ᐊᐱᖅᑯᓯᔅᓴᐃᑦ, ᒥᔅᑕ ᐃᐊᓕᐊᑦ, ᓱᓖ?  
 
ᐃᐊᓕᐊᑦ (ᑐᓵᔨᑎᒍᑦ): ᐄ, 
ᐊᐱᖅᑯᑎᒃᓴᖃᒃᑲᓐᓂᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓱᓕ ᒪᒃᐱᒐᕐᒥ 8, ᐊᐃᑉᐸᖓᓂ 
ᐅᖃᐅᓯᖃᖅᑎᓪᓗᑕ ᑕᐃᒃᑯᓄᖓ 
ᐃᖅᑲᓇᐃᔭᔅᓴᖅᑖᕈᓐᓇᓂᕐᒧᑦ ᐱᕙᓪᓕᐊᔨᐅᒐᔭᖅᑐᖅ 
ᐊᔾᔨᒌᓐᓂᐊᕐᖓᑦ ᑕᒪᐅᓇ. ᑕᒪᓐᓇ 
ᐊᑐᐃᓐᓇᐅᑎᑕᐅᒐᔭᖅᐹ ᑕᒫᓂ ᓄᓇᕗᒻᒥ 
ᐃᖅᑲᓇᐃᔮᔅᓴᓕᕆᔨᐅᔪᓄᑦ ᓄᓇᕗᒻᒥᓕᒫᖅ? 
ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᓇᓕᖅᓯᒃᑭᐊᖅ? ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑖᒃᑯᐊ 
ᓄᓇᕗᒻᒥᐅᓕᒫᓄᑦ ᑖᒃᑯᐊ ᓲᕐᓗ ᑐᕌᕆᓂᐊᖅᑐᑎᑦ. 
ᑖᒃᑯᐊ ᐅᑭᐅᕐᓗ ᐅᐱᕐᖔᕐᓗ 2010 ᐊᑐᖅᑎᓪᓗᒍ 
ᐃᖃᓗᒃᑑᑦᑎᐊᕐᒥ, ᑲᖏᖅᖠᓂᕐᒥ ᐊᒻᒪᓗ ᐸᓐᓂᖅᑑᒥ 
ᑖᓐᓇ ᐃᓕᓐᓂᐊᕈᑕᐅᓂᐊᖅᑐᓂ. ᑕᒪᒃᑯᐊ ᑖᒃᑯᐊ 
ᐃᖅᑲᓇᐃᔮᔅᓴᕗᑦ ᐸᕐᓇᐃᔨᐅᕙᑦᑐᑦ 
ᐃᑲᔪᖅᑐᒋᔭᐅᕙᑦᑐᑦ ᑕᒪᒃᑯᓂᖓ 
ᐃᓕᓐᓂᐊᖅᑎᑕᐅᒃᑲᓂᕐᓂᐊᖅᑐᑦ ᑕᒪᑐᒪᓂ 
ᐊᕐᕌᒍᒋᓂᐊᖅᑕᑎᓐᓂᒪ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 
(ᑐᓵᔨᑎᒍᑦ) ᒥᔅᑕ ᐃᐊᓕᐊᑦ, ᓱᓕ 
ᐊᐱᖅᑯᑎᔅᓴᒃᑲᓐᓃᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. ᑖᒃᑯᐊ ᐊᑎᓖᑦ, ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 
ᖁᔭᓐᓇᒦᒃ ᑕᐅᓇᓃᑦᑐᑯᓗᐃᑦ. 
 
ᐅᓇ ᐊᐱᖅᑯᑎᒋᕚᓪᓗᒍᒪᖅᑲᐅᔭᕋ ᐃᓚᖓᒍᑦ 
ᑭᐅᔭᐅᔮᕋᑖᖅᑑᒐᓗᐊᖅ 
ᑐᑭᓯᑦᑎᐊᑲᓐᓂᕈᒪᑐᐃᓐᓇᖅᑐᖓ. ᑕᕝᕙᓂ 
ᒪᒃᐱᖅᑐᒐᕐᒥ 4, ᒪᑐᐃᖅᓯᔾᔪᑎᖏᓐᓂ, ᑖᒃᑯᐊ 
ᖁᓪᓕᕐᒦᓛᒃ ᑕᐱᓐᓇ ᐅᖃᖅᓯᒪᑦᑎᐊᕐᖓᑦ 
ᑮᓇᐅᔭᖃᑎᑎᑲᓐᓂᖑᓱᓕᖅᑐᒡᒎᖅ ᐃᓕᓴᕕᑦᑎᓐᓂ 
ᐱᓗᐊᓐᖑᐊᖅᑐᓂᑦ ᐃᓐᓇᕆᔭᕗᑦ ᐃᓕᓴᕕᒻᒥ 
ᐱᖃᑕᐅᒃᑲᓐᓂᖁᓪᓗᒋᑦ. ᑖᓐᓇ ᖁᕕᐊᒋᓪᓚᕆᑦᑕᕋ 
ᑖᒃᑯᓄᖓ ᓴᓂᕐᕙᖅᑕᐅᔪᖅ $3-ᒥᓕᐊᓐ. ᑕᕝᕙᓕ 
ᑭᓯᐊᓂ ᐊᐱᕆᔪᒪᔪᖓ ᐅᖃᐅᓯᐅᖅᑲᐅᔫᒐᓗᐅᖅ 
ᐃᓕᓴᕕᒻᒥ ᐅᕝᕙᓘᓐᓃᑦ ᓯᓚᑖᓂᓪᓗᓂ 
ᐊᑐᕋᖅᓴᐅᓂᐊᖅᑐᒡᒎᖅ ᑖᒃᑯᐊ ᑮᓇᐅᔭᐃᑦ? 
 
ᐊᐱᕆᔪᒪᓪᓗᖓᓕ ᑕᐃᒪ ᐸᓐᓂᖅᑑᒥᓕ ᐊᕐᕌᒍ 19-
ᖑᕐᖓᑕ ᐅᐱᕐᖏᖃᑦᑕᖅᑐᑎᑦ ᐃᓕᓐᓂᐋᖅᑏᑦ 
ᐱᓇᓱᐋᕈᓯᕐᓂ ᐱᖓᓱᓂᒃ ᑕᐅᓇᓂ 
ᓄᓇᖃᖃᑦᑕᕐᖓᑕ ᓯᓚᑎᑦᑎᐋᖓᓂ ᑲᖏᖅᑐᑦᑕ 
ᐊᕐᕌᒍᒐᓴᖕᓂ ᐃᖏᕐᕋᓕᖅᑐᓂ ᑖᓐᓇ 
ᐃᖏᕐᕋᑦᑎᐊᖃᑦᑕᖅᑐᓂᓗ. ᐊᒻᒪᓗ ᑕᐃᒪᓐᖓᓕᒫᖅ 
ᑮᓇᐅᔭᖓ ᐱᕈᖅᓴᐃᓇᓱᑦᑐᑎᒃ 
ᐱᓇᓱᖃᑦᑕᐃᓐᓇᕐᒪᑕ ᐊᒻᒪᓕ ᒪᑯᓇᖓ ᑲᑭᕙᒃᑯᓐᓂ 
ᑮᓇᐅᔭᖃᖅᑎᑕᐆᕙᑦᑐᑎᒃ.  



ᐱᖓᑦᓯᖅ, ᒫᑦᓯ 10, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᒧᑦ ᑖᒃᑯᓇᓐᖓᑦ ᐃᓕᓐᓂᐋᖅᑐᓕᕆᔨᒃᑯᓐᓂ 
ᐊᐅᓚᔾᔪᑎᒃᓴᖏᓐᓂ ᐱᒋᐊᖃᑦᑕᖅᓯᒪᕙᓚᐅᓐᖏᒻᒪᑕ. 
 
ᑕᐃᒪᓕᖃᐃ ᑕᑉᐸᖓᑦ $3 ᒥᓕᐊᓐᒥᒃ ᑖᔅᓱᒧᖓ 
ᐅᐱᕐᖏᕕᐅᔪᓄᑦ ᑕᑉᐸᖓᑦ 
ᐃᓚᓐᖓᐄᔪᓐᓇᖃᑦᑕᕐᓂᐋᓕᖅᑳᑦ 
ᑐᔅᓯᕋᓕᕆᓕᒋᐋᒃᑲᓐᓂᕐᓗᑎᒃ ᒫᖕᖓᑦ 
ᑲᑭᕙᒃᑯᓂᓘᓐᓂ ᓇᒻᒥᓂᕐᓘᓐᓃᑦ 
ᐱᕈᖅᓴᐃᓇᓱᓪᓗᑎᒃ ᑕᑉᐸᖓᖅᑲᐃ ᑖᒃᑯᐊ ᑮᓇᐅᔭᒥᒃ 
ᐊᑐᕈᓐᓇᕐᓂᐊᓕᖅᑲᑦ ᐅᐱᖕᖏᓂᕐᒧᑦ ᑐᕌᖓᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᒥᓂᔅᑕ ᑕᐹᕐᔪᒃ  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᓐᓇᕐᓄᑦ ᑐᕌᖓᔪᑦ ᐃᓛ 
ᑕᕝᕙᓂ ᐊᐱᖅᑯᑎᒋᓵᖅᑕᐃ $3 ᒥᓕᐊᓐ, 
ᑖᒃᑯᓄᖓᓕ ᐃᓐᓇᕐᓄᑦ ᑐᕌᖓᓂᐋᕐᒪᑦ.  
 
ᑭᓯᐊᓂ ᐃᓕᓐᓂᐋᖅᑐᓕᕆᔨᒃᑯᑦ ᖃᑎᒪᔨᖏᑦ 
ᑮᓇᐅᔭᖏᑦ ᑕᐃᒪ ᐃᑲᔫᑎᒃᓴᑦᑎᓐᓂ 
ᐃᓕᓐᓂᐋᖅᑐᓕᕆᔨᒃᑯᑦ ᑲᑎᒪᔨᖏᓐᓂ ᑕᕝᕙᓂ 
ᐱᑕᖃᕐᓂᐋᕐᒥᔪᖅ ᑕᒪᒃᑯᓄᖓ ᐃᓕᖅᑯᓯᕐᓄ 
ᐅᕝᕙᓘᓐᓃᑦ ᐱᐆᓯᕐᓄᑦ 
ᐃᓕᓐᓂᐋᖅᑕᐅᔭᕆᐊᖃᖅᑐᓂᒃ ᐃᒻᒪᖃ 
ᐊᐳᑎᓕᕆᓂᕐᒥᒡᓗᑭᐊᖅ ᑭᓱᒥᑭᐊᖅ. ᑕᒪᒃᑯᓂᖓ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦᑕ ᓲᕐᓗ 
ᐃᓕᓐᓂᐊᖅᑕᐅᔭᕆᐊᖃᖅᑑᑎᒋᔭᖏᓐᓂᒃ ᐃᓛ 
ᐃᓕᖅᑯᓯᖕᓄᑦ ᐱᐅᓯᖏᓐᓄ ᑖᒃᑯᓄᖓᓕ 
ᐊᐅᓚᑕᐅᓂᖅᓴᐅᓂᐊᓕᕐᒪᑦ. 
 
ᑖᓐᓇᓕ $3 ᒥᓕᐊᓐ ᑐᕌᖓᓗᐊᖅᓯᒪᖕᒪᑦ ᐃᓐᓇᕐᓄᑦ 
$1.6 ᒥᓕᐊᓐ ᐃᓐᓇᕐᓄᑦ ᑐᕌᖓᓂᐋᖅᖢᓂ ᐊᒻᒪᓗ 
ᑕᐃᒃᑯᐊ $3 ᒥᓕᐊᓐ ᐃᓗᐋᓃᑦᑐᖅ ᑕᒪᒃᑯᓄᖓ 
ᐃᓕᓐᓂᐋᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᑕᐃᒃᑯᓄᖓ 
ᐃᑲᔫᑎᒋᓂᐋᖅᑕᕗᑦ ᑕᐃᒃᑯᓄᖓ ᓲᕐᓗ 
ᐱᓕᕆᔪᒪᔪᕕᓂᐆᓐᓂᖅᐸᑕ  
 
ᑕᐃᒪᓐᓇ ᐅᖄᓪᓚᓚᐅᖅᑎᓪᓗᖓ ᑕᐃᒪ ᑖᒃᑯᐊ 
ᐃᓕᓐᓂᐋᕐᕕᓕᒫᑦ ᓇᐃᔭᖅᑕᐅᓂᐋᕐᒪᑕ ᑲᑎᒪᔨᖏᑦ 
ᑲᑎᒪᖃᑎᒋᔭᐅᑲᑕᒡᓗᑎ  

ᐃᓕᓐᓂᐋᖅᑎᑕᐅᑲᑕᒡᓗᑎᓪᓗ ᑕᐃᑰᓇ ᑕᐃᒪ 
ᑐᑭᓯᑎᑕᐅᓇᔭᖅᖢᑎᓐ ᑖᒃᑯᐊ ᑮᓇᐆᔭᑦ ᑭᓱᒧᑦ 
ᐊᑐᖅᑕᐅᔪᓐᓇᕋᔭᕐᒪᖔᑕ ᖃᓄᑐᐃᓐᓇᖅ. 
 
ᑖᒃᑯᐊ ᐃᑲᔫᑎᒋᓇᓱᐊᖅᑕᕗ $3 ᒥᓕᐊᓐ 
ᐅᑯᐋᖑᖕᒪᑕᐃ: $1.6 ᒥᓕᐊᓐ ᑖᒃᑯᓄᖓ ᐃᓐᓇᕐᓄᑦ 
ᑐᕌᖓᓂᐋᖅᖢᑎᒃ ᐊᒻᒪᓗ ᑕᒪᒃᑯᓄᖓ ᓲᕐᓗ 
ᐃᓕᓐᓂᐋᕐᕕᐅ ᐃᓗᐊᓂ ᐊᒻᒪᓗ ᐊᓯᖏᓐᓄ  
ᐃᓕᓐᓂᐋᕐᕕᐅ ᐃᓗᐊᓂ ᐊᒻᒪᓗ ᑕᒪᒃᑯᓄᖓ 
ᐱᕐᕈᓗᐊᕿᔪᖃᖅᑐᕕᓂᐆᓐᓂᖅᐸᑦ 
ᐃᓕᓴᖅᑎᒋᔭᖓᓐᓂᒃ ᐊᖏᕐᕋᖅᑎᑕᐅᓐᖏᖓᕐᓗᓂ 
ᐊᒻᒪᓗ ᐊᑐᐋᒐᕐᓂ ᐱᓕᕆᔪᖃᕐᓂᐋᖅᑎᓪᓗᒍ  
ᑕᒪᒃᑯᓄᖓ ᐊᓯᖏᓐᓂᓪᓗ $1.4 ᒥᓕᐊᓐ 
ᐊᑐᖅᑕᐅᓇᔭᖅᖢᓂ ᐃᓕᓐᓂᐋᖅᑐᓕᕆᔨᒃᑯᓐᓄᑦ 
ᐃᑲᔫᑎᒋᔪᒪᔭᕗ. 
 
ᑭᓯᐊᓂ ᐸᓐᓂᖅᑑᒥᐅᓪᓕ ᐃᒻᒥᓂᓐ ᑖᒃᑯᐊ ᑮᓇᐅᔭᒥᒃ 
ᐊᐅᓚᓚᐅᖅᑑᓐ ᑕᐃᒃᑯᐊ ᐅᖃᐅᓯᕆᔭᑎᑦ ᐃᒻᒥᒍᒡᓕ 
ᑕᐃᒃᑯᓄᖓᓪᓚᕆᑯᓗᒡᓕ ᑐᕌᕆᔭᖓᑕ ᑕᐃᒃᑯᓄᖓ 
ᐃᓛᒃ ᑮᓇᐅᔭᖃᖅᑎᑕᐅᓯᒪᓚᐆᕐᒥᒐᑦᑕ ᑕᐃᒃᑯᐊ 
ᐃᑲᔫᑎᒋᖃᑦᑕᓚᐆᕋᑦᑎᒍᑦ ᐸᖕᓂᖅᑑᕐᒥᐅᓄᑦ 
ᖃᐅᔨᓴᕈᑎᒋᓪᓗᑎᒍ ᑕᐃᓐᓇ 
ᐃᑲᔪᖅᐹᓪᓕᕈᓐᓇᕐᒪᖔᑦ ᐊᖑᑎᓂᖃᐃ 
ᐱᓗᐊᓐᖑᐊᖅᑐᒥ 
ᐃᓕᓐᓂᐋᕐᕕᖕᒦᒃᑲᓐᓂᕈᓐᓇᕐᒪᖔᑦᑕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᐹᕐᔪᒃ. 
ᑖᒃᑯᓄᖓ ᓱᓕ ᐊᐱᕆᒃᑲᓐᓂᕈᒪᕖᑦ? ᒥᔅᑕ 
ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᒥᓂᔅᑕ ᑐᑭᓯᒃᑲᓐᓂᖅᑯᖓ ᑖᓐᓇᐄᓚᒃ 
ᐱᒻᒪᕆᒋᒐᑦᑎᒍᑦ ᐅᐱᕐᖏᑎᑦᑎᓐᓂᖅ ᑕᐅᓇᓂ 
ᓄᓇᓕᕋᓛᑯᓘᕙᒻᒪᑕ ᐱᓇᓱᐋᕈᓯᕐᓂ 
ᐱᖓᓱᓂᒻᒪᕆᓐᓂ ᑲᔪᓰᓐᓇᖁᒐᑦᑎᒍ 
ᐱᕙᓪᓕᐅᑎᒋᔭᓪᓚᕆᐊᖃᑦᑕᕐᖓᑦ 
ᐃᓕᓐᓂᐋᑎᑦᑎᓐᓄᑦ ᓄᓇᒥ ᐅᑎᖅᓴᑲᓐᓂᓂᕐᒧᑦ 
ᐃᓕᓐᓂᐋᒃᑲᓐᓂᓂᕐᒧᑦ ᐱᔪᓐᓇᕆᐊᖃᕐᖓᑕ 
ᐱᕈᖅᓴᓗᑎ ᑕᒫᓂ ᓄᓇᒥ ᑖᓐᓇ 
ᐊᓐᓂᕆᓪᓚᕆᒃᑲᑦᑎᒍ ᐱᕙᓪᓕᐅᑎᓪᓚᕆᖃᑦᑕᕐᖓᑦ 
ᓯᕗᓂᔅᓴᖏᓐᓄᓪᓗ 
ᐸᕐᓇᐅᑎᒋᓪᓚᕆᒃᑲᓐᓂᖃᑦᑕᖅᑐᓂ ᓇᓗᓇᓐᖏᒻᒪᑦ.  
 
ᑕᐃᒪᓕ ᐊᐱᖅᑯᑎᔅᓴᖃᒃᑲᓐᓂᖅᑲᐅᔪᖓ ᑕᑉᐸᓂ 
ᒪᒃᐱᖅᑐᒐᕐᒥ 9, ᐅᖃᐅᓯᕆᖅᑲᐅᔪᖅ ᑕᒪᒃᑯᐊ 
ᐃᑲᔪᖅᑕᐅᔭᕆᐊᐸᑦᑐᑦ ᐃᓚᖓᒍᑦ income 
support-ᒦᑦᑐᑦ ᐅᖃᐅᓯᖃᕈᔪᒻᒪᑦ ᑕᑉᐴᖓᖓᔫᓐᓂᒃ 
ᒪᕐᕈᑯᓘᖕᓂᒃ ᐊᐱᖅᑯᑎᔅᓴᖃᕋᒪ. 

ᐃᓚ ᓄᓇᑦᑎᓐᓂᒥᐅᑕᕐᓄᑦ ᑎᑎᕋᕐᕕᐅᓯᒪᓚᐅᕋᒪ 
ᑕᒪᒃᑯᐊ ᑕᑉᐳᓇ ᐃᑲᔪᖅᑕᐅᕙᑦᑐᑦ ᐃᓚᖓᒍ 
ᒪᑯᓂᖓ ᐸᓂᖅᓴᐅᒥᓪᓘᓐᓃᑦ ᐅᕝᓘᓐᓃᑦ 
ᐅᐊᓴᕐᕕᒻᒥᒃ ᐊᖏᓗᐋᖏᑦᑑᒐᓗᐊᓂ 
ᐱᔭᕆᐊᖃᕋᐃᒻᒪᑕ ᐃᑲᔪᖅᑕᐅᔭᕆᐊᖃᖅᑐᑎᓪᓗ 
ᑕᒪᓐᓇᒎᖅ ᐊᖏᖅᑕᐅᔪᓐᓇᖃᑦᑕᓚᐅᕋᓗᐊᕐᒪ 
ᑕᕝᕙᓂ ᓄᓇᓕᖕᓂ ᑲᒪᔨᐅᔪᓂ supervisor-
ᒋᔭᐅᔪᓂᒃ regional supervisors  ᑕᕝᕙ 
ᑭᓯᐊᓂᒎᖅ ᐲᖅᑕᐅᓂᑰᓕᕐᖓᑕ ᑕᑉᐸᓐᖓᒎᖅ 
ᑭᓯᐊᓂ headquarters-ᓂᒃ 
ᐊᖏᖅᑕᐅᔭᕆᐊᖃᓕᖅᑐᓂ ᐊᖏᓗᐊᖏᑦᑑᒐᓗᐊᓂᒃ 
ᐱᔪᒪᔪᖃᑦᑎᓪᓗᒍ ᑕᕝᕙᖓᑦ income support. 
ᒪᓕᒐᖏᑦ ᐊᑐᐊᒐᖏᑦ. 
ᑕᐃᒪᐃᓕᖓᔪᖅᑲᑦᑎᐊᕋᓗᐊᖅᑐᑎᒡᒎᖅ ᑖᒃᑯᐊ 
regional supervisors ᑕᒪᒃᑯᓂᖓ ᑲᒪᔪᓐᓇᖅᑐᑦ 
ᑕᐃᒪᐃᑦᑐᒥᒡᒎᖅ ᒪᓕᒐᖅᑕᓕᒃ. ᑭᓯᐊᓂ 
ᐊᔅᓵᖅᑕᐅᓯᒪᓕᕐᒥᒻᒪᑕᒎᖅ ᑖᒃᑯᓄᖓ 
headquarters-ᓄᑦ.  
 

ᐃᓚᖓᒍᑦ ᑖᒃᑯᓄᖓ headquarters-
ᒨᖅᑎᑕᐅᒐᐃᒻᒪᑕ ᐊᖅᑯᑖᓂ ᑖᒃᑯᐊ ᐸᐃᑉᐹᑦ 
ᔭᒐᑕᐅᕙᒃᑭᓪᓗᑎᒃ. ᐃᓛᓐᓂᒃᑯᑦ 
ᑭᖑᕙᕈᑕᐅᕙᒃᑭᓪᓗᑎᒃ ᑲᒪᒋᔭᐅᑦᑕᐅᑎᒋᖏᒐᐃᒻᒪᑕ. 
ᑖᓐᓇ ᓱᒃᑲᐃᒍᑕᐅᓂᕋᖅᑕᐅᓪᓗᓂ 
ᐃᖅᑯᓕᐅᖅᔭᐅᓯᒪᒐᒪ ᐊᐱᕆᓯᒪᒻᒪᑕ ᐃᓚᖓᒍᑦ 
ᑕᕝᕗᖓ ᐅᑎᖅᑎᑕᐅᒍᓐᓇᖏᒃᑲᓗᐊᕐᒪᖔᑦ ᑖᓐᓇ 
ᐊᖏᕈᓐᓇᕐᓂᖅ ᑕᒪᒃᑯᓂᖓ ᐊᖏᓗᐊᖏᑦᑐᓂᒃ 
ᐃᑲᔪᖅᑕᐅᔭᕆᐊᖃᑦᑐᑰᑉᐸᑦᑐᓂᒃ ᑕᕝᕙᓃᓪᓛᒃ 
ᐸᖕᓂᖅᑑᒥ regional supervisor-ᑕᖃᓐᖓᑦ 
ᑕᐃᓐᓇ ᐊᖏᕈᓐᓇᕆᐊᖃᕋᓗᐊᕐᒪᑦ ᑖᓐᓇ ᒪᓕᒐᖅ 
ᑕᑯᓪᓗᒍᒎᖅ ᑭᓯᐊᓂᒎᖅ ᑕᐃᒫᖑᖏᑦᑐᖅ 
ᐊᐅᓚᓂᖃᑦᑎᑕᐅᒐᒥ. ᑕᐃᒫᖑᒻᒪᖔᑦ ᑕᒪᓐᓇ 
ᑐᑭᓯᔪᒪᑐᐃᓐᓇᖅᑕᕋ.  
 

ᐊᒻᒪᓗ ᐅᓇ ᐊᐅᑉᐹ ᐅᐃᒍᓕᐅᑎᑦᑎᐊᒻᒪᕆᓕᕐᓚᒍ 
ᑕᐃᒃᑯᐊ ᐃᓚᖏᑦ ᑕᕝᕘᓇ 
ᐃᑲᔪᖅᑕᐅᔭᕆᐊᖃᑉᐸᑦᑐᑦ ᓄᓇᓕᓐᓂ ᒪᑯᓂᖓ 
ᐃᖅᑲᓇᐃᔭᖅᕕᒐᓚᓐᓄᑦ ᐅᐸᒍᑎᖃᑦᑕᖅᑐᑎᒃ 
ᑭᓯᐊᓂ ᐊᑎᓕᐅᖅᑎᑎᓪᓗᑎᒃ 
ᐃᖅᑲᓇᐃᔭᖅᑎᓴᖅᓯᐅᕆᐊᓚᐅᖅᑐᖑᓇ 
ᐃᒪᐃᓕᖓᔪᓂᒃ ᐊᓂᒍᐃᓚᐅᖅᑎᓪᓗᒋᑦ 
ᐃᑲᔪᖅᑕᐅᔪᓐᓇᖅᓯᑎᑕᐅᕙᒻᒪᑕ ᐃᓚᖏᑦ 
ᐃᑲᔪᖅᑕᐅᔪᓐᓇᖏᑦᑎᐊᒻᒪᕆᓕᖅᐸᑦᑐᑎᒡᒎᖅ 
ᑕᐃᒪᐃᑦᑐᒥᒃ ᑎᑎᕋᖅᓯᒪᑎᓐᓇᒋᑦ. ᐃᓚᖓᒍᑦ 
ᑕᒪᓐᓇ ᓱᕙᓕᑭᐊᕈᔫᒻᒪᑦ ᓄᓇᓕᕋᓛᖑᓗᓂ. 
ᑖᒃᑯᐊᓴᐃᓐᓇᐅᖃᑦᑕᕐᖓᑕ ᐃᖅᑲᓇᐃᔭᖅᕖᑦ ᓄᑖᓂᒃ 
ᐃᖅᑲᓇᐃᔭᖅᕕᓴᖓᓂᒃ ᓴᖅᑭᖅᑐᖃᒐᓚᓗᐊᓐᖏᒻᒪᑦ. 
ᑖᒃᑯᓄᖓᑦᓴᐃᓐᓇᖅ ᐅᑎᖅᑕᖅᑐᓂᒃ ᐄ, 
ᑕᐃᒪᐃᒋᐊᖃᕈᓂ ᑕᐃᒪᐃᒍᓐᓇᖅᑑᒐᓗᐊᖅ ᑭᓯᐊᓂ  

ᐃᓚᖓᒍᑦ ᓱᕙᓕᑭᐊᕆᔭᐅᕈᔪᖃᑦᑕᕐᖓᑦ 
ᑕᕝᕗᖓᑦᓴᐃᓐᓇᖅ ᐅᑎᕐᓗᑎᒃ ᑭᓯᐊᓂᐅᒋᓪᓗᑎᒃ.  
ᑕᖅᑭᕆᓚᐅᖅᑕᑎᓐᓂ ᑕᕝᕙᓃᓚᐅᕐᒥᔫᒐᓗᐊᖅ 
ᓱᕐᕋᔅᓯᒪᖏᒻᒪᑦ ᐃᖅᑲᓇᐃᔮᔅᓴᖅᑕᖃᒃᑲᓂᓐᖏᒻᒪᑦ 
ᑕᐃᒫᑦ ᓱᓕ ᑭᓯᐊᓂᐅᒐᓗᐊᖅ.  
 

ᐃᓚᖓᒍᓪᓕ ᐅᓇ ᐱᒡᒐᕆᕈᔪᒃᑲᒃᑯ ᒪᑯᓄᖓ 
ᑕᐃᒪᐃᓕᐅᕆᐊᖃᑉᐸᑦᑐᓄᑦ ᐃᓐᓇᕆᔭᕗᑦ ᑕᒫᓂ 
ᐃᓐᓇᕆᐸᓗᓕᖅᑕᕗᑦ ᑕᒫᓂ ᐊᕐᕌᒎᓖᑦ 50 – 60-
ᒥᒃ ᑕᐃᒪᐃᓕᐅᕆᐊᖃᑦᑐᑎᓪᓗ ᐊᓯᕙᖅᑎᐅᓪᓗᑎᒃ 
ᐃᒫᒃ ᐅᑯᐊ ᓄᓇᓕᓐᓂ ᐊᐅᓚᕋᐃᒐᒥᒃ ᒥᓇᕋᐃᒐᒥᒃ 
ᑕᕝᕗᖓ ᓄᓇᑦᑎᓐᓂᒥᐅᑕᕐᓄᑦ ᒥᓇᖅᐸᑦᑐᑦ ᓂᕿᓂᒃ 
ᐊᐃᓯᖁᔨᕙᑦᑐᑦ. ᑕᐃᒪᐃᓕᐅᖅᑎᓪᓚᕇᑦ ᑕᒪᒃᑯᐊ. 
ᐃᓚᖓᒍᑦ ᑕᒪᓐᓇ ᐊᑎᓕᐅᖅᑎᑦᑎᔭᖅᑐᓐᓂᖅ 
ᑕᐃᒪᐃᑦᑐᒧᑦ ᐃᓚᖓᒍᑦ ᓱᕙᓕᑭᐊᕈᔪᒋᒐᒃᑯᑦ ᐅᑯᐊ 
ᐱᓪᓚᕆᕗᑦ ᓂᕿᒃᓴᓯᐅᖅᑎᓪᓚᕆᕗᑦ ᓄᓇᓕᓐᓂ 
ᑕᐃᒪᐃᑦᑐᒃᑰᕆᐊᖃᑦᑎᓪᓗᒋᑦ ᐃᓚᖓᒍᑦ ᑕᐃᒫᒃ 
ᑭᓯᐊᓂᐅᒻᒪᑦ ᑕᐃᒪᐃᑉᐸᒻᒥᔪᑦ. ᐃᓚᖏᑦ ᑭᓯᐊᓂ 
ᐱᒡᒐᕈᓱᑉᐸᑦᑐᑦ ᐃᓄᓪᓚᕆᐅᒐᒥᒃ. ᑕᐃᒫᒃ 
ᑭᓯᐊᓂᐅᒻᒪᖅᑲᐃ ᐊᐱᕆᔭᕋ ᒥᓂᔅᑕ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᐊᑐᓂᒃ ᐊᐱᕆᖃᑦᑕᕈᓐᓇᖅᑐᑎᑦ. ᑕᐃᒫᒃ 
ᐱᕕᖃᕋᕕᑦ ᖃᐅᔨᒪᑦᑎᐊᕐᕆᑦ. ᒥᓂᔅᑕ ᑕᐹᕐᔪᒃ, 
ᑭᐅᒋᐊᕈᒪᕖᑦ? 
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᑖᒃᑯᐊ ᑐᖏᓕᒻᒪ 
ᑭᐅᑦᑎᐊᕐᓚᐅᕐᓂᐊᕐᒪᒋᑦ ᐃᓛᒃ ᑖᓐᓇᐃᓛᒃ 
ᖃᐅᔨᒪᒻᒪᑦ ᐊᐅᓚᓂᕆᔭᐅᔪᒥᒃ ᑕᒪᒃᑯᓂᖓ 
ᑐᑭᓯᓇᖅᓯᑎᒋᐊᓚᐅᕐᓂᐊᕐᒪᒍᑦ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅ ᐅᒃᐱᒃ, ᑭᐅᓇᓱᒍᓐᓇᖅᑮᑦ?  
 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐃᑲᔫᓯᐊᖅᑐᓕᕆᓂᐅᑉ ᐃᕐᕋᕕᓪᓚᕆᑯᓗᖏᓐᓂᒃ 
ᖃᐅᔨᒪᔨᒪᔭᐃᓐᓈᓗᒋᖏᓇᒃᑭᓐ 
ᐊᕙᓃᒃᑲᓐᓂᓕᕈᑦᑕᓘᓐᓃᑦ ᐃᒻᒪᖃ ᐃᑲᔪᖅᑎᒪ 
ᐃᓚᖏᑦ ᑭᐅᒋᐊᒃᑲᓐᓂᕈᓐᓇᓂᐊᖅᑕᖏᑦ. 
 

ᑭᓯᐊᓂ ᑕᐃᒃᑯᐊ ᑭᓱᑖᕈᑎᐅᖃᑦᑕᖅᑐᑦ ᒪᑯᓄᖓ 
ᐸᓂᖅᓰᕕᓐᓄᑦ, ᐅᐊᓴᖅᕕᕈᔪᓐᓄᑦ ᑕᒪᒃᑯᐊ 
ᑎᒍᒥᐊᕋᑦᑎᒍ ᑕᕝᕙᓂ ᐊᖓᔪᖅᑳᖃᕝᕕᒻᒥ 
headquarters-ᓂ. ᐱᔾᔪᑎᒋᓪᓗᒍ, ᒪᓕᒐᐃᑦ 
ᐱᔭᕆᐊᑐᔫᒻᒪᑕ ᐊᒻᒪᓗ ᒪᓕᒐᖅᔪᐊᒃᑯᑎᒍᑦ 
ᐊᑐᐊᒐᑦᑎᒍᓪᓗ ᒪᓕᓲᖑᒐᑦᑕ, Income Support 
Act and regulations-ᑎᒍᑦ. ᑖᓐᓇ ᐱᔾᔪᑎᒋᓪᓗᒍ 
ᑕᕝᕙᓂ ᐱᓯᒪᒐᑦᑎᒍ ᒪᓕᒃᑎᐊᖁᒧᑦ 
ᐃᖅᑲᓇᐃᔭᖅᑎᕗᑦ ᑖᒃᑯᓂᖓ ᐊᑐᐊᒐᐅᔪᓂᒃ.  
ᒫᓐᓇ ᕿᒥᕐᕈᕙᓪᓕᐊᖏᓐᓇᖅᑕᕗᑦ ᖃᓄᑎᒋ 
ᒪᓕᒃᑕᐅᑎᒋᒻᒪᖔᑕ.. ᑭᓯᐊᓂ ᒫᓐᓇ 
ᐅᑎᖅᑎᑦᑕᕆᐊᖏᑦ ᒫᓐᓇ ᐃᓱᒪᓇᓐᖏᑲᐃᓐᓇᖅᑐᖅ.  



ᐱᖓᑦᓯᖅ, ᒫᑦᓯ 10, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1349

ᐊᒻᒪᓗ ᑕᐃᒃᑯᐊ ᐊᒥᓲᓂᕆᕙᑦᑕᖏᑦ ᓲᕐᓗ ᑮᓇᐅᔭᖅ 
ᑖᒃᑯᓄᖓ ᑐᕌᖓᔪᑦ ᓲᕐᓗ ᓄᓇᓖᑦ ᐃᒪᓐᓇᓂᒃ 
ᐃᑲᔫᓯᐊᖅᑖᕈᓐᓇᖅᑐᑦ ᐃᒫᑦᑕᐅᖅ 
ᐊᕕᑦᑐᖅᓯᒪᒋᓪᓗᑎᒃ ᑭᓯᐊᓂ ᐊᕙᓂᒋᐊᒃᑲᓐᓂᖅ 
ᕿᒥᕐᕈᕙᓪᓕᐊᓕᕈᑦᑕ ᐅᓂᒃᑳᖅᓯᒪᓪᓚᕆᑦᑐᑯᓗᓐᓂᒃ 
ᑐᑭᒧᐊᑦᑎᑦᑎᔨᒪ ᑭᐅᔪᓐᓇᕐᓂᐊᕌᑎᑦ ᐅᐊᑦᑎᐊᕈ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᑖᒃᑯᐊᖃᐃ 
G-7 ᐊᒻᒪ G-10 ᑕᕝᕗᓐᖓᕈᑦᑕ ᑕᕝᕙ ᐃᓗᓕᖏᑦ 
ᕿᒥᕐᕈᑲᓐᓂᕈᓐᓇᓂᐊᖅᑕᕗᑦ ᑕᐃᑯᖓ. 
 
ᒥᔅᑕ ᖁᒻᒧᐊᑦᑐᖅ ᐊᐱᕆᒃᑲᓐᓂᕈᒪᕖᑦ? 
ᐃᓵᔅᓯᒪᔪᖃᕈᓐᓃᕐᖓᑦ ᑖᒃᑯᓄᖓ 
ᐃᓗᓕᖏᓐᓅᕈᓐᓇᖅᓯᒐᑦᑕ ᑖᒃᑯᐊ G-4. ᑖᒃᑯᐊ 
ᐃᓗᓕᖏᑦ ᓯᕗᓪᓕᖅᐹᒥᑦ. ᑖᒃᑯᐊ ᐊᓪᓚᕝᕕᖏᑦ 
ᐊᖓᔪᖅᑳᖏᑕ. ᐃᓕᓐᓂᐊᖅᑐᓕᕆᔨᒃᑯᑦ. ᐃᓗᓕᖏᑦ 
ᑲᑎᑦᑐᒋᑦ. $1,713,000. ᐊᐱᖅᑯᓯᔅᓴᐃᑦ? ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓂᔪᒪᔪᕙᓪᓚᐃᓕᖅᑐᖅ ᒥᔅᑕ ᐲᑕᓴᓐ. 
ᐊᖏᖃᑎᖃᖅᑲᐅᕚ ᐅᕝᕙᓘᓐᓃᑦ ᖃᓄᖅ? 
 
ᒥᓂᔅᑕᐅᓂᒃᑯᑦ ᐅᖃᐅᓯᕆᖅᑲᐅᔭᕐᓂ ᑕᒪᒃᑯᐊ 
ᐃᓅᓯᓕᕆᔨᔅᓴᐃᑦ ᐃᓕᓐᓂᐊᖅᑎᑕᐅᓂᖏᑦ ᑕᒪᓐᓇ 
ᐃᓘᓐᓇᑏᒃ ᐃᓕᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᑦ 
ᐃᓕᓐᓂᐊᖅᑎᑕᐅᓂᐊᖅᑲᑦ? ᑖᒃᑯᐊ 
ᐃᒻᒥᓃᖅᑎᑎᑦᑕᐃᓕᒪᓂᕐᒧᑦ ᐃᓕᓐᓂᐊᕐᕕᒻᒥ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᑲᐃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑐᖏᓕᕐᒪ ᑖᓐᓇ 
ᑭᐅᓚᐅᕐᓕᐅᖓᐃ. 
 
ᐃᒃᓯᕙᐅᑕᖅ: ᒥᔅ ᐅᑉᐱᒃ.  
 
ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓕᓐᓂᐊᕐᓂᖅᑕᖃᓚᐅᖅᑐᒍᑦ  

ᑲᖏᖅᖠᓂᕐᒥᓗᑭᐊᖅ ᖃᒪᓂᑦᑐᐊᕐᒥᓗᑭᐊᖅ 
ᐅᖃᐅᓯᐅᖅᑲᐅᔫᒃ ᐅᓪᓗᒥ. ᐊᒻᒪᓗ ᒫᓂ ᐊᕐᕌᒍ 
ᐅᑭᐅᖑᓚᐅᖅᑐᒥ ᐃᓕᓴᐃᔨᓂᒃ 
ᐃᓕᓐᓂᐊᑎᑦᑎᓂᖅᑕᖃᓚᐅᕆᓪᓗᓂ 
ᐸᕐᓇᒍᑎᖃᖅᓯᒪᒃᑲᓂᓐᖏᑦᑐᖓ ᒫᓐᓇ 
ᐃᓕᓐᓂᐊᑎᑦᑎᓂᖅ ᑖᔅᓱᒥᖓ ᑭᓯᐊᓂ 
ᕿᒥᕐᕈᐃᓇᕐᓂᐊᖅᑕᕗᑦ ᑕᐃᒃᑯᐊ sudden death 
response manuals ᑲᔪᓯᕙᓪᓕᐊᓂᖏᑦ ᒪᓕᓪᓗᒋᑦ 
ᑖᒃᑯᐊ ᕿᒥᕐᕈᕆᐊᒃᑲᓐᓂᕋᔭᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᑖᒃᑯᓄᖓ 
ᐊᐱᖅᑯᓯᔅᓴᐃᑦ? ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐃᓚᒋᕙᐅᒃ ᐊᑐᓕᖅᑎᑕᐅᓂᖏᑦᑕ ᒐᕙᒪᒃᑯᑦ 
ᐃᒻᒥᓃᖅᑎᑦᑎᑦᑎᑕᐃᓕᒪᓂᕐᒧᑦ 
ᐃᑲᔫᑎᒋᒐᓱᐊᖅᑕᖏᑦ ᐱᓕᕆᐊᖏᓐᓄᑦ? ᖁᔭᓐᓇᒦᒃ 
 
ᐃᒃᓯᕙᐅᑕᖅ: ᒥᔅ ᐅᑉᐱᒃ.  
 
ᐅᑉᐱᒃ: ᑖᓐᓇ ᐃᓚᒋᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᖏᓐᓂᒃ ᐱᓕᕆᐊᖃᖅᑭᓰ ᑖᒃᑯᐊ 
ᐊᑐᓕᖅᑎᑕᐅᔾᔪᑎᔅᓴᖏᓐᓂᒃ ᑖᑦᓱᒪ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᑕᑯᓚᐅᓐᖏᓐᓇᒪᓘᓐᓃᑦ ᐸᕐᓇᐅᑎᓂᒃ 
ᑭᓱᓂᒃᑭᐊᖅ ᐅᖃᐅᓯᖃᖅᑭᑦ ᓴᖅᑭᑕᐅᓯᒪᖅᑰᖏᒻᒪᑕ 
ᑐᑭᓯᐅᒪᔭᒃᑯᓪᓖᓛᒃ. ᑭᓇ ᑖᑦᓱᒧᖓ ᐅᖃᕆᐊᕈᒪᕙ? 
ᒥᔅ ᐅᑉᐱᒃ.  
 
ᐅᑉᐱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 
ᐃᓛᒃᑰᖓᔪᓂᑦᑕᐅᖅ ᐱᓕᕆᕙᓪᓕᐊᔪᒍᑦ 
ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ. 
 



ᐱᖓᑦᓯᖅ, ᒫᑦᓯ 10, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕐᓂᖅᑕᖃᓚᐅᖅᑎᓪᓗᒍ 
ᓴᖅᑭᑎᑦᑎᓚᐅᖅᑐᒍᑦ ᐸᐃᑉᐹᓂᒃ ᐊᑎᖃᖅᑐᓂᒃ 
suicide response protocol ᐊᒻᒪᓗ suicide 
response manual. ᑖᒃᑯᐊ 
ᐊᑐᖅᑕᐅᖏᓐᓇᕋᓗᐊᖅᑐᑎᒃ ᐃᓕᓐᓂᐊᕐᕕᐅᑉ 
ᐃᓗᐊᓂ ᐸᐃᑉᐹᖑᓪᓗᒋᑦ ᐃᒫᒃ 
ᓴᖅᑭᑎᓪᓚᕆᓚᐅᖅᑕᕗᑦ. 
 
ᑭᓯᐊᓂ ᑖᓐᓇ ᑖᒃᑯᐊ ᐸᐃᑉᐹᕆᔭᕗᑦ 
ᐊᓯᔾᔨᐸᓪᓕᐊᓂᐊᕋᑦᑎᒍᑦ ᐃᒫᒃ ᐊᑎᖃᓕᕐᓗᑎᒃ 
sudden death response protocol, ᐊᒻᒪᓗ 
ᐊᐃᑉᐸᖓ sudden death response manual. 
ᐃᓕᓐᓂᐊᕕᑦᑕ ᐃᓗᐊᓂ ᓂᕆᐅᓇᓐᖏᑐᒃᑯᑦ 
ᑎᑭᑕᐅᑲᐃᓐᓇᓲᖑᒻᒥᒐᑦᑕ ᑐᖁᔪᖃᖅᑐᒥᓂᐅᑎᓪᓗᒍ 
ᐃᓕᓐᓂᐊᖅᑎᒥᒃ ᐱᕐᕈᓗᐊᕿᔪᒥᓪᓘᓐᓃᑦ, 
ᐊᓯᐊᒍᓪᓘᓐᓃᑦ ᐃᓗᐃᑦᑑᖁᒧᑦ ᑖᒃᑯᐊ 
ᑲᒪᒋᔪᓐᓇᖃᑦᑕᕐᓂᐊᕋᑦᑎᒍ ᑖᒃᑯᐊ ᐸᐃᑉᐹᕗᑦ 
ᐊᓯᔾᔨᐸᓪᓕᐊᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑎᑎᕋᖅᓯᒪᔪᑎᒍᑦ ᐊᐱᖅᑯᑎᒋᓚᐅᖅᑕᒃᑲ ᑖᒃᑯᐊ 
ᐃᓕᓐᓂᐊᕌᓂᒃᑎᓪᓗᒋᑦ ᓄᓇᕗᒥ, ᐅᖃᓕᒫᖅᑐᖓ 
ᖁᐊᖅᓵᖅᑑᔮᓚᐅᕋᒪ. 
 
ᑖᒃᑯᐊ ᐃᓕᓐᓂᐊᕌᓂᑦᑐᑦ ᒍᓚᐃᑦ 12 100-ᓂᒃ 
ᓈᓴᐅᑎᖃᕆᐊᖃᓲᖑᒻᒪᑕ 15-ᓂᒃ ᖃᓪᓗᓈᑎᑐᑦ, 
ᑖᒃᑯᐊᓗ ᓈᓴᐅᑎᑖᕈᑕᐅᔪᑦ ᐃᓕᓐᓂᐊᕈᑕᐅᔪᓄᑦ 5 
credit ᐃᓕᓐᓂᐊᕌᓂᓐᓂᐊᕐᓗᓂ ᓄᓇᕗᒥ ᓲᕐᓗ 
ᖁᑦᑎᓐᓂᓕᓐᓂᒃ 12-ᒥᒃ ᑖᒃᑯᐊ ᐱᖓᓱᓂᒃ 
ᖃᓪᓗᓇᐅᔭᕐᓂᕐᒧᑦ ᐃᓕᓐᓂᐊᖅᓯᒪᒋᐊᓖᑦ.  
 
ᐅᖃᓕᒫᖅᐸᓪᓕᐊᓗᖓ 
ᐱᑕᖃᕆᐊᖃᖅᑎᑦᑎᓐᖏᓐᓇᑦᓯ ᐃᓄᒃᑎᑐᑦ 
ᖄᖏᖅᑕᐅᒋᐊᓕᓐᓂᒃ ᒍᕋᐃᑦ 12-ᒥ. ᑕᒪᓐᓈ 
ᐊᓯᔾᔨᓚᖓᕙ ᑖᒃᑯᐊ ᒪᓕᓪᓗᒋᑦ ᓄᑖᑦ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐃᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᕐᔪᒃ.  
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᑖᓐᓇ 
ᐊᓯᔾᔨᖅᐸᓪᓕᐊᓂᐊᖅᑕᕗᑦ. ᑖᓐᓇ ᒪᓕᒐᖅ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᑕᕝᕙᓂ 
ᓇᓗᓇᐃᓯᒪᒻᒪᑦ ᑖᓐᓇ ᐊᓯᔾᔨᕐᓂᐊᖅᑕᕗᑦ ᐊᒻᒪ 
ᑖᒃᑯᓇᓂ ᓲᕐᓗ ᐊᓂᒍᐃᔪᖃᕐᓂᐊᖅᐸᑦ 
ᐃᓕᓐᓂᐊᖅᑕᒥᖕᓂ ᑕᒪᓐᓇᑦᑕᐅᖅ ᐃᓄᒃᑐᑦ 
ᐅᖃᐅᓯᕐᒥᒃ ᑖᓐᓇ ᐃᓚᐅᓯᓯᒪᓂᐊᕐᒥᒪᑦᑕᐅᖅ ᑖᒃᑯᐊ 
ᒫᓐᓇ ᑲᒪᒋᔭᐅᔪᑦ ᖃᓄᖅᑑᕈᑎᒋᓇᓱᐊᖅᑕᕗᑦ 
ᐃᓕᓐᓂᐊᕐᕕᒻᒥ ᐊᓂᒍᐃᓂᐊᕈᓂ ᖃᓄᐃᑦᑐᓂᒃ 
ᐃᓕᓐᓂᐊᖅᓯᒪᔭᕆᐊᖃᕐᒪᖔᑦ ᑕᒪᓐᓇ ᑖᒃᑯᓇᓂ 
ᐋᖅᑭᒃᓯᒪᖃᑕᐅᓂᐊᖅᑐᖅ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑐᓴᕆᐊᔅᓴᖅ ᖁᕕᐊᒋᔭᕋ ᓇᓗᓕᕈᑎᒋᓚᐅᕋᒃᑯ 
ᑖᒃᑯᐊ ᒪᕐᕉᓐᓂᒃ ᐅᖃᐅᓯᖃᖁᒐᓗᐊᕋᑦᑎᒍ 
ᐃᓕᓐᓂᐊᖅᑎᖁᑎᕗᑦ ᑕᒪᒃᑯᐊ ᐃᓕᓴ 
ᓈᓴᐅᑎᑖᕆᐊᖃᕐᖓᑕ ᑕᒪᓐᓇ 
ᐃᓚᓕᐅᑎᔭᐅᕙᓪᓕᐊᓂᐊᖅᑲ ᑕᒪᒃᑯᓄᖓ 
ᐃᓕᓐᓂᐊᖅᑕᖓᓄᑦ ᖃᓄᑎᒋ ᐱᕕᒃᓴᖃᕆᐊᖃᕐᓂ 
ᐱᕕᒃᓴᖃᓚᖓᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᑕᒪᓐᓇ 
ᐋᖅᑭᓱᖅᑕᐅᓂᕆᓂᐊᖅᑕᖓ 2011-12 
ᑐᕌᖓᓗᐊᓐᖑᐊᖅᑑᑦ ᑖᒃᑯᐊ 
ᐋᖅᑭᒃᓯᒪᔭᕆᐊᖃᕐᓂᐊᕐᓂᖏᑦ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᐊᐱᖅᑯᑎᔅᓴᖃᖅᑐᖃᖅᐸ ᓱᓖ? 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᓄᖓ ᐃᓗᓕᖏᓐᓄᑦ G-
4-ᒦᒃᑲᑦᑕ. $1,713,000. ᐊᐅᓚᔾᔪᑎᐅᔪᒪᓂᐊᖅᑐᑦ 
ᐊᕐᕌᒎᓂᐊᖅᑐᒥᒃ. ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᖅᑕᐅᒻᒪᑕ, 
ᑕᕝᕗᓐᖓᕈᓐᓇᖅᓯᒻᒥᔪᒍᑦ ᑖᒃᑯᐊ ᐸᕐᓇᓂᕐᒧᑦ 
ᐋᖅᑭᔅᓱᐃᕙᓪᓕᐊᓂᕐᒧᑦ ᐊᑐᒐᕐᓂᑦ. ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᓐᓂᒃ. ᑲᑎᑦᑐᒋᑦ 
ᐊᑐᖅᑕᐅᔪᒪᓂᐊᖅᑐᑦ. $1,326,000. ᐊᖏᖅᑭᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᕝᕗᖓᓗ G-6ᒧᑦ ᑖᒃᑯᐊ 
ᑮᓇᐅᔭᓕᕆᔨᒃᑯᓐᓄᑦ ᑐᕌᖓᔪᑦ ᐊᐅᓚᔾᔪᑎᖏᑦ 
ᐊᑐᖅᑕᐅᔪᒪᓂᐊᖅᑐᑦ $3,228,000. ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᓄᖓᓗ ᓱᒃᑯᐊᕿᕙᑦᑐᑦ 
ᓂᖃᐃᓱᖅᐸᑦᑐᓄᑦ ᑐᕌᖓᔪᑦ 
ᐊᐅᓚᔾᔪᑎᒋᔭᐅᔪᒪᓂᐊᖅᑐᑦ $3,733,000. 
ᖃᓄᐃᓕᖓᔪᒪᕕᓯ? ᐊᐱᖅᑯᓯᔅᓴᐃᑦ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᐄ, ᒥᔅᑕ ᐃᐊᓕᐊᑦ ᐊᐱᖅᓱᖅᑎᓪᓗᒍ 
ᑖᔅᓱᒪ ᒥᒃᓵᓄᑦ income support 
ᑐᑭᓯᑦᑎᐊᖅᑲᐅᖏᓐᓇᒪ ᐅᖃᖅᑲᐅᒻᒪᑦ 
ᐊᕐᕌᒎᓂᐊᖅᑐᒥᒎᖅ ᐋᖅᑭᒃᓯᓇᓱᓐᓂᐊᖅᑐᑦ ᑖᒃᑯᐊ 
ᖃᕆᓴᔭᐅᒃᑯᑦ 
ᐋᖅᑭᒃᓯᒪᕙᒌᖃᑦᑕᕐᓂᐊᓕᖅᑎᓐᓇᓱᓪᓗᒋᑦ 
ᐊᔪᖅᓴᖅᑐᓕᕆᔨᒃᑯᓐᓄᑦ ᐃᑲᔪᖅᑕᐅᕙᒃᑐᑦ. 
 
ᐆᒥᖓ ᐃᓱᒫᓗᖅᑲᐅᒐᒪ ᐊᓯᐊᓂᒃ ᑭᓯᐊᓂ 
ᓇᓂᓯᔪᓐᓇᖏᑦᑎᐊᓕᕈᓂ ᐃᓄᒃ 
ᖃᓄᑐᐃᓐᓇᓕᒫᑦᑎᐊᖅ ᕿᓂᖅᐸᓚᐅᕋᓗᐊᕐᓗᓂ 
ᑮᓇᐅᔭᒃᓴᐅᑎᒃᓴᒥᓂᒃ ᐊᔪᖅᓴᒻᒪᕆᓕᕈᓂ 
ᐊᔪᖅᓴᖅᑐᓕᕆᔨᒃᑯᓐᓅᑕᐃᓐᓇᕋᔭᕐᒪᑦ. ᑖᓐᓇ 
ᐅᑉᐱᕆᓪᓗᒍ. ᖃᓄᐃᒻᒪᓪᓕ ᑕᕝᕙᓂ automatic-
ᖑᑎᓪᓗᒍ ᐱᔭᐅᔪᒪᒻᒪᖔᑦ ᑖᔅᓱᒥᖓ 
ᑐᑭᓯᑕᐅᒃᑲᓐᓂᒐᓛᕌᐱᒍᒪᔪᒍᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑐᖏᓕᕐᒪ ᑖᓐᓇ 
ᑭᐅᓂᐊᖅᑕᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᐅᑉᐱᒃ.  
 
ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᔭᕆᐊᑐᔪᓪᓚᕆᐊᓘᖃᑦᑕᕐᖓᑦ ᑕᒪᒃᑯᐊ 
ᓯᒃᑭᓕᐅᖃᑦᑕᕐᓂᖅ ᓲᕐᓗ ᐆᑦᑑᑎᒋᓗᒍ ᓄᓇᕗᓕᒫᒧᑦ 
ᐃᖅᑲᓇᐃᔭᖅᑎᖁᑎᒋᔭᕗᑦ 70,000-ᖑᓗᐊᖅᑐᓂᒃ 
ᓯᒃᑭᓕᐅᖃᑦᑕᕐᒪᑕ. 

ᐊᒻᒪ ᑲᓇᑕᓕᒫᒥ ᑕᑯᓐᓇᓐᖑᐊᕐᓗᒍ 
ᐅᕙᒍᑐᐊᑦᑎᐊᖅ ᓄᓇᕗᒻᒥᐅᖑᔪᒍᑦ ᐊᐅᓚᓐᖏᓇᑦᑕ 
ᖃᕆᓴᐅᔭᒃᑯᑦ, ᐸᐃᑉᐹᖏᓐᓇᑐᐊᒃᑯᑦ. ᐸᐃᑉᐹᒃᑯᑦ 
ᐊᐅᓚᓂᖃᑦᑎᓪᓗᑕ ᓲᕐᓗ ᐅᓂᒃᑳᖅᓯᒪᔪᓂᒃ 
ᑐᓂᓯᔪᒪᔭᕌᖓᑦᑕ ᒐᕙᒪᑐᖃᒃᑯᓄᓪᓘᓐᓂᑦ 
ᐅᕝᕙᓘᓐᓃᑦ ᒪᓕᒐᓕᐅᖅᕕᐅᑉ ᐃᓗᐊᓄᑦ ᐊᒻᒪ 
ᑭᓇᑐᐃᓐᓇᕐᒧᑦ. ᐅᓂᒃᑳᓂᒃ ᐃᒫᒃ 
ᐊᑐᐃᓐᓇᐅᑲᐅᑎᒋᔪᓐᓇᖅᑐᓂᒃ 
ᑐᓂᓯᔪᓐᓇᓲᖑᖏᓇᑦᑕ. 
 
ᑕᐃᒃᑯᐊ ᓯᒃᑭᓕᒫᕌᓗᐃᑦ ᑭᓯᐊᓂ 
ᐴᖅᑲᓚᐅᖅᖢᑎᒃᑯ, T5-ᓕᕆᓚᐅᖅᑐᑕ, ᐃᒪᓐᓇ 
ᑭᓯᐊᓂ ᐸᐃᑉᐹᓂᒃ ᓴᖅᑭᑎᑦᑎᔪᓐᓇᓕᓲᖑᒐᑦᑕ 
ᖃᑦᓯᑦ ᓂᕿᑖᕈᑎᑖᖃᑦᑕᖅᐸᑦ, ᖃᑦᓯᓂᒃ 
ᐱᖃᑦᑕᖅᐸᑦ ᐊᒻᒪᓗ ᑖᓐᓇ ᐱᔾᔪᑎᒋᓪᓗᒍ ᐊᒻᒪᓗ 
ᑖᒃᑯᐊ ᐃᖅᑲᓇᐃᔭᖅᑎᖁᑎᕗᑦ 
ᓯᒃᑭᓕᐅᖅᑎᑐᐃᓐᓇᐅᓂᐊᖏᒻᒪᑕ 
ᐃᑲᔪᕈᓐᓇᑲᓐᓂᓂᐊᕐᒪᑕ ᐃᖅᑲᓇᐃᔮᒃᓴᐅᑉ ᒥᒃᓵᓄᑦ 
ᐅᕝᕙᓘᓐᓃᑦ ᐃᓕᓐᓂᐊᕐᓂᐅᑉ ᒥᒃᓵᓄᑦ. ᑖᓐᓇ 
ᐱᒻᒪᕆᐅᒋᓪᓗᓂ. 
 
ᐊᒻᒪᓗ ᒐᕙᒪᑐᖃᒃᑯᑦ ᒪᑯᐊ ᑲᓇᑕ Revenue 
Agency ᒪᑯᐊ ᐊᒃᑐᐊᕕᒋᔭᕆᐊᖃᓲᕆᒻᒥᒐᑦᑎᒍ 
ᐊᒻᒪᓗ ᐱᔭᕆᐊᖃᑦᑐᑦ ᐱᔭᕆᐊᖃᓪᓚᑦᑖᕋᓗᐊᖅᐹᑦ 
ᐃᑲᔫᑎᓂᒃ. ᑖᓐᓇ ᐃᑲᔫᑕᒻᒪᕆᐅᓕᕋᔭᕐᒥᒻᒪᑦ ᓲᕐᓗ 
ᐆᑦᑑᑎᒋᓗᒍ ᐊᐃᑉᐸᕇᒃ, ᐊᐃᑉᐸᖓ 
ᐃᖅᑲᓇᐃᔭᖅᐸᑦ ᐃᑲᔫᑎᑖᕆᐊᖅᑐᕈᓂ ᐅᖃᕈᓂ 
ᐃᓄᑑᓂᕋᓪᓗᓂ ᓂᕿᑖᕈᑎᑖᓕᓱᖑᒻᒪᑦ. ᓲᕐᓗ ᒪᑯᐊ 
ᐱᔭᕆᐊᖃᓪᓚᕆᑦᑐᑦ ᐱᑎᑕᐅᓕᕋᓗᐊᕐᒪᖔᑕ ᐃᒫᒃ 
ᖃᕆᓴᐅᔭᒃᑯᑦ ᐱᔭᕆᐊᖃᑦᑐᒍᑦ ᐊᒻᒪ 
ᐱᔭᕆᐊᑭᓐᓂᖅᓴᐅᓂᐊᕐᒪᑦ. 
 
ᐅᑯᐊ ᑕᖅᑭᑕᒫᑦ ᐃᑲᔫᑎᑖᕆᐊᖅᑐᖃᑦᑕᖅᑐᑦ 
ᑕᑕᑎᕆᔭᕆᐊᖃᓲᖑᒻᒪᑕ ᐸᐃᑉᐹᓂᒃ: ᖃᑦᓯᓂᒃ 
ᑮᓇᐅᔭᖅᑖᓚᐅᖅᐱᓐ?  

ᖃᑦᓯᓂᒃ ᐃᑲᔫᑎᑖᓚᐅᖅᐱᓐ?  
ᓱᕈᓯᐊᕿᑦᑖᓚᐅᖅᑭᓐ? ᓴᓇᓚᐅᖅᑮᓐ? 
ᐃᖅᑲᓇᐃᔮᒃᓴᖅᓯᐅᕋᓱᓚᐅᖅᑮᓐ? 
 
ᐅᑯᐊ ᐃᒡᓗᒧᑦ ᐊᑭᓕᐅᑎᑦ ᐊᒻᒪᓗ ᒪᑯᐊ 
ᖃᐅᒻᒪᖅᑯᑎᑦ, ᑕᓚᕘᓄᑦ ᒪᑯᐊ ᑭᓱᓕᒫᑦ 
ᓇᔅᓴᖅᑕᐅᔭᕆᐊᖃᓲᖑᒻᒪᑕ ᑕᖅᑭᑕᒫᑦ. 
ᐱᔭᕆᐊᑭᑦᑑᓂᖅᓴᐅᓂᐊᕐᖓᑦ 
ᐃᖅᑲᓇᐃᔭᖅᑎᖁᑎᑦᑎᓐᓄᑦ ᐊᒻᒪᓗ 
ᓂᕿᑖᕈᑎᑖᕋᓱᒃᑐᓄᑦ ᑕᐃᒪᓐᓇ ᖃᕆᓴᐅᔭᒃᑰᖓᔪᒥᒃ 
ᐱᔭᕆᐊᖃᓪᓚᕆᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ 
ᐋᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᑦᑎᐊᖅᑕᕋ ᑕᐃᒪ ᑕᐃᒪᐃᒻᒪᑦ 
ᐃᓱᒫᓘᑎᒋᕈᔪᒃᑲᒃᑯᐃ. 
 
ᐊᔪᖅᓴᖅᑐᓕᕆᔨᒃᑯᓐᓄᑦ ᐊᓱᐃᓛᒃ ᖃᕆᓴᐅᔭᑎᒍᑦ 
ᐃᑲᔪᖅᑕᐅᒍᓂ, ᐃᑲᔪᖅᑕᐅᖃᑦᑕᓕᕈᓂ, 
ᐃᖅᑲᓇᐃᔭᓕᕋᓗᐊᕐᓂᑎᓪᓗᒍ ᑖᓐᓇ 
ᐃᑲᔪᖅᑕᐅᕕᒃᓴᖓ ᐅᓪᓗᖅ ᑎᑭᓕᕐᒪᑦ 
ᐃᑲᔪᖅᑕᐅᑳᓪᓛᓗᓐᓂᕈᓂ 
ᐅᑎᖅᑎᑦᑎᔭᕆᐊᖃᓕᕐᓗᓂ ᖃᖓᐅᓕᖅᐸᒃᑭᐊᖅ. 
ᑖᓐᓇ ᐃᓱᒫᓘᑎᒋᓪᓗᒍ. 
 
ᐊᒻᒪᓗ ᐅᓇ ᑕᐃᒪᐃᑉᐸᓚᐅᖅᓯᒪᒻᒪᑦ Rent Scale. 
ᓲᕐᓗ ᐃᖅᑲᓇᐃᔭᓚᐅᕈᒪ 
ᐃᖅᑲᓇᐃᔭᕈᓐᓃᕋᓗᐊᕐᓗᖓ 
ᐊᑭᓕᖅᓱᐃᑎᑕᐅᖃᑦᑕᓚᐅᖅᓯᒪᒐᒪ 
ᐃᒡᓗᓕᕆᔨᒃᑯᓐᓄᑦ. ᑖᓐᓇ 
ᐋᖅᑭᑎᐊᖅᓯᒪᖏᑦᑐᖅᔪᐊᕌᓘᓚᐅᖅᓯᒪᒻᒪᑦ. 
 
ᑭᓯᐊᓂ ᑖᓐᓇᖃᐃ ᑕᐃᒪᓐᓇ ᐱᒐᔭᓐᖏᓚᖅ ᓲᕐᓗ 
ᐃᖅᑲᓇᐃᔭᓕᕈᓂ ᑭᓇᑐᐃᓐᓇᖅ 
ᐃᖅᑲᓇᐃᔮᒃᓴᖅᑖᓐᓂᕈᓂᓘᓐᓃᑦ ᐅᑎᖅᑎᑕᔅᓴᖏᑦ  

ᐊᒥᓲᓕᖅᑕᓂᐊᓐᖏᒃᑲᓗᐊᖅᐸᑦ ᑕᕝᕘᓇ 
automatic ᓲᕐᓗ ᑎᑭᖃᑦᑕᓚᐅᑲᑦᑎᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᒃᐱᒃ. 
 
ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕿᑖᕈᑎᓂᒃ 
ᐱᖃᑦᑕᖅᑐᑦ ᑕᖅᑭᑕᒫᑦ ᓲᓕ 
ᐃᖅᑲᓇᐃᔭᖅᑎᒨᖃᑦᑕᐃᓐᓇᕆᐊᖃᕋᔭᖅᑐᖅ 
ᐱᔭᕆᐊᑭᓐᓂᖅᓴᐅᖁᒧᑦ ᐃᒫᒃ ᑎᑎᖅᑲᓂᐊᖅᕕᒃᑯᑦ 
ᓯᒃᑭᑖᓕᕐᓗᓂ ᐃᒪᓐᓇᐅᖏᑦᑐᖅ. 
 
ᑕᕝᕘᓇᓕ ᐃᑲᔫᑎᖃᕐᓂᖅᓴᐅᒐᔭᖅᑐᖅ ᑖᒃᑯᐊ 
ᐱᓕᕆᖃᑎᒋᖃᑦᑕᖅᑕᕗᑦ ᓲᕐᓗ ᐃᓪᓗᓕᕆᔨᒃᑯᑦ 
ᒪᑯᐊ ᑮᓇᐅᔭᖃᐅᑏᑦ, ᒪᑯᐊ ᐊᔾᔨᒌᖏᑦᑐᑦ 
ᐱᔭᕆᐊᑭᓐᓂᖅᓴᐅᓕᖔᕋᔭᖅᑐᑦ ᐅᕙᑦᑎᓐᓄᑦ ᑖᒃᑯᐊ 
ᑕᑕᑎᖅᓯᒪᑉᐸᒌᕋᔭᕐᒪᑕ ᖃᕆᓴᐅᔭᐅᑉ ᐃᓗᐊᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᑖᒃᑯᓄᖓ 
ᓱᒃᑯᐊᕿᓕᕆᓂᕐᒧᑦ ᐊᐱᖅᑯᓯᔅᓴᐃᑦ? ᐊᐱᕆᔪᒪᔪᖅ 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐃᑲᔫᓯᐊᖃᑦᑕᖅᑐᑦ ᓂᕿᑖᕈᑎᑖᖃᑦᑕᖅᑐᑦ ᑖᒃᑯᐊ 
ᐃᑲᔫᓯᐊᕆᖃᑦᑕᖅᑕᖏᑦ ᐅᓄᕐᓂᖏᑦᑕ ᖃᓄᖅ 
ᑖᒃᑯᐊᓕ ᐊᓐᓄᕌᖅᑖᕈᑎᒋᖃᑦᑕᖅᑕᖏᓐᓄᑦ ᖃᓄᖅ 
ᐊᑐᓂᖃᖅᑲ? ᖃᓄᖅ ᐊᐅᓚᑕᐅᖃᑦᑕᖅᑐᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᓕᖅᓯ? ᒥᓂᔅᑕ 
ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐃᒃᓯᕙᐅᑖᖅ. 
ᖃᓄᐃᔅᓴᖏᒃᑯᕕᑦ. ᑕᐃᒪᓐᓇᐃᑦᑐᒧᑦ 
ᐃᖅᑲᓇᐃᔭᖅᑎᓪᓚᑦᑖᑎᓐᓄᑦ ᐃᖏᖁᔨᒐᓗᐊᖅᑐᖓ 
ᑖᒃᑯᓇᓐᖓᑦ ᐊᐱᖅᓱᖅᑐᖃᖅᑎᓪᓗᒍ 
ᓂᖃᐃᓱᖅᑎᓄᑦ ᑕᐃᓐᓇ ᓵᓐᑎ ᑏᒪᓐ ᑕᒫᓃᒻᒪᑦ. 
ᑕᒪᐅᖓ ᐃᖏᖃᑕᐅᑦᑎᐊᒻᒪᕆᓚᐅᐱᓪᓚᑉᐸᑦ ᑖᓐᓇ 
ᐊᐱᖅᓱᖅᑕᐅᓂᖓᓂ ᐱᐅᒋᒐᓗᐊᖅᑐᒍ.  

ᐃᒃᓯᕙᐅᑕᖅ: ᐄ, ᑖᒃᑯᐊ ᑲᑎᒪᔨᐅᖃᑎᒃᑲ 
ᐊᖏᕐᖓᑕ. ᐊᑏ. ᐃᖅᓱᒃᑏ, ᑖᓐᓇ ᐃᓚᖓ 
ᐃᖅᑲᓇᐃᔭᖅᑎᖓ ᐃᓯᖅᑎᑲᐃᓐᓇᕈᓐᓇᕈᕕᐅᒃ.  
 
ᐊᑏ, ᒥᓂᔅᑕ ᑕᐹᕐᔪᒃ, ᓇᓗᓇᐃᕈᓐᓇᕈᕕᐅᒃ 
ᑭᓇᐅᒻᒪᖔᖅ. ᐱᕕᖃᓕᕐᒥᔪᑎᑦ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐃᖏᑦᑐᖅ ᓵᓐᑎ ᑏᒪᓐ, 
ᑖᒃᑯᓄᖓ ᑲᒪᔨᒋᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓂ 
ᑕᒪᒃᑯᓂᖓ ᓂᖃᐃᓱᒃᐸᑦᑐᓂ ᐊᒻᒪᓗ 
ᖃᐅᔨᒪᑦᑎᐊᖅᑕᖏᓐᓂ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 
(ᑐᓵᔨᑎᒍᑦ) ᑐᓐᖓᓱᒋᑦ ᑖᒃᑯᐊᓗ 
ᑭᐅᒐᓱᐊᓂᐊᖅᑯᑎᑦ ᐊᐱᖅᑯᑎᓂᑦ ᖁᔭᒋᒐᔭᖅᑕᕗᑦ. 
ᒥᔅ ᑏᒪᓐ. 
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐃᑲᔫᓯᐊᖅᐸᑦᑐᑦ ᐊᓪᓚᕝᕕᒻᒨᕌᖓᑕ 
ᐃᖅᑲᓇᐃᔭᕋᓗᐊᖅᑲᑕ ᐃᖅᑲᓇᐃᔭᓐᖏᒃᑲᓗᐊᖅᑲᑕ, 
ᑕᐃᒫᔅᓴᐃᓐᓇᖅ ᐊᑐᕆᐊᓕᓐᓂᑦ ᐊᑐᖃᑦᑕᖅᑐᑦ.  
 
ᑮᓇᐅᔭᓕᐅᕐᓂᖅᑲᑕ ᑖᒃᑯᐊ ᓯᕗᓪᓛᑦ $200 
ᐲᑕᐅᖃᑦᑕᖅᑐᑦ ᐊᒻᒪᓗ ᕿᒥᕐᕈᔭᐅᓕᖅᑐᓂ 
ᐃᑲᔫᓯᐊᕆᓚᐅᖅᑕᖏᓪᓗ ᐃᓚᓕᐅᑎᓪᓗᒋᑦ. 
ᑮᓇᐅᔭᓕᐅᒃᑲᓂᕐᓂᖅᑲᑦ ᑕᐃᒫᒃ 
ᐱᒍᓐᓇᖅᑎᑕᐅᓐᖏᑉᐸᑦ ᒪᓕᒐᑎᒍᑦ. 
ᐱᒐᓛᒋᐊᖃᖅᐸᑦ, ᐱᒐᓛᑦᑎᖃᑦᑕᖅᑕᕗᑦ ᑕᒪᒃᑯᐊ 
ᐃᖅᑲᓇᐃᔭᖅᑐᑦ. 
 
ᖃᑕᓐᖑᑎᖃᐅᖅᑐᐃᑦ ᑕᐃᒫᔅᓴᐃᓐᓇᖅ ᑖᓐᓇ 
ᓯᕗᓪᓚᐃᑦ $400 ᐲᑕᐅᖃᑦᑕᖅᑐᑦ 
ᕿᒥᕐᕈᔭᐅᓚᐅᓐᖏᓂᖏᓐᓂ ᐃᑲᔫᓯᐊᔅᓴᖏᑦ, 
ᑕᐃᒫᔅᓴᐃᓐᓇᖅ ᑲᒪᒋᔭᐅᓪᓗᑎᑦ. 

ᐃᓚᖏᑦ ᐃᑲᔫᓯᐊᕋᔭᖅᑐᑦ ᐃᓚᖏᑦ 
ᐃᑲᔫᓯᐊᓐᖏᒐᔭᕐᒥᔪᑦ. ᖁᔭᓐᓇᒦᒃ. ᑕᐃᒫᒃ ᑕᒡᒐ 
ᐊᐅᓚᖃᑦᑕᖅᑐᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑏᒪᓐ. 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᑕᖑᑎᒌᓂᑦ ᖃᐃᔪᖃᖅᑲᑦ $400 ᑖᓐᓇ 
ᐲᖅᑕᐅᓪᓗᓂ $500ᓕᐅᖅᐸᑕ ᑮᓇᐅᔭᓕᐅᖅᑲᑕ, 
ᐃᑲᔫᓯᐊᕆᐊᖃᕋᔭᖅᑐᖅ. ᖃᓄᕐᓕ ᐊᒃᑐᐃᒐᔭᖅᑲ 
ᐊᓐᓄᕌᖅᑖᕈᑎᒋᒍᓐᓇᖅᑕᖏᑦ, ᖃᓄᖅ 
ᐊᒃᑐᖅᑕᐅᒐᔭᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᔅ ᑏᒪᓐ.  
 
ᑏᒪᓐ (ᑐᓵᔨᑎᒍᑦ): ᑖᒃᑯᐊ ᕿᒥᕐᕈᔭᐅᓪᓗᑎᑦ 
ᐊᓐᓄᕌᖅᑖᕈᑎᔅᓴᖏᑦ ᐱᔪᓐᓇᖅᑎᑕᐅᑉᐸᑕ ᑖᒃᑯᐊ 
ᐱᑎᑕᐅᖃᑦᑕᖅᑕᖏᑦ ᐊᒻᒪᓗ ᓂᕿᑖᕈᑎᒋᔪᒪᑉᐸᖏᑦ 
ᐊᒥᐊᒃᑯᖏᑦ ᐊᓐᓄᕌᓄᓪᓘᓐᓃᑦ ᑖᒃᑯᐊ 
ᐃᓱᒪᖅᓱᖅᑎᖃᑦᑕᖅᑕᕗᑦ ᐃᑲᔫᓯᐊᖃᑦᑕᖅᑐᑦ ᑖᒃᑯᐊ 
ᐊᒥᐊᒃᑯᓄᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑏᒪᓐ. 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᐃᑎᓪᓗᒍ, ᐃᒻᒪᖃ 95% ᓂᕿᓂᑦ 
ᐱᓂᖅᓴᐅᒍᒪᖃᑦᑕᕐᒪᑕ ᑖᒃᑯᐊ ᑮᓇᐅᔭᐃᑦ 
ᐅᓄᕐᓂᖏᑦ ᒪᓕᑦᑐᒋᑦ ᓲᕐᓗ $500-ᓂᑦ 
ᑮᓇᐅᔭᕐᓂᖅᑲᑕ ᐃᒻᒥᒃᑯᑦ ᓂᕿᒨᕋᔭᕐᒥᒻᒪᑕ. 

ᐄ, ᑖᓐᓇ ᖃᑕᓐᖑᑎᒌᑦ ᑖᓐᓇ ᐃᑲᔫᑕᐅᔪᖅ 
ᐊᓐᓄᕌᖅᑖᖏᔾᔪᑕᐅᒍᓐᓇᕐᒪᑦ 
ᑕᐃᒪᓐᓇᐃᓕᖓᑎᓪᓗᒍ. ᖃᓄᖅ 
ᐊᔪᕐᓇᕋᔭᖅᑐᓴᐅᓐᖏᑦᑐᖅ ᑖᓐᓇ ᖃᓄᖅ 
ᕿᒥᕐᕈᒍᑦᑎᒍ ᑕᒪᒃᑯᐊ ᓈᒻᒪᑦᑐᓂᑦ ᖃᑐᓐᖑᑎᒌᑦ 
ᐊᓐᓄᕌᖃᕈᓐᓇᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᔅ ᑏᒪᓐ.  
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᐃᑲᔫᑎᓕᒫᕗᑦ ᕿᒥᕐᕈᔭᐅᒍᓐᓇᖅᑐᑦ 
ᐃᓅᓯᓕᕆᓂᕐᒧᑦ ᑭᓯᐊᓂ ᐊᑭᑐᔪᐊᓘᒻᒪᑕ, ᑖᒃᑯᐊ 
ᐱᓕᕆᖃᑎᒋᑦᑎᐊᓕᖅᑕᕗᑦ ᑕᒪᒃᑯᐊᓗ 
ᓱᒃᑯᓗᐊᖅᑕᐃᓕᑎᑦᑎᓂᕐᒧᑦ ᐱᓕᕆᐊᖃᕋᑦᑕ 
ᑕᒪᒃᑯᐊᓕᒫᑦ ᕿᒥᕐᕈᔭᐅᓂᐊᖅᑐᑦ 
ᐊᓐᓄᕌᖅᑖᕈᑎᐅᖃᑦᑕᖅᑐᓪᓗ. ᑖᒃᑯᐊ 
ᐱᓕᕆᖃᑎᒋᒍᓐᓇᓂᐊᖅᐸᒃᑲ ᑕᐃᒃᑯᐊ 
ᐱᓕᕆᐊᖃᖅᑐᑦ ᓱᒃᑯᓗᐊᖅᑕᐃᓕᑎᑦᑎᒪᒐᓱᐊᕐᓂᕐᒧᑦ 
ᑕᐃᒫᒃ ᑮᓇᐅᔭᕗᑦ ᐃᓱᒪᒋᓪᓗᒋᑦ ᐊᕐᕌᒍᒧᑦ 
ᐊᒥᒐᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑏᒪᓐ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ 
ᐃᑲᔫᓯᐊᕐᓂᒃᑯᑦ ᐃᓄᖕᒥᒃ ᐃᓗᐃᑦᑐᒥᒃ 
ᐃᑲᔫᓯᐊᖏᓐᓇᖃᑦᑕᖅᑲᑕ ᓇᒻᒥᓂᖃᕐᓗᓂᓗ 
ᐃᒡᓗᒥᒃ ᖃᓄᕐᓕ ᐱᓕᕆᕕᓯ 
ᐅᖅᓱᐊᓗᑦᑖᕈᑎᒃᓴᖏᓐᓂᒃ ᑐᓂᓯᓲᖑᕙᑦ? 
ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᔅ ᑏᒪᓐ.  
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ 
ᐊᑐᓃᖅᑐᑦ ᐃᑲᔫᓯᐊᕋᓱᐊᖅᑲᑕ ᓇᒻᒥᓂᖃᕐᓗᑎᒃ 
ᒪᓕᒡᓗᒋᑦ ᐅᑭᐅᖏᑦ ᐊᑭᑭᓪᓕᒋᐊᕈᑎᒃᓴᓂᒃ  

ᐃᑲᔫᑎᒃᓴᖃᖅᑐᒍᑦ ᐃᒪᓐᓇ. 
ᐃᑲᔫᓯᐊᕈᓐᓇᖅᑎᑕᐅᑉᐸᑕ ᑮᓇᐅᔭᓕᐊᖏᑦ  
ᒪᓕᒡᓗᒋᑦ ᑖᒃᑯᐊ ᐃᓚᓕᐅᑎᔭᐅᒐᔭᖅᑐᑦ 
ᐅᖅᓱᐊᓗᒃᑐᕈᑎᒃᓴᖏᑦ. 
 
ᑭᓇᑐᐃᓐᓇᖅ ᑕᖅᑭᓄᑦ ᐱᖓᓱᓄᑦ 
ᕿᒥᕐᕈᓯᒪᒋᐊᖃᖅᑕᕗᑦ ᓇᒻᒥᓂᖃᕈᕕᑦ ᑖᓐᓇ 
ᒪᑭᒪᑎᒍᓐᓇᕆᐊᖃᕋᓗᐊᕋᕕᐅᒃ ᓇᒻᒥᓂᖅ. ᑖᒃᑯᐊ 
ᐊᑐᓂᑦ ᐃᓛᒃᑰᑕᖅᓱᒋᑦ ᐃᑲᔪᖅᑕᐅᔪᒪᔪᑦ 
ᑲᒪᒋᖃᑦᑕᖅᑕᕗᑦ. ᑕᐃᒪᓐᓇᐃᓕᖓᐃᓐᓇᖅᐸᑕ 
ᑕᐃᒪᓐᓇ ᐅᖅᓱᐊᓗᑦᑖᕈᑎᒃᓴᖓ 
ᐃᑲᔫᓯᐊᕇᓐᓇᕐᓂᐊᖅᑕᖓ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑏᒪᓐ. 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓄᖕᒥᒃ ᐊᔪᓐᖏᑕᐅᔪᖃᖅᐸᑦ 
ᐅᖅᓱᐊᓗᒃᑖᕈᑎᒃᓴᓂᒃ ᑖᒃᑯᐊ ᐃᑲᔫᓯᐊᕐᓂᒃᑯᑦ 
ᖃᐅᔨᓴᖅᑕᐅᒋᐊᖅᑐᕈᓂ ᕿᒥᕐᕈᔭᐅᓗᓃᓛᒃ ᑖᒃᑯᐊ 
ᐃᑲᔫᓯᐊᖅᑎᑦᑎᔩᑦ ᐅᖅᓱᐊᓗᓕᕆᔨᓄᑦ 
ᐅᖄᓚᖃᑦᑕᖅᑲᑦ ᐆᒪ ᐅᖅᓱᐊᓗᖃᐅᑎᖓ 
ᐃᒻᒥᕆᐊᖅᑐᕈᓐᓇᖅᑕᐃᑦ ᐃᒪᓐᓇ ᐊᖏᑎᒋᔪᓂᒃ. 
ᖃᓄᕐᓕ ᑕᐃᒪ ᐅᖅᓱᐊᓗᑦᑖᓕᓲᖑᕙᑦ? ᖁᔭᓐᓇᒦᒃ 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᔅ ᑏᒪᓐ. 
 
ᑏᒪᓐ (ᑐᓵᔨᑎᒍᑦ): ᑖᒃᑯᐊ ᓇᖕᒥᓂᖃᖅᐸᑕ ᐃᓄᐃᑦ 
ᓇᓕᖅᑲᖏᓐᓂᒃ ᐅᖅᓱᐊᓗᒃᑖᕈᑎᕕᓂᖏᑦᑕ 
ᐱᔪᒪᓲᖑᔪᒍᑦ. 
 
ᐃᒪᓐᓇ ᐅᖄᓚᖃᑦᑕᓐᖏᓐᓇᑦᑕ ᐅᖅᓱᐊᓗᒃᑖᖅᑎᓄᑦ 
ᑕᐃᒪ ᐅᑎᖅᑎᕕᒋᖃᑦᑕᖅᑕᕗᑦ 
ᐊᑭᓕᐅᑎᕕᒥᖏᓐᓂᒃ ᑕᒪᒃᑯᐊ ᓇᒻᒥᓂᖃᖅᑐᑦ. ᐄ,  

ᑕᐃᒪᓗ ᕿᒥᕐᕈᓚᐅᕐᓗᒍ ᑖᒃᑯᐊ  
ᐅᖅᓱᐊᓗᒃᑕᕈᑎᒃᓴᒃᑲᓐᓂᖏᑦ ᑐᓂᒍᓐᓇᖅᑕᕗᑦ 
ᑖᒃᑯᐊ ᐊᑐᓃᑦᑕᖅᑐᑦ ᐊᑐᓂᑦ ᐃᓄᐃᑦ 
ᐊᔾᔨᒌᖃᑦᑕᖏᒻᒪᑕ ᐃᑲᔪᖃᑦᑕᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑏᒪᓐ. 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᑕᒥᕈᓘᔭᕐᓇᖅᑐᖅ ᑕᐃᒫᒃ ᓇᓕᖅᑲᖓᓂᒃ 
ᐅᖅᓱᐊᓗᑦᑖᕈᑎᕕᓂᐅᑉ ᑐᓂᓯᒐ ᑕᐃᒫᒃ 
ᐃᓕᒃᓯᓐᓅᖃᑦᑕᕐᖓᑕ ᑭᓯᐊᓂ ᐊᔪᖅᓴᕋᒥᒃ ᑕᐃᒫᒃ 
ᐊᑭᓖᔾᔪᑎᒃᓴᖃᕋᑎᒃ. ᑖᒃᑯᐊ ᐃᓪᓗᐊᓄᖔᖅ 
ᐋᖅᑭᒃᓯᒪᔪ ᐅᖅᓱᐊᓗᒃ ᐃᒻᒥᓚᐅᕐᓗᒍ 
ᐃᑲᔫᓯᐊᕆᐊᓯᑦᑕᖅᑯᑦ. ᑕᒪᓐᓇ 
ᕿᒥᕐᕈᔭᐅᒋᐊᖃᖅᑰᖅᑐᖅ ᐃᑲᔫᑕᐅᖃᑦᑕᖅᑐᖅ. 
ᐃᓪᓗᐊᓄᖔᖅ ᑕᒪᓐᓇ ᐋᖅᑭᒃᓯᒪᓂᐊᕐᖓᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑏᒪᓐ. 
 
ᑏᒪᓐ (ᑐᓵᔨᑎᒍᑦ): ᑕᒪᒃᑯᐊ ᕿᒥᕐᕈᔭᐃᓐᓇᐅᒐᔭᖅᑐᑦ 
ᐊᓐᓄᕌᖅᑖᕆᐊᖃᕐᓂᖏᓪᓗ ᑖᒃᑯᐊ ᐊᒥᓲᓂᖅᓴᐅᔪᑦ 
ᓇᒻᒥᓂᖅ ᐃᓪᓗᖃᓐᖏᒻᒪᑕ ᐃᖅᑲᓇᐃᔭᕐᓇᑎᓪᓗ 
ᑕᐃᒫᒃ ᐊᑲᐅᓐᖏᓕᐅᕈᑕᐅᓗᐊᖅᐸᖏᑦᑐᖅ. 
ᑕᐃᒃᑯᐊᓗ ᐊᑭᓕᖅᓱᖅᑕᐅᕙᒻᒪᑕ ᐅᖅᓱᖏᑦ 
ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑎᑐᑦ. 
 
ᑕᐃᒃᑯᐊᓕ ᐃᖅᑲᓇᐃᔭᖅᑐᑦ ᓯᕗᓪᓕᖅᐹᒥ 
ᖃᐃᒐᔭᕐᖓᑕ ᐊᑐᓚᐅᖅᓯᒪᔪᒥᓂᐅᓗᑎᒃ 
ᐅᖅᓴᓚᐅᖅᓯᒪᔪᒥᓂᐅᓗᓂ ᑕᐃᒫᒃ ᖃᐅᔨᓴᖅᐸᑦᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᒃᑯᓄᖓ 
ᐃᓱᒪᖅᓱᕐᓂᐊᕋᒪ ᑕᐃᒪ ᓈᒻᒪᓯᔾᔭᐅᒻᒥᒐᑦᑕ ᐄ, ᑕᐃᒪ  

ᐊᐱᕆᔪᒪᔪᖃᖅᑲᐅᔫᒐᓗᐊᖅ. ᐊᖏᖃᑎᒌᑉᐱᓰ  
ᑕᐃᒫᒃ ᑲᔪᓯᑐᐃᓐᓇᕈᓐᓇᖅᓯᓛᕋᑦᑕ ᐊᒻᒪᓗ 
ᒪᑐᑲᐃᓐᓇᕈᒪᓪᓗᑕ ᒫᓐᓇ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᖅᐱᓰ ᑲᔪᓯᓛᕋᑦᑕ ᖃᐅᑉᐸᑦ 
ᒫᓐᓇ ᒪᑐᑲᐃᓐᓇᕐᓗᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ ᒥᓂᔅᑕ ᐊᒻᒪ 
ᐃᖅᑲᓇᐃᔭᖅᑎᓯ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ 
ᑏᒪᓐᖃᐃ ᖃᐅᑉᐸᑦ ᐅᕙᓃᓛᕆᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᒫᓐᓇ 
ᓄᖅᑲᕆᐊᕐᓂᐊᓕᕋᑦᑕ. 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᐅᑯᐊ 
ᐃᑲᔪᕈᓐᓇᕈᕕᒋᑦ ᐊᓂᒐᓱᑦᑎᓪᓗᒋᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ 
ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᒃᓴᖅ 21. ᐅᓂᒃᑳᖏᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᐅᑲᓕᖅ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᖁᑎᑎᑦ 
ᑲᑎᒪᖅᑲᐅᒻᒪᑦ ᕿᒥᕐᕈᓪᓗᑎᑦ ᒪᓕᒐᒃᓴᒥᑦ 22-ᒥᑦ 
ᑖᒃᑯᐊ ᑮᓇᐅᔭᑦ ᐊᑐᖅᑕᐅᔪᒪᓂᐊᖅᑐᑦ ᓯᕗᓂᑦᑎᓐᓂ 
ᐊᒻᒪᓗ ᑖᒃᑯᐊ ᐅᓂᒃᑳᕆᔪᓐᓇᓯᓪᓗᑎᒍ. 
ᐅᖃᖅᑎᑦᑎᔩ, ᓅᑦᑎᒋᐊᕈᒪᓕᕆᕗᖓ ᑖᒃᑯᐊ 
ᑲᑎᒪᔾᔪᑎᒋᖅᑲᐅᔭᕗᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐱᖁᔨᕗᖔᕈᑎᑕᖃᕐᒪᑦ ᒫᓐᓇ. ᐊᐃᑉᐱᖅᑕᐅᕚ? ᒥᔅᑕ 
ᓂᓐᖓᖅ. 

>>ᐸᑦᑕᑐᖅᑐᑦ 
 
ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. 
ᓂᕈᐊᕈᒪᔪᖃᓕᖅᑐᓂᓗ. ᓈᒻᒪᓴᖅᑐᑦ ᐃᓵᓪᓕᑦ? 
ᓈᒻᒪᓴᓐᖏᑦᑐᓕᑭᐊᖅ? ᐱᖁᔨᕗᖔᕈᑦ ᑲᔪᓯᔪᖅ.  
 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 22. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᐱᕆᔪᒪᒋᕗᖓ ᑲᑎᒪᔨᐅᖃᑎᓐᓂ 
ᑕᕝᕗᖓ ᑲᑎᒪᔾᔪᑎᓄᑦ ᓈᓴᐅᑎᓕᒃ ᓯᑕᒫᓂᒃ 
ᑭᐅᓯᓂᖅ ᐊᐱᖅᑯᑕᐅᖅᑲᐅᔪᓄᑦ ᐅᑎᕈᒪᑉᓗᖓ. 
ᖁᔭᓐᓇᒥᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᒥᔅᑕ ᑯᓱᒐᖅ 
ᐊᐱᕆᒻᒪᑦ ᐃᓕᔅᓯᓐᓂᑦ ᑕᕝᕗᖓ ᑲᑎᒪᔾᔪᑎᓄᑦ 
ᓈᓴᐅᑎᓕᒻᒥᑦ 4 ᐅᑎᕈᒪᓪᓗᓂ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ ᑕᕝᕗᖓ ᐅᑎᑲᐃᓐᓇᖅᐳᒍᑦ 
ᓈᓴᐅᑎᓕᒻᒧᑦ 4-ᒧᑦ. ᒥᔅᑕ ᑯᓱᒐᖅ.  
 

ᐅᑎᖅᑐᑦ ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐊᐱᖅᑯᑎᒧᑦ 247 - 3(2): ᕿᓂᕈᑏᑦ 

SPOT ᔭᒐᓯᒪᔪᓄᑦ (ᕋᒻᐴᑦ) 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᕈᒪᔭᒃᑲ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᐅᑎᑲᐃᓐᓇᕈᓐᓇᕋᑦᑕ 
ᑭᐅᔾᔪᑎᓄᑦ ᑎᑎᖅᑲᑎᒍᑦ.  
 
ᐊᐱᖅᑯᑎᓄᑦ ᐊᐱᖅᑯᑕᐅᓚᐅᖅᑐᒧᑦ ᒥᔅᑕ ᕋᒻᐴᑦ-ᒧᑦ, 
ᐱᔾᔪᑎᖃᖅᑐᖅ ᑕᒪᒃᑯᐊ ᕿᓂᕐᓂᐅᖃᑦᑕᖅᑐᑦ 
ᐅᓇᓕᔅᓴᐅᔪᑦ ᐊᑐᖅᑕᐅᓗᑎᑦ ᐊᕐᕌᒍᒥ. 
 
ᑕᐃᒪ ᑕᓪᓕᒪᐅᓚᐅᖅᑐᑦ ᐅᓇᓕᔅᓴᐃᑦ 
ᐱᖃᑕᐅᓪᓗᑎᑦ, ᐅᓇᓖᑦ ᐊᒻᒪᓗ ᐃᒫᓂ ᐊᑕᐅᓯᖅ 
ᓄᓇᒥ ᕿᓂᖅᑕᐅᓪᓗᓂ. ᓵᑕᑦᑕᐅᓚᐅᖅᑐᖅ 
ᐊᑐᖅᑕᐅᓪᓗᑎᑦ ᕿᓄᕈᑎᓄᑦ. 6-ᖑᓚᐅᖅᑐᑦ ᑖᒃᑯᐊ  

ᒪᕐᕉᒃ ᐃᒫᓂ ᐊᒻᒪᓗ ᑎᓴᒪᑦ ᓄᓇᒥ ᐊᒻᒪᓗ 
ᐸᓖᓯᒃᑯᑦ ᖃᖓᑕᓲᖁᑎᖓ ᐊᑐᓚᐅᕐᒥᔪᖅ ᓄᓇᒥ 
ᕿᓂᕈᑕᐅᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 22. 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᐱᒋᐊᕐᓂᐊᖅᑐᑦ 
9-ᒥ ᓇᓄᖅ ᐃᒡᓗᕈᓯᒃ. 
 
ᑲᑎᒪᔾᔪᑎᒃᓴᐃᑦ ᒫᑦᓯ 11-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10.  ᑭᐅᔾᔪᑏᑦ ᐊᑐᖅᑐᔅᓴᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 16 - 3(2) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. ᑕᐃᒪ 
ᑲᑎᒪᓂᖅ ᓄᖅᑲᖓᑲᐃᓐᓇᕐᓂᐊᓕᖅᑭᑕ 
ᑎᑭᒐᓱᐊᕐᓂᖓᓂ ᒫᑦᓯ 11, 1:30 ᐅᓐᓄᓴᒃᑯᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᑐᖅ 18:06ᒥ



 

 

 


